
Giriş 

 

Mövzunun aktuallığı və işlənmə dərəcəsi. Bəşəri və milli-mənəvi dəyərlərin 

mənimsənilməsi yeniyetmə şəxsiyyətini zənginləşdirmək baxımından xüsusi 

əhəmiyyət kəsb edir. Yeniyetmələr tarix boyu bəşəriyyətin və ayrılıqda hər bir 

millətin mədəniyyət, əxlaq, etika, estetika və ümumiyyətlə, ictimai-siyasi hadisələr, 

incəsənət sahəsində topladığı mənəvi sərvətlərə yiyələndikcə, onları dərk edib 

mənimsədikcə daha humanist, daha xeyirxah olur, cəmiyyətin inkişafı naminə faydalı 

fəaliyyətə münasibəti daha şüurlu və sabit xarakter alır. Qabaqcıl, mütərəqqi ictimai 

ideyaların mənimsənilməsi yeniyetmələrdə məsuliyyət və borc hissini gücləndirir, 

vətəndaşlıq mövqeyini möhkəmləndirir. Müasir dövrdə ölkəmizin bütün ictimai-

siyasi həyatına nüfuz etmiş demokratiya, müstəqillik və milli humanizm ideyaları 

yeniyetmələri respublikamızın daxili və xarici siyasətini dərindən anlamağa, 

cəmiyyətdə fəal həyat mövqeyi tutmağa, əsil vətəndaş kimi yetişməyə 

istiqamətləndirir.  

Xalqımızın özünəməxsus zəngin tarixi keçmişi, milli-mənəvi dəyərləri, adət-

ənənələri vardır. Bu zəngin tarixi keçmişi düzgün, dərindən bilmək, həmişə öz tarixi 

keçmişimizə, milli-mənəvi dəyərlərimizə hörmət və məhəbbətlə yanaşmağı, 

gənclərdə milli vətəndaşlıq hissini daha da artırır. Milli qeyrət, milli ləyaqət rəmzinə 

daima hörmətlə yanaşan Ulu öndər Heydər Əliyev deyirdi: «Əgər biz Azərbaycanı 

müstəqil bir dövlət kimi dünyaya yaxşı tanıtmaq istəyiriksə, Azərbaycanın qədim 

tarixini, əsrlər boyu keçdiyi yolu gərək həm öz vətəndaşlarımıza, həm də bütün 

ölkələrdə olan elm adamlarına, respublikamıza maraq göstərən adamlara tanıdaq. 

Mənəviyyatımız, gənclərin bu günkü və gələcək mədəniyyəti bununla bağlıdır. Çünki 

tariximizi, tarixi köklərimizi yaxşı bilmədən, onlara hörmət etmədən müstəqil 

dövlətimizi gələcəkdə yaxşı qura bilmərik. Ona görə də gənclər gərək öz köklərinin, 

respublikamızın, xalqımızın tarixini bilmək, bu gün də, gələcəkdə də vətənpərvərlik, 

Vətənə xidmət, Vətənə qayğı hissi ilə yaşasınlar». Milli kökünə bağlılıq ən yüksək 

mənəvi dəyərdir. Hər bir xalqın, hər bir vətəndaşın milli mənliyi onun soykökünə 

necə bağlılığı ilə ölçülür. Çünki xalqın milli-mənəvi ənənələri, mədəni-milli dəyərləri 

həmişə, əsrlər boyu onu yüksək mənəviyyat ruhunda tərbiyə edib, böyüdüb, 

yaşadıbdır. Hər bir xalq özünün milli, dini, mənəvi ənənələri, dəyərləri ilə fəxr edə 

bilər. Milli-mənəvi dəyərlər millətin  ruhu, milli mənəviyyatının açarı, zəngin milli 

sərvəti, eşqi, canı, əhdi, peymanı, onu yaşadan canlı abidəsidir.  

Milli-mənəvi dəyərlərin, milli adət və ənənələrin yaradıcısı xalqdır. Milli-

mənəvi dəyərlər, adət və ənənələr həyatdan və onun ehtiyaclarından doğulur, 

insanların mənəviyyatı, əxlaqi normaları ilə bağlı olub yaşayır. Hər yeni nəsil əvvəlki 

nəslin simasını əks etdirən milli-mənəvi dəyərləri, adət və ənənələri min illər boyu 

nəsildən-nəslə ötürmək, qorumaqla yanaşı, həm də yaşadığı dövrün, şəraitin, 

quruluşun təsiri ilə dəyişərək yeniləşir.  

Bu gün ölkəmizə milli-mənəvi dəyərləri sevən, onlara məhəbbət göstərən 

vətənpərvər insanlar daha çox lazımdır. Gəncləri milli-mənəvi dəyərlərə məhəbbət 

ruhunda tərbiyə etməyin bir çox təsirli formaları, yol və vasitələri yaranmış və inkişaf 

etmişdir.  

Xalqımızın zəngin tarixi keçmişini öyrənməyin ən əlverişli vasitələrindən biri 

diyarşünaslığa dair materialların toplanması və öyrənilməsidir.  

Qabaqcıl mənbələrin təcrübəsindən görünür ki, diyarşünaslıq işlərinin müntəzəm 

olaraq təşkil edildiyi yerlərdə məktəblilər tarixi və mədəniyyət abidələri ilə daha 

yaxından tanış olur, onları əyani şəkildə görür, yaşlı adamlardan, müvafiq 

ədəbiyyatdan həmin abidələrə aid məlumatlar əldə edir, onları yaradanlar, yaşadanlar 

barədə söhbətlərinə qulaq asır, nəticədə həmin maddi-mədəniyyət abidələrinin bağlı 

olduğu hadisələri, insanları yaddaşına köçürür. Respublika prezidenti İ.Əliyevin 

təşəbbüsü ilə bütün məktəblilərin «Ölkəmizi tanıyaq» devizi altında şəhərlərimizə və 

rayonlarımıza təşkil edilən yürüşlərdə iştirakı onlarda milli-mənəvi dəyərlərimizə 

sonsuz məhəbbət hissi aşılayır.  

Xalqımızın şərəfli keçmişini öyrənmədən, onu düzgün qiymətləndirmədən irəli 

gedə bilmərik. Tariximizə, tarixi keçmişimizə bələd olmaq hər bir yeniyetməyə 

özünü, xalqını düzgün dərk etmək imkanı verir. Tarixi keçmişimizin bu günə qədər 

yaşayan maddi mədəniyyət qalıqları, axtarılıb tapılmış abidələri xalqın bitib 

tükənməyən yaradıcılıq  qüvvəsinin real təzahürüdür. Qarabağın ermənilər tərəfindən 

işğal olunan bölgələrinin onlardan geri alınıb onun tarixinin, maddi-mənəvi 

sərvətlərinin özünə qaytarılması böyüyən nəslin həyatında böyük iz buraxacaqdır. 

Çünki milli-mədəni irsimizə daxil olan hər bir qala, hər bir saray, hər bir qüllə, hər bir 

türbə tariximizin müəyyən dövrü ilə əlaqədardır. Ulu babalarımızın qanları ilə 

yazdıqları tarixi yaşatmaq, qoruyub saxlamaq gənc nəslin öhdəsinə düşür. 

Diyarşünaslıq materiallarının öyrənilməsi ilə əlaqədar aparılan işlər hazırki şəraitdə 

daha çox əhəmiyyətə  malikdir və məktəblərimizdə, ailə və ictimaiyyətdə aparılan 

bütün tərbiyə işinin özəyini təşkil edir. Yeniyetmələrdə milli-mənəvi dəyərlərə 

məhəbbət aşılamaqda diyarşünaslıq materiallarından istifadə əvəzsiz mənbə rolunu 

oynayır. Yeniyetmələrin diyarşünaslıq fəaliyyəti onlarda təşəbbüskarlığı, yerli fakt və 

materiallardan istifadə etməklə tədqiqatçılıq və qismən axtarıcılıq meyl və 

bacarıqlarını inkişaf etdirir.  

Diyarşünaslıq materiallarından istifadə nəinki diyarın milli-mənəvi dəyərlərini, 

həm də onun iqlimi, fauna, florası, elm adamları, yaşlı nəsli, təbii sərvətləri və s. ilə 

tanış olmaq mümkün olur. Diyarşünaslıq – bir diyarın (geniş mənada ölkənin) təbii 

coğrafi şəraitinin, tarixinin, mədəniyyətinin, etnoqrafiyasının, adət və ənənələrinin 

öyrənilməsidir.  

Hər bir  yeniyetmə anadan olduğu diyarın tarixi, maddi-mənəvi sərvətləri, 

yetişdirdiyi şəxsiyyətlər, onların ictimai fəallığı, yaşadığı ölkənin dövlət atributları, 

milli rəmzlər, milli dövlətçiliyin istiqlaliyyətini, varlığını, xalqın ən ülvi arzularını 

lakonik, bədii, obrazlı dildə ifadə edən mühüm amillər – bayraq, gerb və himn, 

dövlətin pulu, təsis etdiyi orden və medalları haqqında geniş bilik əldə etməkdə 

diyarşünaslıq materialları əvəzsiz rol oynayır. Təsadüfi deyildir ki, bu dövlət 

rəmzlərindən biri olan bayraq respublikamızın inzibati binalarında, orduda, 

sərhədlərdə, idman yarışlarında qaldırılır, xalqın fəxri, qürur yeri hesab olunur. Xarici 

ölkələrdən gələn nümayəndə heyətinin şərəfinə və ölkədən xaricə gedən dövlət 

nümayəndə heyətinin qarşılanması şərəfinə dövlət bayraqları qaldırılır, himnlər 

səslənir. Dövlət atributlarının mahiyyəti və əhəmiyyəti məktəblilər arasında geniş 

təbliğ olunmalı, gənc nəslin Azərbaycan bayrağına, gerbinə və himninə hörməti onun 

konstitusiya ilə müəyyən edilən vətəndaşlıq vəzifəsi olduğu aşılanmalıdır.  

Yeniyetmələrin milli-mənəvi dəyərlərə məhəbbət ruhunda tərbiyəsində 

diyarşünaslıq materiallarından istifadənin zəruriliyi bütün dünyada yaranmış gərgin 

vəziyyətlə, arası kəsilməz müharibələr (böyük dövlətlərin mənafeyi naminə) tarix 

boyu yaradılmış maddi-mədəniyyət abidələrinin, şəhərlərin yer üzündən silinməsi, 

torpaq, vətən, xalq azadlığı təəssübkeşliyi ilə yeniyetmələrin, mübarizə aparmaq, 

dözümlü və çevik olmaq, qətiyyətlə hərəkət etməklə Vətəni, onun torpağını, 

sərvətlərini, flora və faunasını hiyləgər, məkrli ermənilərə qarşı mübarizə aparmaq 

ehtiyacı ilə bağlıdır. Əzəldən milli sifəti, insanlıq siması və torpağı, dövləti olmayan 

müstəbid erməni  millətçilərinin mənfur niyyətlərini hər bir yeniyetmə öz türk əxlaqı 

ilə səbrliliklə dərinliklərində boğmaq istədi. Lakin zamanın  mehvərindən çıxdığını, 

təlatümlər içində çırpındığı, xalqların öz müqəddəratını həll etdiyi bu mürəkkəb 

anlarda düçar olduğumuz bəla, düşmənin xəncər tiyəsi tək kürəyimizə vurduğu 

xəyanət zərbəsi bütün xalqı, xüsusən yeniyetmə və gəncləri silkələdi.  

Qeyrətli vətən övladları torpaqlarımızda kök salan, hər bir mənəvi dəyərlərimizi 

özününküləşdirməyə çalışan, onun barlı şirəsi ilə bəhrələnən çürük və üfunətli erməni 

toxumunu məhv etməyə qalxdılar. Yeniyetmələr sanki kişiləşdilər, 

məğlubedilməzliyin, dəyanətin rəmzinə, maddi və mənəvi qüvvəsinə; Babək 

qeyrətinə, dözümlüyünə, Koroğlu nərəsinə, Şah İsmayıl müdrikliyinə, Nəsimi 

dönməzliyinə, Nəbi qeyrətinə, Gəray, Həzi, Mehdi, Mübariz, Adəm harayına, 

qəhrəmanlığına çevrildilər.  

Azərbaycan xalqının milli mentalitetində (milli özünəməxsusluğu-G.Ş.) azadlıq 

və müstəqilliyə güclü meyl, milli vətənpərvərlik, doğma yurda, dilə, dinə, ata ocağına 

bağlılıq, böyüyə hörmət, abır-həya, ismətlilik, ədəb-ərkan, böyük sözünə qulaq 

asmaq, milli iftixar hissi və s. səciyyəvidir. Bu səciyyəvi cəhətlər xalqımızın adət-

ənənələrində, davranışlarında, məişətində, psixologiyasında, folklorunda, ədəbiyyat 

və incəsənətində, maddi mədəni abidələrində, dini etiqadlarında, münasibətlərində və 

s. ehtiva olunmuşdur.  

Milli özünə qayıdış, milli və ümumbəşəri dəyərlərlə islam əxlaqi sərvətlərinin 

vəhdətinin təmin edildiyi bir vaxtda yeniyetmələrin milli-mənəvi dəyərlərə məhəbbət 

ruhunda tərbiyəsində, onlarda milli-mənlik şüurunu formalaşdırmaqda diyarşünaslıq 

materiallarından istifadə kimi aktual bir mövzu ətrafında düşünmək, tədqiqat 

aparmaq zərurəti yaranmışdır. Çünki respublikamızda milli oyanış, tarix, ədəbiyyat, 

mədəniyyət, dil, dinlə əlaqədar məsələlərin öyrənilməsi, milli mentalitet əsasında 

yeniyetmələrin tərbiyə olunmasına ciddi təkan vermiş, milli özünüdərk və özünü 

təsdiq prosesini qüvvətləndirmişdir.  

Tədqiqatın aktuallığını göstərən mühüm amillərdən biri də, ermənilərdən 

torpaqlarımızın geri almasına qalxılmasıdır. 2020-ci ilin sentyabrın 27-dən işğal 

olunmuş torpaqlarımızı Qarabağ bölgəsi ərazisində düşməndən azad edilməsi 

uğrunda mübarizəyə atılan vətən oğullarının igidliklə dolu həyat səhifələri milli-

mənəvi dəyərlərimizdən soraq verir. Qarabağ bölgəsinin erməni terroristlərindən azad 

edilməsi milli-mənəvi sərvətlərimizə bir daha qayıdış, onun qorunub saxlanılmasına 

cavabdehlik daşımağımızı öhdəmizə götürməyimiz doğma diyarımıza bağlılığın ifadə 

formasıdır. Qarabağın maddi-mənəvi sərvətlərinin, milli adət-ənənələrinin böyüyən 

nəsillərə (xüsusilə Qarabağlılara G.Ş.) çatdırılması onların qorunmasının məsuliyyət 

hissinin onların üzərinə qoyulması Vətənə bağlılığın təzahür formalarındandır.  

Problemin aktuallığını zəruri edən şərtlərdən biri də bir çox onilliklər boyu 

xalqımızın milli-mənəvi dəyərlərinin yaddaşlardan silinməsinə daim cəhd 

göstərilməsidir.  

Müstəqillik şəraitində xalqımızın unudulmaqda olan adət-ənənələrinin, milli-

mənəvi dəyərlərinin bərpa olunması, onlardan uzaqlaşma hallarının qarşısının 

alınması, doğma dilin və dinimizin yaddaşımıza və həyat tərzimizə qaytarılması və 

inkişaf prosesi başlandı.  

Lakin hələ də əhalimiz, xüsusən yeniyetmə və gənclərimiz arasında milli-

mənəvi dəyərlərimizə laqeydlik göstərənlər, onlardan xəbərsiz olanlar vardır. Başlıca 

vəzifə milli-mənəvi dəyərlərimizi, milli adət-ənənələrimizi yaşadan, daha da inkişaf 

etdirən, onları gələcək nəsillərə ötürmək əzmində olan şəxsiyyətlər, vətəndaşlar 

tərbiyə etməkdən ibarət olmalıdır.  

Problemin aktuallığını şərtləndirən mühüm cəhətlərdən biri də onun indiyə kimi 

respublikada pedaqoji-psixoloji cəhətdən sistemli öyrənilməməsidir. Doğrudur, M.M. 

Mehdizadənin, Ə.Y.Seyidovun, M.Ə.Muradxanovun, H.M.Əhmədovun, B.A. 

Əhmədovun, Ə.Ş.Həşimovun, H.M.Kazımovun, Y.P.Talıbovun, Ə.A.Ağayevin, 

S.M.Quliyevin, L.N.Qasımovanın və b. əsərlərində mənəvi tərbiyənin nəzəriyyə və 

praktikasının bir çox məsələləri öyrənilmişdir.  

Ə.S.Bayramovun, V.Y.Xəlilovun, Z.Z.Göyüşovun, A.M.Şükürovun, B.H. 

Əliyevin əsərlərində etnik psixologiyaya, estetikaya və islam mədəniyyətinə aid 

dəyərli şərhlər verilmişdir.  

L.N.Qasımova, B.F.Apoyev, O.Q.Həsənov, H.H.Abdullayeva, İ.N.Cəbrayılov, 

S.H.Qasımova və başqalarının namizədlik dissertasiyaları tədqiqat apardığımız 

problemə daha yaxındır. Belə ki, L.N.Qasımova doğma diyarın (NMP) öyrənilməsini 

vətənpərvərlik tərbiyəsinin, B.F.Apoyev isə ibtidai siniflərdə diyarşünaslıqdan 

istifadənin təlimin keyfiyyətinə təsiri kimi, O.Q.Həsənov diyarşünaslıq 

materiallarından istifadəni mənəvi tərbiyənin, H.H.Abdullayeva diyarşünaslıq 

materiallarından istifadəni ədəbiyyat fənninin səmərəli tədrisinin, İ.H.Cəbrayılov 

tarixi və mədəniyyət abidələrindən istifadəni milli mənlik şüurunun 

formalaşdırılmasının vasitəsi kimi götürüb tədqiq etmişlər.  

Yuxarıda deyilənləri nəzərə alaraq «Yeniyetmələrin milli-mənəvi dəyərlərə 

məhəbbət ruhunda tərbiyəsində diyarşünaslıq materiallarından istifadə» mövzusunu 

(Qarabağ bölgəsi üzrə) tədqiq etməyi qarşımıza məqsəd qoyduq.  

Tədqiqatın obyekti və predmeti – Yeniyetmələrin milli-mənəvi dəyərlərə 

məhəbbət ruhunda tərbiyəsidir. Predmeti isə - yeniyetmələrin milli-mənəvi dəyərlərə 

məhəbbət ruhunda tərbiyəsində diyarşünaslıq materiallarından (Qarabağ bölgəsi üzrə) 

istifadə edilməsi prosesidir.  

Tədqiqatın məqsədi və vəzifələri – Diyarşünaslıq materiallarından (Qarabağ 

bölgəsi üzrə) istifadə etməklə yeniyetmələrin milli-mənəvi dəyərlərə məhəbbət 

ruhunda tərbiyəsi üzrə işin səmərəli forma və yollarını müəyyənləşdirməkdən 

ibarətdir. Tədqiqatın məqsədinə və işçi fərziyyəsinə uyğun olaraq qarşıya aşağıdakı 

vəzifələr qoyulmuşdur: 

- milli-mənəvi dəyərlərin nəzəri və metodoloji məsələlərini araşdırmaq; 

- milli-mənəvi dəyərlərin psixoloji-pedaqoji və metodik ədəbiyyatda qoyuluşunu 

öyrənmək;  

- proqram, dərslik və dərs vəsaitlərində milli-mənəvi dəyərlərin yerini 

müəyyənləşdirmək;  

- diyarşünaslıq materiallarından istifadə etməklə, aparılan dərslərin 

yeniyetmələrdə milli-mənəvi dəyərlərə məhəbbət ruhunda tərbiyə edilməsinin 

imkanlarını aydınlaşdırmaq;  

- sinifdənxaric işlərdə və ailədə diyarşünaslıq materialları vasitəsilə 

yeniyetmələrin milli-mənəvi dəyərlərə məhəbbət ruhunda tərbiyəsinin imkanlarını və 

səmərəli yollarını öyrənmək.  

Tədqiqat metodları. Problemin tədqiqində nəzəri təhlil, müşahidə, müsahibə, 

şifahi və yazılı anketləşdirmə, testləşdirmə, ümumiləşdirmə, pedaqoji eksperiment və 

s. metodlardan istifadə olunmuşdur.  

Müdafiəyə çıxarılan əsas müddəalar. Tədqiqatın müdafiəyə çıxardığı əsas 

müddəalar aşağıdakılardır:  

- Diyarşünaslıq materiallarının yeniyetmələrin təlim və tərbiyəsi işinə cəlb 

edilməsi milli-mənəvi dəyərlərə məhəbbət ruhunda tərbiyəsi üzrə işin tərkib 

hissəsidir; 

- Milli-mənəvi dəyərlərin mahiyyəti, məzmunu Azərbaycan xalqının, 

azərbaycançılıq ideologiyasının təşəkkülündə onların yeri barədə elmi 

ümumiləşdirmələr; 

- Yeniyetmələrin milli-mənəvi dəyərlərə məhəbbət ruhunda tərbiyəsində 

diyarşünaslıq materiallarının, Azərbaycan şifahi xalq ədəbiyyatının, islam 

mədəniyyətinin, keşməkeşli tariximizin yerinin müəyyənləşdirilməsi, təhlili və onun 

nəticələri; 

-  Diyarşünaslıq materiallarından istifadə işi təlim-tərbiyə prosesi ilə uzlaşdırılır 

və yeniyetmələrin milli-mənəvi dəyərlərə məhəbbət ruhunda tərbiyəsinə 

istiqamətləndirilir.  

Tədqiqatın elmi yeniliyi. Diyarşünaslıq materiallarının yeniyetmələrin milli-

mənəvi dəyərlərə məhəbbət ruhunda tərbiyəsində əvəzsiz vasitə olduğuna həsr 

olunmuş Qarabağ bölgəsi materialları əsasında işlənən ilk dissertasiyadır.  

Problem elmi surətdə əsaslandırılmış, ədəbiyyat, Azərbaycan tarixi, coğrafiya 

fənlərinin proqram, dərslik və tədris vəsaitlərində diyarşünaslıq materiallarının  

vasitəsi ilə yeniyetmələrin milli-mənəvi dəyərlərə məhəbbət ruhunda tərbiyəsinin 

potensial imkanları aşkara çıxarılmış, tədris prosesində, sinifdənxaric işlər zamanı və 

ailədə diyarşünaslıq materiallarının öyrənilməsi vasitəsilə yeniyetmələrin milli-

mənəvi dəyərlərə məhəbbət ruhunda tərbiyə edilməsinin səmərəli forma və yolları 

müəyyənləşdirilmişdir.  

Tədqiqatın nəzəri və praktiki əhəmiyyəti. Tədqiqatın nəticələri, elmi 

ümumiləşdirmə və tövsiyyələr yeniyetmələrin milli-mənəvi dəyərlərə məhəbbət 

ruhunda tərbiyəsinin diyarşünaslıq materiallarından (Qarabağ bölgəsi üzrə) istifadə 

ilə səmərəli qurmaqda müəllimləri, tərbiyəçiləri və valideynləri nəzəri baxımdan 

silahlandıracaqdır.  

Tədqiqat işi ədəbiyyat, tarix və coğrafiya müəllimlərinə, sinif rəhbərləri və 

valideynlərə diyarşünaslıq materialları vasitəsilə məktəblilərin, xüsusən mənlik şüuru 

hələ yenicə formalaşmağa başlayan yeniyetmələrin milli-mənəvi dəyərlərə məhəbbət 

ruhunda tərbiyəsini təşkil etməkdə metodik köməklik göstərəcəkdir.  

Tədqiqatın nəticələrindən həm də proqram və dərsliklərin təkmilləşdirilməsində, 

ali və orta ixtisas məktəblərinin müvafiq fakültələrində, habelə pedaqoji kadrların 

ixtisasının artırılması və yenidən hazırlanması institutlarında istifadə etmək 

mümkündür.  

Aprobasiya və tətbiqi. Tədqiqatın müddəaları, məzmun və mahiyyəti 

beynəlxalq, respublika səviyyəli elmi-praktik konfranslarda, BDU-nun Pedaqogika 

kafedrasındakı müzakirələrdə, bir neçə elmi jurnal və konfrans materiallarında 

pedaqoji ictimaiyyətə çatdırılmış, 5-dən çox elmi məqalə və tezislərdə 

işıqlandırılmışdır.  

Dissertasiya işinin yerinə yetirildiyi təşkilatın adı: Dissertasiya işi Bakı 

Dövlət Universitetinin Pedaqogika kafedrasında yerinə yetirilmişdir. 

Dissertasiyanın strukturu. Dissertasiya işi girişdən, 3 fəsil, 8 paraqraf, nəticə 

və təkliflərdən, eləcə də istifadə olunmuş 166 adda ədəbiyyat siyahısından ibarətdir.  

Girişdə mövzunun aktuallığı, qarşıya qoyulan məqsəd, vəzifələr, tədqiqat 

metodları, predmeti, fərziyyəsi, işdə alınmış nəticələrin elmi yeniliyi və aprobasiyası, 

dissertasiyanın strukturu və həcmi haqqında məlumatlar verilmişdir. 

Üç yarımfəsli özündə birləşdirən birinci fəsildə  milli-mənəvi dəyərlərin 

öyrənilməsində Qarabağ bölgəsi materiallarından istifadənin nəzəri və metodoloji 

məsələləri, milli-mənəvi dəyərlərin psixoloji-pedaqoji, metodik ədəbiyyatda yeri və 

işlənmə səviyyəsi əks olunmuşdur. 

İki paraqrafdan ibarət olan ikinci fəsil təlim prosesində diyarşünaslıq 

materiallarından istifadə etməklə şagirdlərin milli-mənəvi dəyərlərə məhəbbət 

ruhunda tərbiyə olunmasında ədəbiyyat, Azərbaycan tarixi, coğrafiya və s. fənlərin 

yeri, imkan və yollarından, iki yarımfəsli özündə birləşdirən üçüncü fəsil isə 

yeniyetmələrin milli-mənəvi dəyərlərə məhəbbət ruhunda tərbiyə olunmasına 

sinifdənxaric tədbirlərin təsirinin tədqiqindən bəhs olunmuşdur.  

Nəticə hissəsində dissertasiyada alınmış elmi-metodiki və pedaqoji baxımdan 

əhəmiyyət daşıyan yeni məsələlər əks olunmuşdur. 

Dissertasiya işi onun yerinə yetirilməsində istifadə olunmuş ədəbiyyatın mövcud 

tələblərlə yazılması ilə sona çatdırılmışdır.  

Girişdə - 16331, birinci fəsildə - 68212, ikinci fəsildə - 137530, üçüncü fəsildə - 

44229, nəticədə - 9228 işarə olmaqla, dissertasiya işinin ümumi həcmi bütövlükdə - 

277260 işarədən ibarətdir.  

I  Fəsil 

 

MİLLİ-MƏNƏVİ DƏYƏLƏRİN ÖYRƏNİLMƏSİNDƏ  

QARABAĞ BÖLGƏSİ MATERİALLARINDAN İSTİFADƏNİN  

NƏZƏRİ VƏ METODOLOJİ ƏSASLARI 

 

1.1. Milli-mənəvi dəyərlərin mahiyyəti, elmi-nəzəri və metodoloji əsasları  

 

Müasir, milli tərbiyənin qarşısında duran mühüm vəzifələrdən biri hazırkı 

yeniyetmə və gəncliyi milli ruhda, milli vətənpərvərlik ruhunda, vətəndaşlıq ruhunda 

yetişdirməkdən, onlarda soykökümüzdəki, milli mədəniyyətimizdəki, adət-

ənənələrimizdəki, milli-mənəvi varlığımızdakı müsbət və mütərəqqi cəhətləri 

formalaşdırmaqdan ibarətdir.  

Tarixi inkişafın gedişində formalaşmış milli-mənəvi dəyərlərə malik, onların 

daşıyıcısı olan, həyatında və əməli işində bunlara əməl edən nəsillərin yetişdirilməsi, 

hüquqi, demokratik, vətəndaş cəmiyyəti quran Azərbaycan üçün çox əhəmiyyətli və 

çox vacibdir. Yeniyetmələrin milli-mənəvi dəyərlərə məhəbbət ruhunda tərbiyə 

edilməsi bu vəzifələr içərisində xüsusi çəkisi olan problemlərdən biridir. Çünki, 

yeniyetməlik yaşı, bir tərəfdən, sosiallaşma, milli mənlik şüuru yaşıdır. Yeniyetmə 

bəşəriyyətin mədəniyyət aləminə qovuşur və sosial sərvətləri mənimsəyir, digər 

tərəfdən, yeniyetmə yaşı fərdiləşmə yaşıdır. Bu yaşda onlar özlərinin bənzərsiz və 

təkrar olunmaz «Mən»ini tanıyır, həyatının hər bir məqamında onu bütün aydınlığı ilə 

göstərir. Yeniyetmələr yaşadıqları mühitdə hörmət və  nüfuz qazanmağa çalışır, 

müstəqilliyə can atır, fəaliyyət dairəsini genişləndirir, hər işdə özünü cəmiyyətin fəal 

üzvü kimi hiss edir, özünə və ətrafa şüurlu münasibət bəsləyir.  

Yeniyetmələri milli-mənəvi dəyərlərə məhəbbət ruhunda tərbiyə etmək üçün, ilk 

növbədə, milli-mənəvi dəyərlərin məzmununu, mahiyyətini onlara mənimsətmək 

lazımdır. Milli-mənəvi dəyərləri yeniyetməyə mənimsətmək üçün diyarşünaslıq 

materiallarının məzmununa əsaslanan rəngarəng üsul və vasitələrdən səmərəli istifadə 

etdikdə onlarda mənəvi dəyərlərə məhəbbət artır, milli dəyərlərimizə şəxsi 

münasibətlər formalaşır. 2012-ci ildən “Qarabağ folkloru bir tarixdir” toplusu milli-

mənəvi dəyərlərimizin rəngarəngliyindən soraq verir. Bu dəyərlərin yeniyetmələrə 

aşılanması zamanın mövcud tələbidir. Çünki Qarabağlı balaları da torpaqlarının, 

diyarlarının zənginliyini bilməli, onunla fəxr etməlidirlər.  

Milli-mənlik şüuru milli olan tarixi dərketməni, qayda-qanunları, adət-ənənələri, 

əxlaqi dəyərləri özündə ehtiva edir. Onun formalaşmasında soykökə qayıdış, Vətən 

əxlaqı, Vətən məhəbbəti, milli vətəndaşlıq və qürur hissləri kimi mühüm göstəricilər 

birləşir. Milli-mənlik şüuru milli-mənəvi bütövlüyümüzdür. 

Milli özünəqayıdış, milli və ümumbəşəri dəyərlərə islam əxlaqi dəyərlərinin 

vəhdətinin təmin edildiyi bir vaxtda yeniyetmələrdə milli mentalitet əsasında, milli-

mənlik şüuru formalaşdırmaq, aktual bir mövzu ətrafında düşünmək, bu barədə 

yazmaq, tədqiqat aparmaq, tarix, ədəbiyyat, mədəniyyət, dil və dinlə əlaqədar 

məsələlərin diyarşünaslıq materialları əsasında öyrənilməsi, milli-mentalitet əsasında 

məktəblilərin tərbiyə olunmasına ciddi təkan vermiş, milli özünüdərk və özünütəsdiq 

prosesini qüvvətləndirmişdir. Bu gün milli rəmzlərə, adətlərə, ənənələrə yeni həyat 

verilir, dini etiqadlar, müqəddəs bayramlar xalqın özünə qaytarılır. Bu qayıdışda yeni 

bir ruh, yeni təfəkkür, yeni mənəviyyat öz əksini tapır. Milli həyat emosional, 

psixoloji və mənəvi cəhətdən daha da zənginləşir.  

Məhz milli ləyaqət, torpağa bağlılıq, vətəndaşlıq dəyanəti bu köklərdən rişələr 

alır, yeni nəsilləri qürurlu olmağa, müstəqilliyə çağırır. Milli mənəvi mühitin 

təşəkkülü, sosial mühit yeniyetmələrin cəmiyyətdəki sosial vəziyyətinə, ilk öncə, 

onların hiss və duyğularına, ictimai həyatın hadisə və faktlarını duymaq, qavramaq və 

dərk etmək qabiliyyətlərinə əsaslı təsir göstərir. Yeniyetmələr mənsub olduğu millətə, 

əlamətlərə (milli bayrağa, gerbə, himnə, dini etiqada) fəal münasibət bəsləyir, qiymət 

verir. Milli-mənlik şüuru formalaşmış və tərbiyə edilmiş yeniyetmələrdə əqidə 

bütövlüyü, sözlə  işin tam vəhdəti özünü parlaq şəkildə təzahür etdirir. Milli-mənlik 

şüuru və əqidəsi olmayan hər bir kəs, ötəri hisslərlə yaşayıb hansı məsləkə, əqidəyə, 

amala xidmət etdiyini bilməz. Həzrət Əli kəlamlarında deyilir: «Ən qiymətli mal -

ağıl, ən sadiq dost - gözəl xasiyyət, ən qiymətli miras - ədəb, ən xeyirli yol - həqiqət 

yolu, ən böyük  şərəf - elmdir» [98, s.21].  

Dəyər sosial subyektiv tələbatlarının, mənafelərinin reallaşdırılması üsullarını 

seçərkən rəhbər tutduğu həyatı mənadır. Sivilizasiyalı cəmiyyətdə fəaliyyət göstərən 

dəyərlər ayrı-ayrı dəyərlər sisteminin, yəni əxlaqi, etik, hüquqi, estetik, mənəvi, dini, 

idraki, texnoloji, iqtisadi və s. məcmusudur. «Dəyər» anlayışı insan, əxlaq, humanizm 

problemi, ümumiyyətlə subyektiv amilə marağı xeyli artırır. Ötən əsrin ikinci 

yarısında dəyər anlayışı fəlsəfi düşüncənin əsas mövzusuna çevrilmişdir. Bu anlayış 

yalnız insana və cəmiyyətə xasdır. İnsandan və cəmiyyətdən kənarda dəyər məfhumu 

mövcud deyildir. Dəyərlər bütövlükdə ictimai gerçəklikdə baş verən ayrı-ayrı 

hadisələrə, mədəniyyətə və cəmiyyətə aid olduğu kimi, fəaliyyətin müxtəlif 

yaradıcılıq növləri ilə məşğul olan subyektə də şamil edilir.  

Dəyər ictimai-tarixi təcrübə prosesində yaranır və obyektiv xarakteri ilə 

şərtlənir. Hər bir cəmiyyətdə, özünün yaşadığı coğrafi mühitdən, adət-ənənələrindən, 

psixoloji xüsusiyyətlərindən əmələ gələn, üstün mövqe tutan dominant dəyərləri 

mövcuddur. Şəxsiyyət tərbiyəsinin əsasında həyati dəyər durur, başqa sözlə, tərbiyə 

formalaşan gənc nəsli, ümumiyyətlə, insanı necə deyərlər, yaşamağa hazırlayır, onu 

öyrədir. Dəyərlər şəxsiyyətin özünün dəyərlər sistemini (əqidəsini, niyyətini, şərəf, 

ləyaqət və namusdur, təşəbbüs və meylini, torpağa bağlılığını və s.) 

istiqamətləndirməyə imkan verir. Orta əsr şərqində islam əxlaqi dəyərləri  sahəsində 

qiymətli əsərlər yazılmışdır. Bu əsərlər içərisində Abdulla İbn Əl Müqəffanın «Əl 

ədəb, əl kəbir» və «Əl-ədəb əl sağır», Əbu Əli Miskəvayinin «Əl-Təharə», N.Tusinin 

«Əxlaqi-Nasiri» əsərləri xüsusi yer tutur. N.Tusi fəlsəfə, astronomiya, riyaziyyat 

elmləri ilə yanaşı, əxlaq və ədəb elminə dair böyük töhfələr vermişdir. N.Tusi  əxlaq 

tərbiyəsini islam dəyərləri ilə uzlaşdıraraq, inam, ağıl və əxlaqa söykənərək əxlaqi 

dəyərlərin təsnifatını da vermişdir. Bunlara o:  

- dəyanət dəyərləri – təmiz, saf iman və etiqad; 

- hikmət dəyərləri – zəka, fəhm, əqli dərrakə;  

- şücaət dəyərləri – nəfsə qalib gəlmək, cəsarət, iradə, dözüm, təvazökarlıq, 

mərdlik; 

- iffət dəyərləri  - nizam-intizam, abır, həya, səbir, dostluq, cəsarət, qənaət, 

hürriyyət, fədakarlıq, əhv etmək; 

- ədalət dəyərləri – sədaqət, vəfa, mükafat, cəza, tarazlıq, ibarət. Sağlam 

mühakimə, valideyn haqqını tanımaq, sağlam əməkdaşlıq, birgə çalışmanı daxil 

edirdi [123, s.85].  

Göründüyü kimi, dəyərlər çox geniş anlayışdır. İctimai həyat dəyişdikcə, 

şəxsiyyət və cəmiyyətin tələbatı inkişaf etdikcə, dəyərlər də dəyişir, yeni mahiyyət 

alır. V.A.Suxomlinskinin fikrincə, cəmiyyətdə formalaşmış ideallar, eləcə də dəyərlər 

ailə və məktəb şəraitində tərbiyə olunanların şəxsiyyətinin sərvəti kimi təşəkkül tapır. 

O yazırdı: «Mən çalışdım ki, bəşəriyyət tərəfindən, keçmişdə yaradılmış və əldə 

edilmiş, inkişaf etmiş əxlaqi sərvətlər bizim günlərdə hər bir uşağın mənəvi 

zənginliyi olsun, ürəkləri həyəcanlandırsın, bütün dünyada həqiqətin təntənəsi 

naminə aktiv fəaliyyətə təhrik etsin» [137, s.257].  

Cəmiyyətin dəyərlər sisteminin, başqa sözlə, ölkənin milli təhlükəsizliyinin əsası 

gənc nəslin tərbiyəsində, yaradıcılıq fəaliyyətində, vətəndaşlıq, vətənpərvərlik 

qürurunda özünü göstərir.  

Milli-mənəvi dəyərlər konkret cəmiyyətdə formalaşaraq inkişafa kömək edən 

davranış qaydalarıdır. Milli mənəvi dəyərlərə torpaq, dil, ocaq, əcdad, övlad və 

qadınla bağlı şərəf, ləyaqət və namus ənənələri daxildir.  

Mədəniyyət tarixi sahəsində qazanılmış təcrübə sübut edir ki, insanların 

mənəviyyatı, əxlaqi normaları və baxışları ilə bağlı olan milli-mənəvi dəyərlərin 

yaradıcısı, sözün həqiqi mənasında, xalqdır. Xalqın mövcudluğunun əsas göstəricisi 

olan milli-mənəvi dəyərlər onun ən qiymətli sərvətidir. Hər bir xalq (böyüklüyündən 

və kiçikliyindən asılı olmayaraq) mənəvi dəyərlər sisteminə malikdir. Bu milli-

mənəvi dəyərlər xalqımızın dili, adət-ənənələri, milli mentaliteti, mədəniyyəti, 

ədəbiyyat və incəsənətidir. Tarix boyu milli-mənəvi dəyərlərimizin öyrənilməsi, dərk 

edilməsi, qorunub saxlanılması və inkişaf etdirilməsi əsas vəzifələrdən biri kimi 

qarşıya qoyulub. Bunlarsız millətin millət kimi mövcudluğu mümkün deyildir. Bu 

müqəddəs sərvətləri qoruyub saxlamağı xalq, həmişə müstəqillik yolu ilə getmək, 

müstəqilliyini qorumaq əzmi kimi nümayiş etdirmişdir.  

Dünya xalqları arasında milli-mənəvi dəyərlərinin həyatiliyi və zənginliyi ilə 

tanınan Azərbaycan xalqı yaratdığı və uzun əsrlər boyu keşiyində durduğu milli və 

bəşəri ideyaları, adət-ənənələri, milli psixoloji xüsusiyyətləri ilə özünəməxsus yer 

tutur. Azərbaycan xalqı bu maddi və mənəvi xəzinəni qoruyub saxlamış, daha da 

zənginləşdirmişdir. Bu gün soykökümüzə, mədəni-mənəvi ideallarımıza qayıdış 

istiqamətində, milli mənsubiyyətimizin  sadəcə, formal surətdə deyil, həm də 

məzmun baxımından təsbit olunmasıdır. Yeniyetmə şəxsiyyətinin bir sıra sosial-

psixoloji xüsusiyyətləri, xüsusilə ideallıq, milli-mənlik şüuru, əxlaqi saflıq, mənəvi 

zənginlik, fəallıq, işdə, sözdə və təhsildə prinsipial olmaq, sözlə əməlin vəhdəti, 

məqsəd aydınlığı və i.a. kimi keyfiyyətlər daha çox nəzər diqqəti cəlb edir və sürətlə 

formalaşır. Belə bir şəraitdə milli-mənəvi dəyərlərə hər bir Azərbaycan yeniyetməsi 

sahib çıxmalı, günümüzə qədər gəlib çıxan bu tarixi irsi qoruyub saxlamalı və 

özündən sonrakı nəsillərə ötürməlidir. Bu mənəvi dəyərlər gələcək nəsillərə daha da 

təkmilləşmiş və zənginləşdirilmiş halda ötürülməlidir. Milli-mənəvi dəyərləri 

qoruyub saxlamaq bütünlükdə insanlığın müqəddəs borcudur. Milli-mənəvi dəyərləri 

olmayan millət həqiqi millət, həqiqi xalq ola bilməz. Hər bir yeniyetmə, hər bir gənc 

milli-mənəvi dəyərlərimizlə fəxr etməlidir.  

Ulu öndər Heydər Əliyev gənclərə müraciətində deyirdi: «Azərbaycanlı hər 

yerdə yaşaya bilər, ancaq azərbaycanlılığını, öz dinini, milli ənənələrini 

unutmamalıdır. Onun qəlbi daim doğma Azərbaycanla bir vurmalıdır. Bizim 

vətəndaşlıq borcumuz milli-mənəvi dəyərlərimizə, doğma torpağımıza, doğma ana 

dilimizə, böyük və zəngin tariximizə, millətimizə sadiq olmaqdan ibarətdir» [60].  

Tədqiqatlar göstərir ki, mənəvi  tərbiyə insan mədəniyyətinin, əxlaqının 

formalaşmasında mühüm rol oynayır. Bu prosesdə, sözsüz ki, genetik keyfiyyətlər, 

sosial mühit və fitri qabiliyyətləri üzə çıxaran tərbiyə də mühüm amil kimi özünü 

göstərir. Tarixi qaynaqlara istinadən deyə bilərik ki, orta əsrlərdə Azərbaycana 

müxtəlif dini görüşlərə, adət-ənənələrə, xüsusiyyətlərə, psixologiyaya malik insan 

axınları olmuşdur. Qədim dövrlərdə kimmerlər, saaklar, şərqdən hunlar, cənubdan 

farslar, ərəblər, Mərkəzi Asiyadan səlcuqlar, oğuz tayfaları, monqol-tatarlar gəlib 

Azərbaycanda oturaq həyata başlamışlar.  

Hər bir tayfa, xalq özü ilə birlikdə, özlərinə xas olan adət-ənənələrini, mənəvi 

dəyərlərini, psixoloji xüsusiyyətlərini, həyat tərzlərini, baxışlarını, məişət adətlərini 

gətirmişdilər. Abarigenlərin (yerlilərin) adət-ənənələri, mənəvi dəyərləri ilə 

gəlmələrin adət-ənənələri, mənəvi dəyərləri arasında çulğalaşma baş vermişdir. 

Nəticədə azəri türklərinin – Azərbaycanlıların tarixi adət-ənənələri, mənəvi dəyərləri 

zəminində daha zəngin, daha kamil, milli-mənəvi dəyərlər, adət-ənənələr 

formalaşmışdır. Bu yüksək amallar: zəngin əxlaqlılıq, mərdlik, comərdlik, 

cəsarətlilik, torpağa, elə bağlılıq, təbii vətənpərvərlik, azərbaycançılıq, qeyrətlilik, 

mötədillik, halallıq, şərəf, ləyaqət və namusluluq, əməksevərlik, özündən böyüyə 

hörmət, qadına, anaya, onun müqəddəsliyinə (ana haqqı, tanrı haqqı) ehtiram, 

alicənablılıq, sadəlik, nəfsə qalib gəlmək, sədaqətlilik, sözübütövlülük, xeyirxahlıq, 

humanistlik, doğruçuluq, düzgünlük, yüksək etiqadlılıq, qonaqpərvərlik, 

insanpərvərlik, yüksək vətəndaşlıq və s. ibarətdir.  

Xalqımıza tarixən məxsus olan mənəvi dəyərləri xarakterinə, məzmun və 

mahiyyətinə görə müxtəlif qruplara bölmək olar: gendən gələn mənəvi dəyərlər, 

alınıb milliləşdirilmiş mənəvi dəyərlər və nəhayət ümumbəşəri xarakterli milli-

mənəvi dəyərlər.  

Gendən gələn milli-mənəvi dəyərlər uşaq hələ ana bətnində olarkən 

formalaşmağa başlayır və sonradan zaman-zaman kamilləşir. Genetik dəyərlər (nəsli 

dəyərlər) bir tərəfdən insanların əxlaqi həyatının doğruluğunu təmin edir, digər 

tərəfdən isə mədəniyyət dəyərləri olmaqla rasional şəkildə anlaşılır və təsnif edilir. 

Bu dəyərlər insanın mövcudluğunun mənası ilə sıx bağlı olub, mədəniyyətdə 

kodlaşır, ənənə və adətlərdə təsbit olunub möhkəmlənir.  

Görkəmli psixoloq Ə.Bayramovun göstərdiyi kimi, müəyyən edildiyinə görə, 

milli mədəniyyət uşağın bütün həyatına hələ dilsiz-ağızsız körpə olarkən nüfuz edir. 

Milli adət-ənənələrdə təsbit olunmuş norma və qaydalar insanlar tərəfindən şüurlu 

surətdə mənimsənildikdən sonra, şəxsiyyətin daxil olduğu etnos və ya xalq qarşısında 

mənəvi vəzifəsinə çevrilmiş vərdiş halı alaraq nəsillərdən nəsillərə çatdırılmışdır. 

Məhz, belə tipik tərbiyəvi təsir sayəsində Azərbaycan etnosunda tarixən böyüyə 

hörmət, qonaqpərvərlik, ədalət hissi, uşağa bağlılıq, başqa millət və xalqlara hörmət 

və məkrdən uzaqlıq, başqa millət və xalqlara hörmət və s. kimi müsbət sterotiplər 

formalaşmışdır» [33, s.61].  

Bu qrupdan olan milli-mənəvi dəyərlərimizin əsasını soykökümüzdən, 

türkçülükdən gələn dəyərlər təşkil edir. Yüksək əxlaqlılıq, torpağa, elə, yurda, ocağa, 

ailəyə bağlılıq, vicdanlılıq, qeyrətlilik, namusluluq, böyüyə hörmət, qadına ehtiram, 

müdriklik və s. bu qəbildəndir. İkinci qrup mənəvi dəyərlər aborogenlərlə gəlmə 

soyların mənəvi dəyərlərinin çulğaşması (konseolidasiyası) zəminində formalaşan 

dəyərlərdir. Azərbaycan xalqı ərəblərdən islam mədəniyyətini, sasani və səlcuqlardan 

dövlətçilik dəyərlərini əxz etmək əsasında öz mənəvi dəyərlərini daha da 

zənginləşdirmişdir [90, s.78]. Yüksək etiqadlılıq, humanizm və ədalət rəmzi olan bu 

dəyərlər Azərbaycan xalqının mənəviyyatının ana xəttini təşkil edir.  

Azərbaycan xalqına məxsus elə mənəvi dəyərlər vardır ki, onlar həm də 

ümumbəşəri xarakter daşıyırlar. Bu mənəvi dəyərlər (əxlaqilik, islamçılıq, türkçülük, 

vətənpərvərlik, qəhrəmanlıq, igidlik-humanizm və s.) həm ümumbəşəri, həm də milli-

mənəvi dəyərlərdir. Əxlaqilik Azərbaycan xalqının təbiətində mövcuddur. Əxlaqilik  

insanlığa xas olan ən ali mənəvi keyfiyyətdir. Əxlaqilik, ilk növbədə, insanın şərəfini, 

namusunu, vicdanını, milli mənlik şüurunu, vətəndaşlıq qeyrətini, fədakarlığını, milli-

mənəvi dəyərlərə hörmətini, məhəbbətini, keçmişimizi, tariximizi, dilimizi, dinimizi, 

mədəniyyətimizi, adət və ənənələrimizi dərindən öyrənməyə imkan verir. O, 

xeyirxahlığı, mərhəmət və qayğıkeşliyi, həssaslığı və humanizmi, tolerantlığı, 

müasirliyi, ləyaqətliliyi, ədalətliliyi, paklığı,  səxavətliliyi, doğruçuluğu, səmimiliyi, 

təvazökarlığı, etibarlılığı, ismətliliyi, abır-həyanı, sözübütövlüyü və s. özündə ehtiva 

edir. Şərəf, ləyaqət, vicdan və namus xalqımızın tarix boyu əldə etdiyi və qoruduğu 

ən mühüm dəyərlərdəndir. İnsanın cəmiyyətlə əlaqəsi şərəf, ləyaqət, vicdan və 

namusluğun dərəcəsi ilə ölçülür.  

Fəlsəfi lüğətdə şərəf və ləyaqətə verilən tərif bizə belə gəlir ki, 

məqsədəmüvafiqdir. Şərəf-mənəvi anlayışdır. O, insanın fəaliyyətinin, xidmətlərinin 

ictimaiyyət tərəfindən təsdiq edildiyini göstərir ki, bu da onun göstərilən hörmətdə, 

habelə onun nüfuzunda yaxşı ad-sanında təzahür edir. Söhbət insanın öz şərəfinə 

münasibətindən gedirsə, onda deyək ki, şərəf ictimaiyyətin etimadına nail olmaq 

səylərində, insanın hərəkətlərinə onu əhatə edən adamlar tərəfindən müsbət qiymət 

verilməsində özünü göstərir.  

«Obyektiv olaraq ləyaqət mənəvi dəyər, insan şəxsiyyətinin əhəmiyyəti 

deməkdir. Mənəvi ləyaqət – bu, şəxsi hörmət, bir şəxsiyyət kimi öz qiymətini başa 

düşmək və hiss etməkdir». Ləyaqət hissi insanın onu alçaltmaq, təhqir etmək, böhtan 

atmaq, onun şəxsiyyəti barəsində başqalarında yanlış fikir yaratmaq, ona qarşı kin 

oyatmaq kimi hər cür cəhdlərə qarşı müqavimətdə təzahür edir. Vətəndaşlıq ləyaqəti 

doğma yurda, ana Vətənə, məhəbbətdir. Ləyaqət insanın bir şəxsiyyət kimi özünü 

anlaması, özünü dərk etməsi, həyatda öz yerini düzgün tutmasıdır.  

Vətəndaşlıq ləyaqətində vicdan mühüm mənəvi amildir. Vicdan insanı öz 

gözündə yüksəldən ülviyyətdir, öz-özünü mühakimə edən əxlaqi qabiliyyətdir. 

Vicdan insanın daxili nəzarətçisidir. Vicdan insanın davranışının ən qədim və intim – 

şəxsi tənzimləyicilərindən biridir. Borc, şərəf, ləyaqət və namus hissi ilə bərabər, o, 

əxlaqi seçmə subyekti kimi öz qarşısında və başqa adamlar, bütövlükdə cəmiyyət 

qarşısında öz mənəvi məsuliyyətini dərk etməyə imkan verir. Vicdan – şəxsiyyətin 

milli-mənlik şüurunun və əhval-ruhiyyəsinin bariz reallığıdır.  

Vicdan məhkəməsi, vicdan əzabı mənəvi günahkarlıq, öz-özü ilə rəfedilməz 

surətdə razılaşmamaq əhvalıdır. Ən ali məhkəmədir. Vicdan böyük saflaşdırıcı, 

tərbiyəedici təsirə malikdir. O, yeniyetmələrin mənəvi həyatında güclü rol oynayır, 

daxili hakim funksiyasını yerinə yetirir.  

Şərəf və ləyaqət hissi insanın ən qiymətli mənəvi sərvətidir. Bu anlayışlar 

cəmiyyət və insan münasibətlərini – cəmiyyətin insana və şəxsiyyətin özünə olan 

münasibətlərini əks etdirir. Şərəf insanın cəmiyyət, yaşadığı kollektiv və ölkə 

qarşısında xidmətlərinin, mənəvi keyfiyyətlərinin cəmiyyət tərəfindən bəyənilməsi, 

qiymətləndirilməsi kimi başa düşülür. Şərəf anlayışına insanın öz adını, şöhrətini, 

mənliyini, habelə mənsub olduğu sosial quruluşun nüfuzunu və ad-sanını müdafiə 

etmək səyi də daxildir. Hər bir fərdin şərəfi yaşadığı və fəaliyyət göstərdiyi 

kollektivin şərəfi ilə sıx bağlıdır. Şərəf və ləyaqət hissləri bir-biri ilə dialektik vəhdət 

təşkil edir. Şərəf insanın bir şəxsiyyət kimi öz şəxsi ləyaqətini dərk etməsi ilə 

bağlıdır. Ləyaqət yeniyetmə və gənclərin bir şəxsiyyət kimi özünü başa düşməsi, öz 

azadlığını və mənəvi dəyərini dərk etməsi, şəxsiyyətinin alçaldılmasına qarşı 

dözümlülük göstərməsidir. Şərəf və ləyaqət hissləri yeniyetmələrin mənəvi həyatında 

və inkişafında böyük əhəmiyyətə malikdir. Özünün azadlığını, başqaları ilə bərabər 

olduğunu, heç kəsdən əskik olmadığını dərk etməsi onu öz gözündə ucaldır, özünə 

inamını artırır. Şərəf və ləyaqət onun həm də vicdanlı olmasına, mənəvi saflığına yol 

açır. Yeniyetmə başa düşür ki, şərəfsiz və ləyaqətsiz bir adam heç vaxt əxlaqlı adam 

hesab edilə bilməz». Yeniyetmə və gənclər öz insanlıq şərəfinə, qürur və ləyaqətinə 

toxunan, onu təhqir edən hallara qarşı barışmaz olmalıdır.  

Başqa mənəvi dəyərlər kimi, vicdan da cəmiyyətdə fəaliyyət göstərən əmredici, 

məcburedici qüvvəyə malikdir. Vicdan şəxsiyyət qarşısında şəxsi əxlaqiliyin, əxlaqi 

seçmədə suverenliyin dərin daxili intim səsi kimi təzahür edir. İnsan ona əsaslanaraq, 

öz əməllərini özgənin ağzından deyil, öz adından mühakimə edir. O, yeniyetmənin 

şüur, hiss və iradəsinin vəhdətinə əsaslanır.  

Əxlaqiliyin real təzahürlərindən biri də xeyirxahlıq və yaxşılıqdır. Xeyirxahlıq – 

insan mədəniyyətinin, təkamül prosesinin bütövlükdə inikasıdır. Xeyirxahlıq və 

yaxşılıq insanın ən ali əlaməti, qəlbinin saflığıdır. Xeyirxahlıq insanlar arasında 

qarşılıqlı hörmət, dostluq, yoldaşlıq, bir-birinə təmənnasız kömək göstərməsidir. 

Müasir dünyamızda «Xeyirxahlıq islahatı» keçirilsə idi bəşəriyyət bütün bəlalardan 

xilas olardı. İnsanın insanlığa və xeyirxahlığa olan ehtiyacı indi heç bir dövr ilə 

müqayisə edilməz dərəcədə artmışdır. Xeyirxahlıq insanın daxili mədəniyyətinin və 

şəxsiyyət bütövlüyünün meyarıdır. Xeyirxahlıq mənəvi zənginliyin, əxlaqi saflığın və 

ruhi gözəlliyin ifadə formasıdır.  

Azərbaycan xalqının həyatı boyu göz bəbəyi kimi qoruduğu, bu gün möhkəm 

adət-ənənəyə keçmiş mənəvi dəyərlərindən biri də ədəb-ərkan, ismətlilik və 

həyalılıqdır. Yeniyetmə və gənclərdə milli-mənəvi dəyərlərə məhəbbət, hörmət, milli 

əxlaqi keyfiyyətlər, zəngin mənəviyyat, ədəb-ərkan, həyalılıq, nəcib insani 

keyfiyyətlər formalaşdırmaq, tərbiyə etmək günümüzün tələbidir. Bu baxımdan, 

bugünkü gəncliyin baş tacı sayılan ədəb-ərkan, ismətlilik və həyalılıq böyük tərbiyəvi 

əhəmiyyət kəsb edir. Ədəb-ərkandan, ismət və həyadan məhrum olmaq, insanlıqdan 

məhrum olmaq deməkdir. Ədəb-ərkan xalqımızın genetik təbiətindən gələn  milli 

dəyərdir. Bu dəyərlər ailədə, məişətdə, münasibətlərdə, fərdi və ictimai yerlərdə 

ləyaqətli və ədəbli davranışa əməl edilməsində özünü təzahür etdirir. Hər bir 

yeniyetmə bu normalara əməl etməklə həm özünə, ətrafdakı insanlara, həm də bütün 

cəmiyyətə hörmət etmiş olur. Bəzən görürsən ki, yeniyetmə atasının sözünü kəsir, 

hamının yerinə danışır, saqqız çeynəyir, barmaqlarını şaqqıldadır, ata-ananın yanında 

yayxanıb oturur, siqaret çəkir, bu, nəinki ədəbsizlik, həm də həmin yeniyetmənin 

özünə hörmətsizliyidir. Azərbaycan mentalitetində ata-anaya, bacı-qardaşa, ümumən, 

böyüklərə hörmət bəslənilmişdir. Yeniyetmələrin açıq-saçıq davranışı qəbahət  

sayılırdı. Azərbaycan ailələrində böyüklərlə danışarkən nəzakətliliyə riayət edilir, 

uşaq səsini qaldırmadan, kobudluq etmədən davranırdı, xüsusən qız uşaqlarının 

böyük yanında ayağını ayağının üstünə aşırıb oturması ədəbsizlik sayılırdı.  

Hər bir yeniyetmə harada yaşamasından asılı olmayaraq öz ləyaqətini, milli-

mənəvi dəyərlərini, davranış tərzini, ədəb-ərkanını qorumalı və bununla başqalarına 

nümunə olmalıdır.   

Milli-mənəvi dəyərlər içərisində abır, həya və ismətlilik xüsusi yer tutur. 

Məhəmməd peyğəmbərin kəlamlarında deyilir: “Həya bəzəkdir, həya edib pis işdən 

çəkinmək mərhəmətdir, kəramətdir” [108, s.11]. Abır, həya və ismətlilik Azərbaycan 

xalqının milli mənliyini müəyyən edən meyardır. Həyalılıq və ismətliliyin gözəl 

nümunələri olan bu mənəvi dəyərlər gözəl Azərbaycanımızın indiki durumunda, 

qloballaşma şəraitində, hələ də bir çox diyarlarında, xüsusən Qarabağın kənd və 

obalarında, ailələrdə qalmaqdadır.  

Sovetlər dönəmində xalqımızın milli-mənəvi dəyərlərinin yaddaşlardan 

silinməsinə daim cəhd göstərilmişdir. Azərbaycan xalqı öz milli-mənəvi 

dəyərlərindən, milli psixologiyasından, adət-ənənələrindən bu və ya digər dərəcədə 

zorən – təbii olaraq uzaqlaşdırılmış, onun tarixi yaddaşında, sanki, unutqanlıq 

yaradılmışdır. Müasir qloballaşma adı altında Avropa məkanına bütün sahələr üzrə 

inteqrasiya da milli-mənəvi dəyərlərin qorunub saxlanılmasında müəyyən çətinlik 

yaradır. Xüsusən yeniyetmələr avropasayağı həyat tərzi seçir, geyimlərində, «Mədəni 

davranışlarında» özlərini mədəni hesab edir, öz üzərlərində olan mənəvi nəzarəti dəf 

etmək, daha çox əyləncəli yerlərdə istirahət etmək və s.  hisslər formalaşdırılır. 

Yeniyetmə qızların və oğlanların ədəb-ərkanı, harada necə danışmağına nəzarət 

etməsi, utancaqlığı, ləyaqətliliyi, bütün hərəkətlərinə diqqət yetirməsi və s. kişilik və 

xanımlıq dəyərlərini şərtləndirən cəhətlərdəndir. Yeniyetmə oğlan və qızlar özlərinə 

kənardan, başqasının gözü ilə baxıb, öz hərəkət və davranışlarını kişilik və xanımlıq 

prizmasından qiymətləndirməyi bacarmalıdırlar.  

İsmətlilik Azərbaycan xalqına xas olan ən ülvi mənəvi dəyərdir. Hələ də 

əyalətlərimizdə ər evinə köçən gəlinlər yaşlıların yanında yüksək səslə danışmaz, 

onlarla böyük izzət və hörmətlə davranır, hətta yaşmaq salırlar. Xüsusən Qarabağ 

bölgəsində bu incə davranış bu gün də qorunub saxlanılır. İsmətlilik, əhdə vəfalılıq, 

eşqə sadiqlilik, təmiz ilqar, dəyanət və sədaqət mücəssiməsidir, mənəvi zənginlikdir.  

Milli-mənəvi dəyərlər sırasında ata-anaya və yaşlılara hörmət öncül yer tutur. 

Aqillərin dediyi kimi, ailədə «böyüyün böyük yeri, kiçiyin kiçik yeri vardır». 

Məhəmməd peyğəmbər deyirdi: «Ata-anaya hörmət Allaha hörmətdir». Ata-ananın 

üzünə ağ olmaq, Allaha ağ olmaqdır», «Ata evin başçısı (Allahı), ana ailənin 

ürəyidir» [108, s.14].  

Ədalətlilik milli və bəşəri münasibətlərdə qaçılmaz olan ən böyük mənəvi 

dəyərlərdən biri – əxlaqi fəzilətlərin tərkib hissəsi, haqqı-salamı itirməmək, bütün 

işləri haqq ilə görmək, bütün münasibətlərdə ədaləti gözləmək, zülm və məşəqqətin 

ziddidir. Ədalət insanın biliyinə, davranış və münasibətlərinə, əməyinə verilən 

qiymətdə ifadə olunur. Ailədə və məktəbdə yeniyetmələrin həyatında, 

münasibətlərində baş verən bütün ziddiyyətlərin, bizə belə gəlir ki, mayasında 

ədalətsizlik durur. Milli mənlik şüurunu dərk etməyə başlayan yeniyetmələr ailədə 

valideynlərin haqsız hərəkətlərinə dözə bilmirlər, evdən uzaqlaşmaq halları baş  verir. 

Yeniyetmələr məktəbdə ilk növbədə, müəllimini ədalətli olub-olmamasına görə 

qiymətləndirir və bu əsasda ona və tədris etdiyi fənnə münasibət göstərirlər. 

Ədalətlilik həmişə güclü stimul kimi çıxış edir. V.A.Suxomlinskiyə görə, «Ədalət 

uşağın qəlbini nəcibləşdirir, ədalətsizlik isə kobudlaşdırır, qəddarlıq soldurur. 

Ədalətsizlik gənc ürəyi sanki buz zirehi ilə bürüyür və o, ətrafdakı gözəlliyi, yaxşılığı 

və xeyirxahlığı görmür» [137, s.193].  

Ədalətlilik təkcə milli deyil, həm də ümumbəşəri münasibətlərdə təzahür edən 

mənəvi dəyərdir. Ədalətlilik həm milli, həm də ümumbəşəri mentalitetin çox mühüm 

tərkib hissəsidir. Ümumbəşəri problemlər, belə demək caizdirsə, həmişə ədalət 

prinsipləri əsasında həll edilir. Bu isə, öz növbəsində, daha çox səmərəli və davamlı 

olur. Axı, ədalət haqqı olanın haqqını vermək, ədalətsizliyə qarşı mübariz olmaqdır.  

Təəssüf ki, çox vaxt ümumbəşəri münasibətlərdə də ədalət prinsipi, şüurlu 

şəkildə, məqsədyönlü olaraq pozulur. Dünyanın müasir xəritəsinə, Afrika, Asiya, 

Avropa və Rusiyada baş verən xoşagəlməz hadisələr, maddi-mədəniyyət abidələrinin 

dağıdılması, zorən-təbii qaçqın olanlara ikili münasibətin, ikili siyasətin nəticəsində 

yaranmışdır. Min illər ərzində bəşər cəmiyyətinin inkişafında, insanların birgə 

yaşayışlarının tələblərindən doğmuş və insanların mənəviyyatı üçün səciyyəvi olan 

doğruçuluq, düzgünlük, səxavətlilik, keyfiyyətçilik və qonaqpərvərlik həm bəşəri, 

həm də milli dəyərlərdəndir. Doğruçuluq sözdə düzlük, düzlük isə işdə 

doğruçuluqdur. Doğruçuluq və düzlük insana həm gözəllik, həm də ömrü daha 

mənalı keçirməsinə təminat verir, xoşbəxtlik və səadət gətirir. Doğruçuluq – 

cəmiyyətdə, ailədə və ictimai həyatda olan həqiqətləri, obyektiv gerçəklikləri olduğu 

kimi dərk etmək və onları başqalarına olduğu kimi çatdırmaqdan ibarətdir. Şərqin söz 

incisi «Avesta»da göstərildiyi kimi, «insan üç xeyirxahlığa, üç yaxşıya yaxşı söz 

deməyə, yaxşı düşüncəyə, yaxşı hərəkətlər etməyə borcludur».  

Xalqa görə, doğruya zaval yoxdur. Düzlük halallıqdır, bərəkətdir, səadətin 

rəhnidir. Çalışmalıyıq ki, yeniyetmə halallığın, düzlük və doğruçuluğun əks qütbünü 

təşkil edən rəzil sifətlərdən: - ikiüzlülük, riyakarlıq, yalançılıq, əliəyrilik, 

haramxorluqdan uzaq olsun. Doğruçuluq sözlə əməlin vəhdəti, adil insan olmağın 

ilkin şərti, insanı insanlıq yoluna çıxaran etibarlı bələdçisi, insanın daxili ilə xaricinin, 

özü ilə özünün bir olması deməkdir.  

Səxavətlilik, əliaçıqlıq, lazım gəldikdə köməklik və yardımlıq göstərmək milli 

mənsublardan, ailədən, milli psixologiya və milli adət-ənənələrdən nəşət edən, 

gendən gələn milli-mənəvi dəyərlərimizdəndir. Səxavətli olmaq heç də əlində olan 

sərvətin dağıdılması: lazım-gəldi, gəlmədi barmaqarası «xeyirxahlıq» göstərmək 

deyil, artıq israf və ya xəsislikdən çəkinmək bacarığıdır. Səxavətlilik, xeyirxahlıq və 

ürəyiaçıqlıqla bağlıdır. Belə keyfiyyətlərə, səxavətli insanlara xalq həmişə rəğbətlə 

yanaşmış, hədsiz xəsisliyə və israfçılığa isə pis baxmışdır.  

Səxavətlilik özünü müxtəlif formalarda təzahür etdirir. Səxavətlilik 

xeyriyyəçiliklə sıx bağlıdır. Xeyriyyəçilik əlsiz-ayaqsızlara, kimsəsizlərə, 

imkansızlara təmənnasız əl tutmaq, yardım etmək, xalqın, millətin, cəmiyyətin nəfinə 

xeyriyyə işləri görməyi bacarmaq qabiliyyəti və cəsarətidir. Axı, «Əldən tutmaq, 

Əlidən qalıb».  

Xeyriyyəçilik bəşəri və milli dəyər kimi, tarixi mahiyyət daşıyır, dövlət və xalq, 

ayrı-ayrı adamlar tərəfindən həyata keçirilir. Xeyriyyəçilik Azərbaycan xalqının gen 

yaddaşından gələn mənəvi dəyərdir. Xeyriyyəçilikdən söz düşəndə ilk olaraq nəzərə 

Hacı Zeynalabdin Tağıyev, Nəriman Nərimanov, Bakıda Musa Nağıyev, Murtuza 

Muxtarov, Şamaxıda Mahmud ağa, Göycə mahalında Səməd ağa Kəsəmənli və Mirzə 

Bəyləri, Şuşada Xan qızı Natəvan, Həmidə xanım və minlərlə başqaları gəlir. Hacı 

Zeynalabdin Tağıyev təmənnasız olaraq Bakıya şollar suyunu çəkdirmiş, toxuculuq 

fabrikini, Bakıda qızlar məktəbini açmış, teatr binasını inşa etmiş, minlərlə 

Azərbaycanlı tələbənin xaricdə təhsil almasına nail olmuşdur. Xan qızı Natəvan İsa 

bulağından Şuşaya su çəkdirmiş, xeyriyyə cəmiyyəti yaratmışdır.  

Bu gün müstəqil respublikamıza Hacı Zeynalabdin Tağıyevin xeyirxah 

missiyasını davam etdirən onlarla xeyriyyəçilərimiz vardır.  

Azərbaycan xalqının yüksək qiymətləndirdiyi milli-mənəvi dəyərlərindən biri də 

sadəlik və təvazökarlıqdır. Sadəlik ən gözəl gözəllikdir. Sadəlik və təvazökarlıq 

insanda humanist keyfiyyətlərin aşılanmasında mühüm amillərdən biridir. Tarix boyu 

xalqımız sadəlik və təvazökarlığı ən vacib mənəvi keyfiyyət kimi öz hərəkətlərində 

təcəssüm etdirərək onu fəzilətlər sırasına daxil etmiş, sadəliklə təvazökarlığın əksi 

olan lovğalıq və təkəbbürlüyü qəbahət saymışdır. İnsan özünün özünə münasibətini 

üç formada təzahür etdirir. İnsan özünün imkanlarını olduğundan yüksək 

qiymətləndirir, nəticədə lovğaya, boşboğaza, eqoistə çevrilir.  

Sadəlik və təvazökarlıq hər bir yeniyetmə və gəncin yaraşığı, onun zahiri və 

mənəvi özünəməxsusluğunun mənbəyidir. Xalq hikmətlərindən bəhrələnən ayrı-ayrı 

xalqların böyük sənətkarları öz əsərlərində sadəlik və təvazökarlığa geniş yer 

vermişlər. Sadəlik və təvazökarlıq bir-birini tamamlayan mənəvi dəyərlərdəndir. 

Təvazökarlıq – özünü öyməmək, mənliyini qorumaq və qiymətləndirmək deməkdir.  

Sadə və təvazökar adamlar ətraf aləmdə baş verən hadisələrin mahiyyətini, baş 

vermə səbəblərini səbrlə, təmkinli təhlil edir, düzgün nəticə çıxarırlar.  

Qonaqpərvərlik xalqımızın genindən gələn milli-mənəvi dəyərlərimizdəndir. 

Azərbaycan xalqı bütün dünyaya qucaq açır, ölkəmizə hansı məqsədlə gəlməsindən 

asılı olmayaraq hər bir qonağı ürəyi açıqlıqla qarşılayır, ona əlindən gələn hörmət və 

izzət göstərir, onun şərəf və ləyaqətini qoruyur, gedəndə onu hörmətlə yola salır, 

hətta cibinə pul qoyur. Ən imkansız ailələrimizdə belə bu mənəvi dəyər özünü tam 

mənası ilə göstərir. Ölkəmizə turist sifəti ilə gələn hər bir qonağın ilk təəssüratı 

belədir: Azərbaycan xalqı çox qonaqpərvər bir xalqdır, onun mətbəxi demək olar ki,  

idealdır. Qonaqpərvərlik hər bir azərbaycanlının, xüsusən, bölgələrimizdə, 

azərbaycanlı ailəsi üçün min illər boyu sınaqdan çıxmış, hətta nəsillərin bir-birini 

əvəz etməsi şəraitində də qoruyub saxladığı ən ideal mənəvi keyfiyyətdir. Hər bir 

azərbaycanlı ailəsi özünün ən qiymətli, zəruri, ehtiyat mənbələrini qonaq üçün 

saxlayır. Bu adət ulu Dədə Qorquddan bizə əmanət qalan ən böyük mənəvi mirasdır. 

Azərbaycanlı ailəsində hər şey qonaq üçündür.  

Azərbaycan xalqının milli-mənəvi dəyərləri sırasında dostluq, sədaqətlilik və 

etibarlılıq mühüm yer tutur. Dostluq insan münasibətlərinin ən incə, kövrək və ülvi 

əlamətlərindən biridir. Dostluq insanların çoxəsrlik ictimai ünsiyyəti prosesində 

yaranmış yüksək mənəvi keyfiyyətdir. Xalqımız insan arasında həqiqi dostluğa 

həmişə mənəvi  dəyər kimi yanaşmış, insanların yadlaşmamasında onun rolunu 

yüksək qiymətləndirmişdir.  

Əsil və saf dostluq igidlik, mərdlik və mübarizlikdir. Xalqımıza məxsus mühüm 

mənəvi dəyərlərdəndir. «Kişi sözü» Azərbaycan xalqı üçün verilən vədə sadiq olmaq 

kimi qəbul edilir və qiymətləndirilir. Sözübütövlük – hər bir azərbaycanlının 

müqəddəs həyat kredosudur.  

Vətənpərvərlik – xalqımızın tarix boyu nəsillərdən nəsillərə mənəvi miras kimi 

ötürdüyü yüksək əxlaqi töhfələrdəndir. Bu, insanın yurduna, torpağına, ocağına, 

doğma dilinə, adət-ənənələrinə məhəbbət və sədaqətin ifadəsi kimi meydana 

gəlmişdir. Vətənpərvərlik ən dərin, ən müqəddəs, ən ülvi hisslərdən, duyğulardan 

biridir. Hər bir insanın tarixi qiyməti onun Vətənə, millətə xidməti ilə, əsil 

vətəndaşlıq ləyaqəti və insanpərvərlik hissi ilə ölçülür. Öz vətənini sevmək, onun 

milli-mənəvi dəyərlərini, milli şərəfini qorumaq, torpağın müdafiəsinə hazır olmaq, 

yeniyetmələrdə vətənpərvərlik hissini formalaşdırır. «Vətən daşı olmayandan, olmaz 

ölkə vətəndaşı» deyən vətəndaş şairimiz Məmməd Araz vətəndaşlıq zirvəsinə 

ucalmağın və orada ədəbi qərarlaşmanın çox gözəl təsvirini vermişdir.  

Mənfur xislətli, rəzil, müstəbid və kasad vicdanı ilə tanınan ermənilərin 

torpaqlarımıza təcavüzü xalqımızın milli qəhrəmanlarından: Şirin Mirzəyev, Vəzir 

Orucov, Ramiz Qəmbərov, Əlibəy Əliyev, Mikayıl Gözəlov, Salatın Əsgərova, 

Gültəkin Əsgərova, Etibar İsmayılov və İlqar Mehdiyev kimi neçə-neçə qeyrətli, 

comərd, hünərvər qardaş və bacılarımız məgər Cavanşirin, Cavidanın, Babək, Toğrul, 

Alp Arslanın, Mixaylonun (Mehdinin), Həzi Aslanovun, Qəzənfər Məmmədovun 

varisləri deyillərmi?  Xüsusən Etibar İsmayılov və İlqar Mehdiyevin Qarabağ 

müharibəsində göstərdikləri misilsiz şücaət nəsillərin tərbiyəsi və varisliyin 

qorunması işində müstəsna əhəmiyyət kəsb etdiyindən, bütün şəhər və rayon 

məktəblərimizdə hər tədris ilinin ilk günü, birinci dərs, məhz onlara həsr olunmalıdır. 

Torpaqlarımızı erməni terrorçularından xilas edən Azərbaycan övladlarının adlarının 

böyüyən nəslin qəlbində əbədiləşdirilməsinə nail olunmalıdır. Tarixi mənbələr 

göstərir ki, Agran hökmdarı Cavanşir vəfat edərkən sərhəddə basdırılmasını vəsiyyət 

edir. Səbəbini soruşduqda – düşmənlər torpağımızı basdıqda oğlanlarım qeyrətlərinə 

sığışdırmayıb Vətənin müdafiəsinə qalxacaqlar - deyə cavab vermişdir.  

Torpağına, Vətəninə, dilinə hədsiz vurğunluğu heç vaxt gizlətməyən, əksinə, 

onlara olan məhəbbəti özünə canı qədər əziz olan Şah İsmayıl Xətai ömrünün sonuna 

qədər «Vətənimizin hər sıxma torpağını bir ovuc qızıldan, dilimizin bir kiçicik 

sözünü ləl–cəvahiratdan üstün bildim. Hər ikisi – Vətənimizin və dilimizin əbədiyyatı 

üçün» şüarı deyən şah Xətai həmin ifadəni özünün həyat devizi seçdi. Dilin 

korlanmasını, qeyrətin itməsini, Vətənin basılmasını millət üçün faciə hesab edən 

Xətai «Sizə üç əmanət qoyub ərən babalar: dilimiz, qeyrətimiz, Vətənimiz – can 

sizin, can onlar əmanəti deyən şah Xətai Vətənin göz bəbəyi kimi qorunmasını öz 

müridlərinə dönə-dönə tapşırardı». Bu gün mənfur və əzazil erməni daşnaklarının 

təcavüzü nəticəsində işğal olunmuş bütün əzəli torpaqlarımızı qaytarmaq üçün Ənvər 

paşa, Nuru paşa, Mürsəl paşa, Tələt paşa, Məhəmməd Tofiq bəy, Xosrov bəy 

Sultanov, Səməd bəy Mehmandarov, Əlağa Şıxlinski, Həzi Aslanov kimi igid və 

hünərvər sələflərimizin varislərini yetişdirib tərbiyə etmək olduqca zəruri bir işdir. 

Belə övladlara isə xalqın və Vətənin çox ehtiyacı vardır. Müasir dövrün ən aktual 

məsələlərindən biri də azərbaycançılıq dəyərləridir. Azərbaycançılıq – bu anlayışa 

daxil olan prinsiplərin vəhdətini, bütövlüyünü, baş xəttini özündə ehtiva edir, 

Azərbaycan xalqının bütün tarixi boyu hazırlanmışdır.  

Azərbaycançılıq – xalqımızın uzun mübarizələr yolunda tarixən qazandığı milli  

ideologiyadır. Bu ideologiyanın kökləri çox qədimlərə getsə də, yenidir. 

Azərbaycançılıq əsasən on doqquzuncu əsrin ikinci yarısından yaranmağa 

başlamışdır. Azərbaycançılıq ideologiyasının ünsürləri on altıncı əsrlərdə şah İsmayıl 

Xətainin islahatlarında özünü biruzə vermişdir. On doqquzuncu əsrin sonu iyirminci 

əsrin əvvəllərində Əli bəy Hüseynzadə azərbaycançılıq ideologiyasının nəzəri 

əsaslarını hazırladı. Azərbaycançılıq təkcə azərbaycanlı kimi doğulmaqla deyil, ilk 

növbədə, xalqımızın tarixi keçmişi, mədəniyyəti, mənəviyyatı, tarixi milli-mənəvi 

dəyərləri, onların yayıldığı bölgələrin coğrafiyası, tarixi, ədəbiyyatı, incəsənəti, canı, 

qanı, min illər boyu xidmət edən dilinin varlığı ilə ölçülür. Onun əsasını ana 

yurdumuzda çoxsaylı etnosların yaşaması təşkil edir. Bu gün Azərbaycan ərazisində 

təqribən əllidən çox etnik soylar məskunlaşmışdır. Strabonun göstərdiyinə əsasən, 

təkcə qədim Albaniyada iyirmi altı müxtəlif dildə danışan etnos olmuşdur.  

Azsaylı etnosların əhalisinin əksəriyyətini təşkil edən etnosun – çoxluq təşkil 

edən türklərin ətrafında birləşməsini zəruri etmişdir. Azərbaycançılıq ideyası da 

məhz, bu arzunun nəticəsi olaraq yaranmışdır.  

Azərbaycançılıq ideologiyasının əsil müəllifi ulu öndərimiz Heydər Əliyevdir. 

Ümummilli liderimiz Heydər Əliyev Yeni Azərbaycan Partiyasının ikinci qurul-

tayında dövlət siyasətinin azərbaycançılıq əsasında qurulmasını irəli sürmüşdür: «Biz 

hamımız, hansı bölgədən olmağımızdan asılı olmayaraq azərbaycanlı kimi on illərlə, 

yüz illərlə belə böyümüşük. Heç vaxt deməmişik ki, bunun kökü nədir, onun kökü 

nədir. Azərbaycanda yaşayan insanların hamısı, mən xristianları demirəm – həmişə 

özünü azərbaycanlı hesab edirlər. Onlar həqiqətən azərbaycanlıdırlar və hamısının 

birlikdə ən əsas məqsədimiz azərbaycançılığı möhkəmləndirmək, qorumaq və bütün 

Azərbaycan xalqını, Azərbaycan əhalisini bunun ətrafında birləşdirməkdir» [41].  

Bu gün Azərbaycanda bir çox müxtəlif soylar – etnoslar: türklər, talışlar, 

ləzgilər, kürdlər, tatarlar, darvinlər, sakurlar, udinlər və başqaları yaşayıb 

yaratmaqdadırlar. İctimai-siyasi, hüquqi ideyalar – azərbaycançılıq öz mahiyyət və 

dəyərinə görə illər ötdükcə daha da zənginləşməklə və işlənmə coğrafiyasını daha da 

genişləndirməklə ictimai-siyasi təfəkkür tarixinə öz izlərini qoyacaqdır.  

Azərbaycan dünyanın ən zəngin ənənələrə malik diyarlarından biridir. Adət və 

ənənələr tarixi inkişafın gedişində nəsildən-nəslə mənəvi miras kimi ötürülən sosial 

təcrübəni, əmək və məişəti, norma və qaydaları özündə ehtiva edir. Ənənə insan və 

cəmiyyət münasibətlərinin xüsusi formasıdır. Ənənə tarixi kateqoriya kimi daim 

dəyişir, yeniləşir və inkişaf edir. A.S.Makarenko ənənəni «ictimai yapışqan» 

adlandırırdı [159, s.198]. Xalqın həyatına və məişətinə keçmiş fəzil ənənələr daim 

yaşayır, yeniləşir və təkmilləşir. Əgər xalqın əldə etdiyi və həmişə qoruduğu ənənələr 

nəsildən-nəslə ötürülməsə idi, hər gələn nəsil, hər şeyə yenidən başlamalı olardı.  

Təbii ki, ənənələr qanun deyil, lakin xalqımızın mentalitetinə zərurət kimi daxil 

olmuş, yazılmamış qanunlar kimi həyata keçirilir. Ənənələr xalqın xoş arzu və 

əməllərindən, bir-birinə arxa, kömək olmaq istəklərindən təşəkkül tapır. Ənənələr 

xalqın mənəviyyatını, mədəniyyətini, etnoqrafiyasını, milli-mənəvi irsini, həyat 

tərzini öyrənməyə xidmət edir. Azərbaycan xalqının islam mədəniyyətindən əxz 

etdiyi mərasimlər, toylar, bayramlar, dəfn adətləri, kişi-qadın, böyük-kiçik, qonşuluq, 

yoldaşlıq, dostluq və s. yazılmamış qanunlar kimi həyata keçirilən ənənələrdir. 

Xalqın mentalitetinə çevrilmiş ənənələr onun milli-mənəvi dəyərləri kimi çıxış edir. 

Məsələn, dini mərasimlər (Qurban bayramı, Orucluq bayramı və s.) toy adətlərini, 

qonaqpərvərliyi, ailə müqəddəsliyi, qadınlara və uşaqlara hörmət, ehtiram və qayğını, 

əməksevərliyi, yüksək əxlaqiliyi və s. göstərmək vacibdir. Elin zəngin sərvəti olan 

milli adət və ənənələr əsrlərin dolanbac yollarından keçə-keçə zənginləşmiş, dərin 

məna kəsb etdiyi üçün insanların yaşayış tərzini özündə saxlamışdır. Milli adət-

ənənələrimiz yüksək mənəviyyat və əxlaqi keyfiyyətlərə malik olduğu kimi, 

əcdadlarımızın idrakının və təxəyyülünün məhsulu olmaqla da qiymətlidir.  

Qısa xülasəsi verilmiş milli-mənəvi dəyərlər xalqımızın yüksək 

mənəviyyatından xəbər verir. Bu mənəvi inciləri qoruyub saxlamaq, daha da inkişaf 

etdirmək və gələcək nəsillərə ötürmək, onları bu mənəvi dəyərlərə məhəbbət ruhunda 

tərbiyə etmək ən vacib, ən zəruri vəzifəmizdir.  

 

1.2. Milli-mənəvi dəyərlərin psixoloji, pedaqoji, metodik ədəbiyyatlarda 

qoyuluşu və işlənmə səviyyəsi 

 

İstər sovetlər dönəmində, istərsə də müstəqillik illərində ümumi tərbiyənin 

tərkib hissəsi hesab edilən mənəvi tərbiyə problemi pedaqoji ədəbiyyatda müxtəlif 

səpgidə araşdırılmış və mənalandırılmışdır. Məsələn, rus pedaqoqu T.A.İlana mənəvi 

tərbiyəni «Tərbiyəçilərin tərbiyə olunanlarda mənəvi təsəvvürlərin formalaşdırılması, 

mənəvi hisslərin inkişaf etdirilməsi, həyatda fəaliyyətə rəhbərlik etməyi düzgün 

qiymətləndirmə və münasibətlərin yaradılması üzrə məqsədyönlü işi» kimi şərh edir. 

B.T.Lixaçova görə, mənəvi tərbiyə, uşağın bütün həyatının pedaqoji təşkili, 

hərəkətləri və münasibətləri ilə vəhdətdə mənəvi şüurun formalaşdırılması 

nəticəsində onun yüksək əxlaqi tərbiyəliliyə çatmaq prosesidir» [163], S.P.Baranov 

və V.A.Slasten «Mənəvi tərbiyənin əsas məzmununu sovet vətənpərvərliyi və 

proletar beynəlmiləlçiliyi, əməyə və ictimai mülkiyyətə kommunist münasibəti, 

kollektivizm, humanizm, mədəni davranışının təşkil etdiyi» göstərilir. N.İ.Boldıryev, 

N.K.Qonçarev, B.P.Yesinov, İ.V.Savin, Y.K.Babanski, N.Y.Korolyev, V.F.Rauski və 

M.N.Sorokinin dərsliklərində mənəvi tərbiyənin məqsədinin məktəbliləri kommunist 

əxlaqi kodeksi prinsipləri ruhunda tərbiyə etməkdən ibarət olduğu göstərilir.  

Yeniyetmələrin mənəvi tərbiyəsi problemi Azərbaycan pedaqoqlarının da daim 

diqqət mərkəzində olmuşdur. Mənəvi tərbiyənin bu və ya digər istiqamətlərinin 

nəzəriyyə və təcrübəsinin öyrənilməsi və elmi ümumiləşdirilməsinə ciddi maraq 

göstərilmişdir. Məhz buna görə də mənəvi tərbiyə problemi üzrə Azərbaycanda da 

geniş elmi [37,53,65,121] və elmi-publisist ədəbiyyat [102,67,58,101,113,115] 

yaradıldı, onlarla monoqrafiya, kitab, kitabçalar nəşr olundu [17,78,65,101,118,119, 

120], fəlsəfə doktoru [12,13,16,32,36,43,51,52,74,81 və s.] və elmlər doktoru [68,90] 

dissertasiyaları yazılıb müdafiə olunmuş, kifayət qədər elmi-publisist məqalələr 

yazılıb [108,121,134 və s.] çap edilmişdir.  

Mənəvi tərbiyə üzrə yazılmış bu ədəbiyyatı və tədqiqatları iki qrupda təsnif 

etmək olar. Birinci qrup sovetlər dönəmində yazılmış ədəbiyyatlar və tədqiqatlar, 

ikinci qrupa isə müstəqillik illərində yazılmış ədəbiyyat və tədqiqatlar daxildir.  

İlk olaraq prof.Z.Göyüşovun «Əxlaqi sərvətlər» [57], «Səadət düşüncələri» [58] 

əsərləri işıq üzü gördü. Bu əsərlərdə, ümumilikdə, əxlaqi sərvətlərə, xoşbəxtlik, onun 

məzmunu və mahiyyəti, insaniyyət, humanizm, etibar və əhdə vəfa, comərdlik, 

səxavət, əməksevərlik, xoş rəftar, dəyanət, səbirlilik, müdriklik, ədalətlilik, dostluq, 

vətənpərvərlik, namus, şərəf və ləyaqət kimi mənəvi dəyərlərə geniş yer verilmişdir. 

Sovetlər  dönəmində və marksist-leninçi ideologiya əsasında yazılmasına 

baxmayaraq bu günümüzdə də əxlaqın, xüsusən, mənəvi dəyərlərin məzmun və 

mahiyyətinin öyrənilməsində onlardan qiymətli material kimi istifadə olunur.  

Azərbaycan xalqının mənəvi dəyərlər xəzinəsi sayılan xalq pedaqogikasının 

geniş tədqiqi Azərbaycan pedaqoji elminin inkişafında ilk, uğurlu təşəbbüs kimi 

qiymətləndirilə bilər. Bu sahədə ilk sistemli tədqiqat işi prof.Əliheydər Həşimli 

tərəfindən aparılmışdır. Ə.Həşimov isə «Azərbaycan xalq pedaqogikasının bəzi 

məsələləri» [101] mövzusunda namizədlik dissertasiyaları müdafiə etmişlər. 

Ə.Həşimovun həmin tədqiqatında xalqımızın milli-mənəvi dəyərləri barəsində çox 

zəngin və qiymətli materiallar verilmiş, xalq pedaqogikası xalqın kamal dünyası, 

həyat dərsliyi kimi qiymətləndirilmişdir. Ə.Həşimov və F.Sadıqovun «Azərbaycan 

xalq pedaqogikası» [66], A.M.İsmayılovun «Şifahi xalq ədəbiyyatında tərbiyə 

məsələləri» [76] əsərləri mənəvi tərbiyə məsələlərinə həsr edilmişdir. Ötən əsrin 60-

90-cı illərində mənəvi tərbiyə məsələləri üzrə elmi maraq doğuran kitab və kitabçalar 

nəşr edilmiş, namizədlik və doktorluq dissertasiyaları müdafiə olunmuşdur.  

Ə.Ağayevin «Vətəndaş olmağa borclusan» [7] kitabında, M.M.Ağayevin 

«Yuxarı sinif şagirdlərinin Azərbaycan xalqının inqilabi və döyüş ənənələri əsasında 

tərbiyəsi» [11] namizədlik dissertasiyasını, S.Quliyevin «Məktəblilərin mənəvi 

siması» [96], «Gəncliyin davranış və nəzakət dəyərləri» [99], Ş.N.Məmmədovun 

«Şagirdlərin əxlaq tərbiyəsində milli dəyərlərdən istifadə (humanitar fənlər üzrə) 

[116], A.İ.Məmmədovanın «Ana dili təlimi prosesində kiçikyaşlı məktəblilərin milli 

ruhda tərbiyə edilməsi üzrə işin təşkili» [117], A.H.Mirzəyevin «Bayramlar, 

mərasimlər, ənənələr» [118], S.B.Orucovun “Böyük Vətən müharibəsi illərində V-X 

sinif şagirdlərinin vətənpərvərlik tərbiyəsi” [112], Q.N.Tağıyevanın «Məktəblilərin 

mənlik hissinin tərbiyəsində milli və ümumbəşəri dəyərlərin əlaqələndirilməsi» [153] 

namizədlik, prof.N.Muxtarovanın «Məktəblilərdə milli şüurun və milli ləyaqətin 

tərbiyə edilməsi» [120] və prof.L.N.Qasımovanın «Ümumtəhsil məktəbləri 

şagirdlərinin milli-mənəvi dəyərlər əsasında tərbiyəsi» [190] doktorluq 

dissertasiyalarını, S.M.Quliyevin «Məktəblilərin mənəvi tərbiyəsi» [147], 

M.A.Quliyeva və İ.S.Quliyevanın «Müasir gəncliyin əxlaq tərbiyəsi» [153] və s. 

əsərlərini göstərmək olar.  

Prof.Z.Qaralovun «Tərbiyə» (üç cilddə) kitabı [83,84,85], L.N.Qasımovanın 

«Azərbaycan tarixi fənninin tədrisi prosesində şagirdlərin milli-mənəvi dəyərləri 

əsasında tərbiyəsi» [78], L.N.Qasımovanın «Məktəblilərin milli-mənəvi dəyərlər 

əsasında tərbiyəsi təcrübəsindən» [89] və b.  kitabları milli-mənəvi dəyərlərimizin 

öyrənilməsi baxımından çox qiymətlidir. Prof.Z.Qaralovun «Tərbiyə» əsərində (I 

cild)  [83] tərbiyə anlayışı və onun məzmunu, məktəblilərin tərbiyəsinə kompleks və 

bir  sıra mənəvi dəyərlərə (ədalət, doğruçuluq, inam, mübarizlik, qənaətcillik, 

səxavətlilik, humanistlik, etibarlılıq, azərbaycançılıq), N.Tusi, M.Füzuli, M.Hadi, 

İbn-Sina, S.Şirazi, Xacə Nizamülk, islam mədəniyyəti və islamda mənəvi dəyərlər 

haqqında məlumat verilir.  

Yazılmış və geniş oxucu auditoriyasına təqdim olunmuş kitab və məqalələrin bir 

çoxu xalqımızın tarix boyu yaratdığı və bu günə qədər qoruyub saxladığı milli adət və 

ənənələrə həsr olunmuşdur. H.Quliyevin «Məktəbimizdə adət və ənənələr» [95], 

İ.M.Məmmədovun və H.R.Səfərovun «Ənənələr tərbiyə edir» [115], İ.Ağayevin 

«Uşaqlarda mədəni adət və vərdişlər tərbiyəsi» [10], Ağalar Mirzəyevin «Bayram, 

mərasimlər, ənənələr» [182], H.Mirzəyevin «Adət-ənənələr mənəvi sərvətimizdir» 

məqaləsi [118], «Novruz bayramı» [126] və s. kitab, məqalə və dissertasiyalar bu 

qəbildəndir. Sovetlər dönəmində yazılmış bu əsərlərdə milli-mənəvi dəyərlərin 

təbliğinə sovet rejiminin təsiri hiss olunsa da millilik daha qabarıq verilmişdir. 

Müstəqillik şəraitində yaradılmış əsərlərin bir qismi: «İpə-sapa yatmayan incilər» 

[75], prof.Ə.S.Bayramovun «Etnik psixoloji məsələlər» [46], prof.Qələmşah 

Cavadovun «Azərbaycanda el köməyi» [49] və s. əsərləri və bir çox sayda nəşr 

edilmiş məqalə, kitab və tezislər problem baxımından çox əhəmiyyətlidir.  

Problem baxımından prof.L.N.Qasımovanın «Ümumtəhsil məktəbləri 

şagirdlərinin milli-mənəvi dəyərlər əsasında tərbiyəsinin nəzəriyyə və təcrübəsi» 

doktorluq dissertasiyası [138], «Ədəbiyyatın tədrisi prosesində şagirdlərin milli-

mənəvi dəyərlər əsasında tərbiyəsi» [87], «Azərbaycan tarixi fənninin tədrisi 

prosesində şagirdlərin milli-mənəvi dəyərlər əsasında tərbiyəsi» [88], «Məktəblilərin 

milli-mənəvi dəyərlər əsasında tərbiyəsi təcrübəsindən» [89] kitabları və çoxlu sayda 

məqalələri beş-doqquzuncu sinif şagirdlərinin milli-mənəvi dəyərlər əsasında 

tərbiyəsi məsələlərinə həsr olunmuşdur.  

Prof.Xəlil Fətəliyevin «Ailədə milli tərbiyə» [59], prof.Nübar Muxtarovanın 

«Şagirdlərdə milli şüurun və milli ləyaqətin tərbiyə edilməsi» [120], prof.A. 

Həsənovun «Azərbaycan uşaq ədəbiyyatındakı mənəvi dəyərlərdən kiçikyaşlı 

məktəblilərin əxlaqı tərbiyəsində istifadəsi” [62], İ.Əliyevin «Təlim-tərbiyə işlərində 

etnopedaqoji materiallardan istifadə» [42], S.Allahverdiyevanın «Bədii ədəbiyyatın 

tələbə gənclərin ləyaqət tərbiyəsinə təsiri» [21] kitabları da maraq doğurur. 

A.M.Seyidovanın «Şagirdlərin vətənpərvərlik tərbiyəsində diyarşünaslıq 

materiallarından istifadə» məqaləsi də diqqəti cəlb edir.  

O.Q.Həsənovun «Diyarşünaslıq materiallarından istifadə şagirdlərin mənəvi 

tərbiyə vasitəsi kimi” [64], L.N.Qasımovanın “Doğma diyarın öyrənilməsi ibtidai 

sinif şagirdlərində vətənpərvərlik tərbiyəsinin vasitəsi kimi» [86], İ.H.Cəbrayılovun 

«Tarixi abidələr şagirdlərdə milli-mənlik şüurunun formalaşdırılmasının vasitəsi kimi 

(orta məktəblərin VIII-XI siniflərinin materialları əsasında)» [36], S.H.Qasımovun 

«Kiçikyaşlı məktəblilərin tərbiyəsində tarix və mədəniyyət abidələrindən istifadə» 

[92] və başqalarının namizədlik dissertasiyaları tədqiqat apardığımız problemə daha 

yaxındır. Belə ki, L.N.Qasımova doğma diyarın öyrənilməsini vətənpərvərlik 

tərbiyəsinin, V.F.Apoyev isə ibtidai siniflərdə diyarşünaslıqdan istifadəni təlimin 

keyfiyyətinə təsiri kimi, O.Q.Həsənov diyarşünaslıq materiallarından istifadəni 

mənəvi tərbiyənin, H.İ.Abdullayeva diyarşünaslıq materiallarından istifadəsi 

ədəbiyyat fənninin səmərəli tədrisində, İ.H.Cəbrayılov tarixi və mədəniyyət 

abidələrindən istifadəni milli-mənlik şüurunun formalaşdırılmasında, S.H.Qasımova 

mədəniyyət abidələrindən istifadəni kiçikyaşlı məktəblilərin vətənpərvərlik 

tərbiyəsinin vasitəsi, A.N.Kazımov heykəltəraşlıq abidələri vasitəsilə şagirdlərin 

inqilabi döyüş və əmək ənənələri ruhunda tərbiyəsinin vasitəsi kimi götürmüşlər.  

L.N.Qasımova və S.H.Qasımov vətənpərvərlik tərbiyəsini tədqiqat obyekti 

seçmişlər. Lakin hər iki müəllif kiçikyaşlı məktəbliləri tədqiqata cəlb etmişlər. Həm 

də S.H.Qasımova yalnız tarixi və mədəniyyət abidələrinin imkanları üzərində 

dayanmışdır ki, diyarşünaslıq materialları da təkcə həmin abidələrlə 

məhdudlaşdırılmışdır. L.N.Qasımova isə yalnız Naxçıvan MR-nı əhatə etmişdir.  

Biz Qarabağ bölgəsi üzrə diyarşünaslıq materiallarından istifadə ilə 

yeniyetmələrin milli-mənəvi dəyərlərə məhəbbət ruhunda tərbiyəsini tədqiq etməyi 

qarşımıza məqsəd kimi qoymuşuq.  

Problemlə bağlı ədəbiyyatların təhlili göstərir ki,  

1. Ədəbiyyatın böyük bir qismi sovetlər dönəmində yaradıldığından əsas 

məqsəd kimi kommunist, sovet ideologiyalarına xidmət etmək, gənc nəslin 

kommunist quruculuğu əxlaq kodeksi, hərtərəfli və ahəngdar inkişaf etmiş şəxsiyyəti 

formalaşdırmaqdan ibarət olmuşdur. Sovet rejimi şəraitində milli-mənəvi dəyərlərdən 

söhbət belə gedə bilməzdir.  

2. Yeniyetmə və gənclərin milli-mənəvi dəyərlər əsasında tərbiyə edilməsi 

pedaqoji-psixoloji problem kimi ötən əsrin doxsanıncı illərindən sonra, 

respublikamızın müstəqillik əldə etməsinkdən sonra sistemli şəkildə öyrənilməyə 

başlansa da, hələlik bu sahədə bir boşluq hiss olunur.  

3. Yeniyetmələrin milli-mənəvi dəyərlərə məhəbbət ruhunda tərbiyə edilməsində 

diyarşünaslıq materiallarından istifadənin imkanlarının nəzəriyyə və təcrübəsinin 

öyrənilib ümumiləşdirilməsinin zəruriliyi zamanın tələbi kimi həllini gözləyir. 

1.3. Proqram, dərslik və dərs vəsaitlərində milli-mənəvi dəyərlərin yeri  

 

Ümumtəhsil məktəbi özünün cəmiyyət qarşısında olan məsul və şərəfli 

vəzifəsini daha ləyaqətlə yerinə yetirmək üçün bütün potensial imkanlarından istifadə 

etməli, ən başlıcası, cəmiyyət qarşısında fəaliyyəti barədə vaxtaşırı hesabat verməli, 

əsil qiymətini almalıdır. Qloballaşan dünyanın informasiya bolluğu şəraitində 

məktəbin, təhsilin və tərbiyənin vəzifələri dəyişir, ağlın, intellektin, milli-mənəvi 

dəyərlərə münasibətin inkişaf etdirilməsi ön plana keçir. Dünyanın təhsil məkanında 

sadəcə “bilik və bacarıqlar deyil, dəyərlər, səriştələr şəxsiyyətin inkişafında mühüm 

atributlar kimi qiymətləndirilir və bugünkü təhsil və tərbiyənin keyfiyyət göstəriciləri 

kimi qəbul edilir”.  

Təhsilin dəyər olması özündə milli-mədəni keyfiyyətləri (dili, mentaliteti, milli-

mənəvi dəyərləri, milli bayramları, adət-ənənələri) ehtiva etməsi zəruri xüsusiyyət 

kimi onun açıqlanması, məktəbin nailiyyətlərini ifadə edən zəruri şərt kimi onun izahı 

verilməli, öyrənənlərin əldə etdikləri irəliləyişlərdə onun mühüm göstəricisi kimi 

roluna xüsusi diqqət yetirilməlidir. Təhsil və tərbiyə vəhdət şəklində və qarşılıqlı 

münasibətdə həyata keçirilən prosesdir. Tədris prosesində aparılan tərbiyə işinin ən 

vacib istiqamətlərindən biri və başlıcası öyrənənləri milli və ümumbəşəri mənəvi 

dəyərlər əsasında tərbiyə etməkdir. Bu baxımdan, yeniyetmələri milli-mənəvi 

dəyərlərə məhəbbət ruhunda tərbiyə etmək müstəsna əhəmiyyət kəsb edir. 

Yeniyetmələrin milli-mənəvi dəyərlərə məhəbbət ruhunda tərbiyəsində 

diyarşünaslıq materiallarından istifadənin xüsusi yeri vardır. 

Ümumtəhsil məktəblərinin V-IX tədris olunan bütün fənlərin yeniyetmələrin 

milli-mənəvi dəyərlərə məhəbbət ruhunda tərbiyəsində  imkanları əvəzsizdir.  

Lakin bu prosesdə ədəbiyyat, tarix və coğrafiya fənlərinin imkanları daha 

genişdir. Doğma diyarın öyrənilməsi və onun köməyi ilə yeniyetmələrin milli-mənəvi 

dəyərlərə məhəbbət ruhunda tərbiyəsi həmin fənlər üzrə tədris proqramlarında öz 

əksini daha əsaslı şəkildə tapmışdır. V-IX siniflər üzrə ədəbiyyat proqramlarında 

tədris olunan mövzular məzmun baxımından qruplaşdırılmış, təsnif və beş bölmədə 

ifadə olunmuşdur: 1. Şifahi xalq ədəbiyyatından seçmələr, 2. Vətən sevgisi, 



 36 

qəhrəmanlıq səhifələri, 3. Mənəvi dəyərlər, həmişəyaşar hikmətlər, 4. Uşaq aləmi, 

uşaq taleyi, 5.Təbiətə vurğunluq, təbiətə sevgi və qayğı.  

Proqramın birinci bölməsində «Mərd və namərdin nağılı», «Ana ürəyi», 

«Çillələr», «Qaranquş əfsanəsi», «Şir və tülkü» nağılı, «Ayı və qarışqa» (V sinif), 

«Kitabi-Dədə Qorqud» dastanından, «Busatın təpəgözü öldürməsi», Koroğlu dastanı 

(Düratın itməsi), «Şah Abbas və iki vəzir», «İsgəndər quş dili öyrənir», «Xan sarayı» 

(əfsanə), «Cahargah», «Ana rəhmi», «Tülkü və qurd» (təmsil) (VI sinif), «Dərzi 

şagirdi Əhməd» (nağıl), «Durna teli» (Koroğlu dastanından), «Xəzinə qaya əfsanəsi», 

«Arıların qəzəbi» (VII sinif) və s. nümunələrdə insanlar arasında dostluq 

münasibətlərindən, namuslu, əməksevər, cəsur, fədakar insanlardan, onların 

əməyindən, ədalətsizlikdən, bahar bayramının gəlişi ilə təbiətin dəyişməsindən, 

xalqın qəhrəmanlıq tarixindən, azadlıq mübarizəsindən, ədalət kimi milli-mənəvi 

dəyərlərdən söhbət açılır və bu mətnlərin oxunması məsləhət görülür.  

Proqramda belə nümunələrin sayını artırmağa, onların rəngarəngliyinə fikir 

verilməsinə ehtiyac duyulur. Proqramın «Vətən sevgisi, qəhrəmanlıq səhifələri» 

bölməsindən «Alim və quldur» (Ə.Quluzadə), Süleyman Rəhimovunun «Usta 

şagird», B.Vahabzadənin «Ağ saçlar», «İsgəndərin taxta çıxması», S.Rüstəmin 

«Azərbaycana gəlsin», S.Vurğunun «Azərbaycan» (“Məndədir” rədifli şeri), 

Ə.Kürçaylının «Bakı» şeri, «Həyat dərsi», Z.Yaqubun «Qara xəbərin acısı» əsəri, 

E.Zeynalovun «Oğru» hekayəsi, «Şəhidlər xiyabanı», «İşığı söndürmə» (Sabir 

Əhmədli), Mustafa Çəmənlinin «İgid Mübariz» («Müharibə» romanından parça), 

Ə.Əhmədovun «Ana laylası», Ə.Cəfərzadənin «İki ana», B.Tanqılının «Mən 

Azərbaycanlıyam» hekayəsi, Z.Yaqubun «Bir dahi doğulub gəldi dünyaya» şeri, 

«Alqış deyim», «Ən gözəl» şerləri, əlavə oxu üçün məsləhət görülən «Qarabağdan 

əlini çək» (R.Rza), Mir Sabirin «Ana dilim», R.Rzanın «Şuşa» şeri (V sinif), 

Məmməd Arazın «Azərbaycan – dünyam mənim», Ə.Kürçaylının «Vətən», X.Rza 

Ulutürkün «Gerbimiz – qəlbimiz», H.Ziyanın «Qarabağda», C.Novruzun «Mən bizim 

anaları Günəşə tay tuturam» şerləri, M.Namazın «Hamının günəşi», H.Abbaszadənin 

«Barıt iyi», Z.Xəlilin «Zeynalabdin», S.Nuruqızının «Ağabəyim ağa», Əli 

Səmədlinin «Qanlı bənövşə» (VI sinif), Səməd Vurğunun «Azərbaycan» şeri, 

B.Vahabzadənin «Vətəndaş» şeri, M.Hüseynin «Odlu qılınc», M.İbrahimovun 

«Azad», Z.Xəlilin «Sonuncu güllə», M.Rzaquluzadənin «Babəkin andı» hekayələri 

(VII sinif), M.Şəhriyarın «Azərbaycan», S.Vurğunun «Dörd söz», M.Müşfiqin 

«Həyat sevgisi», R.Rzanın «Mən torpağam», Məhmət Akifin «İstiqlal marşı» şerləri 

(VIII sinif) və s. nümunələr verilmişdir. Bu nümunələrdə Vətən sevgisi, qəhrəmanlıq 

səhifələri, vətənpərvərlik, doğma yurda, doğma torpağa, elə, obaya bağlılıq, 

mübarizlik, igidlik, şücaət, qeyrət, namus, şərəf, ləyaqət, vətəndaşlıq borcu, 

dönməzlik, anaya məhəbbət, xeyirxahlıq, xeyriyyəçilik, Azərbaycançılıq kimi milli-

mənəvi dəyərlər və s. ifadə olunmuşdur. Bu diyarşünaslıq materialları əsasında 

yeniyetmələrin milli-mənəvi dəyərlərə məhəbbət ruhunda tərbiyə olunmasında 

əvəzsiz mənbələrdir.  

Proqramın «Mənəvi dəyərlər, həmişəyaşar hikmətlər” bölməsində Gülhüseyn 

Hüseynoğlunun «Müəllimin arzusu» hekayəsi, «Həyat dərsi», «Heç kəsi qınamayın», 

«İnsansevərlik» hekayələri, Ə.Marağayi «Elm haqqında» şeri, «Loğman» 

(Azərbaycan xalq nağılı) (V sinif), R.B.Əfəndiyevin «Elm tükənməz xəzinədir», 

M.Cəlal «Dərsimi yaz», Ə.Vəliyev «Nənəmin söhbəti», M.Rzaquluzadə «Vurğun 

baxışlarda» («Gözəlliyin keşiyində» əsərindən), B.Vahabzadə «Qocalar», 

K.Süleymanlı «Birinci cığır» (VI sinif), A.A.Bakıxanov («Hikmətin fəziləti») şeri, 

H.Ziya «Kərgədan və qarışqa», F.Qoca «Anamın sözləri» şeri, A.Şaiq «Usta 

Bəxtiyar” hekayəsi (VII sinif), Uşaq aləmi, uşaq taleyi adlanan dördüncü bölməyə, 

proqrama «Həyat dərsi» (V sinif), M.Namazın «Hamının günəşi», «Ağıllı uşaq» 

(Azərbaycan xalq nağılı), Nizami Gəncəvi «Yaralı bir uşağın dastanı» (VI sinif), 

S.S.Axundovun «Nurəddin», Ənvər Məmmədxanlının «Qızıl qönçələr», 

E.Hüseynoğlunun «Nəvə», Mir Cəlalın «Bahar», V.Hüqonun «Qavroş» hekayələri 

(VII sinif) daxil edilmişdir.  

Azərbaycan ailəsində uşaq həmişə tanrının neməti kimi qəbul edilmişdir. Xalqın 

düşüncəsinə görə «Uşaqlı ev bazar, uşaqsız ev məzar»dır. Hər bir ailədə uşağın bir 

vətəndaş, zəhmətkeş xadim kimi böyüməsi, qeydinə, qayğısına qalınır. Bu, təbii bir 

borcdur. Valideynlik, sözün geniş mənasında, sosial və pedaqoji dəyərdir. Cəmiyyətə 

gələn hər bir uşağın ağıllı, işgüzar, əməli fəallıq, vicdanlı sahibkarlıq ruhunda 

tərbiyəyə ehtiyacı vardır. Böyük Vətənin sevimli övladı olmaq, onun suveren 

hüququnun qorunması qayğısına qalmaq, milli-mənəvi dəyərlərinə məhəbbət, 

ehtiram, sadiqlik göstərmək, yeri gələndə onun yolunda canını belə əsirgəməzlik 

amalı ilə yaşayan hər bir uşağın ailədə pərvəriş tapan mənəvi keyfiyyətlərindən ən 

mühümü elə məhz, vətəndaşlıq hissi ilə bağlı olduğundan hər bir valideyn Vətən 

amalı ilə ucalmanın müdrik nişanələrini də uşaq dünyasına, uşaq qəlbinə lap erkən 

yaşlarından hopdurmalıdır. Ailədə lap kiçik yaşdan uşaqlara mədəni vərdişlər, 

yoldaşlıq və dostluq, əməksevərlik, abır, həya, ədəb-ərkan, sadəlik və təvazökarlıq, 

ədalətlilik, nəzakət, intizam, böyüklərə hörmət, Azərbaycançılıq, dövlətçilik və s. 

keyfiyyətlər aşılanır ki, bu da əsil vətəndaşın yetişməsi üçün zəmin olur.  

«Həyat dərsi» hekayəsində xalqımıza xas olan milli-mənəvi dəyər kimi 

insanpərvərlik, köməyə ehtiyacı olanlara əl uzatmaq hissləri açıqlanır. N.Gəncəvinin 

«Yaralı bir uşağın dastanı» şerində, həyətdə yoldaşları ilə oynayan, təsadüf 

nəticəsində sürüşüb yıxılan və qıçını sındıran bir uşaqdan danışılır. Yoldaşlarından 

bəziləri uşağın atasından qorxaraq bu sirri gizli saxlamağı və yaralı uşağı quyuya 

atmaq qərarına gəlirlər. Kənardan bu hadisəni izləyən başqa bir uşaq isə yaralı uşağın 

köməyinə gəlir, gedib uşağın atasına xəbər verir. Ata gəlib uşağına kömək göstərir. 

Hekayənin nəticəsi: Əsil dostluq insanın bəzəyidir.  

«Ağıllı uşaq» nağılında zalım bir xandan söhbət açılır. Ədalətsiz xan ətrafındakı 

bütün kəndləri, şəhərləri talan eləyir, əhalinin var-yoxunu əlindən alırdı. Ancaq onun 

xanlığına bitişik bir kəndi ala bilmirdi. Xanın məsləhətçisi ona deyir: hansı kənddə 

ağıllı, dünyagörmüş adamlar var, oranı tutmaq çətin olacaq. Əvvəlcə həmin adamları 

aradan  götürmək lazımdır. Təklif xanın xoşuna gəlir. Xanın adamları kəndə dolur, 

qocaları tutub zindana saldırır. Balaca Əhməd öz ağlı, bacarığı və tədbiri ilə xanın 

bütün suallarının cavabını tapıb qocaları və kəndini xilas edir. Azərbaycan xalqının 

müdrikliyi onun gen yaddaşından gəlir. Bu isə yeniyetmələrin milli-mənəvi dəyərlərə 

(müdrikliyə, ağıllılığa, tədbirliliyə, dönməzliyə, mərdliyə, cəsarətliliyə, daim 

öyrənməyə) məhəbbət ruhunda tərbiyə edilməsinə kömək edir.  

M.Namazın «Hamının günəşi» hekayəsində Bakıda məktəblilərin mahnı 

festivalında Sumqayıtdan gələn Fidan adlı balaca bir qızın Məmməd Arazın «Dünya 

mənim, dünya sənin, dünya heç kimin» mahnısının sonluğunu dəyişib, «Dünya sənin, 

dünya mənim, dünya hamının» kimi oxuması festivalda iştirak edən Ulu öndər 

Heydər Əliyevi təəccübləndirir. O, Fidanı yanına çağırıb, adını soruşur və mahnının 

sonunu niyə dəyişdiyini soruşur. Fidan cavabında bildirir:  

- Belə yaxşıdır! Mən istəyirəm ki, dünya hamının olsun: günəş kimi, bahar kimi 

və …Fidan balaca əlləri ilə rəhbərin boynunu qucaqlayıb… Və Sizin kimi! Balaca 

Fidanın bu cəsarəti Ulu öndəri kövrəldir, onun gözləri yaşarır. Öz böyük şəxsiyyətləri 

ilə fəxr edən, onlara hörmət və ehtiramını, qürur və iftixar hissini belə bildirmək 

xalqımıza xas olan ən ülvi mənəvi dəyərdir.  

V-IX siniflər üzrə ədəbiyyatdan mövcud proqramlarda ana təbiətə vurğunluq, 

təbiətə sevgi və qayğıya aid materiallar da əksini tapıb. S.Rüstəmin «Azərbaycana 

gəlsin», S.Vurğunun (“Məndədir” rədifli) «Azərbaycan» şerləri, M.Prişvinin «Tarla», 

N.Xəzrinin «Qızıl payız», Əzizə Əhmədovanın «Ana laylası», «Çillələr», «Vətəni 

çiçəkləndirmək lazımdır» hekayəsi, T.Bayramın «Alqış deyim» şeri, əlavə oxu üçün 

verilmiş M.Seyidzadənin «Payız mənzərəsi» şeri, M.Rzaquluzadənin «Xan çinarın bir 

yarpağı» hekayəsi, Aşıq Şəmşirin «Novruz bayramı» şeri, Ə.Kürçaylının «Bizim 

planet», R.Rzanın «Şuşa» şerləri» (V sinif), İ.Əfəndiyevin «Zəmidə bir turac 

səslənirdi», M.İbrahimovun «Bağban Rövşən», A.Şaiqin «Köç» hekayəsi, 

Ə.Kürçaylının «Vətən» şeri (VI sinif), M.Müşfiqin «Yağış yağarkən» şeri, H.Arifin 

«Yaşıl işıq», Ə. Kürçaylının «Qaranquş» şerləri, B.Həsənovun «İki bala», 

İ.Əfəndiyevin «Şəhərdən gələn ovçu» (VII sinif), Qurbaninin «Bənövşə», 

Ş.İ.Xətainin «Bahariyyə», M.Hadinin «Türkün mahnısı», M.H.Şəhriyarın «Heydər 

babaya salam», R.Rzanın «Mən torpağam», Ə.Cavadın «Göygöl» şerləri (VIII sinif) 

və s. əsərlərdə doğma təbiətimizin gözəllikləri, doğma diyarın ab-havası, gözəl təbiəti 

təsvir olunur. Yeniyetmələr bu bədii mətn vasitəsilə ilin bütün fəsillərində doğma 

təbiətin necə dəyişmələrini, doğma təbiətini qoruması zərurətini dərk edirlər. Təbiət 

gözəlliklərini daha da rövnəqləndirmək və onun qorunması haqqında məlumatları 

diyarşünaslıqla asanlıqla əlaqələndirməklə yeniyetmələri milli-mənəvi dəyərlərə 

(təbiətə) məhəbbət ruhunda tərbiyə etmək mümkündür. Ümumtəhsil məktəblərində 

yeniyetmələrin milli-mənəvi dəyərlərə məhəbbət ruhunda tərbiyəsində Azərbaycan 

tarixi və coğrafiyası fənlərinin tədrisinində böyük nəzəri və praktik əhəmiyyəti vardır. 

Həm milli maraqlar və dövlətçilik baxımından, həm də milli təfəkkürün formalaşması 

və vətəndaş tərbiyəsində onların rolu əvəzsizdir. Azərbaycan tarixinin öyrədilməsi öz 

soy kökünü, adət-ənənələrini, milli-mənəvi dəyərlərini, şərəfli tarixi keçmişini əhatə 

edən biliklərə yiyələnən şəxsiyyət yetişdirməyə, ailəsini, xalqını və millətini sevən, 

onun varlığı ilə qürur duyan vətəndaş tərbiyə etməyə xidmət edir. Elə bir vətəndaş ki, 

onun mənəviyyatı ümummilli lider, Azərbaycan xalqının qürur mənbəyi, tariximizdə 

çox mühüm rol oynamış Heydər Əliyevin ifadəsi ilə desək, «Mən fəxr edirəm ki, mən 

Azərbaycanlıyam» düşüncəsi ilə yoğrulmuş olsun.  

Azərbaycan tarixi fənni bütün bu keyfiyyətləri şagirdlərə aşılamağa imkan verən 

əvəzsiz mənbədir. Bu fənnin tədrisi Azərbaycanın sosial, iqtisadi, mədəni və siyasi 

inkişaf tarixini ardıcıllıqla izləməklə, bu inkişafın xüsusiyyətlərini 

müəyyənləşdirməyə, müqayisə etməyə, hadisə və proseslərdən nəticə çıxarmağa, 

beləliklə, şagirdlərin cəmiyyətə inteqrasiya olmaq vərdişlərinə yiyələnməsinə kömək 

edir. Bu fənnin tədrisi  üzrə proqramlara daxil edilmiş mövzular şagirdlərdə 

cəmiyyətdə öz mövqeyini müəyyən etmək, ünsiyyət qurmaq, əməkdaşlıq etmək, 

mühakimə yürütmək, cəmiyyətdə baş verən hadisələrə öz münasibətini 

əsaslandırmaq, hüquqlarını bilmək, onları tətbiq etmək, başqalarının hüquqlarına 

hörmətlə yanaşmaq bacarığı aşılamağa imkan yaradır.  

Proqrama daxil edilmiş mövzuların tarix dərsliyində xroniki ardıcıllığı nəzərə 

alınmış, hekayələr zamana görə bir-birinə uyğunlaşdırılmışdır. Mövzuların mətninin 

və illüstrasiyalarının tərtibində şagirdlərin yaş xüsusiyyətləri nəzərə alınmışdır. 

Dərsliklərdə Azərbaycan tarixinin ayrı-ayrı dövrlərində baş verən ən mühüm 

hadisələr qədim dövrdən müasir zamanadək ardıcıllıq əsasında verilmişdir.  

Yeniyetmələrin mənəvi tərbiyəsində, xüsusən, onların milli-mənəvi dəyərlərə 

məhəbbət ruhunda tərbiyə edilməsində coğrafiya fənninin imkanları da genişdir. 

Coğrafiya fənni üzrə proqramlarda yerdə baş verən təbii hadisə və proseslərin 

yaranma səbəblərinə, inkişaf xüsusiyyətlərinə, onların ərazi üzrə paylanma 

qanunauyğunluqlarına, yer kürəsi əhalisinin və ölkələrin sosial-iqtisadi inkişafına və 

qlobal problemlərə dair mövzular daxil edilmişdir. Coğrafiya fənni üzrə təhsil 



 41 

proqramı fiziki və iqtisadi coğrafiyanın inteqrasiyasına yönəlmiş məzmun şagirdlərdə 

dünyada baş verən təbii, ictimai-siyasi proses və hadisələri dərk etməyə, təbiət-

cəmiyyət əlaqələrinə, insanların müxtəlif xarakterli və miqyaslı fəaliyyətlərinin 

coğrafi mühitinin məskunlaşma və təsərrüfat fəaliyyəti üçün əlverişlilik səviyyəsinin 

qiymətləndirilməsinə və məntiqi mülahizələr irəli sürməyə imkan verir.  

Coğrafiya təliminin məqsəd və vəzifələrinə uyğun olaraq proqramda təhsilin 

bütün pillələri üzrə üç məzmun xətti müəyyən edilmişdir: coğrafi məkan, təbiət və 

cəmiyyət. Müəyyən olunmuş məzmun xətlərinin köməyi ilə şagirdlərin şüurunda 

əhatə olunduqları təbiətin vahid, bütöv və bölünməz obrazı yaradılır. Şagird əvvəlcə 

yaşadığı yer kürəsini bir planet kimi öyrənir. Onun Günəş və öz oxu ətrafında 

hərəkətinin coğrafi nəticələrini araşdırır. Sonra Yer kürəsinin quruluşu, relyefi, 

coğrafi təbəqəsi, təbiəti, iqtisadiyyatı, əhalisi, sərhədləri haqqında biliklər alır və bu 

bilikləri kontur xəritə, atlas və digər məzmunlu xəritələr üzərində tətbiq edir, 

diaqramlar qurur, statistik göstəricilərdən istifadə edir, cədvəllər çəkir. Coğrafiya 

fənni üzrə təhsil proqramında şagirdlərdə xəritəni oxumaq bacarığının müəyyən 

sistemlə qavranılması üçün də nəticələr işlənmişdir. Eyni zamanda şagirdlərdə ətraf 

mühitə həssas münasibət, milli-mənəvi dəyərlərə məhəbbət, vətənpərvərlik, 

diyarşünaslıq hisslərini formalaşdırmaqla yanaşı, vətənimiz Azərbaycanın təbiəti, 

əhalisi, relyefi, faydalı qazıntıları, iqlimi, dağları, qoruqları, çayları, dəniz və gölləri, 

torpaq və bitki örtüyü, heyvanlar aləmi, iqtisadiyyatı və təsərrüfatı haqqında elə 

biliklər sistemi verməkdir ki, onlar gələcəkdə bu bilikləri bacarıqlara çevirib 

praktikada tətbiq edə bilsinlər.  

Fikrimizcə, V-IX siniflər üçün ədəbiyyat, Azərbaycan tarixi və coğrafiya fənləri 

üzrə hazırlanmış proqram və dərsliklərin yeniyetmələri milli-mənəvi dəyərlərə 

məhəbbət ruhunda tərbiyə etmək imkanlarını müqayisəli olaraq, təqribən aşağıdakı 

kimi qruplaşdırmaq olar (bax: Cədvəl 1.3.1, 1.3.2., 1.3.3).  

Ümumtəhsil məktəblərin proqram və dərsliklərində yeniyetmələrin milli-mənəvi  

dəyərlərə məhəbbət ruhunda tərbiyəsinə və bu işin mühüm vasitələrindən sayılan 

mətnlərə necə yer verildiyini aydınlaşdırmaq üçün Azərbaycan tarixi və coğrafiyası 

proqramları və dərslikləri də nəzərdən keçirilmiş və qruplaşdırılmışdır.  

Cədvəl 1.3.1  

V-IX siniflərin  proqram və dərsliklərində (ədəbiyyat fənni üzrə) yeniyetmələrin 

milli-mənəvi dəyərlər əsasında tərbiyəsi imkanlarına dair mətnlərin təqribi 

siyahısı 

 

 

№ 

 

 

Mövzular 

Proqram və dərsliklər 

Siniflər 

V VI VII VIII IX 

1 Şifahi xalq ədəbiyyatı inciləri (seçmələr)  V - - - - 

2 «Mərd və namərdin nağılı»  V - - - - 

3 «Çillələr»  V - - - - 

4 «Qaranquş» əfsanəsi  V - - - - 

5 «Şir və tülkü» nağılı V - - - - 

6 «Ayı və qarışqa» nağılı V - - - - 

7 Aşıq Şəmşir – Norvuz bayramı (sinifdənxaric oxu)  V - - - - 

8 «Kitabi-Dədə Qorqud» dastanı (Busatın təpəgözü 

öldürməsi)  

- VI - - - 

9 Koroğlu dastanı («Düratın itməsi») - VI - - - 

10 «Şah Abbas və iki vəzir» – nağıl - VI - - - 

11 «Ağıllı uşaq» – nağıl - VI - - - 

12 «İsgəndər quş dilini öyrənir» – nağıl - VI - - - 

13 «İki qardaş» – nağıl - VI - - - 

14 «Xan sarayı» – əfsanə  - VI - - - 

15 «Ana rəhmi» – əfsanə  - VI - - - 

16 «Dərzi şagirdi Əhməd» – nağıl - - VII - - 

17 «Durna teli» («Koroğlu» dastanı) - - VII - - 

18 «Xəzinəqaya» əfsanəsi  - - VII - - 

19 «Arıların qəzəbi» - - VII - - 

20 «Koroğlu ilə Bolu bəy» («Koroğlu» dastanı) - - - VIII - 

21 «Oğuz xanın oğlu Uruzun dustaq olduğu boy» 

(Dədə Qorqud dastanı) 

- - - VIII - 

Cədvəl 1.3.1-in ardı  

22 «Koroğlu» eposu - - - - IX 

23 Salur Qazanın evinin yağmalanması boyu  - - - - IX 

24 Şifahi ədəbiyyatda əfsanə, nağıl, lətifə, xalq dramları  - - - - IX 

25 Ədəbiyyatın şifahi və yazılı qolu  - - - - IX 

26 Aşıq yaradıcılığı  - - - - IX 

 Klassik ədəbiyyatdan seçmələr 

27 Nizami Gəncəvi. “İsgəndərin taxta çıxması”  V - - - - 

28 Nizami Gəncəvi. Sirlər xəzinəsi. “Yaralı bir uşağın 

dastanı”  

- VI - - - 

29 Nizami Gəncəvi. Sirlər xəzinəsi. “Ovçu ilə itin və 

tülkünün hekayəsi”  

- VI - - - 

30 Aşıq Ələsgər. “Gərəkdi” - VI - - - 

31 Qasım bəy Zakir. “Keçdi növbəti Zimistan” - - VII - - 

32 Ə.Haqverdiyev. Mirzə Səfər  - - VII - - 

33 Məhəmməd Hadi. “Türkün mahnısı”  - - VII - - 

34 Şah İsmayıl Xətai. «Dəhnamə» - - - - IX 

35 M.Füzuli. «Leyli və Məcnun» - - - - IX 

36 Əlişir Nəvai «Fərhad və Şirin» - - - - IX 

37 Ə.Firdovsi «Rüstəm və Söhrab» - - - - IX 

38 N.Gəncəvi «Xosrov və Şirin» - - - - IX 

 Vətən sevgisi, qəhrəmanlıq  səhifələri 

39 Ə.Quluzadə  «Alim və loğman» V - - - - 

40 S.Rəhimov «Usta - şagird» V - - - - 

41 G.Hüseynoğlu «Müəllimin arzusu» V - - - - 

42 S.Rüstəm «Azərbaycana gəlsin» V - - - - 

43 S.Vurğun «Məndədir», «Azərbaycan» V - - - - 

44 Ə.Kürçaylı «Bakı» V - - - - 

45 Z.Yaqub «Qara xəbərin acısı» V - - - - 

Cədvəl 1.3.1-in ardı  

46 S.Əhmədli «Oğru» V - - - - 

47 S.Əhmədli «Şəhidlər xiyabanı»  V - - - - 

48 İsmayıl Şıxlı «Sənə aslanım deyim» V - - - - 

49 Mustafa Çəmənli “İgid Mübariz”  V - - - - 

50 Fuad Tanrılı  «Mən Azərbaycanlıyam» V - - - - 

51 Y.Yaqub «Bir dahi doğuldu gəldi dünyaya» V - - - - 

52 Tofiq Bayram «Alqış deyim» V - - - - 

53 C.Cabbarlı  «Azərbaycan bayrağına»  V - - - - 

54 M.Vəkiloğlu «Həmrəylik bayrağınız mübarək» V - - - - 

55 M.Araz  «Bizi Vətən çağırır» V - - - - 

56 İ.Vahidov  «Qisas» V - - - - 

57 O.Rza  «Xocalı» V - - - - 

58 O.Rza «Qarabağdan əlini çək» V - - - - 

59 Məmməd Araz «Azərbaycan dünyam mənim» - VI - - - 

60 Ə.Kürçaylı  «Vətən» - VI - - - 

61 Xəlil Rza Ulutürk «Gerbimiz – qəlbimiz»  - VI - - - 

62 Hikmət Ziya.  «Qarabağda» - VI - - - 

63 H.Abbaszadə «Barıt iyi» - VI - - - 

64 M.Namaz   «Hamının Günəşi» - VI - - - 

65 S.Nuruqızı «Ağabəyim ağa» - VI - - - 

66 A.Düma «Qafqaz səfəri  - Bakı» - VI - - - 

67 Ə.Kürçaylı «Bakı»  - VI - - - 

68 S.Vurğun «Azərbaycan» - - VII - - 

69 Ə.Məmmədxanlı «Qızıl qönçələr» - - VII - - 

70 M.Hüseyn «Odlu qılınc» - - VII - - 

71 M.İbrahimov  «Azad» - - VII - - 

72 B.Bababzadə  «Vətəndaş» - - VII - - 

73 Xəlil Zahid  «Sonuncu güllə» - - VII - - 

74 M.Rzaquluzadə  «Babəkin andı»  - - VII - - 

75 M.Şəhriyar  «Azərbaycan»  - - - VIII - 

76 R.Rza  «Mən torpağam»  - - - VIII - 

77 M.Şəhriyar  «Heydər babaya salam»  - - - VIII - 

78 M.Hadi  «Türkün mahnısı»  - - - VIII - 

79 A.İldırım  «Əsir Azərbaycan» - - - VIII - 

80 İ.Əfəndiyev  «Geriyə baxma qoca»  - - - - IX 

81 S.Rəhimov «Minnətsiz çörək» - - - - IX 

 Uşaq aləmi – uşaq taleyi  

82 S.S.Axundov  «Nurəddin» hekayə  - - VII - - 

83 Ə.Məmmədxanlı «Qızıl qönçələr»  - - VII - - 

84 E.Hüseynbəyli «Nəvə» hekayə  - - VII - - 

85 Mir Cəlal «Bahar» hekayə  - - VII - - 

86 İsa Hüseynov «Zəhər» hekayə  - - - - IX 

 Təbiətə vurğunluq, təbiətə sevgi və qayğı  

87 M.Müşfiq «Yağış yağarkən»  - - VII - - 

88 Bayram Həsənov  «İki bala»  - - VII - - 

89 Ə.Kürçaylı «Qaranquş»  - - VII - - 

90 İ.Əfəndiyev «Şəhərdən gələn ovçu» - - VII - - 

91 H.Arif  «Yaşıl işıq» - - VII - - 

92 İ.Əfəndiyev «Zəmidə bir turac səslənirdi»  - VI - - - 

93 A.Şaiq «Köç» - VI - - - 

94 N.Xəzri «Qızıl payız» V - - - - 

95 “Çillələr” (əfsanə)  V - - - - 

96 M.Namaz «Vətəni çiçəkləndirmək lazımdır» V - - - - 

97 M.Seyidzadə «Payız mənzərəsi» V - - - - 

98 M.Rzaquluzadə «Xan çinarın bir yarpağı» V - - - - 

99 Ə.Kürçaylı «Bizim planet» V - - - - 

100 Aşıq Şəmşir «Novruz bayramı» V - - - - 

101 R.Rza «Şuşa»  V - - VIII - 

102 Şah İsmayıl Xətai  «Bahariyyə» - - - VIII - 

103 Qurbani «Bənövşə» - - - VIII - 

104 Aşıq Ələsgər «Dağlar»  - - - VIII - 

105 Ə.Cavad «Göy göl»  - - - VIII - 

106 X.Natəvan «Qərənfil»  - - VII - - 

 

V-IX siniflərin tarix proqramları və dərsliklər ilə tanışlıq bizə imkan verdi ki, 

yeniyetmələrin mili-mənəvi dəyərlərə məhəbbət ruhunda tərbiyəsində diyarşünaslıq 

materiallarından istifadəsini təşkil etmək baxımından mövcud mövzuları aşağıdakı 

cədvəl şəklində qruplaşdıraq.  

Cədvəl 1.3.2  

V-IX siniflərin tarix üzrə proqram və dərsliklərində  

şagirdlərin milli-mənəvi dəyərlər əsasında tərbiyəsinə imkan verən mətnlər 

Azərbaycan 

ərazisində 

erkən dövlətlər 

barədə 

materiallar 

Erkən orta 

əsrlərdə 

Azərbaycan 

dövlətlərinə aid 

materiallar 

Orta əsrlərdə və  

sonrakı Azərbaycan 

dövlətlərinə aid 

materiallar 

Yeni dövrdə XVII 

əsrin ikinci yarı-

sında Azərbaycan 

dövlətlərinə aid 

materiallar 

1 2 3 4 

V sinifdə: 

«Azərbaycan 

dövləti Manna», 

«Atropaten», 

«Azərbaycan adı 

necə yaranıb», 

Azərbaycanın 

qədim Albaniya 

dövləti  

VII sinifdə: 

Şirvanşahlar 

dövləti 

(yaranması və 

siyasi 

yüksəklişi, 

iqtisadi inkişafı) 

V sinifdə:  

«Ata yurdum Azərbay-

can», «Atabəy Şəm-

səddin Eldəniz», 

«Uzun Həsən», «Ərdə-

bil», «Qüdrətli 

Azərbaycan dövləti», 

«İrəvan xanlığı», «Bir 

kərə yüksələn bayraq 

bir daha enməz» 

V sinifdə: 

«Azərbaycan xanım-

ları», «Cənub xanlı-

ğı», «Şimal xanlığı», 

«Quba xanlığı», 

«Qarabağ xanlığı», 

«İrəvan xanlığı», 

«Naxçıvan və Talış 

xanlıqları», «Şəki və 

Gəncə xanlıqları»”  

Cədvəl 1.3.2-nin ardı 

I sinifdə: 

«Azərbaycan ərazi-

sində ən qədim insan 

məskəni Qarabağda-

dır. Erkən dövlət qu-

rumları «Manna döv-

ləti», «Atropaten döv-

ləti», «Albaniya döv-

ləti» (e.ə.IV-III ə.)   

VII sinifdə: 

Sarilər dövləti (ya-

ranması, xarici 

siyasəti), «Salarlar 

dövləti», «Rəvva-

dilər dövləti», 

«Şəddadilər 

dövləti» 

(yaranması, xarici 

siyasəti)  

VIII sinifdə: 

«Azərbaycan dövləti 

XII-XIII əsrin əvvəl-

lərində»” «Şirvan-

şahlar dövləti», «Şəki 

haki-miyyəti»,  

«Səfəvilər dövləti», 

«Səfəvi-Osmanlı 

müharibələri», «Şah 

Abbas islahatları» 

 

VII sinifdə: 

«Atropatendə feodal 

münasibətlərinin də-

rinləşməsi», «Atropa-

tendə feodal qaydala-

rı», «Albaniya dövlə-

ti», «Girdıman 

dövləti» 

   

 “Tarixi abidə-

lərimiz, adət və 

ənənələrimiz”,  

mədəniyyətimizə aid 

materiallar 

El qəhrəmanları-

mızın, sərkərdə-

lərimizin qəhrə-

manlığı və şüca-

ətlərinə, dövlət 

xadimlərinin 

diplomatlarına və  

başçılarına aid 

materiallar 

Xalqımızın yadel-

lilərə qarşı 

Azərbaycanın 

azadlıq və 

müstəqilliyi 

uğrunda mübari-

zələrinə  aid 

materiallar 

Azərbaycanın 

müstəqilliyi-

nə dair qəsd-

lərə, xalqımı-

za qarşı  soy-

qırım siyasə-

tinə dair 

materiallar 

Cədvəl 1.3.2-nin ardı 

V sinifdə: 

«Azərbaycan abi-

dələr diyarıdır»,  

«Azıx mağarası-nın 

sirri», «Xalqı-mızın 

Novruzu», «Dədə 

Qorqud», «Nizami 

dünyası və 

tariximiz»,  «Memar 

Əcəmi», «Marağa 

rəsədxa-nası», 

«Rəşidiyyə - qədim 

Azərbaycan 

Universiteti», «Dahi 

Füzuli», «Koroğlu», 

«A.A. Bakıxanov», 

«M.F.Axundov», 

«Mirzə Kazım bəy», 

«Həsən bəy Zərdabi», 

«Molla Nəsirəddin», 

«Bö-yük Sabir», 

«Üzeyir Hacıbəyli», 

«Ustad Şəhriyar», 

«Bakı Universiteti», 

«Lütfi Zadə»  

 

V sinifdə:  

«Tomrisin 

qeyrəti», 

«Cavanşir», 

«Babək», «Atabəy 

Şəmsəddin Eldə-

niz», «Sara xatın», 

«Cavad xan», 

Xalq qəhrəman-

ları»: «Qaçaq Nə-

bi, Qaçaq Kərəm», 

«Böyük xeyriyyə-

çi», «Səttarxan», 

Unudulmaz gene-

rallarımız «Ə.Şıx-

linski», «S.Meh-

mandarov», «Ş.M. 

Xiyabani», «Həzi 

Aslanov», «M. 

Hüseynzadə», 

«Oyanış», «Dirçə-

liş», «Heydər 

Əliyev-yeni 

Azərbaycanın 

qurucusu» 

V sinifdə: «Gülüstan 

dağı», «Quba 

üsyanı», «Səttarxan»,  

V sinifdə: 

«Gülüstan 

dağı», 

Türkmənistan 

müqaviləsi – 

xalqın faciəsi», 

«Mart soyqırı-

mı», «28 aprel 

soyqırımı», 

«Ş.M. Xiyaba-

ni», «Otuz 

yeddinci il» 

 

 

 



 49 

Cədvəl 1.3.2-nin ardı 

VI sinifdə: 

«Azərbaycanda metal 

liftlərdən istifadə», 

«Mannanın təsərrüfatı 

və mədəniyyəti»,  

«Atropatena mədə-

niyyəti», «Albaniya 

mədəniyyəti» 

VI sinifdə:  

«Atropaten 

dövlətinin 

yaranması 

(Atropat görkəmli 

diplomat və dövlət 

Xaqanı kimi) 

VII sinifdə: «Alban 

hökmdarı Cavanşirin 

yadellilərə qarşı 

mübarizəsi», 

«Babəkin başçılığı 

altında Azərbaycanda 

azadlıq mübarizəsi» 

 

VII sinifdə: «Xilafət 

dövründə Azərbaycan 

mədəniyyəti», «IX 

əsrin II yarısı və XII 

əsrin ortalarında 

Azərbaycan xalqının 

təşəkkülü», «Sənət-

karlıq və ticarət», «IX 

əsrin II yarısı və XI 

əsrin ortalarında 

Azərbaycan xalqının 

təşəkkülü», «IX əsrin 

II yarı-sında və XI 

əsrin ortalarında 

Azərbaycan mədəniy-

yəti», «Kitabi-Dədə 

Qorqud dastanı» 

VII sinifdə:  

«Girdiman dövləti 

– Cavanşir» 

VIII sinifdə: 

«Qara donlu kafirlə-

rə qarşı xalqımızın 

apardığı mübarizənin 

«Kitabi-Dədə 

Qorqud» dastanında 

əks olunması», 

«Səfəvi Osmanlı 

müharibələrinin 

yekunları», 

«Azərbaycanın Səfəvi 

imperiyasının 

əyalətlərindən birinə 

çevrilməsi», Xalq 

qəhrəmanı «Koroğlu» 

Cədvəl 1.3.2-nin ardı 

VIII sinifdə: 

«Azərbaycan intibah 

mədəniyyəti», «XIII 

əsrin əvvəlləri – XVI 

əsrin I yarısında 

mədəniyyət»”, «XVI 

əsrin II-XVII əsrin 

birinci yarısında 

mədəniyyət» 

VIII sinifdə: 

«Şirvanşahlar döv-

ləti (Şirvanşah I 

İbrahim Dərbən-

di)», «Ağqoyunlu 

dövləti (Uzun Hə-

sən)», «Sara xa-

nım», «Mərkəzləş-

dirilmiş Azərbay-

can», «Səfəvilər 

dövlətinin yaran-

ması və inkişafı» 

«Şah İsmayıl», 

«Azərbaycan xan-

lıqları», «Şimal 

xanlığı (Hacı 

Çələbi xan, Fətəli 

xan, Cavad xan, 

İbrahim Xəlil xan, 

Hüseynqulu xan)» 

  

IX sinifdə:  

«XVIII əsrin I yarı-

sında mədəniyyət», 

«Azərbaycanın Rusi-

ya və İran arasında 

bölüşdürülməsi döv-

ründə mədəniyyət» 

Təqdim etdiyimiz problemin coğrafiya proqramlarında və dərsliklərində necə 

əks olunduğunu aydınlaşdırmaq məqsədilə V-VIII siniflərin coğrafiya proqramlarını 

və dərsliklərini nəzərdən keçirmiş və belə qənaətə gəlinmişdir ki, nəzərdə tutulmuş 

mövzuların əksəriyyəti təlim prosesində diyarşünaslıq prinsipinin həyata keçirilməsi 

üçün real və dəqiq  material verir. Həmin materiallar üzərində apardığımız işlər 

doğma diyara (Qarabağ bölgəsi üzrə), yerli əraziyə yaxından bələd olmaq, 

yeniyetmələrin milli-mənəvi dəyərlərə məhəbbət ruhunda tərbiyəsinin təşkili, 

səmərəli şəkildə qurulması üçün təbii zəmin yaradır. Diyarşünaslıq materiallarının 

köməyi ilə yeniyetmələrin milli-mənəvi dəyərlərə məhəbbət ruhunda tərbiyəsinin 

təşkilinə kömək məqsədilə mövzuları qruplaşdıraraq xüsusi cədvəldə əks 

etdirilmişdir.  

Cədvəl 1.3.3  

Azərbaycan Respublikasının fiziki 

coğrafiyası üzrə (V-VI sinif) 

Azərbaycan Respublikasının iqtisadi 

və sosial coğrafiyası üzrə (VIII sinif) 

I Bölmə 

Ümumi icmal (Azərbaycan mənim 

vətənimdir. AR-nın coğrafi mövqeyi, sa-

həsi, sərhədləri. Azərbaycanda coğrafiya 

elminin inkişafında səyyah və coğrafiya-

çıların rolu) 

Giriş 

(İqtisadi və sosial coğrafiya elminin 

yaranmasında böyük rolu olan alimlər)  

I Bölmə 

Azərbaycan Respublikasının iqtisadi-

coğrafi mövqeyi  

 

II Bölmə 

Azərbaycan Respublikasının təbii 

şəraiti və təbii ehtiyatları:  

1. Relyefi, geoloji quruluşu, faydalı 

qazıntıları,  

2. İqlimi,  

3. Daxili suları və Xəzər dənizi, 

 

II Bölmə 

Təbii şərait və ehtiyatlar  

III Bölmə 

Azərbaycan Respublikasının əhalisi və 

əmək ehtiyatları  

IV Bölmə 

Təsərrüfat sahəsinin coğrafiyası  

Cədvəl 1.3.3 -ün ardı 

4. Torpaq və bitki örtüyü. Heyvanlar 

aləmi. Torpaq örtüyünün müxtəlifliyi 

səbəbləri,  

5. Landşaftları,  

6. Təbiətin mühafizəsi 

III Bölmə 

Azərbaycan Respublikası ərazisinin 

fiziki coğrafi rayonlaşdırılması  

1. Böyük Qafqaz,  

2. Kür-Araz çökəkliyi,  

3. Kiçik Qafqaz,  

4. Orta Araz (Naxçıvan), Lənkəran. 

V Bölmə 

Azərbaycan Respublikasının iqtisadi 

rayonları  

 

 

 

 

 

 

Səkkizinci sinifin coğrafiya proqramlarında və dərsliklərdə həm də təcrübi 

işlərin mahiyyəti verilmişdir.  

Coğrafiya proqramında  və dərsliklərində səkkizinci sinif şagirdlərinin istər 

Azərbaycanın fiziki coğrafiyası, istərsə də sosial-iqtisadi coğrafiyası kursları üzrə 

ayrı-ayrı mövzuların öyrədilməsi zamanı təcrübi işlərə cəlb olunması məqsədəuyğun 

hesab edilmişdir. 

Səkkizinci siniflərdə diyarşünaslıq materialları 

baxımından əhəmiyyətli olan təcrübi işlər   

 

Fiziki coğrafiya üzrə (AR-da) Sosial-iqtisadi coğrafiya üzrə (AR-da) 

I Bölmə 

1. Azərbaycan Respublikasının tədris 

xəritələri və atlasları ilə tanışlıq  

2.    Kontur xəritədə Azərbaycan 

Respublikasının sərhədlərinin 

çəkilməsi və həmsərhəd ölkələrin 

adlarının göstərilməsi  

I Bölmə 

Azərbaycan Respublikası ilə 

həmsərhəd ölkələri və gömrükxana 

məntəqələrini kontur xəritədə qeyd 

etmək  

II Bölmə 

1. Kontur xəritədə respublikamızın 

dağlarını və onların zirvələrini, dü-

zənlik, yayla və çökəkliklərini qeyd 

etmək  

2. Yaşadığı bölgənin (konkret olaraq 

özümüzün yaşadığımız rayonun) 

relyefini səciyyələndirin, ən mü-

hüm faydalı qazıntıları və onların 

geoloji quruluşunun əlaqəsini 

öyrənin 

3. Respublikamızın ən mühüm 

çaylarını və göllərini kontur 

xəritədə qeyd etmək  

4. Yaşadığınız rayonda səth sularının 

təmizlik vəziyyəti və səmərəli 

istifadəsinə aid referat hazırlamaq 

5. Nümunəvi plan üzrə hər hansı bir 

çayın təsvir edilməsi  

6. Yaşadığınız rayonda torpaq, bitki 

örtüyünü və heyvanlar aləmini 

səciyyələndirmək 

7. Müxtəlif məlumat mənbələrinə əsa-

sən müəyyən bir landşaftın 

sahəsinin səciyyəsini vermək  

8. Respublikamızın ən mühüm qoruq-

larını kontur xəritədə qeyd etmək. 

Qorunan bitki və heyvanların adla-

rını qruplaşdırmaq  

9. Yaşadığınız rayonda relyeflə, 

II Bölmə 

Təlim resurslarla təmin olunma 

səviyyəsinə görə ölkəmizin qonşu 

ölkələrlə müqayisəli səciyyəsi  

iqlimlə, sularla bağlı toponimləri 

toplayıb xüsusi dəftərdə yazmaq  

III Bölmə 

1. Kontur xəritədə hər bir təbii vila-

yətin mühüm dağlarını, düzənlik-

lərini, faydalı qazıntılarını, çay və 

göllərini qeyd etmək  

2. Seçmə yolla təbii vilayətlər daxi-

lində olan fiziki-coğrafi rayonla-

rın birini plan üzrə təsvir etmək  

III Bölmə 

1. Statistik məlumatlara əsasən respub-

likada əhalinin orta sıxlığına görə 

şəhər və kənd əhalisinin müəyyən 

edilməsi 

2. Kontur xəritədə respublika tabeliyin-

də olan şəhərlərin qeyd olunması 

 IV Bölmə 

1. Əsas neft və qaz yataqlarını kontur 

xəritədə qeyd etmək  

2. Ən mühüm elektrik stansiyalarını 

kontur xəritədə qeyd etmək  

3. Kurort-turizm rayonlarından birinin 

səciyyəsi  

4. Yerli sənaye müəssisələrindən birinə 

ekskursiya təşkil etmək və müəs-

sisənin plan üzrə təsvirini vermək  

5. Yaşadığınız rayonda mövcud olan 

qeyri-istehsal müəssisələrinin siyahı-

sını tərtib etmək  

 V Bölmə 

1. İqtisadi rayonun sərhədlərinin və 

adlarının kontur xəritədə qeyd edil-

məsi  

2. Bakı şəhərinin iqtisadi-coğrafi səciy-

yəsi  

3. Abşeron rayonunun iqtisadiyyatda 

Samur-Abşeron kanalının əhəmiy-

yətinin qeyd olunması  

4. Şuşa və Xankəndi şəhərlərinin iqti-

sadi-coğrafi xarakteristikası  

5. Füzuli və Ağcabədi rayonlarının 

iqtisadi-coğrafi xarakteristikası  

6. Bərdə rayonunun iqtisadi-coğrafi 

səciyyəsi (seçmə yolla)  

 

Dərslik və tədris vəsaitləri şagirdlərin təlim və tərbiyəsinin əsas 

mənbələrindəndir. Dərsliklər uşaqların doğma vətənimizə, o cümlədən doğma diyara, 

onun flora və faunasına, milli-mənəvi dəyərlərinə məhəbbət hissinin aşılanmasında 

əvəzsiz rol oynayırlar. Bunları nəzərə alaraq müəllif, bu baxımdan, dərsliklərdə və 

tədris vəsaitlərində doğma diyarın öyrənilməsi vasitəsilə yeniyetmələrin milli-mənəvi 

dəyərlərə məhəbbət ruhunda tərbiyəsi imkanlarını müəyyənləşdirməyə çalışmışdır.  

Apardığımız axtarış və təhlil göstərir ki, V-IX siniflərdə tədris olunan ədəbiyyat, 

Azərbaycan tarixi və coğrafiya dərsliklərində doğma diyarı öyrənməklə yeniyetmə və 

gənclərin milli-mənəvi dəyərlərə məhəbbət ruhunda tərbiyəsinə imkan verən kifayət 

qədər mövzular vardır. Dərsliklərdə verilmiş mövzular doğma diyarı öyrənmək 

vasitəsilə yeniyetmələrin milli-mənəvi dəyərlərə məhəbbət ruhunda tərbiyəsinə imkan 

verir. Həmin mövzuları təxminən dörd qrupda təsnif etməyi məqsədəuyğun hesab 

edirik.  

1. Bilavasitə doğma diyara, vətənə, onun ədəbi, tarixi və coğrafi mövqeyinə həsr 

olunmuş və yeniyetmələrin milli-mənəvi dəyərlərə məhəbbət hissini gücləndirən 

mətnlər; 

2. Bilavasitə mənəvi dəyərlərə, həmişəyaşar hikmətlərə həsr olunmuş mətnlər; 

3. Azərbaycan xalqı üçün tanrının qisməti kimi verilən uşaq aləmi və uşaq 

taleyini özündə əks etdirən mətnlər; 

4. Bilavasitə Azərbaycan təbiətinə, ona sevgi və məhəbbəti, qayğını özündə 

ifadə edən mətnlər.  

Göründüyü kimi, cədvəllərdə ədəbiyyat, Azərbaycan tarixi və coğrafiya 

dərsliklərində doğma diyarın ədəbi prosesini, keçmiş və indiki tarixini, coğrafi 

mövqeyini, təbiətini, flora və faunasını, yeraltı və yerüstü zənginliklərini, sosial-

iqtisadi inkişafını, əmək adamlarını, təsərrüfatını, mədəniyyət və incəsənətini və s. 

problemlərini öyrənməyə imkan verən mövzuların mətnləri verilmişdir. 

Diyarşünaslıq materialları əsasında doğma diyarı öyrənmək və yeniyetmələrin milli-

mənəvi dəyərlərə məhəbbət ruhunda tərbiyəsində ədəbiyyat, tarix və coğrafiya 

dərsliklərində imkanlar daha böyükdür. Həmin dərsliklərdə birinci qrupa – yəni 

bilavasitə doğma diyara, vətənə, onun ədəbi, tarixi və coğrafi mövqeyinə həsr 

olunmuş və yeniyetmələrdə milli-mənəvi dəyərlərə məhəbbət hissini gücləndirən 

mətnlər öz tematik məzmun və əhəmiyyətinə görə çox müxtəlif və rəngarəngdir. 

Yeniyetmələr xalqımızın şifahi təfəkkür tərzinə aid materialları, klassiklərimizin bu 

mövzuda əsərlərini oxuyub, mənimsədikcə yaşayacağınız ölkənin tarixən necə 

adlanması, onun böyüklüyü, gözəlliyi, var-dövləti, tarixi keçmişi və bu günü flora və 

faunası, cəmiyyətimiz və əhalimizin mehriban və azad yaşaması haqqında məlumat 

alırlar. «Azərbaycan mənim vətənimdir, Azərbaycan dünyam mənim» mövzusunda 

ədəbiyyat, Azərbaycan tarixi və coğrafiya fənlərində  verilmiş bütün mətnlər 

xalqımızın milli-mənəvi dəyərlərinə həsr olunmuşdur. Dərsliklərə daxil edilmiş 

«Azərbaycan-dünyam mənim», «Gerbimiz-qəlbimiz», «Qarabağda», «Azərbaycan», 

«Şuşa», «Bakı», «Həyat sevgisi», «Vətəndaş», «Mən torpağam», «Ağ saçlar», 

«Azərbaycana gəlsin», «Ana dilim» şerlərində, şifahi xalq ədəbiyyatı nümunələrində 

və nəsr əsərlərində vətən sevgisi, qəhrəmanlıq səhifələri, vətənpərvərlik, doğma 

yurda, doğma torpağa, elə, obaya bağlılıq, insanlar arasında dostluq münasibətlərinə, 

mübarizlik, inadkarlıq, namus, qeyrət, şərəf, ləyaqət, vətəndaşlıq borcu, anaya 

məhəbəbət, xeyirxahlıq, azərbaycançılıq kimi milli-mənəvi dəyərlər öz ifadəsini 

tapmışdır. «Azərbaycan ən qədim insan məskəni», «Qayalar üzərində tarix», 

«Azərbaycan adı necə yarandı», «Azərbaycanın ən qədim dövləti», «Qədim 

Azərbaycan dövləti – Albaniya», «Cavanşir», «Qırx il kölə kimi yaşamaqdansa», 

«Kitabi-Dədə Qorqud – yurdumuzun tarix səlnaməsi», «Azərbaycan mədəniyyətinin 

oyanması», «Marağa rəsədxanası», «Rəşidiyyə – məşhur Azərbaycan Universiteti», 

«Şairlər sultanı», «Gülüstan», «Şuşa», «İrəvan qalası», «Tarixi yazılar», «Böyük 

Azərbaycan xeyriyyəçisi», «Sultan bəy Sultanov», «Mart soyqırımı», «Bir kərə 

yüksələn bayraq», «Dirçəliş», «Qanlı yanvar», «Xocalı soyqırımı», «Ulu öndərin 

yolu ilə», «Manna dövlətinin yaranması və yüksəlişi», «Xarici siyasəti», «Təsərrüfatı 

və mədəniyyəti», «Atropatena dövləti», «Babəkin başçılığı altında azadlıq 

mübarizəsi», «İntibah mədəniyyəti», «Qaraqoyunlu dövləti», «Ağqoyunlu dövləti», 

«Uzun Həsənin dövlət siyasəti», «Sara xanım  ilk Azərbaycan qadın diplomatı», 

«Azərbaycan Respublikasının coğrafi mövqeyi», «Azərbaycan Respublikasının 

iqlimi», «Azərbaycan Respublikasının faydalı qazıntıları», «Azərbaycan 

Respublikasının çayları, gölləri, dağları», «Azərbaycan Respublikasının 

iqtisadiyyatı» və s. mətnlərdə milli-mənəvi dəyərlər ifadə olunmuşdur. Bu ədəbi, 

tarixi və coğrafi məlumatlar yeniyetmələrin milli-mənəvi dəyərlərə məhəbbət 

ruhunda tərbiyəsində mühüm mənbələrdir.  

Humanistlik, insanpərvərlik tarixən Azərbaycan xalqına  xas olan ən ülvi 

dəyələrdəndir. Azərbaycan ailəsində uşaq həmişə Tanrı neməti kimi qəbul edilmiş, 

onun sağlamlıq və inkişafı qeydinə qalınmışdır.  

V-IX siniflər üzrə dərsliklərdə ana təbiətə vurğunluq, təbiətə sevgi, onun daha 

da çiçəklənməsinə, gözəlləşməsinə qayğı və onun müdafiəsinə aid çoxlu sayda 

materiallar verilmişdir. «Azərbaycan», «Qızıl payız», «Şuşa», «Bizim planet», 

«Qarabağda», «Yaşıl işıq», «Heydər babaya salam», «Bənövşə», «Göy-göl» 

şerlərində və «Bağban Rövşən», «Xan çinarın bir yarpağı», «Zəmidə bir turac 

səslənirdi» hekayələrində doğma təbiətimizin gözəllikləri, abu-havası, gözəl 

təbiətinin yeniyetmələr tərəfindən öyrənilməsi, mənimsənilməsi, onlarda təbiətə 

vətəndaşlıq münasibətinin formalaşmasına imkan yaradır.  

Dərsliklərdə (ədəbiyyat, tarix və coğrafiya) şagirdlərin müstəqil, yaradıcı 

fəaliyyəti üçün düşündürücü suallar və tapşırıqlar da verilmişdir. Ədəbiyyat, tarix  və 

coğrafiya fənləri üzrə mətnlər üzərində iş şagirdlərin tədqiqatçılıq qabiliyyətlərini 

formalaşdırır. Dərsdə müxtəlif mənbələrdən istifadə edilməsi biliklərin əldə 

edilməsini, hadisə və proseslər haqqında daha inandırıcı olmalarını təmin edir. Bu 

yolla şagirdlərdə tənqidi təfəkkür formalaşır və onlara hər hansı məlumatı təhliletmə 

bacarığı aşılayır. İlkin mənbə və sənədləri düzgün seçməkdə məkan, şəxsiyyət, dövlət 

və digər məzmun xətlərini reallaşdırmaq, şagirdlərdə araşdırma, müqayisə, təhliletmə 

və s. bu kimi bacarıqları formalaşdırmaq mümkündür. Düşündürücü suallar və 

tapşırıqlar şagirdləri düşünməyə, doğma diyarı daha dərindən mənimsəmək üçün 

illüstrativ materiallara, kontur xəritələr üzərində işləməyə təhrik edir. Tədqiqat işi 

belə bir nəticəyə gəlməyə əsas verir ki, dərsliklərdə diyarşünaslıq vasitəsilə 

yeniyetmələrin milli-mənəvi dəyərlərə məhəbbət ruhunda tərbiyəsinin təşkilinə imkan 

verən daha təsirli bədii – tarixi, coğrafi mətnlərin verilməsinə, sual və tapşırıqlar 

sisteminin bu baxımdan təkmilləşdirilməsinə ehtiyac duyulur.  

İllüstrativ materiallar və kontur xəritə, vətənimizin xəritəsi ölkəmizin səthi, 

faydalı qazıntıları,  iqlimi, insanların təbiətdən səmərəli istifadəsi və onu qoruması 

haqqında məlumatları diyarşünaslıqla asanlıqla əlaqələndirmək və yeniyetmələrdə 

milli-mənəvi dəyərlərə məhəbbət hissini aşılaması mümkündür. Yeniyetmələr 

dərsliklərdə verilmiş nümunəvi plana əsasən yaşadıqları ərazidə ətraf aləmi öyrənir, 

onun planını tərtib edir və vətənin fiziki və inzibati xəritəsi ilə tanış olmağa imkan 

tapırlar. Bu ümumi tanışlıq yeniyetmələrdə doğma yurd, doğma diyar, bütünlükdə 

Azərbaycan haqqında təsəvvürləri dəqiqləşdirir. Yeniyetmələr dərslikdəki mövzulara 

müvafiq olaraq yaşadıqları yerin relyefi, iqlimi, ab-havası, dağları, qoruqları, çayları, 

su hövzələri, gölləri və s. öyrənir, onların əhəmiyyətini dərk edirlər. Bunlar isə 

onların vətənə mənəvi bağlılığını artırır.  

Beləliklə, fəsildə problemlə bağlı ədəbiyyatın təhlili göstərdi ki:  

1. Dəyərlər, ümumiyyətlə, mədəniyyətin bazisi olub, onun mühüm elementidir. 

Dəyər ictimai-tarixi təcrübə prosesində yaranır və obyektiv olması ilə şərtlənir. Hər 

bir cəmiyyətdə, özünün yaşadığı mühitdən, adət-ənənələrindən, psixoloji 

xüsusiyyətlərindən əmələ gələn, üstün mövqe tutan, dominant dəyərləri mövcuddur. 

Milli-mənəvi dəyərlər konkret cəmiyyətdə formalaşaraq inkişafa kömək edən 

davranış qaydalarıdır, xalqın əsrlər boyu yaratdığı, hifz edib sonrakı nəsillərə 

ötürdüyü mənəvi sərvətidir.  

2. Elmi pedaqoji və psixoloji, həmçinin sosial ədəbiyyatlarda, ümumiyyətlə, 

mənəvi tərbiyə məsələləri geniş araşdırılsa da, yeniyetmələrin milli-mənəvi dəyərlərə 

məhəbbət ruhunda tərbiyəsinə toxunulmuşdur.  

3. Yeniyetmələrin milli-mənəvi dəyərlərə məhəbbət ruhunda tərbiyə edilməsində 

ədəbiyyat, tarix  və coğrafiya fənlərinin imkanı genişdir. Proqram və dərsliklərdə 

verilmiş mətnlərin çox az hissəsi diyarşünaslıq məsələlərinə həsr olunmuşdur. 

Halbuki diyarşünaslıq materialları şagirdlərin milli-mənəvi dəyərlərə hörmət və 

məhəbbət ruhunda tərbiyəsində və onlarda milli iftixar hissini oyatmaq imkanı vardır.  

4. Proqram və dərsliklərdə mətnlərin sonunda verilən sual və tapşırıqlarda, 

tədqiqatın məqsədi baxımından, yeniyetmələrin işini səmərələşdirən, onlarda milli-

mənəvi dəyələrə məhəbbət hissi doğuran diyarşünaslığa müraciət etməyə təhrik edən 

sual və tapşırıqlar azlıq edir.  

5. Azərbaycan tarixi və coğrafiya fənlərinin proqram və dərsliklərində 

yeniyetmələrin milli-mənəvi dəyərlərə məhəbbət tərbiyəsi imkanlarını, müəyyən 

dərəcədə olsa da, məhdudlaşdıran cəhətlər mövcuddur.  

II  Fəsil 

 

TƏLİM PROSESİNDƏ YENİYETMƏLƏRİN MİLLİ-MƏNƏVİ 

DƏYƏRLƏRƏ MƏHƏBBƏT RUHUNDA TƏRBİYƏSİNDƏ 

DİYARŞÜNASLIQ MATERİALLARINDAN  İSTİFADƏNİN  

İMKAN VƏ YOLLARI 

 

2.1. Milli-mənəvi dəyərlərin aşılanmasında diyarşünaslıq materiallarından 

istifadənin əhəmiyyəti  

 

Milli-mənəvi dəyərlərin öyrənilməsində diyarşünaslıq materiallarından istifadə 

böyük sosial, psixoloji və pedaqoji əhəmiyyətə malikdir. Doğma diyarın (Qarabağ 

bölgəsinin) milli-mənəvi dəyərlərinin diyarşünaslıq materiallarından istifadə etməklə 

öyrənilməsi tərbiyənin ən çevik və real vasitələrindən biridir. Diyarşünaslıq 

materiallarından istifadə doğma diyarın milli-mənəvi dəyərlərini, o cümlədən, onun 

iqlimi, flora-faunası, təbii sərvətləri, adət-ənənələri, elm adamları, yaşlı nəsil, böyük 

şəxsiyyətləri və s. ilə tanış olmağa imkan yaradır. Bu yeniyetmə və gənclərin 

vətəndaşlıq tərbiyəsinin əsas qayəsini təşkil edən mühüm məsələlərdəndir. Diyarın 

milli-mənəvi dəyərlərini öyrənmək, mənimsəmək, onları qoruyub saxlamaq, sonrakı 

nəsillərə öyrətməyin özü əsil vətənpərvərlikdir.  

Milli-mənəvi dəyərlərin öyrənilməsində bölgə materiallarından istifadənin 

istiqamətlərini aşağıdakı kimi qruplaşdırmağı məqsədəmüvafiq hesab edirik:  

- milli-mənəvi dəyərlərin nəzəri və tarixi inkişafı məsələlərinin öyrənilməsi; 

- milli-mənəvi dəyərlərin bilavasitə diyarla bağlı öyrənilməsi; 

- diyarın folklor nümunələrinin milli-mənəvi dəyərlərdə yeri; 

- milli bayramların bölgə materialları ilə bağlılığı; 

- diyarın tarixi abidələrinin milli-mənəvi dəyərlərimiz kimi mənimsənilməsi; 

- ideyaların milli-mənəvi dəyərlərinin təşəkkül xüsusiyyətləri və ümumbəşəri 

mənəvi dəyərlərlə qarşılıqlı əlaqələrinin təşkili və s.  



 61 

Yeniyetmələrdə yüksək mənəviyyatın, əsil vətənpərvərliyin, milli-mənəvi 

dəyərlərə hörmət və məhəbbətin, dünyagörüşün, milli-mənlik şüurunun, milli 

özünüdərkin formalaşmasında diyarın milli-mənəvi dəyərlərinə yiyələnməyin rolu 

böyükdür. Bu işdə diyarın materialları böyük imkanlara malikdir. Milli-mənəvi 

tərbiyə sayəsində adi fərd kimi dünyaya gələn insan, əsil mənada formalaşıb zəngin 

şəxsiyyətə çevrilə bilər. Yeniyetmələr milli-mənəvi dəyərlərimizlə formalaşıb 

zənginləşdikcə, öz diyarının nəticə etibarilə bütünlükdə ölkənin sahibinə çevrilir. 

Bəzən ondan qonşu ölkələrin vətəndaşları da bəhrələnib, özününküləşdirmək 

arzusunda ola bilərlər. Hər bir ağıllı xalq, başqa xalqların saf, təbii tərbiyə 

imkanlarından istifadə edə, ondan bəhrələnə bilərlər. Necə ki, mənfur, biç, hiyləgər 

və dönük qonşularımız olan ermənilər Qarabağ bölgəsinin mənsub olduğu 

dəyərlərindən illər boyu bəhrələnmişlər. Onlar utanmadan, xəcalət çəkmədən 

xalqımıza mənsub olan bütün milli-mənəvi dəyərlərimizi özəlləşdirmək fikrinə 

düşmüşlər. Bu gün müstəqillik şəraitində xalqımızın unudulmaqda olan adət-

ənənələrinin, milli-mənəvi dəyərlərə qayıdış, yaddaşımıza  yenidən daxil olması, 

inkişaf etdirilməsi reallaşmışdır. Hər bir diyarın nənə və analarının laylaları, 

nazlamaları, əzizləmələri, bayatıları, ağsaqqal və ağbirçəklərə, böyüklərə, qadınlara 

hörmət və nəzakət göstərmələri öz hüdudlarından çıxaraq çox böyük məsafələr qət 

etmişlər. Aparılan araşdırmalardan, söhbətlərdən məlum olur ki, bu gün məktəblilərin 

milli-mənəvi dəyərlərimizi öyrənmələrinə çox ehtiyacları vardır. Xüsusən də çətin və 

ağır böhranlı dövrlər keçirmiş yeniyetmələr, öz doğma diyarlarında doğulmasalar 

belə, yenə də o diyarın mənəvi dəyərlərini öyrənməkdə maraqlıdırlar.  

Bizə belə gəlir ki, bölgə materialları əsasında milli-mənəvi dəyərlərin 

öyrənilməsinə imkan verən mövzular yeniyetmələrin soykökünə bağlılığına, 

doğulduğu yurda, insanlara məhəbbət hissinin formalaşmasına əhəmiyyətli dərəcədə 

təsir göstərə biləcəkdir. Hər bir bölgənin (geniş mənada ölkənin) təbii coğrafi 

şəraitinin, tarixinin, mədəniyyətinin, etnoqrafiyasının, adət və ənənələrinin 

öyrənilməsi, onun qorunub saxlanılması diyarşünaslıqla bağlıdır. Azərbaycanda 

diyarşünaslıq işini tarixi cəhətdən üç dövrə bölmək olar: iyirminci əsrin əvvəllərinə 

qədər olan dövr, keçmiş sovetlər ittifaqının yaranmasından sonrakı dövr, 1991-ci 

ildən ölkəmizin yenidən öz müstəqilliyini bərpa etməsinədək olan sonrakı dövr. Bu 

dövrlər siyasi quruluşuna görə müxtəlif olsalar da, hər birində diyarşünaslıqla bağlı 

müəyyən işlər görülmüşdür. Diyarşünaslıq anlayışı tarixi köklərə malik olsa da, bu 

gün çox aktuallıq kəsb edir. On doqquzuncu əsrin ortalarından başlayaraq formalaşan 

diyarşünaslıq bu gün bütün cəhətlərdən zənginləşmişdir. On doqquzuncu əsrdə İsveç 

pedaqoqu Y.H.Pestalossi pedaqoji əsərlərində bilavasitə bu problemdən xüsusi olaraq 

bəhs etməsə də, məzmun baxımından onun yaradıcılığında ara-sıra işlənmişdir. 

K.D.Uşinski rus pedaqoji fikir tarixində diyarşünaslıq məsələsini ilk dəfə nəzəri 

cəhətdən əsaslandırmışdır. Məhz buna görə də, məktəb diyarşünaslığının tarixi  onun 

adı ilə bağlıdır. Ölkəmizdə bölgələrin inkişafında H.B.Zərdabinin böyük xidmətləri 

olmuşdur. H.B.Zərdabi «Əkinçi» qəzetində Azərbaycan təbiətinin 

özünəməxsusluğunu mütəmadi olaraq işıqlandırmış, onu həmişə diqqətdə 

saxlamışdır.  

1890-cı ildə Haşım bəy Vəzirov «Qafqaz türk dövləti», «Ermənilərin Qarabağda 

ruslar tərəfindən yerləşdirilməsi» və s. elmi məqalələr yazmış və «Qafqaz 

mahallarının və tayfalarının təsviri üçün materiallar məcmuəsi»ndə onların nəşrinə 

nail olmuşdur. Yerli materiallarına əsaslanaraq tarixi gerçəkliyi əks etdirdiyinə və 

ermənilərin alçaq siyasətini açdığına görə, o, təbii ki, təqiblərə məruz qalmışdır. 

Həmin materialların nəşrindən sonra ermənilərin tələbini nəzərə alaraq çar Rusiyası 

hökuməti onu tutduğu vəzifədən sui istifadə etdiyinə görə, damğalanmış şovinist 

pantürkist ittihamı irəli sürərək, beş illik müddətə Stavropola sürgünə göndərmişdir. 

Göründüyü kimi, bədxah ermənilər hələ o vaxtdan əzəli vətənimiz olan Qarabağı 

özününküləşdirmək xəyalında olmuşlar.  

Diyarşünaslıq sahəsində Qafur Rəşad oğlu Mirzəzadənin (1894-1943) də əməyi 

böyük olmuşdur. Onun bir sıra əsərləri bu baxımdan çox qiymətlidir. Bunlardan 

«Qafqaz coğrafiyası», «Azərbaycan coğrafiyası» və s. əsərlərinin adlarını çəkmək 

olar. Bu kitablar ölkəmizdə diyarşünaslığın inkişafında mühüm rol oynamışdır. Bu 

sahədə Məhəmmədhəsən Baharlının (1896-1943) diyarşünaslığa aid materialları 

özündə birləşdirən, «Azərbaycan (coğrafi, təbii, etnoqrafik və iqtisadi mülahizələr)» 

kitabı (1921) Azərbaycan və rus dillərində işıq üzü gördü. Bu, diyarşünaslıq 

prinsipini əsas götürməklə qələmə alınmış kitab idi. Bu kitabda müəllif Azərbaycanın 

real mənzərəsini vermiş, onun təbii şəraitini, relyefini, faydalı qazıntılarını, 

sərhədlərini, sularını, əhalisinin etnik tərkibini, sənaye və kənd təsərrüfatını zəngin 

materiallarla əks etdirmişdir.  

Azərbaycanın reallıqlarını gözü götürməyən bədxahlarımızın səyi nəticəsində 

kitab uzun müddət (50 ildən artıq) qadağan olunmuşdur. Kitabda «İran və Qafqaziya 

Azərbaycanın müttəhid (birgə) xəritəsi»nə də rast gəlmək olar. Xəritə Azərbaycanın 

doğma dilimizdə nəşr olunan ilk xəritəsi sayılır. M.Baharlı şəxsiyyətə pərəstiş 

illərinin qurbanı olmuşdur. Sovet Azərbaycanı dövründə diyarşünaslıq işləri 

genişlənmiş, getdikcə bu mühüm dövlət işinə əhalinin daha çox hissəsi cəlb 

olunmuşdur. Respublikamızda gündən-günə genişlənən diyarşünaslıq işləri qabaqcıl 

elm və mədəniyyət xadimlərini xalqımızın maddi və mənəvi irsini öyrənməyə, onun 

inkişaf mərhələlərini tədqiq etməyə həvəsləndirirdi. Bunun nəticəsidir ki, artıq 

iyirminci əsrin iyirminci illərində onlarca  adda diyarşünaslıq xarakterli kitablar 

yazıldı. Bu kitablarda Azərbaycanın faunası, florası, yeraltı sərvətləri, tarixi 

etnoqrafiyası geniş şəkildə tədqiq edilmişdir. Bu işdə bölgə kitabxanaları da diyarın 

işləri ilə məşğul olurdu.  

1923-cü ildə diyarşünaslıq işlərini elmi əsaslar üzərində inkişaf etdirmək 

məqsədilə xalqımızın tarixini, arxeologiyasını, etnoqrafiyasını, ədəbiyyat və 

incəsənətini, təbii sərvətlərini öyrənmək üçün bir sıra elmi-tədqiqat müəssisələri, 

Azərbaycanı tədqiq etmiş diyarşünaslıq cəmiyyətləri və muzeyləri yaradılmışdı.  

Respublikamız 1991-ci ildə öz müstəqilliyini yenidən bərpa etdikdən sonra tarix-

diyarşünaslıq işi sahəsində əhəmiyyətli işlər aparılmağa başlanıldı. Azərbaycanın 

inkişafı və dünyaya tanıdılmasında Ulu öndər Heydər Əliyevin əzmkar fəaliyyəti və 

onun siyasi kursunun layiqli davamçısı, ölkə başçısı İlham Əliyevin və ölkənin 

birinci xanımı Mehriban Əliyevanın yürütdükləri uzaqgörən siyasətləri mühüm 

əhəmiyyət kəsb etmişdir və bu gün də edir. Azərbaycanın dünyaya tanıdılması, 

ölkənin beynəlxalq nüfuzunun artması istiqamətində respublikanın birinci xanımı, 

Heydər Əliyev fondunun prezidenti, «YUNESKO» və «İSESKO»nun xoşməramlı 

səfiri xanım Mehriban Əliyeva çox mühüm işlər görür. Onun Azərbaycan 

mədəniyyətinin inkişafına, milli-mənəvi dəyərlərimizin təbliğinə göstərdiyi diqqət və 

qayğı sayəsində mədəniyyətimiz, təhsilimiz, incəsənətimiz, dünya arenasında tanınır, 

bəyənilir və qəbul olunur. Təsadüfi deyil ki, «YUNESKO»nun qərarına əsasən bir 

çox tarixi və mədəni abidələrimiz bəşər mədəniyyətinə malik abidələr siyahısına 

daxil olunmuşdur. “Heydər Əliyev fondu” 2007-ci ildən başlayaraq xarici ölkələrdə 

festivallar, mədəniyyət günləri, sərgilər, Azərbaycana həsr olunmuş kitabların 

təqdimatları, Azərbaycana, onun tarixini və zəngin mədəniyyətini tanıtmaq məqsədilə 

mütəmadi olaraq müxtəlif ölkələrdən məktəblilərin, tələbələrin Azərbaycana 

səfərlərini təşkil edir, Azərbaycanla bağlı müxtəlif müsabiqələr keçirir. Ölkəmizin 

kitabxanaları, məktəblərdə bölgə muzeyləri və dərnəkləri Azərbaycançılığın 

(diyarşünaslığın) təbliğində yaxından iştirak edir, cəmiyyətimizin, xalqımızın bu 

sahədəki informasiyaya artan tələbatını öyrənməklə öz töhfələrini verir.  

Azərbaycan xalqının qədim tarixi, zəngin mədəniyyəti var. Xəzərin sahilində 

yerləşən, Qərblə Şərqin qovuşduğu bir məkan olan Azərbaycan qədim dövrlərdən 

təkcə təbii sərvətlər mənbəyi və neft diyarı kimi yox, həm də tarixi şəxsiyyətlər, elm, 

mədəniyyət və incəsənət xadimləri yetişdirən bir məmləkət kimi tanınmışdır. 

Görkəmli şəxsiyyətlərin fəaliyyəti nəticəsində Azərbaycan elm, incəsənət, 

mədəniyyət və s. üzrə dünya sivilizasiyasına öz töhfələrini vermişdir və verməkdədir.  

Doğma Vətənin, onun qəhrəman övladlarının, zəngin sərvətlərinin qürur hissi 

təbliği məqsədi ilə ölkə kitabxanaları və məktəb kitabxanaları işçilərinin üzərinə bir 

sıra vəzifələr düşür. Vətənin təbliği ölkənin hər bir guşəsinin öyrənilməsindən 

başlayır, çünki vətəni yaxşı tanımadan onu sevmək çətindir. Odur ki, ölkə gənclərinin 

bölgələrin inkişafı və formalaşması üçün onların anadan olduğu diyarın tarixi, maddi-

mənəvi sərvətləri, yetişdirdiyi şəxsiyyətlər, onların ictimai fəallığı və s. haqqında 

məlumatlar verən diyarşünaslıq bölgə ədəbiyyatının təbliği böyük əhəmiyyətə 

malikdir. Bu istiqamətdə ölkə kitabxanaları və bölgə dərnək və muzeyləri 

(məktəblərdə) bütün vasitələrdən istifadə etməli, təbliği ən müxtəlif üsullarla həyata 

keçirilməlidir.  

İlk növbədə, hər bir bölgədə yerləşən kitabxanaların, məktəblərin interyerinin 

dövlət atributları, milli rəmzlər, Azərbaycan  mədəniyyəti və incəsənətinin motivləri 



 65 

əsasında təşkili tövsiyə olunur. Belə ki, milli dövlətçiliyin istiqlaliyyətini, varlığını, 

xalqın ən ülvi arzularını lakonik, bədii, obrazlı dildə ifadə edən mühüm amillər – 

rəmzlər, bayraq, gerb və himnlər, dövlətin pulu, həmçinin təsis etdiyi orden və 

medallar da onun atributları hesab olunur. Bu rəmzlər dövlətin və ümumilikdə xalqın 

fəxri, qürur yeri hesab olunur. Təsadüfi deyildir ki, dövlətin rəmzlərindən biri olan 

bayraq respublikamızın inzibati binalarında, orduda, sərhəddə, idman yarışlarında 

qaldırılır, milli pulların üzərində dövlət nişanları həkk olunur.  

Müstəqil Azərbaycan atributlarının, dövlət rəmzlərinin və ölkəyə dair digər 

məlumatların əks olunduğu stendlərin: guşələrin məktəblərdə və kitabxanalarda 

olması böyük əhəmiyyət kəsb edir. Dövlət atributlarının mahiyyəti və əhəmiyyəti 

oxucular arasında geniş təbliğ olunmalı, gənc nəslin Azərbaycan bayrağına, gerbinə 

və himninə hörməti onun konstitutsiya ilə müəyyənləşən vətəndaşlıq vəzifəsi olduğu 

aşılanmalıdır. Diyarı öyrənmə mənbələri xarakter və məzmununa görə müxtəlifdir. 

Bunlara (arxeoloji qazıntıların nəticələri, təbii sərvətlərin öyrənilməsi, maddi-

mədəniyyət abidələri, yerli flora və faunasının öyrənilməsi, meşələrin, dağların, 

çayların, dənizlərin, xəritəsinin tərtibi, millətə xas adət və ənənələrin, həyat tərzinin, 

psixologiyasının öyrənilməsi və s.) aiddir.  

Hər bir məktəbdə fəaliyyət göstərən kitabxanaların diyarşünaslıq fəaliyyətinin 

əsasını diyarşünaslıq fondu təşkil edir. Diyarşünaslıq fondu – diyar haqqında olan 

məlumatların sənəd formasında qeydə alınaraq saxlanılmasıdır. O, oxucuların 

diyarşünaslıq ədəbiyyatına olan tələbatını ödəmək üçün, ölkəşünaslığa dair 

biblioqrafik məlumatların verilməsi üçün diyarşünaslıq tədbirlərinin təşkili və s. 

istifadə olunur. Məktəbdə keçirilən bütün tədbirlərdə, hətta ekskursiyaların təşkilində 

belə diyarşünaslığın təbliğinə xüsusi diqqət yetirmək lazım gəlir. Gənc nəslin milli-

mənəvi dəyərlərə məhəbbət ruhunda tərbiyə edilməsinin, vətənpərvərlik tərbiyəsinin 

əsasında Azərbaycançılıq məfkurəsi dayanmalı, bu ideologiyanın onların ideyalarına, 

düşüncələrinə, baxışlarına və əməllərinə hopmalıdır.  

Uzun illər diyarşünaslıq fəaliyyəti dil və ədəbiyyat üzrə mütəxəssisləri, 

tarixçiləri, memar və coğrafiyaşünasları, incəsənət işçilərini yaxından 

maraqlandırmışdır. Buna görə də diyarşünaslıq bir çox sahələri əhatə etmişdir: tarixi 

diyarşünaslıq, coğrafi diyarşünaslıq, ədəbiyyat və incəsənət üzrə diyarşünaslıq, 

arxeoloji diyarşünaslıq və s. istiqamətləri yaranmışdir.  

Məktəb diyarşünaslığı ayrı-ayrı fənlər üzrə tədris proqramı ilə sıx surətdə 

bağlıdır. Məktəb diyarşünaslığı məktəbin pedaqoji kollektivinin və məktəblilərin 

iştirakı ilə həyata keçirilir.  

Məktəb diyarşünaslığının qarşısında əsasən iki məqsəd durur:  

1. Yerli ərazini hərtərəfli öyrənmək, diyarşünaslığa aid fakt və məlumatları, 

materialları toplamaq, onları qruplaşdırıb təhlil etmək; 

2. Tədris prosesində və sinifdənxaric iş zamanı həmin materiallardan istifadə 

etmək.  

«Diyarşünaslıq» anlayışının özü diqtə edir ki, «doğma diyar» termini ilə 

müəyyən olan ərazi tam öyrənilməlidir. Məqsəd Qarabağ bölgəsinə aid olan 

məlumatlara malik olmaq, həmin bölgəyə xas bütün milli-mənəvi dəyərlərə, milli 

adət-ənənələrə olan mənəvi münasibəti öyrənməkdir.  

Diyarşünaslıq materiallarının öyrənilməsində bir sıra vəzifələrin dayandığını 

bilmək zəruridir:  

doğma diyarın tarixi keçmişini və bu gününü öyrənmək; tarix və mədəniyyət 

abidələrini öyrənmək; doğma diyarın təbiətinə bələd olmaq; diyarın adət və 

ənənələrini öyrənmək;  diyarın fiziki və sosial-coğrafi göstəriciləri ilə tanış olmaq;  

diyarın coğrafiyasına bələd olmaq; diyarın görkəmli şəxsiyyətləri ilə tanışlıq və s.  

Qarabağ bölgəsi qədim abidələri, sənətkarlıq üslubu, adət-ənənələri, təsərrüfatı, 

istər şəxsiyyətləri, istər abu-havası, istərsə də sənət əsərləri ilə tanınır.  

Qarabağ Azərbaycanda vilayət, Kiçik Qafqaz dağlarından başlamış Kür, Araz 

çayları arasındakı ərazini əhatə edir. «Qarabağ» adı mənbələrdə on ikinci əsrdən 

başlayaraq çəkilir. Keçmiş SSRİ ərazisində ən qədim insan məskənlərindən biri (Azıx 

mağarası) Qarabağda aşkar olunmuşdur [40]. Şərqi Zaqafqaziyada geniş yayılmış 

Xocalı-Gədəbəy mədəniyyətinin zəngin abidələri  də ilk dəfə Qarabağda tapılmışdır.  

Qədim dövrlərdə və erkən orta əsrlərdə Qarabağ Qafqaz Albaniyasına daxil idi. 

Qarabağda alban tayfaları (utilər və qarqarlar) yaşayırdılar. Ərəb işğalından sonra 

(VII əsr) Qarabağın düzənlik hissəsində və şəhərlərində yaşayan əhali islam dinini 

qəbul etdi. Dağlıq Qarabağda müsəlmanlarla yanaşı, xristian dinini qəbul edən 

ermənilər və başqa xalqlar məskunlaşdılar. Qarabağ onuncu əsrdən Şəddadilərin, on 

birinci əsrin ortalarından isə Səlcuqilərin hakimiyyətinə keçdi. On ikinci əsrin 

ortalarından etibarən Qarabağ Eldəgizlər dövlətinin tərkibində idi. On üçüncü əsrin 

otuzuncu illərində Qarabağ monqollar tərəfindən işğal edildi. On döndürcü əsrin 

sonlarından Qarabağ Teymurilərin hakimiyyətinə keçdi. Teymurun ölümündən 

(1405) sonra xalq kütlələrinin Teymurilərə qarşı çıxışlarından istifadə edən Şirvanşah 

birinci İbrahim (1382-1417) Qarabağın düzənlik hissəsini Şirvana birləşdirdi. 

Qaraqoyunlularla Kür sahilində baş vermiş vuruşmadan (1412) sonra Qarabağ 

tamamilə Qaraqoyunlu dövlətinə qatıldı. XVI əsrin ikinci yarısından isə Qarabağ 

Ağqoyunlu dövlətinin tərkibinə qatıldı. XVI əsrdə Qarabağ Səfəvilər dövlətinin 

hakimiyyətinə keçdi. Səfəvilər dövlətinin inzibati ərazilərindən biri də Qarabağ 

bəylərbəyliyi idi.  

Səfəvilər dövründə Qarabağı Qacar tayfasından olan Ziyadoğullular nəsli idarə 

edirdi. XVIII əsrin 40-cı illərində Azərbaycanda yaranmış ən güclü feodal 

dövlətindən biri Qarabağ xanlığı idi. Xanlığın möhkəmləndirilməsində Pənahəli 

xanın və onun oğlu İbrahimxəlil xanın mühüm xidmətləri olmuşdur. Xanlıq dövründə 

Qarabağın iqtisadiyyatında müəyyən dirçəliş başlandı, memarlıq sürətlə inkişaf etdi. 

Şuşa (Pənahabad) şəhəri, Bayat, Şahbulaq, Əsgəran qalaları, məscidlər və s. inşa 

olundu. Tezliklə Şuşa mədəniyyət və ticarət mərkəzinə çevrildi. Gülüstan 

müqaviləsinə əsasən (1813) Azərbaycanın şimalı, o cümlədən, Qarabağ Rusiyaya 

birləşdirildi. Kapitalist münasibətləri inkişafa başladı, ipəkçilik və xalçaçılıq 

fabrikləri fəaliyyətə başladı. Əhali əkinçilik, maldarlıq, bağçılıq və pambıqçılıqla da 

məşğul olmağa başladı.   

1830-cu ildə Şuşada qəza məktəbi açıldı.  Şuşada M.P.Vaqif, X.B.Natəvan, 

M.M.Nəvvab və b. görkəmli şairlər yazıb yaradırdılar. Burada bir neçə ədəbi 

məclislər fəaliyyət göstərirdilər. Mirzə Camal Qarabağı, Mirzə Ağagözəl bəy, Mir 

Mehdi Xəzani, Əhməd bəy Cavanşir Qarabağın tarixinə dair qiymətli əsərlər 

yazmışlar. 1923-cü ildə Azərbaycanın tərkibində Dağlıq Qarabağ Muxtar vilayəti 

yaradıldı.  

Q.B.Zakir, N.B.Vəzirov, Ə.B.Haqverdiyev, F.B.Köçərli, Ü.Hacıbəyli, Bülbül, 

Y.V.Çəmənzəminli, S.S.Axundov, X.Məmmədov, B.Bayramov, Ə.Bayramov, 

M.Məhərrəmov, A.Abbas və b. məhz Qarabağda doğulmuşlar.  

«Azərbaycanın Konservatoriyası» adlandırılan Qarabağ respublikada musiqi 

mədəniyyətinin inkişafına xüsusilə böyük təsir göstərmişdir. Hacı Hüsü, C.Qaryağdı 

oğlu, Məşədi İsi, Keçəli oğlu Məhəmməd, Sadiq Əsədov (Sadıqcan), Ə.Zülalov 

(Bülbülcan), L.Qaraxanov kimi xanəndə və yüzlərlə musiqiçilərin adı təkcə 

Zaqafqaziyada deyil, qonşu Şərq ölkələrində də məşhurdur.  

Ü.Hacıbəyli, Əfrasiyab Bədəlbəyli, Tofiq Bəhramov, Zülfü Adıgözəlov, Vasif 

Adıgözəlov, Yaqub Məmmədov, M.Mütəllimov, S.Qəhrəmanov, Q.Əsgərov, Ağakişi 

Kazımov, X.Fətəliyev, B.Quliyev, İsi Məlikzadə, Məmməd Aranlı, İ.Kəbirli, Könül 

Kərimova, Sabir Novruzov, Həmidə xanım Cavanşir (Məmmədquluzadə), Ağabəyli 

kimi məşhur elm və incəsənət xadimləri də Qarabağlıdırlar.  

Qarabağ həm də mədəni irsi, tarixi abidələri, xüsusən xalçaçılığı ilə tanınır. 

Təkcə Şuşada bir dünya, yüz on respublika, yüz on yeddi yerli əhəmiyyətli tarix 

memarlıq abidəsi mövcuddur.  

1976-cı ildən maddi-mənəvi sərvətləri ilə zəngin olan Şuşa «Qoruq zonası» elan 

edilmişdir. Şuşada Gövhər ağa məscidi, Aşağı Gövhər ağa məscidi, İbrahim xanın 

qəsri, Xan sarayı bu şəhərin emblemi idi. Hazırda Şuşa erməni dığalarının əlindən 

xilas edilmişdir. Şuşa əsl Şərq şəhəridir. XVIII-ci əsrin yadigarı olan Qala divarları, 

Pənah xan sarayı, Əsəd bəyin evi, Mehmandarovlar kompleksi, qız monastırı, 

müxtəlif türbələr, qədim yaşayış evləri, bürclər, bulaqlar (Xan qızı bulağı), 

Karvansaralar, malikanələr, qədim hamamlar, mədrəsələr, muzeylər (tarix 

diyarşünaslıq muzeyi) – hər biri ayrılıqda dünya mədəniyyətinin inciləridir.  

Şuşadan danışanda Xarı bülbülü xatırlamamaq, ondan söz açmamaq olmur. Bu 

qəribə görünüşlü təbiət gözəli haqqında müxtəlif rəvayətlər, əhvalatlar danışılır. 

Onlardan biri də Qarabağ xanları ilə bağlıdır. İbrahim xan müəyyən münasibətləri 

nizamlamaq üçün öz sevimli qızı – Ağabəyim Ağanı İran hökmdarı Fətəli xana ərə 

verir. Qərib bir diyarda ömür-gün sürən, min nazın, nemətin içində bəslənən 

Ağabəyim vətən həsrətini bir bayatıda belə dilə gətirib:  

Qələm də, bayatı da, göz yaşları da vətənə həsrətini ovuda bilmir. Ağabəyim 

ağanın könlünü şad etmək, onu sevindirmək üçün Fətəli xan Tehranda möhtəşəm bir 

bağ saldırır. Şuşada bitən bütün ağac, gül-çiçəyi burada əkdirib ki, Ağabəyim doğma 

yerlərinin havasını bu bağdan ala bilsin. Hətta bağbanı da Şuşadan gətiriblər. «Vətən 

bağı» Şuşanın bir parçası idi.  

Xarıbülbül də Şuşa təbiətinin ilahi tərəfindən yaradılmış, təbii bir emblemidir. 

Odur ki, onu heç bir torpaqda göyərtmək, bitirmək mümkün deyil. Öz Şuşalarından 

didərgin salınmış şuşalılar da Xarıbülbül kimi heç yerdə vətənləşə, bütövləşə, kök 

sala bilməmiş və bilməyəcəklər də. Şuşalı ömrünü yaxşılaşdırmaq üçün onlar öz 

yerinə, dədə-baba ocaqları Şuşaya qayıtmağa tələsirlər. Hökmən, nəyin bahasına 

olursa olsun Vətən oğlu, Vətən qızı, ruhumuzun çağırdığı, ürəyimizin allandığı, 

könlümüzün ucaldığı, yuxularımıza qovuşduğu, gözlərimizin alışdığı o yerlərə - 

Qarabağa və Şuşaya sevinərək qayıtmalıyıq. Bunu bizdən xan qızı Natəvanın, Üzeyir 

bəyin, Bülbülün, Vaqifin, Zakirin ruhları, avazımıza, səsimizə, ləngərlərimizə  həsrət 

qalmış Çıdır düzü tələb edir. Ən uzun ayrılışın da bir sonu var idi, ölümün də ölüm 

adlı ünvanı var. Qoy torpağımızı yandırıb lap kül etsinlər, daşımızı, qızılımızı, 

zinətimizi, varımızı, dövlətimizi talan edib aparsınlar. Xan qızının, İsa bulağının 

suyundan kafirlər içsinlər, vətənin başı sağ olsun, Vətən oğlunun Əli silahda olsun. 

İndi təbiətimiz də, ruhumuz da hər haraya qanad açmaq üçün tələsirik.  

Qarabağ özünün qeyri-adi, füsunkar təbiəti və özünəməxsus gözəlliyi ilə bütün 

dünyanı heyran edən bir məkandır. Hələ vaxtı ilə Vaqifi də ilhama gətirən Qarabağın 

təmiz havası, şəffaf suyu, təbii gözəlliyi olmuşdur.  

Qarabağ bölgəsinə daxil olan bütün rayonlarında (Ağdam, Füzuli, Bərdə, Tərtər, 

Cəbrayıl, Ağcabədi, Xocalı və s.) ərazilərində onlarla, yüzlərlə tarixi-memarlıq 

abidələri vardır.  

Göründüyü kimi, Qarabağ bölgəsi diyarşünaslıq materialları ilə çox zəngin bir 

məkandır. Bu materialların yeniyetmələrin milli-mənəvi dəyərlərə məhəbbət ruhunda 

tərbiyə edilməsində böyük imkanları vardır.  

 

 



 70 

2.2.  Fənlərin tədrisi prosesində diyarşünaslıq materiallarından istifadə  

 etməklə şagirdlərin milli-mənəvi dəyərlərə məhəbbət ruhunda  

 tərbiyə edilməsinin imkan və yolları 

 

Cəmiyyətimizin hazırki inkişaf mərhələsində yeniyetmə və gənclərin vətəndaş – 

şəxsiyyət kimi formalaşdırılması, onlarda doğma yurda, torpağa, vətənə, milli-mənəvi 

dəyərlərə məhəbbət, şərəf və ləyaqət, vicdan, borc və məsuliyyət, azərbaycançılıq, 

humanizm, insanpərvərlik, vətənpərvərlik, dövlətçilik hisslərinin tərbiyə olunması ən 

zəruri vəzifələrdəndir. Təcrübə göstərir ki, yetkin şəxsiyyət, adətən, həyata, yaradıcı 

işə, əmək fəaliyyətinə daha hazır olur. Bu işdə, təbii ki, məktəbin, təhsilin rolu və 

təsiri əvəzsizdir. Məktəb məktəblilərə elmi biliklər verməklə yanaşı, həm də onlarda 

həyata şüurlu münasibət formalaşdırır. Məktəb: biliklərin və milli-mənəvi dəyərlərin 

nəsildən-nəslə ötürülməsi, mənəvi dəyərlərin qorunması və yayılması, şəxsiyyətin 

sosiallaşması, yeniyetmə və gənclərin cəmiyyətə inteqrasiyası işini asanlaşdırır. 

Apardığımız eksperiment, müşahidə və araşdırmalardan müəyyən etdik ki, V-IX 

siniflərdə ədəbiyyat, Azərbaycan tarixi, coğrafiya və s. fənlərin tədrisi zamanı yerli 

diyarşünaslıq materiallarından istifadə edildikdə təlimin tərbiyəedici təsiri daha güclü 

və inandırıcı olur. Doğma diyarın təbiətini, flora və faunasını, görkəmli 

şəxsiyyətlərini, mütərəqqi adət və ənənələrini məktəblilərə aşıladıqça onlarda öz 

vətəninə, doğulduğu və böyüdüyü torpağa, öz xalqına, doğma və zəngin dilinə, 

dininə, bir sözlə, öz ölkəsinə dərin məhəbbət hissi yaranır. Bu onları yeni cəmiyyət 

qurğularında fəal iştirak etməyə, vətənin hər bir çağırışına daha həvəslə cavab 

verməyə ruhlandırır.  

Biz ayrı-ayrı fənlərin tədrisi prosesində doğma diyarın (Qarabağ bölgəsinin), 

diyarşünaslıq materiallarından səmərəli və dolğun istifadə etməyin vacib vasitələrini, 

müasir interaktiv üsul və tərzlərini müəyyənləşdirmək məqsədilə Qarabağ bölgəsinin 

əlimizdə olan rayonlarında və Bakı şəhərində fəaliyyət göstərən məktəblərində 

müşahidə, müsahibə, şifahi və yazılı anket sorğuları, inşa yazıları və eksperiment 

aparmışıq. Apardığımız tədqiqatın nəticələri göstərir ki, ədəbiyyat, Azərbaycan tarixi, 

Azərbaycan coğrafiyası və s. fənlərin tədrisi zamanı müəllimlər diyarşünaslıq 

materiallarından səmərəli istifadə etdikdə şagirdlərdə milli-mənəvi dəyərlərə və 

bütünlükdə Vətənə məhəbbət hissi oyada bilir. Təbii ki, beş, doqquzuncu siniflərdə 

tədris olunan hər bir fənnin proqram və dərsliklərində bu və ya digər dərəcədə 

diyaşünaslıq materiallarından istifadənin imkanları genişdir. 

Ədəbiyyat (V-IX siniflər), Azərbaycan tarixi (V-IX siniflər) və Azərbaycan 

coğrafiyası (V-VIII siniflər) dərisliklərində doğma diyarın keçmişi və bu gününü, 

təbiətini, flora və faunasını, yeraltı və yerüstü zənginliklərini, iqtisadi və sosial 

inkişafını, mədəniyyət və incəsənətini, adət-ənənələrini və s. problemlərini 

öyrənməyə imkan verən mövzuların təqribi bölgüsü verilmişdir. Burada doğma 

diyara aid diyarşünaslıq materaillarından istifadə ilə yeniyetmələrin milli-mənəvi 

dəyərlərə məhəbbət ruhunda tərbiyəsində bilavasitə və dolayı yolla kömək edən 

mətnlər kompleks şəkildə verilmişdir. Doğma diyarı öyrənmək vasitəsilə 

yeniyetmələrin milli-mənəvi dəyərlərə məhəbbət ruhunda tərbiyəsində ədəbiyyat 

dərsliyində verilmiş mətnlərin imkanları çox böyükdür.  

Həmin dərsliklərdə birinci qrupa – yəni şifahi xalq ədəbiyyatı inciləri qrupuna 

daxil olan mətnlərdə milli-mənəvi dəyərlərə həsr olunmuş və yeniyetmələrin milli-

mənəvi dəyərlərə, məhəbbət ruhunda tərbiyəsində milli ruhu gücləndirən mətnlər 

məzmun və əhəmiyyətinə görə çox müxtəlifdir. Buraya daxil olan «Ana maral» 

(əfsanə), «Yetim İbrahimin nağılı», «Üç qardaş» (Özbək nağılı), «Mərd və namərd» 

nağılı, «Güllələr» (əfsanə), «Qaranquş» (əfsanə), «Şir və tülkü» (nağıl), «Ayı və 

qarışqa» (nağıl), «Laylalar» (V sinif), «Kitabi-Dədə Qorqud», «Büsatın təpəgözü 

öldürməsi» (dastan), «Koroğlu» dastanı, «Düratın itməsi», «Şah Abbas və iki vəzir», 

«Ağıllı uşaq», «İsgəndər quş dili öyrənir», «İki qardaş», «Xan sarayı», «Cahargah», 

«Ana rəhmi», «Tülkü və qurd» (VI sinif), «Dərzi şagirdi Əhməd» (nağıl), «Durna 

teli» (Koroğlu dastanı), «Xəzinə qaya əfsanəsi», «Arıların qəzəbi» (VII sinif) və s. 

milli-mənəvi dəyərlərimizdən olan şərəf, ləyaqət, vicdan, namus, ədəb-ərkan, 

ismətlilik, abır-həya, mərdlik, mübarizlik, təvazökarlıq, dostluq və yoldaşlıq 

əməksevərlik kimi məsələlərə həsr olunmuşdur.  

Mətnlərin böyük bir qismi – vətən sevgisi, ana məhəbbəti, qəhrəmanlıq səhifəsi, 

doğma diyara, vətənə həsr olunmuşdur. Buraya Əhməd Cavadın «Azərbaycan, 

Azərbaycan!» şerini, Sabir Əhmədlinin «Şəhidlər xiyabanı» əsərini, Əli Tudənin 

«Yaşayanlar görəcəklər», «Mən Azərbaycanlıyam» (hekayə), Sədi Şirazinin «Ana 

ürəyi» (hekayə), Əzizə Cəfərzadənin «İki ana», Hüseyn Arifin «Analar» şerini, Əzizə 

Əhmədovanın «Ana laylası» (hekayə), Mustafa Çəmənlinin «İgid Mübariz» 

(“Müharibə” romanı»ndan parça), İsmayıl Şıxlının «Sənə Aslanım deyən» (hekayə), 

Sabir Əhmədlinin «İşığı söndürmə» yazısını, Əlağa Kürçaylının «Bakı» şerini, 

Səməd Vurğunun «Azərbaycan» şerini, Süleyman Rüstəmin «Azərbaycana gəlsin» 

şerini, B.Vahabzadənin «Ağaclar» şerini, S.Rəhimovun «Usta-şagird» (hekayə), 

Ələmdar Quluzadənin «Alim və quldur» (hekayə), Z.Yaqubun «Bir dahi doğuldu 

gəldi dünyaya», «Qara xəbərin acısı» şerlərini, Məmməd Namazın «Vətəni 

çiçəkləndirmək lazımdır!», C.Cabbarlının «Azərbaycan bayrağına» şerini, Məmməd 

Arazın «Bizi Vətən çağırır» şerini, Oqtay Rzanın «Xocalı», «Qarabağdan əlini çək» 

şerlərini, Mir Sabirin «Ana dilim» şerini (V sinif),  Məmməd Arazın «Azərbaycan – 

dünyam mənim» şerini, Ə.Kürçaylının «Vətən» şerini, Xəlil Rza Ulutürkün 

«Gerbimiz – qəlbimiz», Hikmət Ziyanın «Qarabağda» şerini, H.Abbaszadənin «Barıt 

iyi» hekayəsini, C.Novruzun «Mən bizim analarımızı Günəşlə tən tuturam» şerini, 

B.Vahabzadənin «Qocalar» şerini, Əli Səmədlinin «Qanlı bənövşə» hekayəsini (VI 

sinif), S.Vurğunun «Azərbaycan» şerini, Mehdi Hüseynin «Odlu qılınc» hekayəsini, 

M.İbrahimovun «Azad» hekayəsini, B.Vahabzadənin «Vətəndaş» şerini, Zahid 

Xəlilin «Sonuncu güllə» hekayəsini, N.Həsənzadə «Azadlıq himni» şerini və 

M.Rzaquluzadənin «Babəkin andı», «Şahin» hekayələri daxildir (VII  sinif). Bu 

mətnləri oxuyub mənimsədikcə şagirdlər yaşadığımız ölkənin necə adlanması, onun 

böyüklüyü, gözəlliyi, var-dövləti, onda müxtəlif xalqların mehriban ailədə yaşadıqları 

haqqında məlumat alırlar.  

Mətnlərin bir qismi doğma diyarın təbiətini, onun zənginliyini, flora və 

faunasını, gözəlliyini öyrənməyə imkan verməklə, vətənpərvərlik hissini, təbiətə 

vurğunluq, təbiətə qayğı hissini özündə ehtiva edən mətnlərdir. Abdulla Şaiqin 

«Köç» hekayəsi, Fikrət Qocanın «Şuşa» şeri, M.Rzaquluzadənin «Xan çinarın bir 

yarpağı» hekayələri, R.Rzanın «Şuşa» şeri, Mir Mehti Seyidzadənin «Payız 

mənzərəsi» şeri, İ.Əfəndiyevin «Zəmidə bir turac səslənirdi» (V sinif), İvan Krılovun 



 73 

«Ağac» hekayəsi, Məmməd Namazın «Hamının günəşi» (hekayəsi), A.Dümanın 

«Qafqaz səfəri: Bakı» (VI sinif), M.Müşfiqin «Yağış yağarkən» şeri, Bayram 

Həsənovun «İki bala», M.Arazın «Qaranquş» şeri, Elçin Əfəndiyevin «İki qız və 

sərçə» hekayəsi, İ.Əfəndiyevin «İz ilə» hekayəsi, H.Arifin «Yaşıl işıq» şeri, 

İ.Əfəndiyevin «Şəhərdən gələn ovçu» hekayəsi, Ə.Kürçaylının «Qaranquş» şeri, 

Ənvər Məmmədxanlının «Qızıl qönçələr» hekayəsi (VII sinif) və s. bu qəbildəndir.  

Sırf mənəvi dəyərlər, həmişəyaşar hikmətlərlə bağlı mətnlər. Ənvər Əlibəylinin 

«İlan və qurbağa» hekayəsi, Gek Londonun «Kiş haqqında hekayə» (V sinif), 

A.A.Bakıxanovun «Hikmətin fəziləti», Ç.Aytmatovun «Manqurt» hekayəsi, 

H.Ziyanın «Gərgədan və qarışqa» şeri, F.Qocanın «Anamın sözləri» şeri, A.Şaiqin 

«Usta Bəxtiyar» hekayəsi (VII sinif) və s. milli və ümumbəşəri dəyərlərə həsr olunub.  

Əməyə məhəbbət, zəhmətə çağırış kimi mətnlər şagirdlərin milli-mənəvi 

dəyərlərə məhəbbət ruhunda tərbiyəsində əvəzsiz vasitələrdəndir. N.Gəncəvinin 

«Kərpic kəsən kişinin dastanı» şeri, S.Rəhimovun «Qara torpaq və sarı qızıl» 

hekayəsi (V sinif), M.İbrahimovun «Bağban Rövşən» hekayəsi, Əli Vəliyevin 

«Nənəmin söhbəti» hekayəsi, «Xeyirxah odunçu» (eston nağılı, VII sinif) və s. belə 

materiallardandır. Milli özünüdərk, milli-mənlik şüuru formalaşmaqda olan 

yeniyetmələrdə milli-mənəvi dəyərlərə hörmət və məhəbbətin, vətənpərvərlik 

hisslərinin güclənməsində belə mətnlər xüsusi əhəmiyyət kəsb edir. Belə mətnlərin 

hər birinin, xüsusən, Qarabağla əlaqələndirilməsi, ölkəmizin gözəl və dilbər 

guşələrindən olan Qarabağa məhəbbət və izzəti bir qədər də artırır. Bütün siniflərdə 

yerli təbiət və insanların əməyi ilə əlaqədar mövzuları Qarabağın təbiəti, kənd 

təsərrüfatı, sənayesi və məişəti ilə əlaqələndirmək imkanı çox genişdir. Verilmiş 

materiallar ekskursiyalar və müşahidələrlə, şagirdlərin yaradıcı fəaliyyətləri ilə 

əlaqələndirilib daha əsaslı tədris oluna bilər. Təbiətə ekskursiyaların təşkili, şagirdləri 

Qarabağın gözəl və əsrarəngiz təbiəti, tarixi yerləri, başı göylərə ucalan əzəmətli 

dağları, sərin və şəffaf bulaqları, təbii sərvətləri, bitki və heyvanlar aləmi, xüsusən, 

insanların əməyi ilə tanış etməyə imkan verir.  Müşahidələrimiz və faktlar göstərir ki, 

dərslərdə müəllimin təklifi ilə şagirdlərin diyarşünaslıq üzrə işə cəlb edilmələri və 

onun əsasında milli-mənəvi dəyərlərə məhəbbət tərbiyəsi bəzən gözlənilən nəticəni 

vermir. Təbii ki, bu, yeniyetmə siniflərdə doğma diyar, diyarşünaslıq anlayışlarının 

mahiyyətini yeniyetmələrin başa düşəcəkləri səviyyədə açmağı və onları bu 

istiqamətdə müstəqil fəaliyyətə yönəltməyi tələb edir. Yeniyetmələr öyrəndiklərinə 

əsasən dərsdə özləri fəal olmalı, suallar verməli, oxuduqları mətndəki hadisələrin 

doğma diyarla əlaqəsini araşdırmalıdırlar. Bu cəhət, təbii ki, şagirdlərin müstəqil  

fəaliyyətinə, yaradıcı axtarışlarına istinad etməyə əsas verə bilər. Beş, doqquzuncu 

siniflərin ədəbiyyat dərsliklərində oxu materiallarına kifayət qədər sual və tapşırıqlar 

verilmişdir. Sual və tapşırıqların düzgün aşılanması, cavabların diyarşünaslıq 

materialları ilə əlaqələndirilməsi, milli-mənəvi dəyərlərə məhəbbət ruhunda tərbiyəsi 

üzrə işi inandırıcı, məzmunlu və maraqlı edir.  

Diyarşünaslıq materiallarından istifadə etməklə yeniyetmələrin milli-mənəvi 

dəyərlərə məhəbbət ruhunda tərbiyəsində bədii ədəbiyyatın rolu böyükdür. Çünki, 

ədəbiyyat söz xəzinəsidir, sözün qüdrətindən sənətkarlıqla istifadə edən yazıçı və 

şairlər sözlər vasitəsilə cəmiyyət və təbiət hadisələrini bədii obrazlar və lövhələrlə 

insanlara çatdırırlar. Bədii əsərlərdə qurub-yaradan, xeyirxahlıq göstərən, 

çətinliklərdən baş çıxaran, ziddiyyətləri həll edən tipikləşmiş insan obrazları istər 

sevgisində, istər nifrətində, istər iş bacarığında, istərsə də təşəbbüskarlığında və eləcə 

də bütöv mənəvi dünyası ilə yeniyetmə və gənclərə  örnək olur, onların həyat və 

düzgün fəaliyyət yolu seçmələrinə güclü təsir edir. Bəşəriyyətin ən böyük dühalarının 

yaratdıqları əsərlərin təsir dairəsi ədəbiyyat vasitəsilə əsrlərin dərinliklərindən bu 

günə kimi gəlib çatmışdır, təbii  ki, bundan sonra da gələcək nəslə çatdırılacaqdır.  

Ədəbiyyatın tədrisi proqramında (VI sinif) xalqımızın mənəvi dəyərlər toplusu 

olan «Kitabi-Dədə Qorqud» dastanı öncül yer tutur. «Kitabi-Dədə Qorqud» həm də 

tarixi baxımdan Azərbaycan tarixi fənni üzrə tədris olunur.  

Dədə Qorqud oğuzların həyat tərzini, məişətini, adət və ənənələrini, mənəvi-

əxlaqi keyfiyyətlərini əks etdirən mənəvi abidədir. «Kitabi-Dədə Qorqud» yeniyetmə 

və gənclərdə milli-mənlik, milli özünüdərk, milli müstəqillik təfəkkürü və şüuru 

formalaşdırır, insanlarımızda milli dövlətçilik, Vətən, millət sevgisi, böyüklərimizə, 

ulularımıza hörmət və məhəbbət tərbiyə edir. «Kitabi-Dədə Qorqud»da oğuz 

xaqanlığının və oğuz bəylərbəyinin qəhrəmanlıq səhifələri əks etdirilmişdir. «Kitabi-

Dədə Qorqud»da mənəvi dəyər kimi dostluğa, ağıla, biliyə, namusa, qeyrətə, mərdlik 

və mübarizliyə, sadəlik və təvazökarlığa yüksək qiymət verilir və dəyərləndirilir. 

«Kitabi-Dədə Qorqud»da istər böyük, istər kiçik, istər kişi, istərsə də qadın olsun, 

hamı ağır sınaqlardan üzü ağ çıxıb, mərdlik və mübarizlik göstərmişdir. Oğul 

atasının, anasının namusu uğrunda diri-diri çarmıxa çəkilməkdən, qovurmalıq ət üçün 

tikə-tikə doğranmaqdan çəkinmir, qadın ərinin namusu yolunda, hətta doğma 

balasının ətindən qovurma yeməyə belə hazırdır. Cəsur igidlər düşmən zirzəmisində 

əzablara qatlaşır, lakin əyilmir, alçalmırlar. Bu igidlik, bu yenilməzlik, bu dözüm 

oğuz övladlarının nəsildən-nəslə ötürülən mühüm mənəvi-əxlaqi dəyəri olub, onların 

müzəffər rəmzi, dalğalanan bayrağı kimi insanları şərəfli yaşayış uğrunda mübarizəyə 

çağırırdı. «Kitabi-Dədə Qorqud» bütün türk xalqlarının həyat mübarizəsini, 

mənəviyyatını, mədəniyyətini əks etdirən ədəbi, tarixi, pedaqoji qaynaqlardır. 

«Kitabi-Dədə Qorqud» dastanı indiki şəraitdə Vətən torpaqlarının iyirmi faizini işğal 

edən murdar ermənilərdən azad edilməsində bir yumruq kimi birləşməyə, düşmən 

qarşısında əyilməyən ulu əcdadlarımızın, ata-babalarımızın yenilməz igidlikləri 

timsalında şücaət göstərməyə ruhlandırmanın rəhni olmuşdur. «Kitabi-Dədə Qorqud» 

ata-babalarımızdan, dədələrimizdən bizə miras qalan ərməğandır, nadir, bədii incidir. 

Dastanda ulu babalarımızın sınaqdan çıxmış ömrü-günü vardır. Kişi böyüklüyü, ana 

müqəddəsliyi, ata-oğul, ana-qız münasibətləri, qarşılıqlı anlaşmaya arxalanır. Birlik – 

oğuz elinin dirilik özülü idi. Oğuz elinin başçılarının igidlikləri oğuzların hünər himni 

olub qılıncdan belə kəsərli idi.  

Azərbaycan xalqı qürurlu, vüqarlı, dəyanətli, namuslu və mübariz xalqdır. Bu 

yüksək mənəvi keyfiyyətlər, solmaz, təravətini heç vaxt itirməz,  dəyərlər ona 

soykökündən bəxş edilib. Xalqımızın yaratdığı söz  inciləri də bundan xəbər verir. 

Altıncı sinifdə keçilən «Kitabi-Dədə Qorqud» dastanı ən qədim abidə və namus, 

qeyrət, şərəf və ləyaqət amillərini özündə birləşdirən əsər kimi şagirdlərə təqdim 

edilir. Şagirdlər bu əsər vasitəsilə qədim oğuz qəhrəmanlarının psixologiyası, mənəvi 

aləmi, həyat və məişəti, hərəkət, fəaliyyət istiqamətləri, məğrur və şərəfli keçmişinə 

bələd olurlar. Dastanın əsas məğzini, məzmununu Oğuz igidlərinin mərdliyi, 

sədaqətliliyi, valideynlərinə, sevgililərinə dərin və hədsiz məhəbbəti təşkil edir. Dədə 

Qorqud Azərbaycan xalqının mərdlik və qəhrəmanlıq mücəssəməsidir. «Kitabi-Dədə 

Qorqud»da verilmiş ayrı-ayrı boyların hər biri Oğuz elinin dastanlarını təşkil edir ki, 

burada da müxtəlif hadisələrdən, ayrı-ayrı Oğuz igidlərinin qəhrəmanlığından bəhs 

olunur. Dədə Qorqud şücaət göstərən igidlərə ad qoyur, çətin zamanlarda xalqın 

köməyinə gəlir, müdrik məsləhətləri ilə onlara yol göstərir. Dədə Qorqud dastanında 

oğuzun yaşlı igidin şəxsiyyətlərindən: Qazan xan, Qazılıq qoca, Bəkil, Baybalcan, 

Aruz, cavan igidlərdən isə Beyrək, Uruz, Basat, Yeynək, Səkrək, Qarabucaq, xalq 

qəhrəmanı dəli Dondar və Qaraca çobanın qəhrəmanlıqlarından söhbət açılır. 

Qəhrəmanlıq ruhu abidənin əsas qayəsini təşkil edir.  

Bu böyük abidənin baş qəhrəmanı Qazan xandır. Qazan xan oğuz üçün, xalq 

üçün arxadır. Qazan o qədər qüvvətlidir ki, yüksək dağdan daş yuvarlansa, ayağını 

onun qabağına verib, onu kənara atar. Qazan xan həqiqi igid və vətənpərvərdir.  

«Kitabi-Dədə Qorqud»da təsvir olunan bütün qadınlar – boyu uzun Burla Xatun, 

Banuçiçək, Selcan, Beyrəyin nişanlısı və digərləri  igid, qeyrətli, namuslu, dözümlü 

qadınlardır. Dastanda verilən ərənlər öz qadınlarını «aslan nəsli, sultan qızı» hesab 

edirlər. Dastanda evin qızı ilə gəlininə fərq qoyulmur, «anam gəlin, qızım gəlin;» - 

deyə, gəlinə doğma qız kimi yanaşırlar. Gəlinlər isə «atamdan yaxşı qaynata», 

«anamdan yaxşı qaynana» - deyə qaynatısını doğma atadan, qaynananı doğma anadan 

üstün tuturlar. Qızlar ər seçərkən onların gücünü, qüvvəsini, ağlını və insani 

keyfiyyətlərini dəfələrlə sınadıqdan sonra qərar verirlər. Qadınlar üçün «ər qızıl taxtın 

yiyəsidir», «bəy igiddir, igid bəydir», «öyünərsə ər öyünsün-aslandır», ər padşahdır.  

Dastanda qadınlar sosial orqanizmdə tərbiyəçi və xilaskar, cəmiyyətin 

qoruyucusu, ağıllı məsləhətçisi, adət-ənənələrin daşıyıcısı, sədaqət və namus simvolu 

kimi təsvir olunur. Burla xatun ciyər parəsinin qara qovurmasını yeməyə hazır olduğu 

kimi ağır sınaqlardan üzü ağ çıxır, təki Qazanın namusu sındırılmasın. Dastanda «ana 

haqqı tanrı haqqı» kimi qeyd olunur.  

VI sinifdə «Basatın təpəgözü öldürməsi» (Dədə Qorqud dastanından parça), VII 

sinifdə «Durna teli» (Koroğlu dastanından parça) boylarında vətəni, eli, obanı 

müdafiə edən mərd ruhlu oğulların şücaətindən bəhs edilir. «Basatın təpəgözü 

öldürdüyü» boyu mövzusunu tədris edərkən müəllim əsərin ideya məzmununa uyğun 

oxusunu təşkil edir. İlkin olaraq Dədə Qorqudun şəklini lövhədən asır. «Dədə 

Qorqud» filmindən bir fraqment nümayiş etdirilir. «Dədə Qorqud» filminə 

bəstələnmiş mahnı səsləndirilir. Sonra müəllim şagirdlərə suallarla müraciət edir: 

M – Bu kimin şəklidir? 

Ş – Baxışlı Lalə (269). Bu, Dədə Qorqudun şəklidir?. 

M – «Dədə Qorqud» haqqında nə bilirik? 

Ş – İsmayılova Leyla (269) «Dədə Qorqud» dastanı xalqımızın qəhrəmanlıq 

salnaməsidir. Xalqımızın qədim mədəniyyətini, adət-ənənəsini əks etdirən, dəyəri heç 

nə ilə ölçülməyən sərvətidir.  

M – Bu, hansı filmdəndir? 

Ş – Hacıyev Məhəmməd (269). Bu fraqment «Dədə Qorqud» filmindəndir.  

M – Bu mahnını kim ifa edir? Mahnını dinləyəndə yadınıza nə düşür? 

Ş – Qurbanov Əli (269). Mahnını xalq artisti Yalçın Rzazadə ifa edir. Bu 

mahnını dinləyərkən vətənimizin tarix boyu yadelli işğalçılara qarşı apardığı azadlıq 

mübarizəsi yada düşür, vətənimizin böyüklüyü, insanlarımızın vətənpərvərliyi göz 

önünə gəlir.  

Sonrakı dərslərdə «Basatın Təpəgözü öldürdüyü» boyu əsəri tam haqlı təhlil 

edilir. Basat və Təpəgöz obrazlarının həm fiziki əlamətlərinə, həm də mənəvi 

keyfiyyətlərinə görə müqayisəli xüsusiyyətləri verilir. Bu boy yeniyetmələrin 

qorxmazlıq, igidlik, mərdlik, xalq üçün xeyirxahlıq göstərmək ruhunda tərbiyəsi üçün 

ən yaxşı və inandırıcı nümunədir. Təpəgöz fiziki cəhətdən kobuddur. Mənəvi 

cəhətdən eybəcərdir. O, ağ saqqallı qocaları, ağ birçəkli qarıları alçaltmağı, anaların 

göz yaşı tökməsini, bığ yerləri yenicə tərləmiş cavanları, əlləri xınalı qızları yeməsi 

ilə fəxr edir. Basat isə ağıllıdır, tədbirlidir, el namusu, el qeyrəti, el qayğısı çəkən 

igiddir. O, tanrıya, dininə inanan, yaradanın gücünə şübhə etməyən gəncdir.  

Mövzunun tədrisi zamanı müəllim bu mühüm dəyərləri şagirdlərə çatdırmaqla 

onların milli ruhda tərbiyə olunmalarına kömək etmiş olur. Xalqımıza xas olan milli-

mənəvi dəyərlərdən məktəbliləri, xüsusən, yeniyetmələri bəhrələndirmək üçün 

müəllimlərin əsəri dərindən mənimsəməsi çox vacibdir. Xətai rayon 269, 17, 261, 95, 

138 saylı məktəblərinin ədəbiyyat müəllimləri ilə apardığımız sorğudan məlum oldu 

ki, «Kitabi-Dədə Qorqud» dastanı milli-mənəvi dəyərlərə hörmət və məhəbbət 

baxımından aşılanan əsərlər içərisində öncül yer tutur, o, qiymətsiz incidir.  

269 saylı məktəbin ədəbiyyat müəllimi Cəmilə Əliyevaya görə: «Kitabi-Dədə 

Qorqud» bəşər mədəniyyəti xəzinəsini qəhrəmanlıq dastanı kimi rövnəqləndirən ən 

qədim türk yazılı abidəsidir. Mənə belə gəlir ki, bu dastan bütün türk xalqlarının «Ata 

kitabıdır, namus, vicdan, şərəf və ləyaqət, qeyrət və igidlik təcəssümüdür».  

Heydər Əliyev adına məktəbin ədəbiyyat müəllimi Leyla Qurbanovanın 

dediklərindən: «Kitabi-Dədə Qorqud» Azərbaycan türklərinin ulu babası oğuzların 

əfsanəvi və tarixi keçmişini əks etdirən «Oğuznamə»lərdən biridir. Türk xalqlarının 

yaratdığı milli mədəniyyətin ən ulu, ən möhtəşəm və zəngin qaynaqlarından olan 

«Kitabi-Dədə Qorqud»da oğuzların həyatı, el-obaya, ata-anaya, bacı-qardaşa 

məhəbbəti, hərbi yürüşləri, adət-ənənələri, inam və görüşləri, alqış və qarğışları, bir 

sözlə, bütün mənəviyyatları bədii ifadəsini tapmışdır.  

Adları çəkilən məktəblərin V-IX siniflərində oxuyan 200 şagirdlə apardığımız 

«Kitabi-Dədə Qorqud» dastanı nədən bəhs edir? sorğusuna öyrənənlərin 70 % igidlik, 

mərdlik, namus, qeyrət, el qayğısını çəkən, şərəf və vətəndaşlıq ləyaqəti  kimi milli-

mənəvi dəyərlərimizdən cavabını vermişlər. 17 saylı məktəbin VIII sinif şagirdi 

A.Məmmədovanın cavabından: 

«Kitabi-Dədə Qorqud» xalqımızın həyat və həyat tərzindən bəhs edən tarixi 

əsərdir. Mən əsəri tam oxumuşam. Əsərdə mənə xoş gələn cəhətlərdən biri, igid, 

qorxmaz Basatın ana övladını Təpəgözdən xilas etməsidir. O, çox ağıllı, tədbirli, 

qorxmaz və qoçaq bir oğlandır.  

Nigar Əhmədovanın cavabı:  

«Basat ünsiyyətlidir, zarafatcıldır, lakin hərəkətlərində çox ciddidir. O, igiddir, 

qardaşının, elinin, obasının intiqamını Təpəgözdən alır, süd qardaşı kimi onun 

yalvarmasına baxmayaraq, onu öldürür, eli-obanı, uşaqları bu bədheybətin bəlasından 

xilas edir».  

269 saylı məktəbin VI sinif şagirdi L.Əliyevanın cavabı: «Kitabi-Dədə 

Qorqud»da Burla xatun, Banuçiçək və Selcan xatun, Beyrəyin nişanlısı və digərləri 

igid, namuslu, qeyrətli, dözümlü qadınlardır.  

«Kitabi-Dədə Qorqud» dastanının ideya xəttini təşkil edən  şərəf, ləyaqət, namus 

və qeyrət simvolu olan Qazan xan obrazı, oğlu Turalın atasının tənəsinə etiraz olaraq 

söylədiyi fikirlər bu günkü yeniyetmə və gənclərin milli-mənəvi dəyərlərə məhəbbət 

ruhunda tərbiyə edilməsində heç bir ölçüyə sığmaz mənəvi dəyərdir.  

Qürur, iftixar, şərəf, borc, vətəndaşlıq ləyaqəti, namus, vicdan, ata-anaya, 

ağbirçəyə, yaşlı adamlara hörmət və qayğı mənəvi dəyərlərimizin açıqlanmasında 

ədəbiyyat dərsliklərində verilmiş B.Vahabzadənin «Ağ saçlar» şeri, C.Hüseyn 

oğlunun «Müəllimin arzusu» hekayəsi, N.Gəncəvinin «İsgəndərin taxta çıxması», 

S.Rüstəmin «Azərbaycana gəlsin» şeri, S.Vurğunun «Məndədir» (Azərbaycan şeri), 

Ə.Kürçaylının «Bakı» şeri, H.Arifin «Analar» şeri, «İbrətamiz hekayələr» toplusu (V 

sinif), C.Novruzun «Mən bizim anaları Günəşə tən tuturam», Ə.Kürçaylı «Vətən» 

şerləri, B.Vahabzadə «Qocalar» şeri, H.Ziya «Qarabağda» şeri, A.Düma «Qafqaz 

səfəri» (VI sinif), A.A.Bakıxanovun «Hikmətin fəziləti», F.Qocanın «Anamın 

sözləri» şeri (VII sinif) və s. çox qiymətli mənbə kimi götürmək olar. Bu əsərlər 

içərisində beşinci sinfin dərsliyində verilmiş B.Vahabzadənin «Ağ saçlar» şerini, 

C.Hüseynoğlunun «Müəllimin arzusu» hekayəsini, S.Rüstəmin «Azərbaycana gəlsin» 

şerini, S.Vurğunun «Məndədir» şerini nümunə olaraq göstərmək olar.  

B.Vahabzadə «Ağ saçlar» şerində məktəb illərini belə xatırlayır. Əzəmətli bir 

binanın qarşısından keçərkən bir anlıq dayanır, binanın duruşundakı hikmət, əzəmət 

onu vəcdə gətirir, təbii ki, bu onun vaxtı ilə oxuduğu məktəbdir, anadır, şüurlar 

çırağıdır, dünyaları düşündürən pak əməllər ocağıdır.  

Şairin məktəbin hər daşında, kərpicində min bir xatirəsi var, qayğısız uşaqlığı 

gəlib durur gözləri önündə, oxuduğu sinfi xatırlayır. Bu sinifdən neçə-neçə uşaq 

hikmət sirlərinə vaqif olub, həyata vəsiqə almışdır. Onları kim unudar. Bu, mümkün 

olan iş deyil. Bu zaman şairin gözləri açıq pəncərədə dayanmış ağ saçlı bir qadına 

dikilir, onu tanıyır. O ağ saçlı qadın onun xətrini çox istədiyi, yaşamağı onu öyrədən 

müəlliməsi idi. O, necə də qocalmışdır. 

V sinifdə tədris olunan B.Vahabzadənin “Ağ saçlar” serinin milli-mənəvi 

dəyərlər əsasında tərbiyə imkanlarını üzə çıxarmaq üçün 219 saylı məktəbdə 

eksperiment apardıq. Plana müvafiq olaraq müəllim C.Əliyeva şerin tədrisinə frontal 

sorğu ilə başladı. O, düşündürücü suallarla şagirdləri fəallaşdırmağa çalışırdı. Sinif 

onsuzda fəal idi. Çünki bu mövzu hamı üçün əziz olan bir mahiyyət idi: 

M – Uşaqlar, siz böyük şairimiz B.Vahabzadənin məktəb illərindən bəhs edən, 

hamımıza əziz olan «Ağ saçlar» şerini oxumusunuz. Söhbət nədən və kimdən gedir? 

Ş (Əli) – B.Vahabzadə iyirmincə əsr Azərbaycan xalqının yetişdirdiyi ən böyük 

şairlərdən biridir. B.Vahabzadənin bütün şerləri və poemalarını oxumuşam. Onun 

şerləri çox maraqlı məzmuna malikdir. «Ağ saçlar» şeri isə hamımıza əziz olan bir 

mövzuya məktəb və müəllimlərə həsr olunmuşdur. Məktəb illəri hər birimizin 

həyatında silinməz izlər buraxır. Biz bir şəxsiyyət kimi məktəbdə, gözünün nurunu, 

qəlbinin hərarətini uf demədən gənc nəslin həyata hazırlanması yolunda sərf edən 

müəllimlərimizin sayəsində inkişaf edib formalaşırıq. «Ağ saçlar» şerinin əsas 

ideyası hikmət ocağı, mehriban bir ana kimi milyonlarla insanı bir yerə toplayıb, işıq, 

nur emalatxanası, səadət və xoşbəxtlik ocağı olan məktəb qədər insanı fərəhləndirən, 

qürurlandıran ikinci bir yer mən tanımıram.  

M – Uşaqlar, təkrar olunmayan müəllimi xoşbəxt adam hesab etmək olarmı? 

Ş (Yeganə) – Əlbəttə, yox. Hər bir müəllimin xoşbəxtliyi gələcəkdə kimdə isə 

təkrar olunmasıdır. O müəllim xoşbəxtdir ki, ona istinadən gələcək həyat yolunu 

müəyyən edən minlərlə şagirdləri vardır.  

M – «Hər bağbanın öz əkdiyi ağacından yediyi bar ona bütün zəhmətinin acısını 

unutdurur» misrasında müəllif nəyə işarə edir? 

Ş (Ömər) – Bu parçada müəllif müəllimi dünyanı zəhməti ilə cənnətə döndərən 

bağbana bənzədir. Xalqımızın belə bir atalar sözü var: «Bal tutan baldan yeyər». 

Həqiqətən də müəllim əməyi, sözün geniş mənasında, cəmiyyətin isti şitilliklərində 

yetişdirilən milyonlarla, milyardlarla tinglərə həyat verib, onu bütün ölkənin, 

dünyanın əmək meydanına yollayan müəllim deyilmi? 

Ulu öndər Heydər Əliyev müəllim əməyini yüksək qiymətləndirərək deyirdi: 

«Mən yer üzündə müəllim adından yüksək bir ad tanımıram. Hər birimizdə 

müəllimin hərarətli qəlbinin bir zərrəciyi var».  

M – «Şərəflidir el yolunda qara saçın ağarmağı!» misrasında müəllif nəyə işarə 

edirdi? 

Ş (Fidan) – Şərəf, ləyaqət və vicdan xalqımızın həyat tərzini tarixən nizamlayan 

ən ülvi milli-mənəvi dəyərlərimizdəndir. Təsadüfi deyildir ki, el yolunda yüksək 

əmək göstəriciləri əldə edən insanlar «Şərəf» ordeni ilə dövlət tərəfindən təltif 

olunurlar. Müəllim əməyi də nəticəsinə görə qiymətləndirilir.  

Fidanın şərəflə bağlı qurduğu cədvələ nəzər salaq. 

 

 

 

     

 

Şərəf –  mənəvi dəyər kimi insan ləyaqətinin təzahürü, xalq və cəmiyyət 

tərəfindən bəyənilən və qiymətləndirilən fəaliyyətinin nəticəsidir. Şair bildirmək 

istəyir ki, hər birimizin həyatında qara saçlarını ağardan müəllim əməyi şərəflidir.  

Müəllim növbəti dərsdə şagirdlərə «Mənim müəllimim» mövzusunda inşa 

yazacaqlarını bildirməklə dərsi yekunlaşdırdı.  

Tədris olunan hər bir mövzunun məzmunundan irəli gələn milli-mənəvi 

dəyərlərin şagirdlərə çatdırılması, bu məqsədlə onlara düşündürücü suallarla müraciət 

edilməsi, evə müstəqil fikirləşmək üçün tapşırıqların verilməsi çox vacibdir.  

Bu müəllim, sevimli şairimiz Mikayıl Müşviq albomuna xatirə üçün şer yazan 

18 saylı məktəbin beşinci sinif şagirdi tibb elmləri doktoru olan Zəhra Salayeva idi.  

Uşaq qəlbinin duyğularını bundan başqa necə ifadə etmək olar. Bu şer parçası 

1934-cü ildə bütün 18 saylı məktəbin himninə çevrilmişdi. Bütün məktəblilər bu şeri 

əzbər bilirdilər. Məgər bu kiçik şer parçası insan ləyaqətinə, inam və şərəfinə verilən 

qiymət deyildimi? Məhz buna görə, xalqımızın sağlamlığı keşiyində müsəllah bir 

əsgər kimi dayanan Zəhra xanımın fəaliyyəti böyük şairimiz Mikayıl Müşviqin 

uzaqgörənliyinin nəticəsini ifadə etmirmi? Azərbaycan xalqına xas olan milli-mənəvi 

dəyərlərdən biri də doğma ocağa, torpağa, vətənə, onun adına, təbiətinə, görkəmli 

şəxslərinə, qəhrəmanlıq və döyüş, ənənələrinə bağlılıqdır. Vətənə sevgi, məhəbbət 

xalqımızın qanında, canındadır. Beş, doqquzuncu siniflərdə yeniyetmələrin milli-

mənəvi dəyərlərə məhəbbət ruhunda tərbiyəsinə aid çoxlu sayda material vardır. Bu 

  Həyat yolu Mənəviyyat    Orden 

  Şərəf 

materialları məzmununa görə aşağıdakı kimi qruplaşdırmaq, təsnif etmək olar:  

1. Bütünlükdə vətən ilə bağlı mətnlər; 

2. Bölgənin təbiəti, gözəlliyi, flora və faunası ilə bağlı mətnlər; 

3. Adlı-canlı görkəmli adamlarının həyat və fəaliyyəti ilə bağlı mətnlər 

4. Qəhrəmanlıq və döyüş ənənələri ilə bağlı mətnlər; 

5. Mədəni irsə münasibət, sevgi və məhəbbətlə bağlı mətnlər.  

Vətənlə bağlı mətnlərə S.Rüstəmin «Azərbaycana gəlsin», S.Vurğunun 

«Məndədir» («Azərbaycan»), Ə.Kürçaylının «Bakı» şerlərini, Sabir Əhmədlinin 

«Şəhidlər xiyabanı», «İşığı söndürmə» hekayələrini, Mustafa Çəmənlinin «İgid 

Mübariz («Müharibə» romanından parça), F.Tanrılının «Mən Azərbaycanlıyam» 

hekayəsini, Məmməd Namazın «Vətəni çiçəkləndirmək lazımdır» hekayəsini, Tofiq 

Bayramın «Alqış deyim» hekayəsini, C.Cabbarlının «Azərbaycan bayrağına», 

Məmməd Arazın «Bizi vətən çağırır» şerini, İbrahim Təlbəyağlının (Vahabov)-nın 

«Qisas» hekayəsini, Oqtay Rzanın «Xocalı», «Qarabağdan əlini çək» şerlərini, Mir 

Sabirin «Ana dilim» şerini, Rəsul Rzanın «Şuşa» şerini (V sinif), Məmməd Arazın 

«Azərbaycan – dünyam mənim», Ə.Kürçaylının «Vətən», Xəlil Rza Ulutürkün 

«Gerbimiz – qəlbimiz», Hikmət Ziyanın «Qarabağda» şerlərini, Əli Səmədlinin 

«Qanlı bənövşə», S.Əhmədlinin «Dərs» əsərini (VI sinif), «Durna teli» (Koroğlu 

dastanından), S.Vurğun «Azərbaycan» şerini, Mehdi Hüseynin «Odlu qılınc» 

hekayəsini, M.İbrahimovun «Azad» hekayəsini, B.Vahabzadənin «Vətəndaş» şerini, 

Zahid Xəlilin «Sonuncu güllə» hekayəsini, M.Rzaquluzadənin «Babəkin andı» 

hekayəsini (VII sinif) və s. daxil etmək olar.  

Təbiətə vurğunluq, təbiətə qayğı qrupuna Ələmdar Quluzadənin «Alim və 

quldur» hekayəsini, S.Rəhimovun «Usta-şagird» hekayəsi, Nəbi Xəzrinin «Qızıl 

payız» şeri, «Çillələr» əfsanəsini, «Qaranquş» əfsanəsi, Rəşid bəy Əfəndiyev «Uşaq 

və qarışqa» hekayəsi, Mir Mehti Seyidzadənin «Payız mənzərəsi» şeri, 

M.Rzaquluzadənin «Xan çinarın bir yarpağı» hekayəsi (V sinif), İlyas Əfəndiyev 

«Zəmidə bir turac səslənirdi» hekayəsi, Əli Vəliyev «Nənəmin söhbəti» hekayəsi, 

M.İbrahimovun «Bağban Rövşən» hekayəsi, Abdulla Şaiqin «Köç» hekayəsi, 

Məhəmməd Namazın «Hamının günəşi» hekayəsi (VI sinif), Mikayıl Müşviqin 

«Yağış yağarkən» şeri, Bayram Həsənovun «İki bala» hekayəsi, Ə.Kürçaylının 

«Qaranquş» şeri, İ.Əfəndiyevin «Şəhərdən gələn ovçu» hekayəsi, Hüseyn Arifin 

«Yaşıl işıq» şeri və s. daxildir. Üçüncü qrupa aid olan mətnlərə Natiq İbrahimovun 

«Həzrəti İsmayıl» hekayəsini, Zəlimxan Yaqubun «Qara xəbərin acısı», «Bir insan 

doğulub gəldi dünyaya» şerlərini (V sinif) və s. göstərmək olar.  

Vətənpərvərliyin çox dərin və tarixi kökləri vardır. Bu, insanın yurduna, xalqına, 

onun dilinə, adət və ənənələrinə məhəbbət və sədaqətin ifadəsi kimi yaranmışdır. 

Vətənpərvərlik ən dərin, ən müqəddəs və ən ülvi hisslərdən, duyğulardan biridir. Hər 

bir şəxsin tarixi qiyməti onun Vətənə, millətə xidməti ilə, əsl insanlıq, vətəndaşlıq 

ləyaqəti ilə dəyərləndirilir. Bəşəriyyətin böyük zəka sahibləri, fikir dühaları, söz 

sərrafları Vətənə sayqını, sevgini, məhəbbəti, vurğunluğu yüksək qiymətləndirərək, 

onu zəruri saymış, yeniyetmə və gənclərə nəcib əxlaqi keyfiyyətlər aşılamaqla yanaşı, 

vətənpərvərlik motivlərinin tərbiyəsinə müstəsna üstünlük vermişlər.  

Vətənpərvərlik tərbiyəsində diyarşünaslıq materialları hər bir məktəbin, ailənin 

həyatına möhkəm daxil olmalı, müəllimlər və valideynlər bu materiallardan səmərəli 

istifadə etməklə yeniyetmələrdə milli-mənəvi dəyərlərə məhəbbət ruhunu, vətən 

ruhunu aşılamalıdırlar. Yeniyetməlik dövründə uşaqlarda düzlük, doğruçuluq, 

qayğıkeşlik, humanizm, xeyirxahlıq, tapşırılmış işə şüurlu münasibət kimi əxlaqi 

vərdişlər yaranır ki, bu da mənəvi əqidə, əməyə məhəbbət, yüksək mənəvi saflıq və 

təvazökarlıq, prinsipiallıq, vətənpərvərlik və s. kimi zəruri etik keyfiyyətlərin tərbiyə 

edilməsinə təsir göstərir. Əxlaqi məsuliyyət, əxlaqi borc, əxlaqi cavabdehlik, 

vətənlaşlıq hissləri  sıx vəhdətdə olub bir-biri ilə bağlıdır. Əgər yeniyetmələrdə 

vətəndaşlıq hissi lazımi səviyyədə inkişaf etməmişsə, onların, şüurunda yer 

tapmayıbsa, vərdiş və əqidəyə çevrilməmişsə, onda o, bir türk övladı kimi xalqının 

ləyaqətli oğlu ola bilməz. Öz vətənini sevmək, onun milli-mənəvi birliyini və şərəfini 

qorumaq, doğma torpağın müdafiəsinə həmişə hazır olmaq, yeniyetmələrdə 

vətənpərvərlik hissini formalaşdırır.  

Müstəqil Azərbaycan dövlətinin gələcəyi, onun xoşbəxt taleyi bu günkü 

yeniyetmə və gəncliyin təlim və tərbiyəsindən daha çox asılıdır. Odur ki, 

Azərbaycanın müstəqil, suveren dövlətini qoruyub saxlamaq və inkişaf etdirmək, 

onun layiqli dövlətlər ailəsində öz yerini tutmasına nail olmaq üçün bu günkü 

gəncliyi milli-mənəvi dəyərlərə məhəbbət ruhunda, milli ənənələr və qaynaqlar 

əsasında formalaşdırmaq çox vacib məsələdir. Mənfur xislətli, rəzil, müstəbid və 

kasıb vicdanı ilə tanınan ermənilərin gözəl Qarabağı zəbt edəndə Azərbaycan 

gəncliyi öz sözünü dedi: «Vətən, sənin uğrunda ölməyə hazır olan qəhrəman 

övladların var». İgidlik, mübarizlik, mərdlik, düşmənə baş əyməmək Azərbaycan 

xalqının gen yaddaşında mövcuddur. Dünyada heç bir analoqu, heç bir bənzəri 

olmayan Cavanşir, Cavidan, Babək, Toğrul, Alp Arslan, Məlik şah, Eldəniz, Cahan 

pəhləvan, Qızıl Arslan, Sultan Mehmet, Əmir Teymur, Toxtamış, Sultan Bəyazid, 

Şah İsmayıl Xətai, Şeyx Şamil, Atatürk, Heydər Əliyev kimi neçə-neçə cahanşumul 

sərkərdələrin varisləri olduğumuz üçün fəxr etməyə, qürur duymağa bu gün haqqımız 

çatırmı? Əlbəttə, çatır. Çünki «Oğulları igid, ordusu güclü olan xalq basılmaz»  

(H.Əliyev). Məgər Mahir Hüseynov, Əkbər Fərəcov, Şamil Rəcəbov, Adil Hüseynov, 

Rabil Hüseynov, Kamil Məmmədov, Cahid Mehdiyev, Mehman Gülmalıyev, Fərhad 

Əsgərov, Xasay Teymurov, Teymur Yusifov, Fazil Zeynalov, Zaur Əmirov, Elxan 

Həsənov, Tofiq Əliyev, Füzuli Hüseynov, Əlyar Əliyev, Salatın Əsgərova, Gültəkin 

Əsgərova, Etibar İsmayılov, İlqar Mehdiyev, M.İbrahimov və b. onların varisləri 

deyilmi? Ağvan hökmdarı Cavanşirin vətənpərvər kimi vəfat edərkən dediyi sözlər 

vətən oğulları üçün dəyərlidir. Vətən daim müqəddəs diyar kimi qəlblərdə yaşayır.   

Diyarbadiyar bölünmüş, dərbədər yurdu Azərbaycanı qeyri-adi gücə, zəkaya, 

ağıl və iradəyə malik, əsli təmiz, nəcabəti pak, zatı ulu şah İsmayıl birləşdirib böyük 

Səfəvi dövləti qurdu. Onun bu tarixi xidmətləri barədə yeniyetmə və gənclərdə 

dolğun təsəvvürlər yaranmasına, elə həmin ruhdaca tərbiyə olunmalarına zəmin 

yaradılmalıdır. Torpağına, Vətəninə, dilinə hədsiz vurğunluğunu heç vaxt 

gizlətməyən, əksinə, onlara olan məhəbbəti özünə canı qədər əziz olan Şah İsmayıl 

Xətai ömrünün sonuna qədər «Vətənimizin bir sıxma torpağını bir ovuc qızıldan, 

dilimizin bir kiçik sözünü ləl-cəvahiratdan üstün bildim. Hər ikisini – Vətənimizin və 

dilimizin əbədiyyatı üçün şüarım deyən şair Xətai həmin ifadəni özü üçün həyat 

kredosu seçdi. Vətənpərvər sərkərdəmiz və şairimiz «Sizə üç əmanət qoyub ərən 

babalar: Dilimiz, qeyrətimiz, Vətənimiz – can sizin, can onlar əmanəti» deyən Şah 

İsmayıl Xətai Vətənin göz bəbəyi kimi qorunmasını öz müridlərinə dönə-dönə 

tapşırırdı. Çaldıran vuruşmasının qızğın vaxtında Şah İsmayılın yanına düşən top 

mərmiləri ətrafa səpələnir. Sərkərdələr, onun yaralandığını zənn edib yanına 

yüyürürlər: 

- Şahım, yaranız hanı? – deyə soruşanda, Xətai topun dağıtdığı torpağı göstərib 

deyir:  

- Odur yaram.  

Bu, torpağa vurulan yara idi. Torpaq yarası isə sağalmaz. Bax, budur əsl torpaq, 

millət, Vətən sevgisi. Hər bir məktəb, hər bir ailə öz gələcəyi olan uşaqları bu ruhda 

tərbiyə etməlidir. Bunun vaxtı artıq çatıbdır. Bu, hər bir gəncin milli qeyrət, milli 

ləyaqət, milli şərəf rəmzinə çevrilməlidir.  

Vətənpərvərlik anlayışı həmişə aktual bir məsələ olmuşdur. Dünyada hökm 

sürən Covid-19 virusunun tuğyan etməsi, o cümlədən Azərbaycanda da bu virusun 

hökm sürməsi  məktəblərimizdə sentyabrın 27-də vətənin müdafiəsinə qalxması, 44 

gün ərzində ermənilər tərəfindən işğal olunmuş torpaqlarını geri alması ilə bağlı 

müvafiq işlərin aparılmasını müəyyən qədər zəiflətmişdi. Bu virusun öhdəsindən 

gəlindikdən sonra məktəblərimizdə vətənpərvərlik mövzusunda aparılacaq tədbirləri 

aşağıdakı cədvəl əsasında həyata keçirməyi məqsədəuyğun sayırıq: 

 

 

 

 

 

 

 

 

 

 

 

 

  Vətənpərvərlik 

Qarabağ       

Azərbaycandır 

Qarabağ bölgəsində görülən iş 44 günlük muharibə və 

qəhrəmanlar 

Fizuli 

Cəbrayıl 

Qubadlı 

Laçın 

Şuşa və s. 

Tarixi abidələrin 

bərpası  

Məsçidlərin bərpası 

Təbii sərvətlərin 

təmizlənməsi 

Su ilə təchizat 

Abadlaşdırma 

Övladlar-yaşayanlar 

Şəhid olanlar 

Qazilər 

Bədii ədəbiyyat söz sənətidir. Sözün təsiretmə qüdrətindən yaradıcılıq və 

sənətkarlıqla istifadə edən yazıçı və şairlər həyatda gördükləri gözəllikləri sözlər 

vasitəsilə insanlara çatdırırlar. Bəşəriyyətin ən böyük dühalarının əsərlərinin təsir 

dairəsi ədəbiyyat vasitəsilə əsrlərin dərinliklərindən bu günə gəlib çatmışdır, təbii ki, 

bu proses sabah da, gələcəkdə də yeni formada, yeni məzmunda gələcək nəslə əta 

olunacaqdır. Sözün təsir gücü, qüdrəti olduqca böyük və əzəmətlidir. Sözü güclü 

olan, qüdrətli olan xalq bəşəriyyəti nə ilə təəccübləndirə bilər. Böyük Nizami, 

Nəsimi, Füzuli, C.Məmmədquluzadə, Vaqif, Axundzadə, Sabir, azman H.Cavid 

yaratdıqları söz inciləri ilə el ruhunda, el təfəkküründə, el həyatında yaşamaq hüququ 

qazanmayıblarmı?  

Ədəbiyyat ən güclü tərbiyə vasitəsi rolunu oynayır. Bədii ədəbiyyat dünyanı fəal 

surətdə, yaradıcılıqla, bədii obrazlar vasitəsilə dərk etmək qabiliyyəti yaratmağa, 

mənəvi idealların formalaşmasına kömək edir, həm də cəmiyyətin rifahı naminə 

mübarizə aparmaq üçün real stimul rolunu oynayır. Bu isə, öz növbəsində, yeniyetmə 

və gəncləri əməli işə, həyata hazırlamaq üçün tədris prosesini mənəvi tərbiyə ilə get-

gedə daha dolğun şəkildə əlaqələndirməyi zəruri edir. Bu da yeniyetmələrə nəinki 

«Kim olmalı», sualına cavab verməkdə, hətta daha əhəmiyyətli və vacib olan bir 

suala «Nə cür insan olmalı» sualına cavab tapmaqda kömək edəcəkdir. Bədii 

ədəbiyyat nümunələri yeniyetmələri bir daha öz mənəvi aləminə nəzər salmağa 

istiqamətləndirir, onların kamilləşməsinə, milli-mənəvi dəyərlərə insani məhəbbət 

bəsləmələrinə, öz şərəf və ləyaqətini dərk etməyə kömək edir.  

Bədii ədəbiyyat, bir tərəfdən, varlığı dərk etmək, digər tərəfdən, insanların hiss 

və düşüncələrinə təsir etməyin, onların dünyagörüşünün, mənəvi keyfiyyətlərinin və 

eləcə də onların milli ləyaqət və şərəflərinin, qürur və iftixar hisslərinin, 

vətənpərvərlik, xeyirxahlıq, yardım və kömək hisslərinin, mübarizlik əhval-

ruhiyyəsinin, ədəb-ərkan, həya, ismətlilik hisslərinin formalaşmasına təsir edən ən 

qüdrətli bir vasitədir.  

Xalqımıza məxsus ən ülvi milli-mənəvi dəyərlərimizdən olan qürur, iftixar, 

şərəf, ləyaqət, namus, vicdan, ismətlilik, abır-həya bir-birini tamamlayan və biri 

digəri üçün şərtə çevrilən mənəvi anlayışlarımızdandır. Qürur və iftixar insanı öz 

milli mənliyini, özünəməxsusluğunu, ailəsini, elini, obasını, vətənini dərk etməyə, 

torpağını, şərəf və ləyaqətini qorumağa mənəvi fon verir, insanın daxili aləminə 

yönəlmiş, ilahidən gələn səsin hökmünə hakim kəsilməyə rəvac verən vicdanın 

saflığına, onun hərəkət və davranışının mənəvi nəzarətçisinə çevrilməsinə imkan 

verir.   

Bu baxımdan milli-mənəvi dəyərlərin tərbiyə edilməsində ədəbiyyat 

dərsliklərində verilmiş Ələmdar Quluzadənin «Alim və güldan», Süleyman 

Rəhimovun «Usta-şagird» hekayələri, S.Rüstəmin «Azərbaycana gəlsin», 

S.Vurğunun «Məndədir» («Azərbaycan»), «Muğan» poemasından, «Ceyranın 

təsviri», N.Xəzrinin «Qızıl payız»,  Ə.Kürçaylının «Bakı» şerləri, Sabir Əhmədin 

«Şəhidlər xiyabanı» mövzusu  (V sinif), İ.Əfəndiyevin «Zəmidə bir turac səslənirdi», 

Əli Vəliyevin «Nənəmlə söhbət», M.İbrahimovun «Bağban Rövşən», A.Şaiqin 

«Köç» hekayələri, Ə.Kürçaylının «Vətən», Xəlil Rza Ulutürkün «Gerbimiz-

qəlbimiz»,  H.Ziyanın «Qarabağda» şerləri, Əli Səmədlinin «Qanlı bənövşə», Sevinc 

Nuru qızının «Ağabəyim ağa» hekayələri, A.Dümanın «Qafqaz səfəri: Bakı» (VI 

sinif), S.Vurğunun «Azərbaycan» şeri, Mehdi Hüseynin «Odlu qılınc», 

M.İbrahimovun «Azad» hekayələri, B.Vahabzadənin «Vətəndaş» şeri, Zahid Xəlilin 

«Sonuncu güllə», M.Rzaquluzadənin «Babəkin andı» hekayələri, M.Müşviqin «Yağış 

yağarkən» şeri, Bayram Həsənovun «İki bala», Ə.Kürçaylının «Qaranquş»,  Hüseyn 

Arifin «Yaşıl işıq» şerləri və s. ən qiymətli və əvəzolunmaz nümunələrdir. Bu 

nümunələrdə yurd sevgisi, vətən sevgisi, qəhrəmanlıq səhifələri, təbiətə vurğunluq, 

torpağa, təbiətə qayğı, təbiət gözəlliyi və s. kimi milli-mənəvi dəyərlər öz ifadəsini 

tapmışdır.  

95 saylı məktəbin ədəbiyyat müəllimi H.Ramazanova Süleyman Rüstəmin 

«Azərbaycana gəlsin» və S.Vurğunun «Məndədir» («Azərbaycan») (V sinif)  

şerlərini tədris edərkən bizim təklifimizi və işləyib hazırladığım metodikanı əsas 

götürərək tədris etdi.  

1. Dərsin təşkili   

2. Müəllimin giriş sözü  

3. S.Rüstəm və S.Vurğun haqqında məlumat  

4. Şerlərin ideyasının aydınlaşdırılması  

5. Müəllim tərəfindən şerlərin əzbər söylənməsi  

6. Dünya şöhrətli müğənnimiz Z.Xanlarovanın ifasında S.Rüstəmin 

«Azərbaycana gəlsin» şerindən bir parçanın lent yazısının səsləndirilməsi.  

7. Hər iki şerin müqayisəli təhlili   

8. Azərbaycan haqqında şagirdlərin fikirlərinin öyrənilməsi 

9. Dərsin interaktiv üsullarla yekunlaşdırılması və evə tapşırığın verilməsi. 

Biz yuxarıda irəli sürdüyümüz fərziyyənin doğruluğunu dəqiqləşdirmək 

məqsədilə Bakı şəhərinin Xətai rayonunda olan 95 saylı pilot məktəbin V-VII 

siniflərində eksperiment keçirdik. Mövzu ilə bağlı beşinci a, b  siniflərində və 

yerddinci sinfin a, b siniflərində S.Rüstəmin «Azərbaycana gəlsin», S.Vurğunun 

«Məndədir» rədifli («Azərbaycan») şeri (V sinif) və «Azərbaycan» şerləri götürüldü 

(VII sinif). Eksperimentə  a) eksperiment sinif və  b) kontrol siniflər kimi cəlb edildi. 

Kontrol sinifdə müəllim H.Ramazanova dərsi adi qaydada, ənənəvi formada təşkil 

etdi (şerlər oxundu, müsahibə keçirildi, evə tapşırıq  verildi).  

Eksperiment siniflərdə isə dərs, yeni, interaktiv üsullarla: (problemin irəli 

sürülməsi, fərziyyələrin yoxlanılması, fikir mübadiləsi aparılması, ilkin nəticələrin 

təhlili, nəticə) aparıldı. Hər iki şerdə təsvir olunan fakt və hadisələr bütünlükdə 

diyarşünaslıq materailları (həmin məktəbdə Qarabağ bölgəsindən bir neçə şagird 

oxuyur) ilə əlaqələndirildi və onların şagirdlərin milli-mənəvi dəyərlərə, xüsusən, 

vətənpərvərlik, torpağa, diyara, ölkəyə bağlılıq, vətən təbiətinə sevgi, məhəbbət və 

qayğı hissinin formalaşmasına təsiri aydınlaşdırıldı. Eksperiment sinfin müəllimi 

(S.Məmmədova) dərsi tamamilə başqa bir girişlə başladı:  

- Uşaqlar, bu gün biz böyük şairlərimiz S.Rüstəmin «Azərbaycana gəlsin» və 

S.Vurğunun «Məndədir» rədifli («Azərbaycan») şerini müqayisəli təhlil edəcəyik. 

İctimai lirikanın ən gözəl nümunəsi olan hər iki şerdə Azərbaycan təbiətinin 

gözəlliyindən, bu gözəlliyi qorumaqdan söhbət açılır və bu gözəlliyi qorumağa 

çağırış ifadə olunur. Siz bilirsiniz ki, Azərbaycanın flora və faunası nə qədər 

zəngindir. Bu zənginliyi və gözəlliyi qorumaq hər bir vətəndaşın, xüsusən siz 

məktəblilərin müqəddəs borcudur. Sonra müəllim S.Rüstəmin, S.Vurğunun həyat və 

fəaliyyəti haqqında qısa məlumat verdi. Müəllim hər iki şeri özü əzbər söylədi və 

şerləri uşaqlara oxutdurdu və aşağıdakı qaydada müsahibə apardı:  

M – Uşaqlar, Vətənimizə, onun gözəlliyinə həsr olunmuş hansı əsərləri 

xatırlayırsınız? 

Ş – Azərbaycan doğrudan da çox gözəl ölkədir. Onun gül-çiçəkli yaylaqları, başı 

qarlı dağları böyük mütəfəkkir şairimiz N.Gəncəvidən Vaqifə kimi, Aşıq Ələsgərdən 

S.Vurğuna kimi bütün şairlərimizi və ədiblərimizi vəcdə gətirmiş, yüzilliklərlə 

yaşayacaq böyük əsərlər yaratmışlar. Mən S.Rüstəmin «Azərbaycana gəlsin» və 

S.Vurğunun «Məndədir» rədifli («Azərbaycan») şerini, ölkəmizin pasportu olan 

«Azərbaycan» şerini, Ənvər Əlibəylinin «Azərbaycan» şerini çox sevirəm. Bu 

şerlərlə bəstələnmiş mahnılara Z.Xanlarovanın, M.Maqomayevin və aşıqların 

ifasında qulaq asmışam.  

M – Fərid düz deyir. Azərbaycan sərin, saf bulaqları, sıldırım qayaları, dağları, 

əzəmətli yaylaqları, İsa bulağı, Cıdır düzü, payızında, qışında, baharında, yazında da 

gözəl görünən florası ilə gözəldir. S.Rüstəmin «Azərbaycana gəlsin» şerində 

gözəlliklərlə yanaşı, daha nə haqqında fikir söyləyə bilərsiniz? 

Ş – Böyük şairimiz S.Rüstəm vətənimizin gözəllikləri haqqında danışmaqla, 

həm də xalqımızın əsrlər boyu yaratdığı və qoruyub saxladığı milli-mənəvi 

dəyərlərimiz: sərvət, cənnət, dostluq, qardaşlığa təmənnasız məhəbbət, hörmət, 

qüdrət, qeyrət, bayraq, millət kimi anlayışlar haqqında söhbət açır, bütün dünya 

insanlarını, ellərini vətənimizin seyrinə çağırır.  

M – Vətən mövzusunda yazılmış əsərlərdə, başlıca olaraq, hansı məsələlər əksini 

tapır? 

Ş – Hər şeydən əvvəl, vətənin gözəlliyindən, flora və faunasından, tarixi 

inkişafından, xalqımızın şifahi ədəbiyyatından, vətənin böyüklüyündən, qəhrəmanlıq 

tariximizdən, xalqımızın yadellilərə qarşı mübarizəsindən, tarixi şəxsiyyətlərimizdən, 

igid oğullarımızdan, qızlarımızdan, vətənin işıqlı gələcəyindən və s.  

M – Vətən mövzusunda yazılmış əsər hansı cəhətlərinə görə hamı tərəfindən 

sevilə bilər?  

Ş – Təbii ki, xalq ruhunda yazıldığına, aydın, başa düşülən xəlqiliyi ifadə 

etdiyinə görə, xalqın başa düşəcəyi dildə yazıldığına görə. 

M – Hər iki şerdə milli-mənəvi dəyərlərimizdən hansılarının adı çəkilir və təsvir 

olunur? 

Ş – S.Rüstəmin «Azərbaycana gəlsin» şerində milli-mənəvi sərvətlərimiz olan: 

cənnət, hörmət, qüdrət, qeyrət, dostluq, qardaşlıq, amal, arzu, diləklərdən, könüllərin 

müqəddəs əməllərindən, xalqın qüdrətindən, qeyrətindən, şərəf və vətəndaşlıq 

ləyaqətindən, milyonları ətrafında birləşdirən bayrağımız kimi milli-mənəvi 

dəyərlərimizdən və s. söhbət açılır.  

M – S.Vurğunun «Məndədir» rədifli «Azərbaycan» şerində hansı bölgələrimizin 

adı çəkilir? 

Ş – Şerdən bir kuplet söyləyir: 

«Ağdaşın pambığı çiçək-çiçəkdir, 

Şəkinin bəzəyi şaldır, ipəkdir, 

Qarabağ gözəli dünyada təkdir, 

İsti yanaqların narı, məndədir»  [138,  s.37]  

Şair vətənimizin min bağı, bağçası, almalı, heyvalı, narlı bağları, meşəli dərələri, 

dağları, diş göynədən bulaqları, sarı limonu, ulduzların sahilboyu sayrışan gözəl 

Bakısı ilə fəxr edir. Bu bizdə də vətənimizin gözəlliyinə heyranlıq hissi doğurur və 

belə gözəl ölkədə yaşadığımıza görə iftixar hissi keçirməyimizə əsas verir.  

Dərsin sonunda eksperiment və kontrol siniflərin hər ikisində evə belə bir 

tapşırıq verildi.  

- Uşaqlar, evdə hər iki şeri əzbərləyin, müqayisələr aparın, araşdırın, fikirləşin, 

cavab hazırlayın. «Hər iki şer Vətənimizi mənə necə tanıtdı? mövzusunda qısa inşa 

yazın.  

Sonrakı dərsdə hər iki sinfin evə verilmiş tapşırıqları necə yerinə yetirdiklərini 

yoxladıq.  

Təbii ki, eksperiment və kontrol siniflərində ev tapşırıqlarının icrası məzmunca 

bir-birindən tamamilə fərqli olmalı idi. Eksperiment sinfindən olan şagirdlərin 

cavabları və inşa yazıları daha məzmunlu idi. Eksperiment sinfin şagirdlərindən (20 

nəfərin) cavab və inşaları daha dolğun və məzmunlu olmuşdur. Şagirdlər S.Vurğunun 

«Məndədir» rədifli «Azərbaycan»  şerində bütün hadisələri təsvir etməklə 

kifayətlənməmiş, onları doğma diyarın müasir ekoloji vəziyyəti ilə əlaqələndirmiş, 

«ümumi süfrəmiz», «müşətərək və əbədi evimiz» olan təbiətimizi xarakterizə edən 

cəhətlərdən də bəhs etmişdir. Onlara görə Azərbaycan, Azərbaycan təbiəti çox gözəl 

və əsrarəngizdir. Onun flora və faunası çox zəngindir. Azərbaycan dostluq, qardaşlıq 

diyarıdır. Burada yaşayan müxtəlif dilə, dinə mənsub olan insanlar çox rahat 

yaşayırlar, dini ayrıseçkilik yoxdur. Belə bir ölkədə yaşamaq necə də xoşdur, 

sevinclidir. Bu ölkənin «sonsuz gözəlliyindən doymaq çətindir», «bu ölkədə 

könüllərdə məhəbbət, dostluq nəğməsi dinir, bütün el, oba xoşbəxt səhərdə sevinclə 

addımlayır, milyonlarla insan şad-xürrəm, uca Şərqin gözəli olan üç rəngli bayrağı 

altında alnıaçıq, üzüağ bir millət kimi birləşir», burada insanlar doğma vətənə, dost 

evinə yad olmur, məhəbbətin vəfadarı, dövlətin ixtiyarı, vətənin laləzarlığı onlardadır.  

Eksperiment və kontrol siniflərdə aparılan sorğuların nəticələrinə nəzər salaq. 

Cədvəl 2.2.1 

Siniflər Şagirdlərin 

sayı 

Şagirdlərin cavablarının nəticəsi Müvəffəqiyyət 

faizi Dolğun  Yarımçıq  Zəif  Pis  

V a eks 20 16 3 1 - 100 

V b kont 21 4 4 6 7  

 

Azərbaycan təbiətinə vurğunluq, təbiətə qayğı N.Xəzrinin «Qızıl payız», 

Mirmehdi Seyidzadənin «Payız mənzərəsi», Tofiq Bayramın «Alqış deyim», 

Ə.Kürçaylının «Bakı», «Novruz bayramı», «Aşıq Şəmşir» şerlərində, «Çillələr» 

əfsanəsində (V sinif), M.Müşviqin «Yağış  yağarkən», Ə.Kürçaylının «Qaranquş», 

Hüseyn Arifin «Yaşıl işıq» şerlərində, Bayram Həsənlinin «İki bala», İlyas 

Əfəndiyevin «Şəhərdən gələn ovçu» hekayələrində (VII sinif) daha dolğun və əhatəli 

verilmişdir.  

VII sinfin proqramında S.Vurğunun «Azərbaycan» şeri də xüsusi yer turur. Şerin 

tədrisinə üç saat vaxt ayrılmışdır. Müəllim (X.Axundova, 95 saylı pilot məktəb) evə 

verdiyi tapşırığı yoxladıqdan (Vətən məhəbbəti haqqında bir neçə atalar sözünün 

xatırlanması, söylənilməsi, şerin məzmunu ilə səsləşən məqamların izah edilməsi, 

şerin əzbər söylənilməsi, vətənimizin tarixi ilə bağlı şerdəki fikirləri təsdiq edən 

misallar söylənilmiş və s.) sonra şerin təhlilinə keçdi. O sinfə müraciətlə:  

- uşaqlar, vətənimizə həsr olunmuş əsərlərin içərisində S.Vurğunun 

«Azərbaycan» şerinin xüsusi yeri var. Dillər əzbəri olan, xalq mahnısına çevrilən bu 

şerin məzmunu, onun marağı oxunmasına, sevilməsinə səbəb olmuşdur. Onun 

sevilməsinin bir mühüm cəhəti də şerin xalq ruhuna yaxınlığı, xəlqiliyin tərənnümü 

ilə bağıldır. Hər misra, hər bənd oxucunun gəzləri qarşısında gözəl bir mənzərə 

canlandırır. Dilinin şirin və axıcı olması elə ilk dəqiqələrdən oxucunu valeh edir. 

Şerin bədii gözəlliyini artıran vasitələr çoxdur. Bu gün biz sizinlə şerin təhlili 

üzərində iş aparacaq, bəzi məsələləri aydınlaşdıracağıq. Bu məqsədlə a sinfi 

eksperimental,  b sinfi isə kontrol sinif kimi götürülmüşdür. İlk sualım belədir:  

M – Əsərdəki başlıca fikri-ideyanı necə başa düşmüsünüz? 

Ş (İslam) – Əsərdə doğma təbiətin gözəlliyi, yaradıcı insanlarımıza məhəbbət 

ifadə olunmuşdur.  

Ş (Nicat) – Şerdə Vətənə sonsuz məhəbbət və vətənpərvərlikdən doğan qürur 

hissi öz əksini tapmışdır.  

M – Uşaqlar, yoldaşlarınız əsərin ideyası haqqında düz fikir söylədilər. Ətraf 

mühit, təbiət nə qədər gözəl, yaşadığımız ərazi nə qədər bağ-bağatlı olarsa, insanların 

əhval-ruhiyyəsi xoş olar, siz şagirdlər fiziki cəhətdən nə qədər sağlam olsanız, yaxşı 

da oxuyarsınız. Şerdə yurdumuz, yuvamız, məskənimiz Azərbaycanın tükənməz 

sərvətlərindən, adət-ənənələrindən bəhs olunur. Həmin sərvətlərdən Qarabağ 

bölgəsində də vardır. Kim şerdə Qarabağla bağlı məlumatı verə bilər?  

Ş (Adil) – Müəllim, Qarabağ bölgəsində də təbii sərvətlər çoxdur. Onun sərin, 

saf və möcüzəli suyu – İsa bulağı, təmiz havası, Cıdır düzü, Xan qızı bulağı çox-çox 

uzaqlarda tanınır:  

«Könlüm keçir Qarabağdan,  

Gah bu dağdan, gah o dağdan,  

Axşam üstü qoy uzaqdan,  

Havalansın Xanın səsi,  

Qarabağın şikəstəsi».   



 93 

Dərsin sonunda R.Behbudovun ifasında «Azərbaycan» mahnısı səsləndirildi.  

Müəllim dərsi yekunlaşdırdı və evə tapşırıq verdi:  

- Uşaqlar, siz S.Vurğunun «Azərbaycan» şerində bütün vətənimizin gözəlliyi, 

maddi və mənəvi sərvətləri, adət-ənənələri, milli-mənəvi dəyərləri haqqında geniş 

məlumat əldə etdiniz. Vəzifəmiz, vətənin bir övladı kimi onun gözəlliyini sevmək,  

təkcə sevmək yox, həm də qorumaq və daha da gözəlləşməsinə çalışmaqdır. Bu 

diyarşünaslıq materialları əsasında siz özünüzü milli-mənəvi dəyərlərimizə məhəbbət 

ruhunda tərbiyə etmək imkanını əldə edərsiniz.  

Evdə iş. «Vətənimiz ədəbiyyatda, musiqidə, rəssamlıqda və kinoda» 

mövzusunda müzakirəyə hazırlaşın. Ədəbiyyat dərnəyində bu müzakirəni təşkil 

edəcəyik. Araşdırın, fikirləşin, müzakirəyə hazırlaşın.  

«El bilir ki, sən mənimsən, 

Yurdum, yuvam, məskənimsən,  

Anam doğma Vətənimsən!  

Ayrılarmı könül candan? 

Azərbaycan, Azərbaycan!»   [134] bu bənd əsasında inşa yazın.  

Vaxt tapıb ədəbiyyat dərnəyində «Vətənimiz ədəbiyyatda, musiqidə, rəssamlıqda 

və kinoda» mövzusunda keçirilən müzakirədə iştirak etdim, şagirdlərin yazdığı inşa 

ilə tanış olduq. Müzakirə şagirdlərin fəallığı şəraitində keçdi, belə qənaətə gəlindi ki, 

hər hansı bir əsər doğma diyarla əlaqəli şəkildə tədris olunarsa, nəticə çox səmərəli 

olar. Şagirdlərdə həqiqətən doğma diyara, onun gözəlliyinə, milli-mənəvi 

dəyərlərimizə məhəbbət hissi çox güclüdür.  

Həm kontrol, həm də eksperiment sinif şagirdlərinin inşalarının müqayisəli 

təhlili göstərir ki, mövzunu eksperiment sinfin şagirdləri daha dərindən dərk etmişlər, 

onların yazıları daha dolğun məzmunda, təbiətə qayğıkeşlik ruhunda tərtib edilmişdir. 

Sevindirici haldır ki, şagirdlərdə  təbiətə vurğunluq, təbiətə qayğı, o cümlədən doğma 

diyarın (Qarabağın) təbiəti birmənalı olaraq uzlaşdırılır, geniş mənada Vətən 

məfhumu ilə eyniləşdirilir, o cümlədən onu qorumaq, bütünlükdə Vətənin şöhrətini, 

gözəlliklərini qorumaq demək olduğu onların diqqətinə çatdırılır. Bu yazılarda 

şagirdlər təkcə təbiəti təsvir etməklə kifayətlənməmiş, onun faydasını göstərməklə 

yanaşı, vətənpərvərlik, xeyirxahlıq, təbiətə ən ülvi dəyər kimi məhəbbət hisslərini 

ifadə etmişdir.  

Cədvəl 2.2.2 

S.Vurğunun “Azərbaycan” şeri üzrə aparılan eksperimentin 

səmərəlilik nəticələri 

 

Siniflər Şagirdlərin 

sayı 

Şagirdlərin cavablarının qiymət nəticəsi Müvəffəqiyyət 

faizi əla Yaxşı orta  Pis  

VII a eks 29 25 3 1 - 100 

VII b kont 26 5 10 6 5 75,1 

 

Cədvəldən göründüyü kimi eksperimental sinifdə 29 şagirdin hamısı şeri əzbər 

bilirdi. Şerin təhlilində yüksək fəallıq göstərirlər. Kontrol sinifdə isə şeri yalnız 6 

nəfər bilirdi. Onlar şerin təhlilində fəal iştirak edirdilər. 

Cədvəldən aydın olur ki, mövzunun yerli materialla, şagirdləri əhatə edən diyarla 

əlaqələndirilməsi şagirdlərin düşüncə və məntiqliyini təmin edir, digər tərəfdən 

şagirdlərin məsələnin mahiyyətinin aydın mənimsənilməsinə köməklik göstərir.  

Təbiətə vurğunluq, məhəbbət, sevgi R.Rzanın «Şuşa», Fikrət Qocanın «Şuşa», 

Məmməd Arazın «Azərbaycan – dünyam mənim» və Tofiq Bayramın «Alqış deyim» 

şerlərində, Məhəmməd Namazın «Vətəni çiçəkləndirmək lazımdır» hekayəsində daha 

bariz şəkildə verilmişdir. Doğma təbiətimizə həsr olunmuş belə əsərlər 

yeniyetmələrdə həm gözəl hisslər, düşüncələr oyadır, həm də ölkəmizin zəngin 

təbiəti, flora və faunası barədə təsəvvürlərini zənginləşdirir. Azərbaycan təbiətinə 

həsr olunmuş bu əsərlər bir-birini təkrarlamır. Çünki yurdumuzun təbiəti təkrarsızdır, 

zəngindir.  

Yeniyetmələrin xalqımızın milli-mənəvi dəyərlərinə məhəbbət ruhunda 

tərbiyəsinin ən optimal yollarından biri də Azərbaycanın təbii gözəlliklərini özündə 

əks etdirən şer və hekayələrdəki hər bir məsələnin məktəblinin göz açıb yaşadığı 

bölgənin təbiəti, gözəllikləri ilə əlaqələndirilməsi və müqayisə edilməsidir. Bu, ən 

əlverişli yoldur. Bu mənada Hikmət Ziyanın «Qarabağda» və Rəsul Rzanın «Şuşa» 

şerləri məzmunu və bədii təsvir vasitələri ilə seçilir. Şairə görə «Qarabağ təbiətin 

sərvətidir, varıdır, Azərbaycan diyarının solmayan gülzarıdır, hüsnü yaşıl bağları, 

vüqarlı dağlarıdır», «Dağların  başında Şuşa zümrüd tacıdır», «Bərdə, Ağdam, Füzuli 

daim qardaş bacıdır», «Köksündə hər qayası tarixlənib, tunc olub», «Yenilməz 

abidələri yerdən göyə ucalır», «Neçə səslər yetirib bu yerlərin havası», «Saflıq 

çeşmələri olan Turşsu, İsa bulağı bu yerdədir», «Burada Vaqifin müqəddəs türbəsi», 

Natəvanın, Zakirin pozulmayan izi var», «Üzeyirin nəfəsi, Bülbülün səsi», 

«Cabbarın, Xanın, Rəşidin, Səidin, Zülfünün zənguləsi var». Belə milli-mənəvi 

dəyərlər R.Rzanın «Şuşa» şerində də əzəmətlə səslənir. Şerdə Qarabağın, xüsusən 

Şuşanın təbii gözəllikləri əlvan boyalarla təsvir olunur. Bu təbiilik, bu gözəllik 

insanda iftixar hissi doğurur, elə hey bu təbii gözəlliyə heyran olub, ondan həzz 

almaq istəyirsən.  

Qayalarda tərlanları qıy vurur, 

Dan atanda maral gəlir çeşməyə, 

Qız-gəlinlər gün doğmamış oyanır  

Dəstə-dəstə bulaq üstdən keçməyə  [129, s.41]. 

Təbii ki, bu əsrarəngiz gözəlliklər yeniyetmələrdə ən ülvi dəyər olan torpağa, 

flora və faunaya məhəbbət hissi oyadır, vətənpərvərlik qeyrətini coşdurur. Yazıçı 

S.Rüstəmxanlı «Ömür kitabı» əsərində yazır: «Qarabağın bütün yolları Şuşaya, 

dağların «Balaca Parisi»nə doğru aparır. Şuşaya baxanda, nədənsə həmişə I Pyotr  və 

onun əzəmətli Peterburqu yada düşür» [130] Şuşa deyəndə nələri düşünürük: dağların 

başında zümrüd incisinin olmasını, körpə nəfəsi kimi saf, neçə səslər yetirən havasını, 

Natəvanın, Zakirin silinməyin izini, Vaqifin, Vidadinin, Zakirin «Durnalar»nı, Cıdır 

düzünü, İsa bulağını, Üzeyirin nəfəsini, Bülbülün səsini, Xanın, Cabbarın, Zülfünün 

zənguləsini, Daşaltı dərəsini, Y.V.Çəmənzəminlinin «Qan içində», «Qızlar bulağı» 

romanlarını. Şuşa bu gün öz «Xan sarayında» yaşayır, Xan qızı bulağı həsrətdən 

qurtarıb, Cıdır düzündən toy-düyün səsi gəlir. Azərbaycan bağçasının xarı bülbülü 

olan Şuşa insanlıq sifətini itirmiş ermənilərin əlindən qoparılıbdı. İnşallah yaxın 

günlərdə «Vətən cənnəti olan Şuşada yeni abadlıq işlərinin nəticəsi özünü 

göstərəcəkdir». 

Xalqımızın gen yaddaşından gələn ən ümdə milli-mənəvi dəyərlərdən biri də 

dostluq, yoldaşlıq, hörmət, ehtiram və qayğıkeşlikdir.  

Tədqiqatlar göstərir ki, yeniyetmələrdə uşaqlara və gənclərə nisbətən dostluq və 

yoldaşlıq, qarşılıqlı hörmət, ehtiram və qayğıkeşlik mənəvi dəyər kimi, onlarda milli-

mənlik şüurunun formalaşması ilə sıx bağlıdır. Yeniyetmə yaşı ünsiyyət yaşıdır. 

Onlar həmişə etibarlı sirdaş axtarmağa meyllidirlər. Kiminlə ünsiyyət yaratmaq, necə 

yaratmaq, nə üçün yaratmaq fikri hələ onlarda tam formalaşmamışdır. Təbii ki, 

yeniyetmələrin yoldaşı çoxdur, dostu isə azdır. Rəmzi olaraq dost sözü dörd 

müqəddəs ünsürün birləşməsindən əmələ gəldiyi üçün çox dəyərlidir. D – dəmir, O – 

od, S – su, T – torpaq. Dostluq məhz bu məfhumların mənasına və məzmununa görə 

səciyyələndirilir. Həqiqi dost – dəmir kimi möhkəm, od kimi alovlu, qaynar, su kimi 

şəffaf, pak, təmiz, torpaq kimi müqəddəs və qüdrətli olmaqdır. N.Gəncəvi oğlu 

Məhəmmədə nəsihətində göstərir ki, yaxşı ad-san qazanmağın əsil yollarından biri 

yaxşı, etibarlı dost arayıb tapmaqdan ibarətdir. Yaxşı dost adamın şərəf və ləyaqətini 

yüksəldir, insana başıucalıq gətirir, ona dar gündə arxa olur: 

Yaxşı ad qazanmış gözəl dost ara,  

Ondan yetişərsən ağ günə, vara.    [125, s.380].  

Dostsuz həyat insan üçün, həqiqətən ağır olur. İnsanın əsil dostu insan üçün ən 

böyük xəzinədir. Dostluqda səmimi olmaq dostluğun zəruri şərtidir. Həm Nizami, 

həm də Əvhədi dostluqda «dostun eybini deyən əsil dost, gizlədən isə düşmənindir» 

fikrində vəhdətdə çıxış edirlər. Təmənnalı dostluğun ömrü az olar.  

V-IX siniflərin proqram və dərsliklərində bu mənəvi dəyərimizə aid kifayət 

qədər material vardır. Yeniyetmələrdə dostluq hissinin yaradılması və onların bu 

ruhda tərbiyə edilməsi üçün Bakı şəhər Xətai rayonundakı 269 saylı məktəbdə  

eksperiment apardıq. Müəllim Azərbaycan xalq nağılı olan «Mərd və namərd» nağılı 

mövzusunu tədris edirdi. Müəllim (Budaqova Kəmalə) mövzunun tədrisinə nağıllar 

haqqında məlumata başladı.  

- Uşaqlar, nağıllar şifahi xalq ədəbiyyatının çox qədim, həm də geniş yayılmış 

janrlarından biridir. Nağıllarda xeyirlə şər, işıqla qaranlıq, həyatla ölüm, haqla nahaq 

mübarizə aparır və həmişə xeyir şərə, haqq nahaqqa, işıq qaranlığa qalib gəlir. 

Nağıllar mövzusuna və məzmununa görə çox zəngindir. Nağılları sehirli nağıllar, 

heyvanlar haqqında nağıllar, ailə-məişət nağılları kimi qruplaşdırmaq olar. Nağıllar 

xalqımızın milli sərvətidir, milli dəyərimizdir. «Mərd və namərd nağılı» məişət 

nağıllarıdır. Nağılda iki dostun səfərə çıxmasından, səfər zamanı başlarına gələn 

hadisələrdən bəhs edilir. Bütün yol azuqəsini namərdlə yeyib qurtardıqdan sonra 

mərdin başına gələn hadisələr yeniyetmələrdə namərdə qarşı mənfi hiss yaratdı, onlar 

öz aralarında nağılda təsvir olunan əhvalatı müzakirə etməyə başladılar və dostluq 

haqqında düzgün nəticəyə gəlməyə imkan tapdılar.  

Müəllim nağıl haqqında qısa məlumat verdikdən sonra şagirdlərin dostluq və 

yoldaşlıq haqqında fikirlərini öyrənmək istədi: 

M – Uşaqlar, siz yoldaş sözünü necə başa düşürsünüz? 

Ş – Müəllim, yoldaş sözü ümumi anlayışdır. Sinfimizdə oxuyan bütün uşaqlar 

bir-biri ilə yoldaşdır. Biz, sadəcə olaraq sinif yoldaşıyıq.  

M – Bəs dost sözünü necə dəyərləndirə bilərsiniz? 

Ş – Dostluq yoldaşlığın yüksək zirvəsidir. Sinfimizdə oxuyan şagirdlərin hamısı 

bir biri ilə dost deyildir. Dostluq yoldaşlıqdan bir addım irəlidir. Öz sirrini dostuna 

deyə bilərsən, bir yerdə olursan, dərslərə bir yerdə hazırlaşırsan, bir yerdə oynayırsan.  

M – Məhəmməd, sənin dostun çoxdur, ya yoldaşın? 

Ş – Əlbəttə, yoldaşım. Sinifdə hamımız yoldaşıq, dostum isə Ömərdir. Mən 

Ömərlə dostluq edirəm.  

İlkin sorğudan göründüyü kimi, yeniyetmələrdə dostluq və yoldaşlıq anlayışları 

hələ tam dərk olunmamışdır. Təbii ki, bu anlayışlar haqqında təsəvvürləri də səthi 

xarakterdə olacaqdır.  

M – Uşaqlar, «Mərd və namərdin nağılı» dostluğun mahiyyətindən, bir-birilərinə 

sədaqətindən bəhs edir.  

M – Deyin görüm, dostu darda qoymaq olarmı? Dostun bütün yeməyini yeyib 

onu pis vəziyyətdə qoymağa necə baxırsınız? 

Ş – Çox pis, namərd öz adı kimi hərəkət edir. Mərdin təklifi ilə onun 

yeməyindən istifadə edir, öz yeməyini, suyu isə saxlayır.  

Ş – Dost dostu darda qoymamalıdır. Mən dostu darda qoymağı ona xəyanət 

hesab edirəm.  

M – Bəli, Elman, sən düz deyirsən, dostu darda qoymaq olmaz.  

M – Mərdin yeməyi qurtardı, uşaqlar, əvvəlcədən deyə bilərsinizmi bundan 

sonra nə baş verəcək?  

Ş – Bəli, namərd hiyləyə əl atacaq, mərddən gözlərini ona verməyi tələb edəcək.  

M – Uşaqlar, sizcə namərdə haqq qazandırmaq olar? 

Ş (Aslan) – Heç vaxt, bu dostluğa xəyanətdir.  

M – Sizcə, nağıl necə, hansı sonluqla qurtara bilər? 

Ş  (Fidan) – Mənə belə gəlir ki, mərd qalib gələcək. Çünki o, dostluğa sadiqdir.  

M – Heyvanlar nə barədə söhbət edirdilər? 

Ş – Şir, pələng, qurd, tülkü yemlərinin tükəndiyindən, bazarlarının kasadlığından 

danışırdılar. Namərd öz sənətini davam etdirir. Siçanın qızıllarını da oğurlayır. 

Nəticədə heyvanlar namərdi tapıb öldürürlər.  

Müəllim evə tapşırıq verir: oxuduğunuz mətn haqqında bir daha düşünün. Bu 

nağıldan hansı qənaətə gəlmək olar. Mətnin sonluğunda nə kimi dəyişiklik etmək 

istərdiniz?  

Müstəqillik əldə etdikdən sonra xalqımız öz kökünə, tarixən gizli qalan, hətta 

bəzi dövrlərdə qadağan edilən sahələrinə müraciət edərək şərəfli keçmişini, adət-

ənənələrini, bütövlükdə mənəvi dəyərlərini araşdırıb, gənc nəslə ötürməyə 

çalışmışdır. Müasir dövrdə məktəb, ailə, bütünlükdə cəmiyyətimiz bu notlar üzərində 

köklənib öz tarixinin fanatına çevrilmişdir. Bütün ölkəmiz, o cümlədən, Qarabağ 

bölgəsinin məktəbliləri, çətin şəraitdə yaşasalar belə, milli-mənəvi dəyərlərimizə 

məhəbbət və hörmət ruhunda tərbiyə olunurlar. Qarabağ bölgəsinin yaddaqalan, 

unudulmayan milli-mənəvi dəyərlərindən biri də böyüyə, yaşlı adamlara hörmət, 

qayğı və nəzakət tərbiyəsidir. Aparılan tədqiqatlar aydın şəkildə göstərir ki, bu 

ərazidə yaşayan gənc nəsil milli-mənəvi dəyərlərə təsadüfən və ya nəyinsə xatirinə 

əməl etmirlər. Əksinə, yeniyetmə və gənclər özlərindən əvvəlki nəslə baxdıqca, 

onların rəftar və davranışını izlədikcə onlardan nümunə götürür və bu ruhda 

formalaşırlar.  

Apardığımız araşdırmalardan aydın olur ki, hansı bölgələrdəki xanlıq rejimi 

hökm sürmüş (bölgələrdə yaşayan əhalidə bir kübarlıq, mötədillik, ədəb, ərkan, həya, 

ismətlilik, böyüyə hörmət, onun üstünə getməmək, böyüyün kiçiyə qayğısı, kiçiyin 

böyük sözünə tabeçiliyi, nəzakət – (G.Şərifova) əxlaqi dəyərlərə münasibət çox təbii 

olmuşdur. Bu milli-mənəvi dəyərlərin kökləri haradan gəlmişdir?: 

1. Genetik məzmun daşıyan hörmət və nəzakət; 

2. Yaşlı nəsildən əxz edilən hörmət və nəzakət; 

3. Formalaşmış kollektivin (məktəb, ailə, ictimaiyyət) təsirindən yaranan 

hörmət və nəzakət; 

4. Kütləvi informasiya vasitələrinin təbliği nəticəsində əldə edilən hörmət və 

nəzakət; 

5. Dini etiqadlardan «Qurani Kərim»dən gələn hörmət və nəzakət;  

6. Milli adət və ənənələrdən əldə edilmiş hörmət və nəzakət.  

Yaşlılara hörmət və nəzakət tərbiyəsi pedaqoji prosesdə və ondan kənar yerlərdə 

aparılan, onlara sağlam və qayğılı münasibət göstərməyin bariz nümunəsi olmaqla 

milli-mənəvi dəyərlərimizi özündə ehtiva edir. Yaşlılara, böyüyə hörmət və nəzakət 

təzahürü üzərində qurulan tərbiyə sistemində mənəvi kamilliyin ən yüksək etik-əxlaqi 

normaları dayanır. Hər bir ölkənin, bölgənin millətin mədəni inkişaf səviyyəsini o 

ölkədə yaşlıların hüquq mənəvi vəziyyəti, onlara olan münasibət daha düzgün əks 

etdirir. Məktəbdə aparılan fərdi, qrup və mədəni-kütləvi tədbirlərin məzmununda 

yaşlılara hörmət və nəzakət motivləri aşılayan müsbət əxlaqi keyfiyyətləri: 

xeyirxahlığı, mərhəmətliliyi, mehribançılığı, səmimiliyi mənəvi normaya çevrilməli, 

bütün tərbiyə prosesində üstün yer tutmalıdır. Məktəbdə böyüyə hörmət və nəzakət 

tərbiyəsi aşılayan hər bir müəllim, yaxud tərbiyəçi bütün fəaliyyət istiqamətlərində 

yeniyetmələrin xarakterində formalaşdırmağın ən müasir üsul və vasitələrini yeni 

pedaqoji təfəkkür baxımından cilalamalıdır. İctimai yerdə, teatr, kino, bazar və 

dükanlarda, mədəni-kütləvi tədbirlərin keçirildiyi yerlərdə, konsert salonlarında, milli 

park və xiyabanlarda yaşlılara  - böyüklərə hörmət etmək, onlara nəzakətli yanaşmaq, 

qayğılarına qalmaq, sevincinə və kədərinə şərik çıxmaq, xoş, sağlam mühit yaratmaq 

çox vacibdir. Hazırda insan mədəniyyətinin ən böyük seçimi olan yaşlılara hörmət və 

ehtiram tərbiyəsi ümumxalq və ümumdövlət səviyyəli bir iş olduğundan yaşlılara  

hörmət və nəzakət bəslənməsi, onların təhsil, mədəni inkişafı qayğısına qalınması işi 

kompleks tərbiyə işi olub, bu gün stimullaşdırılmasına zəmanət verən ailə, məktəb və 

ictimaiyyət birliyini tələb edən sosial bir məsələdir.  

Qarabağ bölgəsinin insanlarına xas olan hörmət və nəzakət ən çox gendən və 

yaşlı nəsildən qazanılan dəyərlərdir. Bu bölgənin insanları bu prinsiplərə həmişə 

sadiq olduğundandır ki, dünyaya gələn hər bir uşaqda da bu mənəvi keyfiyyətlər 

özünü tədricən təzahür etdirə bilir. Ata-ana, valideyn-övlad, nənə-bala-nəvə, yaşlı 

insanlar, cəmiyyətin üzvləri, müəllim-şagird və s. münasibətlərdə bu dəyərlər özünü 

aydın göstərir. Qarabağ bölgəsinin bir xüsusiyyəti də insanlarda onun prototipinin 

axtarılmasıdır. Elə bu səbəbdən də yaşlı nəsildən əldə edilən hörmət, qayğı və 

nəzakət nümunələri uşaqlara əyani olaraq çatdırılır, onların bu ruhda tərbiyə 

olunmaları üçün rəngarəng yol və vasitələrdən istifadə olunur. Hazırda Qarabağ 

bölgəsi məktəbləri vətənimizin müxtəlif güşələrində məskunlaşsa da, müəllimlər bu 

bölgənin adət-ənənələrini unutmur, gənc nəsli yaşlılara hörmət və nəzakətlilik 

ruhunda tərbiyə etməyi əsas vəzifə hesab edirlər.  

Tədqiqatlar göstərir ki, yüksək əxlaqilik bir sıra mənəvi dəyərləri özündə ehtiva 

edir. Bu sıraya xeyirxahlığı, yaxşılığı, vicdanlılığı, ləyaqətliliyi, qətiyyətliliyi, 

ədalətliliyi, namusluluğu, paklığı, doğruçuluğu, səxavətliliyi, səmimiliyi, 

təvazökarlığı, etibarlılığı, ismətliliyi, utancaqlığı, abır-həyanı, sözübütövlüyü və s. 

daxil etmişlər.  

Azərbaycan qədim və zəngin diyardır. Onun nüfuz və gücü qüdrətinin 

möhkəmlənməsində təsərrüfat və mədəniyyətin inkişafı ilə yanaşı, gözəl adət və 

ənənələrini yaratması həm tarixi keçmişimiz və həm də coğrafi dünyamız üçün 

müstəsna əhəmiyyəti olan qiymətli mənəvi irsidir. Etiraf etmək lazımdır ki, sovetlər 

dönəmində biz uzun illər öz adət və ənənələrimizdən, yüz illər boyu yaratdığımız 

milli-mənəvi sərvətimizdən, ümumbəşəri dəyərlərdən məhrum edilmişdik.  

Müstəqil Azərbaycan dövlətçiliyi bərqərar olduqdan sonra digər mədəni-mənəvi 

dəyərlərimizlə yanaşı, ailə ənənələrimiz də də öz əksini tapan nəcib-əxlaqi 

keyfiyyətlərimizdən faydalanmaq imkanı da genişlənmiş, dərin həyati məzmun 

almışdır. Adət və ənənələr xalqımıza xas olan ən qiymətli milli-mənəvi 

dəyərlərimizdir. 

Ənənələr güclü tərbiyə vasitəsidir. Müasir dövrdə uşaqlar necə tərbiyə edilməli, 

hansı keyfiyyətləri, adət-ənənələri mənimsəməlidir? Bunun üçün, ilk növbədə, 

uşaqlarda azərbaycanlı xarakteri, davranış normaları və s.  müəyyən edilməli, uşaq 

ailədən məktəbə gəldiyi gündən təlim-tərbiyə prosesində həyata keçirilməlidir. Bu 

gün cəmiyyətimizə mənəviyyatca təmiz, pak, torpaq qədri bilən, milli 

mədəniyyətimizi dərk edib onunla fəxr edən, düşmənə nifrət, dosta hörmət etməyi 

bacaran, milli adət-ənənələrini öyrənən yeniyetmə və gənclər daha çox lazımdır.  

Milli adət-ənənələri xalqımız öz mənəviyyatında ən zəruri normalar kimi 

qoruyub saxlamış, sonrakı nəsillərə ötürə bilmişdir. Qəhrəman və mübariz xalqımız 

çoxəsrlik tarixi boyunca öz azadlığı, müstəqilliyi və səadəti uğrunda daxili və xarici 

düşmənlərə qarşı mübarizə apardığı dövrlərdə belə milli adət və ənənələrdən 

uzaqlaşmamışdır. Uzaq əsrlərdən gələn milli adət və ənənələr xalqımızın keçmişini, 

mədəniyyətini əks etdirməklə yanaşı, həm də onun tarixindən xəbər verir. Elin zəngin 

sərvəti olan milli adət və ənənələr əsrlərin dolanbac yollarından keçə-keçə 

zənginləşmiş, tarixi məna kəsb etdiyi üçün insanların yaşayış tərzini özündə saxlaya 

bilmişdir. Xalqımız sinədəftər nənələrin, ağsaqqal babaların dilindən eşitdiklərini 

qiymətli irs kimi ağızdan ağıza, nəsildən-nəslə, əsrdən əsrə ötürərək bu günə gətirib 

çıxarmışdır. Milli adət və ənənələrimiz yüksək mənəviyyata və əxlaqi keyfiyyətə 

malik olduğu kimi əcdadlarımızın idrakının və təxəyyülünün məhsulu olmaqla da 

qiymətlidir.  

Xalqın adət və ənənələrini hərtərəfli şəkildə özündə əks etdirən şifahi xalq 

ədəbiyyatı nümunələrinin, Azərbaycan xalq nağılları əsasında hazırlanmış 

səhnəciklərin, xalq oyunlarının və xalq nəğmələrinin, layla və bayatılarının xalqın 

alicənablıq, başqalarına əl tutmaq, böyüyə hörmət və qayğı, ehtiram, özündən kiçiyin 

qayğısına qalmaq, qonaqpərvərlik kimi gözəl xüsusiyyətlərinin yeniyetmələrə 

aşılanmasında əhəmiyyəti böyükdür. Müstəqillik əldə etdikdən sonra xalqımızın öz 

dini və milli bayramları olan Ramazan və Qurban bayramlarının təntənəli surətdə 

qeyd olunması, Novruz bayramında həyata keçirilən mərasimlər əsasında 

yeniyetmələrin milli adət və ənənələri öyrənib, onlara riayət etməsi milli adət-

ənənələrin öyrənilməsində böyük formalaşdırıcı nümunədir.  

Xalqımızın milli-mənəvi dəyərlər sırasına keçmiş ən ulu ənənələrindən biri 

Novruz bayramıdır. Etimologiyasına, mənşəyinə görə «novruz» fars sözüdür. Mənası, 

«yeni gün», «yeni ərəfə», «yeni vaxt» deməkdir. Məzmununa, vaxtına, təbiətinə, 

flora və faunada baş verən yeniliklərə, dəyişikliklərə, təravətə görə, bu, doğrudan da 

yeni gündür. Ən başlıcası, məhz bu gündə insanların əhval-ruhiyyəsində, onların 

qarşılıqlı münasibətlərində baş verən dəyişikliklərdir.  

Novruz bayramının nümunəsində tərbiyənin tərkib hissələri arasında elə bir sıx 

dialektik əlaqə yaranır ki, onları bir-birindən ayırmaq belə xeyli çətinləşir. Novruzu 

layiqincə keçirmək üçün böyük-kiçikli bütün ailə üzvləri əvvəlcədən xeyli düşünür, 

götür-qoy edir, qeyri-rəsmi tədbirlər planı hazırlayır, görüləcək işləri müəyyənləşdirir 

və bunları yaşa müvafiq olaraq bölüşdürürlər.  

Əlbəttə, nə qədər diqqətlə, əhatəli və tədbirli düşünülməsindən asılı olmayaraq 

bayramın keçirilməsi böyük zəhmət tələb edir. Valideynlər və uşaqlar onun üçün həm 

zehni və həm də fiziki əmək sərf etməli olurlar. İnsanların şüurunda tarixən təsbit 

olunmuş adət-ənənəyə görə, bayram ərəfəsində küçə, həyət-baca, ev-eşik 

yığışdırılmalı, səliqə-səhmana, salınmalı, evdə olan paltar-palaz töküşdürülüb saf-

çürük edilməli, havaya verilməli, köhnələr atılmalı, işlənmişlər yuyulmalı, imkan 

daxilində təzələnməlidir. Bu deyilənləri həm əmək, həm də ekoloji tərbiyə 

baxımından da qiymətləndirmək olar. Görülən bu işlər, həmçinin estetik baxımdan 

zövqü oxşamalı, xoş təsir bağışlamalıdır. Bayram süfrəsinin bəzədilməsi, bu süfrə 

üçün nəzərdə tutulan yumurtaların bəzədilib müxtəlif rənglərlə boyadılması (adətən 

yumurtalar təbii boyalarla, soğan qabığı və s.) qırmızı rəngə boyadılır. Görünür bu 

şərq xalqlarının qırmızı rəngə olan rəğbətindən irəli gəlir: şor qoğala, paxlavaya, 

şəkərburaya rəngarəng naxışlar vurulması çox nəfis estetik zövq tələb edir. Pay 

göndərilən nemətlər dadlı olması ilə yanaşı, hər şeydən əvvəl, nəfis bəzədilməli və 

gözəllik baxımından qiyməti olmalı idi. Hətta bəzən şəkərburaya vurulan naxış və 

bəzəklərə görə onların məhz kim tərəfindən hazırlandığı müəyyənləşdirilir. Buna 

görə də qadınlar və qızlar arasında sanki qeyri-rəsmi yarış keçirilir, hər kəs 

hazırladığı bayram camını daha baxımlı, cəlbedici və gözəl olmasına, yəni özünün 

kulinariya bacarığı və qabiliyyətini göstərməyə çalışır.  

Bayram günlərində uşaqların, yeniyetmələrin, gənclərin həyat və fəaliyyətində 

böyük canlanma baş verir. Kənd yerlərində səməni halvasını (hər il kənd yerlərində 

bir ailə bütün kənd üçün səməni halvası bişirirdi) paylamaq üçün yeniyetmə və 

gənclər təşəbbüs göstərir, səməni halvasını paylayacaq uşaqlar müəyyən edilirdi. 

Kəndlərdə, rayon mərkəzlərində və şəhərlərdə uşaqlar bütün dörd çərşəmbəni maraqlı 

keçirmək üçün tonqal qalayır, üstündən hoppanırlar. Kənd yerlərində uşaqlar nimdaş, 

geyilməyən paltarların parçalarından dəyirmi şarlar düzəldib yandırır və göyə atırlar. 

Bu zaman sanki topları (şarları) daha yüksəkliyə atmaq sahəsində qeyri-rəsmi yarış 

keçirilirdi. Bayram günlərində uşaqlar yaşlarına müvafiq olaraq «Gizlənpaç», 

«Çiling-ağac», «Dirədöymə», «Bənövşə, bəndə düşə», «Süddən sümük», «Vur 

nağara, çıx qırağa», «Qurşaq tutma» kimi milli oyunlar sahəsində də güclərini 

sınayarlar.  

Azərbaycanın hər bir bölgəsində Novruz bayramı fərqli keçirilir. Qarabağ 

bölgəsində keçirilən Novruz bayramı özünəməxsus xüsusiyyətlərə malikdir. İstər 

tədqiqatlarda, istər ədəbiyyatlarda, istərsə də Qarabağ kəndlərində Norvuz bayramını 

xarakterizə edən və onun tarixi mənbələrdə yeri müxtəlif formalarla izah edilir. 

Məsələn, bəzi mənbələrdə qədim və zəngin tarixə malik Azərbaycan xalqının mənəvi 

mentalitetindən süzülüb gələn Novruzun zərdüştlüklə və ya islamla bağlı olduğu 

göstərilir. Əslində Novruz bayramı Zərdüştlükdən və İslamdan çox-çox əvvəl qeyd 

edilmişdir. Novruzun dinlə heç bir bağlılığı yoxdur. Bu günlərdə təbiətdə böyük 

dəyişikliklər baş verir, gecə ilə gündüz bərabərləşir, torpaq isinir, ağaclar oyanır. İlk 

yarpaqlar, ilk çiçəklər təbiəti bəzəyir. Köçüb getmiş quşlar geri dönürlər. Novruz 

başdan-başa ruh yüksəkliyi, əmək coşğunluğu, torpağa, insana məhəbbət bayramıdır. 

Müstəqillik əldə edildikdən sonra «Novruza» böyük vüsət verilmişdir. Qarabağ 

bölgəsinin Novruzla bağlı çox zəngin mənəvi dəyərləri, adət-ənənələri mövcuddur. 

Əvvəla, Novruz hələ ulu babalarımızın dediyi kimi, gələn ilin xoş gəlimli keçəcəyini 

arzulayır. Yaşlı nəsil Novruzda səməni göyərdir, ona görə ilin necə olacağını 

müəyyənləşdirir. O, səməninin sıx bitməsi ilə ilin bolluq olacağını söyləyir. Novruza 

qədər su, od, hava, torpaq çərşənbələri keçirilir. Novruzun axır çərşənbəsi xüsusi 

təntənə ilə qeyd edilir. Axır çərşənbə novruzun akkord pilləsidir. Bu çərşənbə 

gecələri Novruz bayramının ən əziz dəqiqələri hesab olunur; plov bişirilir, xonça 

tutulur. Axır çərşənbədə «Papaq atma» mərasimi həyata keçirilir. Qohum-qonşuya, 

kasıblara, kimsəsizlərə papaq atanlara pay verilir. Bayram axşamı məhəllələrdə qapı-

qapı gəzib bayram hədiyyələri paylayırlar. Şənliklər gecə səhərəcən davam edir. 

Cavanlar səhərə kimi oxuyur, oynayır və əylənirlər. Kəndlərdə oğlan və qızlar 

həmərsin (itburnu – G.Ş.) və ya kolların dibinə boyanmamış yumurta qoyardılar. 

Sübhdən gedib onu yoxlayardılar. Əgər o yumurtaların üzərinə qırmızı dənəciklər 

düşsə idi arzularına çatacaqlarına əmin olardılar. Qarabağ bölgəsində nişanlı qızlara 

boynuna qırmızı lent bağlanmış erkək, xalı-xalça, damazlıq heyvan aparırlar. Qızlar 

və oğlanlar suya iynə salıb, bəxtlərini sınayırdılar. Niyyət tutub qapı pusurlar. Yaxşı 

söz eşitmək istəyirlər.  

Novruz bayramı adətləri Xalq yazıçısı İsmayıl Şıxlının «Dəli Kür» romanı 

əsasında çəkilmiş «Dəli Kür» kinosunda kifayət qədər səhnələşdirilmişdir. V-IX 

siniflərin ədəbiyyat və Azərbaycan tarixi dərsliklərində Novruzla bağlı maraqlı 

mövzular vardır. V sinfin ədəbiyyat dərsliyində verilmiş «Çillələr» əfsanəsi bu 

baxımdan çox maraqlıdır.  

Müəllim (Əliyeva Cəmilə) mövzunu tədris edərkən tam mənası ilə yeni 

metodikadan istifadə etdi. Bütün sinif (V sinif) dörd qrupa bölünmüşdü. Mövzu 

səhnələşdirilmişdir. Müəllim həm ssenarist, həm də qış rolunu ifa edirdi.  

- Uşaqlar, qış atanın böyük çillə, kiçik çillə, boz ay və yaz adlı dörd oğlu vardır. 

Böyük oğlum Böyük çilləni qırx günlük səfərə göndərmişdim ki, gedib el-obaları 

gəzsin, dünyaya tamaşa eləsin, görsün nə var, nə yox, adamlar necə yaşayır, necə 

işləyirlər. Oğlanlar çillələrə uyğun xüsusi forma geyinmişdilər. Nisbətən demokratik, 

humanist rəngli paltar geymiş Böyük çillə (Lətif) atasının bütün tapşırıqlarını yerinə 

yetirir. O, dekabrın iyirmi ikisində gəlib el-obaya yetişir. Adamlar səhər yuxudan 

oyanıb çölə baxanda gördülər ki, hər yer ağappaq qara bürünüb. Nə etməli Böyük 

çillənin qarından-soyuğundan qorxub evin bir küncünə çəkilməlimi yox, belə 

olmazdı. İnsanlar səməni göyərtməyə başladılar. Yeddi qonşu evdən un alınıb bu 

səməni suyunda sıyıq, xəmir bişirmək üçün iri tavada ocaq üstə qoyuldu.  

Səməni halvası bişəndən sonra qara istiot, darçın, mixək, pazyana, çöyüz, 

quluncan, badyan, qulsakəmər, zəncəfil, hil kimi ədviyyatları da öyüb ona qatdılar. 

Qoğalı da onun yanına qoyub qonşulara paylayırdılar. Adamlar halvadan, qoğaldan 

yeyib qızışırdılar. Qışdan qorxmazdılar. Qırx gün gəlib keçdi. Böyük Çillə kiçik çillə 

qarşısında qırx gündə gördüyü işlər barədə hesabat verər. İdman forması geymiş, bir 

az dəcəl olan Kiçik Çillə (Ömər) böyük qardaşını danlayıb hirslənir. Sən qırx gündə 

təndirləri yandırdın, kürsüləri qurdurdun, küplərin, çuvalların ağızlarını açdırdın. Sən 

heç nə eləməmisən ki, bax, indi gör mən gedib nələr edəcəyəm. Kiçik Çillənin 

tərəfdarları səs-küy salıb onu müdafiə etdilər. Kiçik Çillə deyir: Qarıları təndirin 

ağzından salıb, gülfəsindən çıxaracam. Zəhmimdən uşaqlar tir-tir əsəcəklər. 

Çuvalları, küpləri bomboş boşaldacağam, qazanları ağzı üstə çevirəcəyəm. Böyük 

Çillə sakit, təmkinlə Kiçik Çilləyə deyir: sən çox da öyünmə, adamları tanımırsan, 

heç bir şey əldə edə bilməyəcəksən. Hirslənmiş Kiçik Çillə (fevralın birindən 

iyirmisinə kimi) Böyük qardaşından ayrılıb haray-həşir qopara-qopara, boranla, 

dumanla el-obaya hücum çəkir. İnsanlar onun belə aşıb-coşmasından qorxub 

çəkinmirlər. «Xıdır Nəbi»ni qarşılamağa hazırlaşırlar. Yenə xaşıl, quymaq bişirib 

yağla, doşabla, sarıköklə yeyib qızışırlar. Uşaqlar həyətləri gəzib «Xıdır Nəbi» 

mərasim nəğmələrini oxuyurdular. 

Kiçik Çillənin iyirmi günlük ömrü qurtardı. Lovğa-lovğa gələn Kiçik Çillə suyu 

süzülə-süzülə geri qayıdır. O, yolda Boz ayla rastlaşır. Boz ay (Əli) həm Böyük 

qardaşı, həm də Kiçik qardaşı insanları qorxuda bilmədiklərinə görə möhkəmcə 

tənqid edir, onları lağa qoyur.  

Boz ay (Əli) mülayim şəkildə, indi baxın, görün gedib mən nə eləyəcəyəm. Mən 

adamlar üçün bayram payı aparacağam. Boz ay başladı dörd çərşənbədə bir neçə iş 

görməyə. Əvvəlcə, suların şaxını sındırdı, havaları qızdırdı (od), külək ağacları 

yuxudan oyatdı, torpağın canı isindi. Əkin-biçin başlandı. Yaz (Fidan) (yamyaşıl 

paltar geyimində) hər üç qardaşı təbəssümlə süzüb dedi: hə, qardaşlar, insanları hədə-

qorxu ilə sındırmaq olmaz. Gərək yer-yurdu al yaşıla bürüyəsən. Üç qardaş köçünü 

sürüb gedirdi. Onların yerinə istəkli bir qonaq gəlirdi. Gözəllər gözəli Bahar!  

Dərs o qədər maraqlı və şən keçdi ki, uşaqlar sevindiklərindən bilmirdilər nə 

etsinlər.  

Müəllim dərsi sual-cavabla yekunlaşdırıb, evə tapşırıq verir.  

M – Uşaqlar, dərs xoşunuza gəldimi? Söhbət hansı fəsildən gedir? 

Ş (Yeganə) – Əlbəttə, dərs çox xoşumuza gəldi. Mövzunu tam başa düşdük. 

Söhbət qış fəslindən gedirdi.  

M – Fəsillər haqqında nəyi bilirsiniz? 

Ş (Lalə) – Bir kitabda oxumuşam ki, yaz bitirir, yay yetirir, payız yığır, qış 

dağıdır, müəllimə, doğrudan belədir.  

Ş (Natəvan) – Qarabağ haqqında bir nəğmədə deyilir: sinəsi  -  yaz, ürəyi – yay, 

süfrəsi –payız, ağlı – qış. Belə torpaq, sənə alqış! 

M – Kiçik Çillə nə üçün öz məqsədinə çatmadı?  

Ş (Nigar) – Çünki, o, lovğa idi, insanların gücünü qiymətləndirə bilmirdi.  

M – Novruza qədər neçə çərşənbə keçirilir? 

Ş (Ülvi) – Novruza qədər dörd çərşənbə keçirilir: su, od, yel, torpaq. Hər bir 

çərşənbənin öz mənası vardır.  

M – Novruza aid nələri bilirsiniz?  

Ş (Nazim) – Novruz sözü «yeni gün» deməkdir. Novruzda fəsil dəyişir, qışdan 

yaza keçilir.  

M – Novruza aid hansı adət-ənənələri xatırlayırsınız? 

Ş (Ayan) – Novruza aid xalqımız tarixən zəngin və maraqlı adətlər yaratmışdır. 

Novruzda evdə, eşikdə, həyət-bacada təmizlik işləri aparılır. Kəndlərdə evlərə şirə 

çəkilir, Novruz süfrəsi açılır, səməni qoyulur.  

Ş – Novruz adətləri çoxdur. Küsülülər barışır, uşaqlar həyətdə tonqal qalayıb 

üstündən tullanırlar, hamı təzə paltar geyir, səliqə-səhmana fikir verilir.  

M – Novruzda hansı şirniyyat növlərindən istifadə olunur? 

Ş (Fəridə) – Novruzun mətbəxi çox zəngindir. Qoğal, şəkərbura, paxlava, 

mütəkkə, badambura, şəkər çörəyi və s.  

M – Novruzda süfrəyə hansı xörəklər qoyulur? 

Ş (Nərmin) – Plov, balıq və toyuq, qovurma, səbzi, dolma, qatıq, dovğa, göyərti, 

göy qutabı, ət qutabı və s.  

M – Novruzda hansı adət və ənənələr üzrə iş aparılır?  

Ş (Hüseyn) – Novruzda həyət-baca təmizlənir, səməni göyərdilir, tonqal 

yandırılır, yumurta boyamaq, şam yandırmaq, təzə paltar geyinmək, yaşlılara hörmət, 

kömək, qayğı, küsülüləri barışdırmaq, evlərə papaq atmaq, səməni halvasını 

paylamaq və s.  

M – Novruzda hansı oyunlar oynanılır, hansı tamaşalar göstərilir? 

Ş (Nadir) – Ən çox xoşuma gələn «Kosa-kosa» oyunu, küçə tamaşaları, xoruz 

döyüşdürmə, «Dirədöymə», «Süddən-sümük», «Gizlənpaç».  

M – Novruzda hansı mərasimlər icra olunur? 

Ş (Kazım) – Su falı, niyyət tutma, bəxti sınama, duzlu kömbə yemək.  

M – Yaxşı, deyin görüm, Novruzda hansı milli-mənəvi dəyərlər vardır? 

Ş (Əsəd) – Xeyirxahlıq, kömək, qayğı, dostluq, ədalətlilik, səbirlilik, müdriklik, 

hörmətlilik, qonaqpərvərlik, şərəf, ləyaqət, namus, vicdanlılıq, doğruçuluq, insanlıq, 

vətənpərvərlik.  

Ş – Günah işlətməmək, mübarizlik, təmizlik, yaxşılıq, borc, məsuliyyət, 

əməksevərlik, paklıq, saflıq.  

Müəllimin verdiyi suallara şagirdlərin verdiyi cavablardan aydın oldu ki, onların 

Novruz bayramı haqqında təsəvvürləri kifayət qədərdir. Müəllimlərin, məktəbin, 

ailənin əsas vəzifəsi yeniyetmələri milli-mənəvi dəyərlərə məhəbbət ruhunda tərbiyə 

etməkdən ibarət olmalıdır.  

Evə tapşırıq: Dərslikdə (səh.179) sinifdənxaric oxu üçün verilmiş Aşıq Şəmşirin 

«Novruz bayramı» şerini oxumaq, bir neçə bəndini əzbər öyrənmək.  

Tarix və coğrafiya fənlərinin tədrisində diyarşünaslıq materialları əsasında 

yeniyetmələrin milli-mənəvi dəyərlərə məhəbbət ruhunda tərbiyəsinin imkan yolları. 

Yeniyetmələrin milli-mənəvi dəyərlərə məhəbbət ruhunda tərbiyəsində 

Azərbaycan tarixi fənninin imkanları daha genişdir.  

Azərbaycan tarixinin ümumtəhsil məktələrində tədrisi dərin və əhatəli biliyə, 

bacarıq və vərdişlərə, yüksək intellektə, geniş dünyagörüşə malik olan və onu daha da 

inkişaf etdirməyə çalışan, ahəngdar inkişaf etmiş şəxsiyyət formalaşdırmağa, öz 

soykökünə, adət-ənənələrinə, milli-mənəvi dəyərlərə əsaslanan, şərəfli tarixi 

keçmişinə dərindən yiyələnən, ailəsini, vətənini, millətini sevən və onu daima 

ucaltmağa çalışan vətənpərvər insan yetişdirməyə, azad və demokratik ruhlu vətəndaş 

tərbiyə etməyə xidmət edir. Ölkəmizdə təhsilin müasirləşdirilməsi, yeniləşdirilməsi 

anlamına görə müasir məktəb həyat üçün əsl vətəndaş hazırlamalı, uğurlu bir işçi, bir 

ailə adamı, bir yaradıcı şəxs kimi özünü təsdiqləməyi bacaran şəxsiyyət 

yetişdirməlidir. Tarixin sosial və universal bir elm kimi bilik sahəsi olması 

səlahiyyətli insan formalaşdırmaq üçün imkan verir. Ölkədə yürüdülən siyasi xəttin, 

Azərbaycanın dünyadakı mövqeyi, ölkənin ümumi inkişafını şərtləndirən amillər 

haqqında məlumatlar mənimsənilir, demokratik cəmiyyət şəraitində məktəblərdə 

sosial-siyasi və mədəni hadisələrə münasibət bildirilir və qiymətləndirmək bacarıqları 

formalaşdırılır. Yeniyetmələr tarixi hadisələrin mahiyyətini konkret dövrün 

xüsusiyyətləri baxımından izah edir və ona şəxsi münasibət bildirir, tarixi 

informasiyaları toplayır, təhlil edir və təqdimatlar hazırlayır, tarixi hadisələrlə bağlı 

fərziyyə və mülahizələr irəli sürür, proqnozlar verir, debatlarda, diskussiyalarda, 

müzakirələrdə ictimai rəy formalaşdıran məsələlər ətrafında təkliflərlə çıxış edir, 

hüquqi-siyasi və mədəni dəyərlərin həyatda reallaşmasına münasibət bildirir. Vətən 

tarixi fənnində tarixi inkişafa və sivil mədəniyyətə nümunə ola biləcək, habelə tarixən 

bağlı olduğumuz ölkələrin və xalqların tarixinin mühüm məqamları, sosial-iqtisadi, 

siyasi və mədəni proseslər, beynəlxalq münasibətlər, cəmiyyətlərin inkişafının islahat 

və inqilab yolları, aqrar sivilizasiyadan sənaye sivilizasiyasına keçid, müasir 

informasiya cəmiyyəti, dünyada gedən inteqrasiya prosesləri, bəşəriyyəti narahat 

edən qlobal problemlər haqqında məlumatlar mənimsənilir, yeniyetmələrdə və 

gənclərdə sosial-iqtisadi və siyasi prosesləri, hakimiyyət, cəmiyyət və şəxsiyyət 

münasibətlərini səciyyələndirən faktları, ictimai inkişafda maddi və mənəvi 

mədəniyyətin, insan amilinin rolu haqqında informasiyaları sistemləşdirmək və 

təqdim etmək bacarıqları formalaşdırılır.  

Məktəbli müxtəlif mənbələr əsasında tarixi faktları təhlil edir, onların arasındakı 

oxşarlıqlar və ziddiyyətlərin səbəblərini tapır, izah edir, konkret tarixi hadisələrə dair 

əlavə materiallar toplayır, onları sistemləşdirir, şəxsi mülahizələri əsasında referat, 

məruzə və tezislər hazırlayır.  

Milli müstəqilliyimizin bərpa edilməsi tariximizin tədrisi prosesində 

yeniyetmələrin milli-mənəvi dəyərlərə məhəbbət ruhunda tərbiyə edilməsi üçün geniş 

imkanlar açmışdır. Vətən tariximiz yeniyetmələrin milli-mənəvi dəyərlərə məhəbbət 

ruhunda tərbiyəsinə imkan verən diyarşünaslıq materialları ilə zəngindir. Milli 

tariximizin hər səhifəsi, hər cümləsi, hər sətri tarixən formalaşmış mənəvi 

dəyərlərdən xəbər verir. Bu zəngin tarixin inkişafının hər bir mərhələsində xalqımızın 

doğma yurda, doğma torpağa, ailəyə, cəmiyyətə bağlılığı, əsil qəhrəmanlıq, igidlik, 

mübarizlik və cəsarətlilik, düşmənə nifrət və amansızlığı, insanprərvərlik, müdriklik, 

ədalətlilik, şərəf və vətəndaşlıq ləyaqəti, sədaqətlilik, namusluluq, ismətlilik, 

qeyrətlilik, əməksevərlik, xeyirxahlıq, yaşlılara hörmət, ehtiram və qayğıkeşlik, 

nəcabətlilik, vətənpərvərlik, dostluq, səmimiyyətlilik,  maddi-mədəni irsə hörmətlə 

yanaşmaq, səbirlilik və dini etiqadlılıq, dövlətçilik, azərbaycançılıq kimi milli-mənəvi 

dəyərlər və s. öz əksini tapmışdır. Bu diyarşünaslıq materialları əsasında 

yeniyetmələrin doğma torpağa, ana vətənə, ana dilinə el-obaya məhəbbət ruhunda 

tərbiyə edilməsi vacib vəzifələrdən biri hesab edilməlidir. Vətən tarixinin öyrədilməsi 

öz soykökünü, milli adət-ənənələrini, milli-mənəvi dəyərlərini, şərəfli tarixi keçmişini 

əhatə edən biliklərə yiyələnən şəxsiyyət yetişdirməyə, ailəsini, xalqını və millətini 

sevən, onun varlığı ilə qürur duyan vətəndaş tərbiyə etməyə xidmət edir.  

Xalqımızın qürur mənbəyi, tariximizdə çox mühüm rol oynayan Heydər 

Əliyevin ifadəsi ilə desək «Mən fəxr edirəm ki, Azərbaycanlıyam» düşüncəsi ilə 

yoğrulmuş olur.  

Doğma yurda, ocağa, vətənə, onun flora və faunasına bağlılıq xalqımızın tarixən 

yaratdığı, göz bəbəyi kimi qoruyub sonrakı nəslə ötürülməsi ən ülvi  milli-mənəvi 

dəyərlərimiz hesab olunur. Bu, adamlarımızda tarixən formalaşır, yaşadıqları 

torpaqların əsil sahibləri olduğundan xəbər verir. Yeniyetmələrin Azərbaycan 

torpağına, ana vətənə, ana dilinə, dininə, el-obaya, doğma yurda, onun təbiətinə, 

ailəyə bağlılıq və məhəbbət ruhunda tərbiyə edilməsində vətən tarixinin tədrisinin 

rolu əvəzsizdir. Vətən tarixinin (V sinif) tədrisinə «Azərbaycan – mənim ən qədim 

vətənimdir» giriş mövzusu ilə başlanır. «Azərbaycan el müdriki Dədəmiz Qorqudun 

əmanətidir». «Dünya mədəniyyətinin zirvəsini fəth edən dahi Nizaminin yadigarıdır – 

Vətən!», «Doğma dilində dünya poeziyasının şah əsərlərini yaratmış ölməz Füzulinin 

əmanətidir Vətən!», «Tusilər, Nəsimilər, Vaqiflər, Mirzə Fətəlilər, Mirzə Cəlillər, 

Sabirlər, Cavidlər, S.Vurğunlar, Müşviqlər, Rəsul Rzalar, Ü.Hacıbəylilər, 

Şəhriyarlardır, Vətən!», «Ana haqqını tanrı haqqına bərabər tutan Oğuz qəhrəmanı 

Uruzun «Qırx il kölə kimi sürünməkdənsə, bir gün azad yaşamağı üstün tutan 

Babəkin bir əmanətidir Vətən!», «Şərqə, qərbə, şimala, cənuba elçilər göndərib 

elçilər qəbul edən babamız uzun Həsənin, yurdun bütün torpaqlarını birləşdirib 

qüdrətli Azərbaycan dövləti yaradan, doğma dilimizi dövlət dilinə çevirən Şah 

İsmayıl Xətainin yadigarıdır Vətən!», «Düşmənlərin qoşunlarını darmadağın etmiş 

Tomris ananın yadigarıdır Vətən!», «Burla xatunun, ağbirçək anamız Sara xatunun 

əmanətidir Vətən!». Odur ki, adi yadigar, adi əmanət deyil, müqəddəsdir Vətənimiz 

Azərbaycan! Sən mənim namusum, qeyrətim, iftixarım, əyilməz vüqarımsan, şah-

şöhrətim, şərəf və ləyaqətimsən, ata yurdum, elim-günüm, yurdum-yuvam, bəxtim-

taleyim, gücüm-qüdrətim, əbədi səcdəgahım, ümumi süfrəm, müştərək evimsən, 

Azərbaycan! 

“Vətən tarixi” dərsliklərində əksər mövzular yeniyetmələrin və gənclərin milli-

mənəvi dəyərlərə məhəbbət ruhunda tərbiyə edilməsinə geniş imkanlar açır. 

«Azərbaycan ən qədim insan məskəni», «Qayalar üzərində tarix», «Azərbaycanın ən 

qədim dövləti», «Azərbaycan adı necə yaranıb», «Qədim Azərbaycan dövləti – 

Albaniya», «Cavanşir», «Qırx il kölə yaşamaqdansa», «Kitabi-Dədə Qorqud – 

yurdumuzun tarix səlnaməsi», «Uzunömürlü dövlət – Şirvanşahlar», «Bərdə, Təbriz, 

Ərdəbil», «Azərbaycan mədəniyyətinin oyanışı», «Marağa rəsədxanası», «Rəşidiyyə 

– məşhur Azərbaycan universiteti», «Şuşa qalası», «İrəvan xanlığı», «Böyük 

Azərbaycan xeyriyyəçisi», «Sultan bəy Sultanov», «Bir kərə yüksələn bayraq», 

«1937-ci il», «Dirçəliş», «Qanlı yanvar», «Xocalı soyqırımı», «Müstəqil 

Azərbaycanın qurucusu» (V sinif), «Manna dövləti», «Azərbaycan Midiya və 

əhəmənilər dövründə», «Atropatena dövləti», «Albaniya dövlətinin yaranması», 

«Albaniya mədəniyyəti» (VI sinif), «Babəkin başçılığı altında azadlıq hərəkatı», 

«Müstəqil dövlətçilik ənənələrinin dirçəlişi», «IX-XI əsrlərdə Azərbaycan 

mədəniyyəti», «Şəki hakimliyi», «Qaraqoyunlu dövləti», «Mərkəzləşdirilmiş vahid 

Azərbaycan dövləti» (VII sinif) və s. mövzular yeniyetmələrin milli-mənəvi dəyərlərə 

məhəbbət ruhunda tərbiyəsi baxımından çox əhəmiyyətlidir. Bu mövzuları tədris 

edərkən müəllimlər həmin dövlətlərin yaranma zərurəti, dövlətçilik imkanları, onların 

yerləşdiyi coğrafi ərazi, əhalisi, əhalisinin məşğuliyyəti, etnik tərkibləri, siyasi 

quruluşları, təsərrüfatı, sənətkarlıq, memarlıq və incəsənətinin inkişafı, dini əfsanələri 

barədə konkret misallar əsasında dolğun məlumatlar verməli və sorğular 

keçirilməlidir. Dövlətçilik və güclü dövlət sisteminə malik olmaq hər dövlətin əzəli 

arzusudur. Bu baxımdan, Azərbaycan xalqı özünü çox xoşbəxt və rahat hiss edə bilər. 

Tarix göstərir ki, bizim eradan əvvəl üçüncü minillikdən başlayaraq Azərbaycan 

ərazisində zəngin dövlətçilik ənənələri – dəyərləri olmuşdur. Bunları, yeniyetmələrə 

çatdırmaq olduqca vacibdir. İstər Vətən tarixini tədris edən fənn müəllimləri, istərsə 

də yeniyetmə və gənclər dövlətçilik anlayışlarının mahiyyətini dərindən 

mənimsəməlidirlər. Ayrı-ayrılıqda həm müəllimlərlə, həm də yeniyetmələrlə 

keçirdiyimiz sorğulara aldığımız cavablar bir daha sübut edir ki, hələ də müəllim və 

şagirdlərimizə bu məfhumların mahiyyəti haqqında tam məlumata malik deyillər. 

Azərbaycan ərazisində yaranan Manna, Atropatena, Albaniya (VII sinif), Rəvvadilər, 

Şəddadilər, Atabəylər, Qaraqoyunlular, Ağqoyunlular, Səfəvilər (VIII sinif) dövlətləri 

və onların dövlətçilik ənənələri, siyasi qürum kimi uzun müddət fəaliyyət göstərən 

Azərbaycan xanlıqlarının (Bakı, Şəki, Şamaxı, Quba, Qarabağ, İrəvan, Naxçıvan, 

Gəncə, Təbriz, Xoy, Ərdəbil və s.) dövlət strukturları və dövlət xadimlərinin 

siyasətləri haqqında məktəblilərə düzgün və konkret informasiya çatdırılsın və 

mənimsədilsin. Hər bir yeniyetmə ulu babalarının dövlətçilik ənənələri ilə fəxr etməli 

və qürur hissi yaşamalıdırlar. Axı, bu, bizim əzəli dövlətimiz və müqəddəs 

tariximizdir. On dörd, on beş yaşlarında o üzlü, bu üzlü Azərbaycanı birləşdirib 

Böyük Azərbaycan dövləti yaradan Şah İsmayıl Xətainin həyatı və fəaliyyəti bu 

günkü yeniyetmə və gənc üçün örnək, fəxr edilməli bir tarix deyilmi? Tarixi, iyirmi 

bir mahalı əhatə edən Qarabağ xanlığı və onun dövlətçilik ənənələri indiki 

Qarabağlılar üçün fəxarət deyilmi?  

Bütöv Azərbaycan ideyasının reallaşmasında Azərbaycan Səfəvilər dövlətinin 

yaranması xüsusi mərhələdir. Məhz, bu dövrdə «Azərbaycan əsrlər boyu itirmiş 

olduğu ərazi bütövlüyünü bərpa edərək uzun müddətə bütün tarixi torpaqlarını vahid 

qüdrətli dövlətdə birləşdirdi  [117, s.12, 186].  

“Azərbaycan – ən qədim insan məskənidir” mövzusunu tədris edərkən müəllim 

vətənimizin zəngin təbiəti, flora və faunası, dağları, bulaqları, meşələri və mağaraları, 

çayları haqqında dolğun məlumatlar verməli, belə bir ərazinin insanların yaşaması 

üçün olduqca əlverişli olduğunu göstərməlidir. Azərbaycanda insanların yaşadığı ən 

qədim mağaranın məhz Qarabağda olması xüsusi ilə diqqətə çatdırılmalıdır. Azıx 

mağarası Füzuli şəhəri yaxınlığında yerləşir. Alimlər burada qədim insanların necə 

yaşadıqlarını göstərən maraqdı tapıntılar aşkar etmişlər.  

«Azıx mağarası», «Ağız adamı» sübut edir ki, Azərbaycan ən qədim insanların 

yaşayış məskəni olmuşdur.  

Müəllim şagirdləri fəallaşdırmaq məqsədilə onların qarşısında problem suallarla, 

məsələn, «Azıx mağarasının dünyanın ən qədim insan məskəni olmasını nə sübut 

edir? Şagirdlər dərslik mətni, şəkil və illüstrasiyaları təhlil və müzakirə edir, tədqiqat 

aparırlar. Sonra müəllim sualların miqdarını artırmaqla «Azıx mağarası» haqqında 

tam məlumat əldə etmələrinə nail olur. «Azıx mağarası» nədən xəbər verir? 

Azərbaycan ərazisinin qədim insanların yaşaması üçün əlverişli olması nə ilə bağlı 

idi?», «Azıx mağarası» və onun yerləşdiyi məkan haradadır?», «Azıx adamının alt 

çənə sümüyü haqqında nə bilirsiniz?» və b. suallarla yeniyetmələrin diyarşünaslıq 

materialları əsasında milli-mənəvi dəyərlərə məhəbbət ruhunda tərbiyə edilməsini 

reallaşdırmaq imkanları daha geniş mahiyyət kəsb edir. Bu, yeniyetmələrdə milli-

mənlik şüurunun formalaşmasına imkan yaradır, onlarda bölgələri haqqında qürur 

hissi aşılayır.  

Növbəti mövzunun «Qayalar üzərində tarix» mövzusunun tədrisində şagirdlərin 

(V sinif) fəaliyyəti Qobustanın nə üçün qoruq muzey elan edilməsinə yönəldilir. 

Keçən dərsdə maddi mənbələr haqqında biliyin yada salınması ilə bu bilikləri yeni 

faktlarla zənginləşdirmək üçün şagirdləri problemin həllinə istiqamətləndirdilər. Bu 

mövzuların öyrənilməsi yeniyetmələrdə yaşadıqları torpağa, yurda, ocağa, 

bütünlükdə Vətənə bağlılıq hissini formalaşdırır, onlarda vətəndaşlıq ləyaqəti, şərəfi, 

şüuru, vətənpərvərlik ruhu tərbiyə edir. İgidlik, qəhrəmanlıq, mərdlik, mübarizlik 

xalqımızın mentalitetinin fərqlənən cəhətlərindəndir. Qəhrəmanlıq – igidlik və 

qorxmazlıq simvoludur. O, heç bir cəfa və vəziyyətlərdən qorxmayaraq qarşıya 

qoyduğu məqsəd uğrunda mübarizə deməkdir.  

Kökləri qədim türklərə gedib çıxan bu milli-mənəvi dəyərlər hələ də davam 

etməkdədir. Necə ki, erməni deyilən bir düşmənimiz qonşumuzdu, qəhrəmanlıq 

ruhunda tərbiyə arxa plana keçməyəcəkdir. Qəhrəmanlıq dəyərləri xalqımızın şifahi 

və yazılı ədəbiyyatına asanlıqla keçməmişdi. Xalqın qəhrəmanlığı, igidliyi, 

mübarizliyi bunları qələmə almağı zəruri etmişdir. Təsadüfi deyildir ki, xalq bu 

sözləri dilinin əzbəri etmişdir. Qarabağ diyarı ermənilər tərəfindən zəbt ediləndə 

Azərbaycan xalqı öz sözünü dedi: «Vətən, sənin uğrunda ölməyə hazır olan 

qəhrəmanların var». Bütün xalqımız bir nəfər kimi könüllü olaraq vətənin 

müdafiəsinə qalxdı və düşmənə ağır zərbələr vuruldu.  

Orta ümumtəhsil məktəblərinin V sinif tarix proqramlarına və dərsliklərinə daxil 

edilmiş «Albaniya hökmdarı Cavanşir», «Qırx il kölə kimi yaşamaqdansa», «Dədə 

Qorqud yurdumuzun tarix səlnaməsi», «Azərbaycanın dəmir qapısı Dərbənd», 

«Uzunömürlü dövlət – Şirvanşahlar», «Bərdə», «Təbriz», «Ərdəbil», «Şəmsəddin 

Eldəniz necə Azərbaycan hökmdarı oldu?», «Marağa rəsədxanası», Ağqoyunlu 

dövlətinin hökmdarı», «Gülüstan qalası, yoxsa Azərbaycan», «Şərqin son fatehi», 

«İlk Azərbaycan xanlığı», «Şuşa qalası», «İrəvan xanlığı», «Gəncə xanlığı», 

«Səttarxan», «Sultan bəy Sultanov», «Mart soyqırımı», «Bir kərə yüksələn bayraq», 

«Azərbaycanın milli ordusunun yaradılması», «1937-ci il», «İkinci dünya müharibəsi 

və Azərbaycan», «Qanlı yanvar», «Xocalı soyqırımı» və b. mövzuları xalqımızın 

qəhrəmanlıq şücaətinə, igidlik, cəsurluq və dözümlülük kimi milli-mənəvi dəyərlərə 

yeniyetmələrin məhəbbət ruhunda tərbiyəsi problemlərinə diqqət yetirilməlidir.  

Azərbaycanın qəhrəmanlıq, igidlik, şücaət və mübarizlik tarixində Tomrisin, 

Cavanşir və Babəkin xüsusi yeri vardır. Tomris ağıllı və tədbirli bir dövlət xadimi 

kimi yalançı, hiyləgər və qaniçən Kiri məğlub edir, Cavanşir daxili və xarici siyasəti 

ilə Azərbaycan tarixində qüdrətli dövlət xadimi olaraq qalır, Babək «qırx il kölə kimi 

yaşamaqdansa…üç gün azad yaşamağı üstün tutaraq» ərəb istilasına qarşı iyirmi il 

xalqımızın azadlıq müharibəsinə rəhbərlik edir.  

Bu qəhrəmanlıq tarixinin yeniyetmələrə çatdırılması və onların həyat predosuna 

çevrilməsinə çalışmaq çox vacibdir. Onlara milli-mənəvi dəyərlərimizdən olan 

igidlik, qəhrəmanlıq, cəsurluq, qorxmazlıq haqda bilikləri aşılamaq bu günümüz üçün 

də əhəmiyyətlidir. Otuz ilə yaxın düşmən tapdağında əzilən doğma torpağımızı 

mənfur ermənilərdən geri almaq üçün bizə Tomrislər, Cavanşirlər və Babəklər lazım 

oldu.  

İgid sərkərdə Cavanşirin onu ölərkən vətən sərhəddində dəfn etsinlər vəsiyyəti 

bu günkü yeniyetmələr üçün əsil vətənpərvərlik nümunəsidir.  

Ulu öndər Heydər Əliyev demişdir: «Cavanşir və Babək kimi sərkərdələrin 

qəhrəmanlıqları böyük vətənpərvərlik məktəbinə çevrilmiş, Vətənin bütövlüyü, 

xalqın birliyinin təcəssümü olmuşdur». Babəkin azadlıq hərəkatı ilə bağlı  mövzular 

orta məktəblərin beş və yeddinci siniflərində tədris olunur.  

Məhəmməd Peyğəmbərin vəfatından sonra ərəb dövlətini Xəlifə adlandırılan 

hökmdarlar idarə etməyə başladı. Ona görə də ərəb dövləti sonralar xilafət adlanırdı. 

Tezliklə güclənən ərəblər qonşu ölkələri ələ keçirməyə başladılar. İlk illərdə ərəblər 

İslam dininin qaydalarına əməl edirdilər. Ölkə ədalətlə idarə edilirdi. Lakin zaman 

keçdikcə əhalidən alınan vergilər artırıldı. Ədalətsizlik hökm sürməyə başladı. Yerli 

əhalinin torpaqları alınaraq buraya ərəblər köçürülmüşdü. Bütün bunlar 

Azərbaycanda xalqın narazılığına səbəb oldu. Ərəb əsarətinə qarşı üsyanlar başladı. 

Sonralar bu üsyanlar genişlənərək azadlıq uğrunda geniş hərəkata çevrildi. Bu hərəkat 

Xürrəmilər hərəkatı adlanırdı. (Xürrəm – şad, firavan deməkdir. Pəhləvi dilində isə 

od, günəş mənasında işlənirdi).  

Xürrəmilər islam dininə görə deyil, vətənimizin azadlığı uğrunda müharibə 

aparırdılar. Azadlıq hərəkatına Babək (əsl adı Həsəndir) başçılıq edir. Babəkin 

ətrafında güclü sərkərdələr toplanmışdı. Ordusunda güclü nizam-intizam vardı. 

Babək bu nizamı ordunun sayəsində ərəb xilafətinin altı ordusunu məhv etmişdi. Bu 

möhtəşəm qələbənin səbəblərindən biri də azadlığı hər şeydən üstün tutan xalqımızın 

birliyi idi. V sinifdə Xürrəmilər hərəkatı barədə yığcam söhbət açılır. Babəkin 

başçılıq etdiyi üsyanlar haqqında mənbələrə əsasən məlumat toplamağa 

istiqamətləndirilir. Şagirdlər Babəkin başçılıq etdiyi üsyanların səbəbləri, 

üsyançıların qələbələri, üsyanın tarixi əhəmiyyəti barədə müəllimin verdiyi suallara 

cavab verirlər. «Babək» filmindən franqmetnlər nümayiş etdirilir.  

VII sinifdə Babəkin həyatı, ailəsi, qardaşları (Müşviyə, Abdulla, Tarxan, Adin 

və başqaları Xürrəmilər hərəkatının genişləməsi, azadlıq müharibəsinin geniş vüsət 

alması, Həşdadsər dağı yaxınlığında Babəkin ərəb xilafəti ordusunu məğlub 

etməsinin, nəhayət, 838-ci ildə Həmədan şəhəri uğrunda döyüşlərdə Babəkin əsir 

alınması və xəlifənin əmri ilə Salifə şəhərində edam edilməsindən ətraflı məlumat 

verilir. V və VII siniflərdə Babək mövzusunun tədrisi zamanı yeniyetmə və gənclərin 

milli-mənəvi dəyərlərə məhəbbət ruhunda tərbiyəsi imkanlarını araşdırmağı vacib 

bildik. Problemlə bağlı müşahidələr apardıq və müəllimə bəzi məsləhətlər verdik. 

Aparılan dərsin gedişinə nəzər salaq və məsləhətlərə diqqət yetirək. Bildiyimiz kimi 

yeniyetməlik yaşını səciyyələndirən əsas cəhətlərdən biri onlarda qəhrəmanlıq, 

igidlik, şücaət və mübarizliklə bağlı hadisələrə çox həssaslıqla yanaşmalarıdır. Onlar 

qəhrəmanlıqla bağlı hər hansı bir kitabı oxuyarkən və kino-filmə tamaşa edərkən 

özlərini, bir növ həmin hadisələrin iştirakçısı və qəhrəmanı hesab edirlər, həmin 

hadisələrlə yaşayırlar.  

Bu cəhəti V və VII sinif şagirdləri ilə keçirdiyimiz şifahi sorğuya aldığımız 

cavablardan və yazdıqları inşalardan da asanlıqla müəyyən etmək olar.  

Şifahi sorğu üçün aşağıdakı sualları məsləhət bildik: 

1. Babəkin başçılıq etdiyi üsyanın səbəbləri? 

2. Babək hansı amallar uğrunda müharibə aparırdı?  

3. Üsyançıların qələbə çalmasının səbəbləri? 

4. Babəkin başçılıq etdiyi üsyanın baş verdiyi dövr haqqında nə deyə bilərsiniz? 

5. Babəki xalqımızın qəhrəman oğlu adlandırmaq olarmı? 

6. Babəkin başçılıq etdiyi üsyanın tarixi əhəmiyyətini necə dəyərləndirərdin? 

7. Babəkin azadlıq uğrunda mübarizədə qələbə çalmasının səbəbləri? 

8. Babək sizin üçün kimdir? Ona oxşamaq istərdinizmi? 

9. Babək hərəkatında xalqımızın hansı milli dəyərləri öz ifadəsini tapmışdır? 

VII sinifdə müəllim (X.Qurbanova) dərsə həmin suallarla başladı. Alınmış 

cavablar.  

Ş (Əli) – Ərəb mənşəli əhalinin Azərbaycana köçürülməsi, xilafatın vergi 

siyasəti, məmurların özbaşınalığının artması, yerli əhalinin yadelli işğalçılara qarşı 

qəzəbinin artması.  

Ş (Fidan) – Xalqımızın heç kimdən asılı olmadan azad yaşaması.  

Ş (Hüseyn) – Babəkin nizami ordu yaratması. Güclü, cəsur və tədbirli 

sərkərdələrinin olması, orduda nizam-intizamın güclü olması nəticəsində.  

Ş (Hidayət) – Məhəmməd Peyğəmbərin vəfatından sonra ərəb dölvətinin 

parçalanması. Müstəqil ərəb dövlətlərinin yaranması. İşğalçılıq müharibələrinin 

başlanması, ədalətsizliyin hökm sürməsi.  

Ş (Bəxtiyar) – Babək əsil Azərbaycan oğlu idi. Bu gün erməni faşistlərinə qarşı 

mübarizədə Azərbaycanın Mübariz kimi Babəkləri vardır.  

Ş (İlham) – Babəkin apardığı mübarizə azadlıq müharibəsi idi. Bu gün ərəb 

dövlətlərində baş verən hadisələr, dağıntılar, günahsız adamların, uşaqların ölümü 

ərəb xalqlarının birliyini tələb edir.  

Ş (Nicat) – Babəkin ətrafında güclü sərkərdələr toplanmışdı. Orduda güclü 

nizam-intizam hökm sürürdü. Bu qələbənin səbəblərindən biri də azadlığını hər 

şeydən üstün tutan xalqımızın birliyi idi. 

Ş (Şəhla) – Xalqımızın igid övladları çox olmuşdur, indi də çoxdur. Onlar 

müxtəlif dövrlərdə yaşasalar da məqsədləri bir olmuşdur.  

Babək əsil, igid Azərbaycan oğludur. Kim azadlıq uğrunda mübarizədə Babəkə 

oxşamaq istəməz. Babək mənim həyat idealımdır.  

Ş (Günel) – Babək (Həsən) tarixi şəxsiyyətdir. Tarixi şəxsiyyətlər isə həmişə 

tarixdə əzəmətli dəyişikliklər aparırlar. Babək uşaq ikən yetim qalmış, o, həyatın 

bütün acılarını çəkmişdir. Babək öz xalqının oğlu idi. O, uşaq yaşlarından xalqının 

ərəb əsarətindən çəkdiyi zilləti şəxsən görmüş, bu, onun qəlbində ədalətsizliyə qarşı 

nifrət alovu yandırmışdı. Babək, xalqımızın  tarixən yaratdığı və həmişə sadiq qaldığı 

xeyirxahlıq, ədalət, əxlaqilik, igidlik, qəhrəmanlıq, şərəf, ləyaqət, namusluluq kimi 

milli-mənəvi dəyərlərin simvoludur. Mənə belə gəlir ki, öz vətənini, ocağını, 

yurdunu, doğma torpağını, elini, obasını, dilini, xalqını sevən hər bir yeniyetmə və 

gənc Babək əqidəli olmalı, böyük amallarla yaşamalıdır.  

Sual cavabdan sonra müəllim Babək hərəkatı mövzusunun şərhinə başladı. Dərs 

maraqlı keçdi. Müəllim «Qırx il kölə kimi sürünməkdənsə, bir gün azad yaşamaq 

daha yaxşıdır» mövzusunda evə inşa yazmağı tapşırdı.  

Azərbaycan xalqının qəhrəmanlıq tarixində «Kitabi-Dədə Qorqud»da təsvir 

olunan oğuz igidlərinin xüsusi yeri vardır. Dastanda bütün türk dünyasının milli-

mənəvi dəyərlərini özündə birləşdirən zəngin və qiymətli materiallar çoxdur. Dədə 

Qorqud dastanı Azərbaycan xalqının milli-mənəvi dəyərlərini özündə təcəssüm 

etdirir. Təkrar olsa da Azərbaycan tarixinin tədrisi zamanı milli-mənəvi dəyərlərimizi 

yeniyetmələrə daha dərindən aşılamaq və onların milli-mənəvi dəyərlərə məhəbbət 

ruhunda tərbiyə edilməsində təkrarən bu mövzuya müracət etməyi vacib bilmişik. 

Vətən tarixində bu mövzu V və VII siniflərdə öyrənilir. V sinifdə «Kitabi-Dədə 

Qorqud» yurdumuzun  «Tarix səlnaməsi» VII sinifdə isə «Kitabi-Dədə Qorqud» - 

oğuz türklərinin tərcümeyi-halıdır» kimi tədris olunur. Bizə belə gəlir ki, tarixi 

baxımdan fənlərarası inteqrasiya yaratmaq üçün bu, daha səmərəli olardı.  

Dastanda oğuzlara məxsus milli-mənəvi dəyərlər: düşmənə qarşı birlikdə 

mübarizə aparmaq, qonaqpərvərlik və səxavətlilik, qadına humanist münasibət, ər və 

arvadın qarşılıqlı məhəbbəti, namus, qeyrət, şərəf, ləyaqət, dostluq, sədaqət, 

yoldaşlıq, təsərrüfatçılıq, əməksevərlik, qorxmazlıq, vətənpərvərlik, yurda bağlılıq, 

dəyanətlilik, ailəcanlılıq, milli-mənlik, vicdanlılıq, sözübütövlük, cəsarətlilik, 

səxavətlilik, igidlik, sədaqətlilik, düzgünlük, ismətlilik, dözümlülük, valideynlərə, 

yaşlılara hörmət, ehtiram, qayğıkeşlik, əldən tutmaq, mərdlik, cəsarət, insanpərvərlik, 

qəhrəmanlıq, müdriklik və s.  öz əksini tapmışdır. Əgər müəllimlərimiz öz dərslərini 

lazımi səviyyədə qura bilsələr, sinif rəhbərləri və valideynlər tərbiyə işində səbrli və 

təmkinli olsalar, yeniyetmə və gəncləri milli-mənəvi dəyərlərə məhəbbət ruhunda 

tərbiyə etmək asanlaşar və qarşıya qoyulan məqsədə çatmaq mümkün olar.  

Bu mövzunu tədris edərkən yaxşı olar ki, müəllim Dədə Qorqud dastanında 

verilmiş dəyərlərin şagirdlər tərəfindən necə dərk edildiyini öyrənmək məqsədilə 

aşağıdakı cədvəli doldurmalarını məsləhət görərdi. 

 

 

 

Dədə Qorqud 

Qəhrəmanlıq və 

igidlik nümunələri 
Ailə ənənələri Məişət məsələləri Qadına münasibət 

Azərbaycan xalqının tarixi qəhrəmanlıq tarixidir. Xalqımız heç vaxt yadellilərin 

zülmünə, ədalətsizliyinə boyun əyməmişdir.  

Koroğlular, Nəbilər, Sultan bəylər, Səttarxanlar həmişə zülmə, ədalətsizliyə qarşı 

mübarizə aparmış, Təbrizlər, Rövşənlər, Mübarizlər və Çingizlər torpaq, vətən, yurd 

uğrunda, azadlıq uğrunda döyüşə atılmış və bu müqəddəs amallar şəninə şahidlik 

zirvəsinə ucalmışlar.  

Xalqımızın azadlığı sevən mərd oğulları erməni qəsbkarlarının və onların 

havadarlarının məkrli siyasətinə qarşı bir nəfər kimi birləşmiş və döyüşlərdə 

qəhrəmanlıq göstərmişlər. İyirminci əsrin əvvəllərində xalqımıza qarşı çoxdan 

hazırlanan erməni vəhşilikləri başladı. Ermərilər öz havadarlarının dəstəyi ilə İrəvan, 

Naxçıvan, Qarabağ və Zəngəzur bölgələrində vəhşiliklərə başladılar. Yüzlərlə, 

minlərlə günahsız azərbaycanlı uşaqları, qocalar və qadınlar işgəncələrə məruz qaldı, 

öldürüldü. Vəhşi Andronik və onun quldur dəstələrinə qarşı balta, yaba, dəyənəklə 

silahlanmış xalqımız ayağa qalxdı, Sultan bəyin ətrafında yumruq kimi birləşdilər. 

Sultan bəy bütün Zəngəzurun müsəlman əhalisini ayağa qaldırır, onları silahlandırır. 

Sultan bəy qardaşı, Qarabağın general-qubernatoru Xosrov bəylə birlikdə nə 

Zəngəzurda, nə də Qarabağda erməniləri cavabsız qoymadı.  

1918-ci ilin mart ayında erməni vəhşiləri və onların havadarları Bakıda, 

Şamaxıda, Qubada və Lənkəranda xalqımıza qarşı soyqırımı həyata keçirdilər. 26 

mart 1998-ci ildə Ulu öndər Heydər Əliyev Azərbaycan xalqına qarşı törədilmiş 

bütün soyqırımları tarixin yaddaşında saxlamaq üçün xüsusi fərman imzaladı. Bu 

fərmanla 31 mart Azərbaycanlıların soyqırımı günü elan edildi.  

Ümumtəhsil məktəblərinin V siniflərinin tədris proqramlarına daxil edilən «Mart 

soyqırımı», «Qanlı yanvar», «Xocalı soyqırımı» Azərbaycan xalqının tarix yaddaşına 

qəhrəmanlıq motivləri kimi yazıldı. Qanlı yanvar və Xocalı hadisəsi təkcə 

Azərbaycana, onun xalqına qarşı deyil, bəşəriyyətə qarşı törədilmiş ən ağır, misli 

görünməmiş cinayətdir. Qanlı yanvar gecəsi və Xocalı soyqırımı azadlıq 

mücahidlərini qorxutmadı. Onların əllərində silah olmasa da, ürəklərində Vətən 

sevgisi vardı. Bu sevgi xalqımızı daha yenilməz və məğlubedilməz edirdi. Bu, 

müstəqillik uğrunda mübarizə idi. Sentyabr ayının 27-də başlanan, 44 gündə uğurla 

sona yetən müharibə ermənilər tərəfindən işğal olunan torpaqlarımızın geri 

alınmasına xidmət etdi. Hörmətli prezidentimiz İlham Əliyevin düşünülmüş, məntiqi 

addımları vətən övladlarını özünə çəkdi. Hamı bir nəfər kimi onun yanında oldu, 

səsinə səs verdi. Ali baş komandanımızın cəsarəti, qorxmazlığı sayəsində vətən 

oğulları da bu yolla irəlilədi və qələbələr qazandı.  

Azərbaycan xalqının gen yaddaşına hopmuş ən ülvi milli-mənəvi dəyərlərindən 

biri də hikmətdir, müdriklikdir. Bu, xalqımıza xas olan təbii dəyərdir. Təəccüblü 

deyildir ki, Azərbaycan xalqı və onun tarixi müdriklik tarixidir, mənəviyyat tarixidir. 

Beşinci, doqquzuncu siniflərdə tədris olunan «Azərbaycan tarixi» dərslikləri 

xalqımızın hikmətini, müdrikliyini əks etdirən bölgə materialları ilə zəngindir. Bu 

materiallar əsasında yeniyetmələri milli-mənəvi dəyərlərə məhəbbət ruhunda tərbiyə 

etməyə geniş imkanlar açır.  

Xalqımızın gen yaddaşından qaynaqlanan bu əbədi milli-mənəvi dəyərləri 

yeniyetmələrə aşılamaq üçün, fikrimizcə, «Atropatena dövlətinin yaranması», 

«Cavanşir», «Qırx il kölə kimi yaşamaqdansa», «Kitabi-Dədə Qorqud» yurdumuzun 

tarix səlnaməsi» (V sinif), «Babəkin başçılığı altında azadlıq hərəkatı», «Monqollar 

Azərbaycanda», «Ağqoyunlu dövlətinin xarici siyasəti» (VII sinif), «Azərbaycan 

xanlıqları» (IX sinif) mövzularına diqqət yetirmək vacibdir. Müəllim həmin 

mövzulardan, məsələn, Atropatanın fateh İsgəndərin etimadını qazanmaq üçün 

Batrinin üsyanını yatırmasını, hətta öz qızını İsgəndərin ən igid sərkərdəsi Perdikkiyə 

ərə verməsi, Xəzərilərin Albaniyaya hücumlarına son qoymaq və dağıntıdan xilas 

etmək məqsədilə Cavanşirin Xəzər xaqanlığının qızı ilə evlənməsini, Albaniyanın 

mədəniyyətini saxlamaq məqsədilə Xəlifə ilə görüşmək üçün Şam şəhərinə 

gəlməsini, Uzun Həsənin ağqoyunlu dövlətini Teymurun istilasından qorumaq üçün 

ona pul, qızıl, geyim və mal-qaradan ibarət xərac verməsini, İbrahim xanın müəyyən 

münasibətləri nizamlamaq üçün öz sevimli qızı Ağabəyim Ağanı İranın hökmdarı 

Fətəli xana ərə verməsini, Qarabağ xanlığını gərginləşmiş nəzarətdən qurtarmaq üçün 

Xurşudbanu Natəvanın Xasay bəylə izdivaca məcbur olması və s. misal gətirməsi 

müdriklik nişanəsi kimi önəmli olardı.  

Azərbaycan tarixində Mömünə Xatun, İnanc xanım, Mehrcan xanım, 1 Şah 

İsmayılın yaxın sirdaşı olan Taclı xanım və qızı Pərican xanım, Qubalı Fətəli xanın 

xanımı Tuti Bikə, Gəncə Xanı Cavad xanın Xınalı xatunu, Bəyim xatun və s. kimi 

xanımlar böyük tarixi missiyanı yerinə yetirmiş, müdriklikləri ilə ad-san qazanmışlar.  

Adı Azərbaycan dövlətçilik tarixinə ilk xanım diplomat kimi daxil olan Sara 

xatun fəxr edə biləcəyimiz bir qadın, eyni zamanda, gözəl nümunə olacaq bir anadır. 

Onun əsl adı Gövhərşah xatundur. Ağqoyunlu hökmdarı Uzun Həsənin anasıdır. 

Bütün Şərqdə dövrünün yeganə istedadlı diplomat qadını kimi tanınan Sara Xatun 

böyük ağıl və mətanət, müdriklik və cəsarət sahibi idi. Sara Xatun Ağqoyunlu 

dövlətinin möhkəmləndirilməsində, onun xarici siyasətinin müəyyənləşdirilməsində 

və həyata keçirilməsində mühüm rol oynayıb. Sara Xatun Uzun Həsənin ən məsul 

diplomatik tapşırıqlarını böyük səylə və müvəffəqiyyətlə həyata keçirirdi. Elə buna 

görə də həmin dövrdə kiçik Ağqoyunlu dövləti Osmanlı Türkiyəsi və Qaraqoyunlu 

kimi iki qüvvətli rəqib arasında müstəqilliyini saxlaya bilmişdi. Olduqca ağıllı, 

tədbirli qadın olan Sara xatun dövlətin idarəçilik şəraitində oğluna yaxından kömək 

edirdi. Türkiyə Ağqoyunlu dövlətinin müttəfiqi və Aralıq dənizi sahilində əlverişli 

strateji mövqeyə malik Qaraman əmirliyini aradan qaldırmaq istədikdə Osmanlı 

imperatoru II Mehmetlə danışıqlar aparmaq üçün Sara Xatun göndərilmişdi. Sara 

Xatun Osmanlı imperatoru II Mehmetlə bağladığı Yassıçəmən müqaviləsi (1461) 

Ağqoyunlulara dövlət müstəqilliyinin saxlanılmasında böyük əhəmiyyətə malik idi. 

Teymurlu hökmdarı Əbu Səidlə danışıqlar aparan Ağqoyunlu elçilərinə də Sara 

Xatun başçılıq etmişdir (1468). Avropa ölkələri də bu Azərbaycanlı xanımı çox yaxşı 

tanıyır, ona böyük ehtiramla yanaşırdılar. Sara Xatun dövlət xadimi və diplomat 

olmaqla bərabər, həm də böyük hərbi sərkərdəlik bacarığına və hərbi intuisiyaya 

malik qadın olmuşdur. Onun əqli çevikliyi dar məqamlarda tez qərar çıxarmağa 

imkan vermişdir. Sara Xatun uzaq tarixi keçmişimizdə yaşasa da onun siyasi 

mədəniyyəti, diplomatik fəaliyyəti və şəxsi şücaəti müasir nəsillərin, xüsusən 

yeniyetmələrin milli-mənəvi dəyərlərə məhəbbət ruhunda tərbiyəsində əvəzsiz 

örnəkdir.  

Azərbaycan tarixində buna bənzər fəxr edəcəyimiz hadisələr kifayət qədərdir. 

Şirvanşah birinci İbrahim Xəlilullahın, Şəki xanı Nağı Çələbinin göstərdiyi müdriklik 

və ağıllı siyasi gedişləri misal gətirmək olar. Şeyx İbrahim öz müdrik və şəraiti 

düzgün qiymətləndirmək bacarığı ilə öz dövlətini Qızıl Orda xanı Toxtamışın və 

Əmir Teymurun hücumlarından xilas etmişdi. Şeyx İbrahim Əmir Teymur Qarabağda 

olarkən qiymətli hədiyyələrlə onun görüşünə gəlir. Rəvayətə görə Şeyx İbrahim Əmir 

Teymura müxtəlif hədiyyələr aparmışdı. Bu hədiyyələr arasında qullar da vardı. Hər 

hədiyyədən doqquz dənə, qulların sayı isə səkkiz imiş. Əmir Teymur təəccüblənir və 

Şeyxə deyir: «Bəs qullar niyə səkkiz nəfərdir?». Doqquzuncu qul mən özüməm – 

deyə Şeyx İbrahim cavab verir. Bu ağıllı və müdrik cavab Teymurun xoşuna gəlir və 

bildirir: «Əgər mənim ətrafımda beş-on nəfər bu ağılda adam olsaydı mən bütün 

dünyanı tutardım». Bu müdrikliyi sayəsində Şeyx İbrahim ölkəsini yersiz dağıntı və 

qarətlərdən xilas edib ərazisini Şəkidən Bakıya, Dərbənddən Kürə qədər 

genişləndirmişdi.  

Tədqiqatlar göstərir ki, yeniyetmələrin milli-mənəvi dəyərlərə məhəbbət ruhunda 

tərbiyə edilməsində müdriklik dəyərlərimizdən soraq verən maddi-mədəniyyət 

abidələrimiz və mütəfəkkirlərimizdən istifadə də geniş imkanlara malikdir. V və IX 

siniflərin «Azərbaycan tarixi» dərsliklərində bu milli nümunələrə aid kifayət qədər 

zəngin materiallar verilmişdir. Bu baxımdan, Qarabağ bölgəsi tarix-memarlıq 

abidələri ilə çox zəngindir. Təkcə Şuşada bir dünya, 110 respublika, 117 yerli 

əhəmiyyətli tarix-memarldıq abidələri vardır. Gövhər Ağa məscidi, Aşağı Göhər ağa 

məscidi, İbrahim xanın qəsri, Xan sarayı Şuşanın emblemi idi. XVIII əsrin yadigarı 

olan Qala divarları, Pənah xanın sarayı, Əsəd bəyin evi, Mehmandarovların komleksi, 

qız monastrı, müxtəlif türbələr, qədim yaşayış evləri, bürclər, bulaqlar, karvansaralar, 

malikanələr, qədim hamamlar, mədrəsələr, muzeylər – hər biri ayrılıqda dünya 

mədəniyyətinin incisi idi. Ağcabədi, Füzuli, Bərdə, Cəbrayıl və Tərtər rayonlarında 

tunc, antik dövr və orta əsrlərə aid çoxlu sayda yaşayış yerlərinin qalıqları, türbələr, 

məscidlər, qalalar vardır. «Azərbaycan abidələr diyarıdır», «Azərbaycanın dəmir 

qapısı Dərbənd», «Bərdə türbəsi», «Bərdə bazarı», «Təbriz bazarı», «Şeyx Səfi 

məqbərəsi», «Mərdəkan qalası», «Yusif ibn Küseyr türbəsi», «Marağa rəsədxanası», 

«Rəşidiyyə – məşhur Azərbaycan Universiteti»», «Rəşidiyyə mədrəsəsi», «Gülüstan 

qalası, yoxsa Azərbaycan», «Şəki xan sarayı», «Şuşa qalası», «İrəvanda Göy 

məscid», «Memar Əcəmi», «Şairlər sultanı», «Tarixi yazılar», «Mirzə Kazım bəy», 

«Mirzə Fətəli Axundzadə», «Milli mətbuatımızın banisi», «Böyük Azərbaycan 

xeyriyyəçisi», «Molla Nəsrəddin», «Cəlil Məmmədquluzadə», «Mirzə Ələkbər 

Sabir», «N.Nərimanov», «Şərqdə ilk operanı kim yazıb», «Ustad Şəhriyar», (V sinif), 

«Qarabağ kurqanları», «Azərbaycan ərazisində ən qədim insan məskəni 

Qarabağdadır», «Mannanın təsərrüfatı və mədəniyyəti», «Atropatena mədəniyyəti», 

«Albaniya mədəniyyəti» (VI sinif), «IX-XI əsrlərdə Azərbaycan mədəniyyəti», 

«İntibah mədəniyyəti», «Azərbaycan mədəniyyəti» (VII sinif), «Azərbaycan XIII əsr-

XV əsrin əvvəllərində. Mədəniyyət», «Azərbaycan XV əsrdə. Mədəniyyət», 

«Azərbaycan Səfəvilər dövləti. Mədəniyyət», «Azərbaycan xanlıqları dövründə 

mədəniyyət» (IX sinif) mövzularında milli-mənəvi dəyərlərə aid diyarşünaslıq 

materialları verilmişdir. Tarix və ədəbiyyat dərslərində xalqımızın müdrikliyinin 

bəhrəsi olan həmin milli maddi-mədəni abidələrindən, xüsusən, «Qız qalası», 

«Möminə xatun türbəsi», «Şirvanşahlar sarayı», «Şəki xan sarayı», «Şuşa qalası», 

«Ramana qalası» və s. haqqında məlumat verilməli, yeniyetmələrdə bu xalq 

sərvətlərinə məhəbbət hissi aşılanmalıdır. O da maraqlıdır ki, xalqımızın uzaq 

keçmişindən xəbər verən bu maddi-mədəniyyət abidələri müxtəlif səciyyəlidir. 

Maddi-mədəniyyət abidələri müxtəlif növlü olduğundan onun hər növünə xas olan 

spesifik xüsusiyyətlər mövcuddur. Spesifik xüsusiyyətləri səciyyələndirən müxtəlif 

növ maddi mədəniyyət abidələri həm çoxdur, həm də ölkəmizin, demək olar ki, bütün 

bölgələrində vardır. Bütün müəllimlərin, xüsusən də şagirdlərin imkanı yoxdur ki, 

Azərbaycanda olan maddi-mədəniyyət abidələrini gedib görsün və bilavasitə 

müşahidə etsin. Ən vacibi budur ki, xalqımızın uzaq keçmişindən xəbər verən maddi 

mədəniyyət abidələrimiz haqqında dərslik və dərs vəsaitini demirəm, ana dilində 

monoqrafiya, kitab və kitabçalar çox azdır. Son dövrlərdə respublika prezidenti İlham 

Əliyevin təşəbbüsü ilə «Ölkəmizi tanıyaq» devizi altında məktəblilərin turist 

yürüşləri bu sahədə çox böyük əhəmiyyətə malikdir. Əlbəttə, milli maddi mədəniyyət 

abidələrini şagidlərə öyrətmək və onlarda bu milli sərvətlərə məhəbbət tərbiyə etmək 

müəllimlərimizin hazırlıq səviyyəsindən  çox asılıdır. Birinci növbədə, 

müəllimlərimiz Azərbaycan xalqının uzaq keçmişindən xəbər verən abidələrimiz 

haqqında məlumatlanmalı, bildiklərini şagirdlərinə öyrətməyin yollarından xəbərdar 

olmalı, bu yollardan istifadənin mexanizmini qabaqcadan götür-qoy etməlidirlər. 

Yalnız bu yolla müəllim şagirdləri maraqlandıra və onları xalqımızın tarixinə 

qovuşdura bilər.  

Bu real səbəbləri nəzərə alaraq belə qənaətə gəlmək olur ki, məktəblilərdə milli 

və ümumbəşəri dəyərlərin formalaşdırılmasında maddi mədəniyyət abidələrindən 

istifadənin bir deyil, bir neçə yolları vardır: 

1. Müvafiq ədəbiyyat əsasında maddi mədəniyyət abidələrinin öyrənilməsi; 

2. Maddi mədəniyyət abidələrinin bilavasitə müşahidəsi; 

3. Maddi mədəniyyət abidələrinə səyahət; 

4. Azərbaycan ədəbiyyatı, Vətən tarixi və coğrafiya və digər mədəniyyət tarixi 

kitabları üzrə mədəniyyət abidələrimiz haqqında yeniyetmələrə ətraflı 

məlumatlar verilməsi; 

5. Sinifdənxaric təşkil edilən tədbirlərdə maddi mədəniyyət abidələrinin 

öyrənilməsi; 

6. Azərbaycan xalqının maddi mədəniyyət abidələrinə dair dərnək təşkil 

edilməsi; 

7. Tədris proqramlarına (ədəbiyyat, tarix, coğrafiya fənlərinin) maddi 

mədəniyyət abidələrinə aid tədqiqat xarakterli mövzuların daxil edilməsi; 

8. Maddi mədəniyyət abidələrinə aid sinifdənxaric oxunun, kitab 

müzakirələrinin, disputların, şagird konfranslarının keçirilməsi; 

9. Şagirdlərin mövzu ilə bağlı inşalar  yazmasının nəzərdə tutulması, məktəb 

divar qəzetinə məqalələr yazılmasının təşkili.  

Yuxarıda sadalanan yollardan hər birinin və ya hansılarının seçilməsi və tətbiqi 

həm məktəbin yerləşdiyi ərazidən, həm də müəllim və şagirdləri maraqlandıran 

maddi mədəniyyət abidələrinin məktəbə yaxınlıq dərəcəsindən asılı olur.  

Şifahi xalq ədəbiyyatı, xalçaçılıq, dulusçuluq, bədii tikmə, dekorativ və miniatür 

sənətkarlıq nümunələri də xalqımızın müdriklik dəyərlərinin təzahürüdür.  

Fikrimizcə, müəllim V-IX siniflər üçün «Azərbaycan tarixi» dərsliklərinin 

müvafiq bölmələrinin «mədəniyyət» mövzusunda öz əksini tapmış bu materiallardan 

şagirdləri xalqımızın müdriklik dəyərləri əsasında tərbiyə edərkən yaradıcılıqla 

istifadə etməlidir. Yaxşı olardı ki, yuxarıda qeyd olunan mövzuların məzmunundan 

yaranan: «Nə üçün Azərbaycanlılar müdrik xalq hesab edilir?», «Müdriklik xalqa nə 

vermişdir?», «Hansı müdrik şəxsləri tanıyırsınız?», «Müdriklik anlayışı sizdə hansı 

hisslərin yaranmasına səbəb ola bilər və ya olmuşdur?» sözlərinə nümunələr əsasında 

münasibətinizi bildirin və s. sual və tapşırıqlarla şagirdlərin diqqətini tez-tez  onlara 

yönəldərdi».  

Yeniyetmələrin milli-mənəvi dəyərlərə (diyarşünaslıq materialları əsasında) 

məhəbbət ruhunda tərbiyə edilməsində ümumtəhsil məktəblərinin V-IX siniflərində 

tədris olunan coğrafiya (xüsusən, fiziki coğrafiya) fənninin imkanları da genişdir. 

Coğrafiya fənninin tədrisi zamanı plan, xəritə, yerin təbəqələri, atmosfer, hidrosfer, 

biosfer, yerin təbəqələrinin əsas xüsusiyyətləri, Azərbaycan Respublikasının fiziki-

coğrafi mövqeyi, coğrafi quruluşu, iqlimi, relyefinin quruluşu, əhalisi, əmək 

ehtiyatları, təbii şəraiti və s. haqqında bilik verilir. İlk baxışdan elə görünür ki, bu 

dərslərdə sadəcə diyarımıza, dünya dövlətlərinə, çay, dəniz, göl, okean və qitələrə aid 

biliklər verilir və bunun milli-mənəvi dəyərlərə məhəbbət tərbiyəsinə aidiyyatı 

yoxdur.  

Diyarşünaslıq prinsipi nəzərdə tutur ki, ölkəmiz, yaşadığımız bölgə, kənd, şəhər, 

qəsəbə, rayon, türk dünyası, islam aləmi, din, dil hərtərəfli şəkildə öyrənilsin. Bölgə 

materiallarından istifadə əsasında yeniyetmələrin milli-mənəvi dəyərlərə məhəbbət 

ruhunda tərbiyəsi zamanı aldığımız biliklər tam araşdırılmalı, bir-biri ilə üzvü surətdə 

əlaqələndirilməli, müqayisə olunmalı, tutuşdurulmalıdır.  

Diyarşünaslıq prinsipi tələb edir ki, nəinki  respublika, qəsəbə, şəhər, kənd, 

rayon, habelə yeniyetmələrin təhsil aldığı məktəbin tarixi və bu günkü uğurları, 

fəaliyyəti də diqqətdən kənarda qalmasın.  

Yaşadığımız küçəyə kiminsə adı verilib. Onun haqqında yeniyetmələrin xəbəri 

varmı? O kimdir? Vətən, xalq qarşısında, respublikamızın müstəqilliyi, azadlığı, 

tərəqqisi, elminin, mədəniyyətinin və incəsənətinin inkişafında, dünyada 

tanınmasında həmin insanın hansı xidmətləri olmuşdur?  

Zaman-zaman kənddə, qəsəbədə, rayon mərkəzində abidələr ucaldılmış, qalalar, 

məscidlər, karvansaralar, saraylar, türbələr inşa edilmiş, körpülər salınmışdır. Onların 

tarixinə, hansı münasibətlə və kimlər tərəfindən tikildiyinə dair məlumatımız varmı? 

Bu və ya digər ərazidə qoruqlar mövcuddur, yaşadığımız yer dənizə, gölə, meşəyə, 

çaya yaxındır. Kəndimiz, rayonumuz, şəhərimiz, ölkəmiz tarixi hadisələrin, 

müharibə, döyüş və mübarizələrin şahidi olmuşdur. Bunlardan bizim, gənc nəslin 

xəbəri varmı? Dilimizin, xalqımızın təşəkkülü, mədəniyyətimizin, elmimizin, 

məktəblərimizin yaranması və inkişafına aid nələri bilirik? 

Vətənimizin, yaşadığımız ərazinin tarixini, fiziki və sosial-iqtisadi coğrafiyasını 

hərtərəfli öyrənmək, respublikamızın təbiətini, abidələrini, maddi və mənəvi 

sərvətlərini, dilini, adət-ənənələrini, cəfakeş insanlarını tanımaq və bütün bunlara 

hörmət, məhəbbət və ehtiramla yanaşmaq, Vətəni, onun sərvətlərini qorumaq və 

vətəndaşlığın, vətənpərvərliyin ən yaxşı əlamətləridir.  

Coğrafi hadisələri öyrənərkən yeniyetmə və gənclər hamımızın müştərək evi, 

ümumi süfrəsi olan torpağın, içdiyimiz suyun, udduğumuz havanın zəhərləndiyi 

haqqında məlumat alırlar. Yer kürəsində ən ülvi dəyərlərimizdən olan ekoloji 

tarazlığın pozulması ciddi narahatlığa səbəb olmuşdur. Aparılmış tədqiqatlar göstərir 

ki, hazırda atmosferdə zəhərlli maddələrin miqdarı həddindən artıq çoxalmışdır. 

Qarabağın bəzi bölgələri haray çəkir, kömək istəyir. Təbiətin insanlar üçün vacib 

bildiyi üç mühüm neməti – təmiz suyu, saf hava və təbii qidanı qorumaq insanlığın 

mənəvi borcudur. Ermənilərin Qarabağda son dövrdə torpağa, çaylara və meşələrə 

edilən düşünülmüş qəsd, çayların, dənizlərin çirkabla çirkləndirməsi nəticəsində 

əmələ gələn ekoloji yaralar, indi adamları şivən qoparmağa məcbur edir. Təbiətin bir 

parçası olan insan, təbiətin övladı kimi öz yurdunu, bəşər övladı kimi dünyanın 

ekoloji vəziyyəti və tarazlığı üçün məsuliyyət hiss etməli, ona övlad qayğısı ilə 

yanaşmağı bacarmalıdır. Buna görə də hər bir müəllim istər dərsdə, istərsə də 

dərsdənkənar təşkil etdiyi tədbirlərdə xalqın təbiəti qorumaqda qəbul etdiyi 

yasaqlardan, xeyirxahlıqla bağlı fikirlərindən istifadə edib yeniyetmələrdə bu təbii 

milli-mənəvi dəyərə məhəbbət tərbiyə etməlidir. Bu, bir həqiqətdir ki, Azərbaycan 

xalqı zərdüştlük dövründən indiyə kimi təbiəti, onun gözəlliyini, bu gözəlliyin 

qorunub saxlanılmasını zəruri saymış, yaratdığı müxtəlif mifik əsatirlərində, atalar 

sözlərində, nağıl və dastanlarında vəsf etmişdir. Xalqımız təbiətə xeyirxah və ədalətli 

münasibət göstərməyi, quyu qazmağı, yollar boyu ağac əkməyi, körpü salmağı, yol 

çəkməyi, kəhriz düzəltməyi və s. vacib iş hesab etmişdir. Xalqımız təbiətə, onun flora 

və faunasına mərhəmətsiz olanlara qarşı amansız olmuş, heç bir fərman, əmr 

vermədən böyük güc və qüdrətə malik olan bir sıra tabular, yasaqlar yaratmış, təbiətə 

qarşı pis əməlləri günah saymışdır. Xalqımızın belə bir yasağı da var. Adam su içdiyi 

quyuya, getdiyi yola tüpürməz. Su həyatdır, su sağlamlıqdır. Novruz bayramında su 

üstünə getmək üç dəfə çiynindən su atıb «Aydınlığım gəlsin, qaranlığım getsin» 

deməsi, suyu aydındıq hesab etməsi, elə suyu qoruması demək deyilmi?  

Qarabağ bölgəsinin təbiətini, abidələrini, mədəni irsini qorumaq, daha da 

artırılması qayğısına qalmaq bütün vətəndaşların, o cümlədən, yeniyetmələrin 

vəzifəsidir.  

Azərbaycan təbiətinin ən qiymətli sərvəti, onun flora və faunasıdır. Təbiətin 

mühafizəsi xüsusi, ən yüksək forması dövlət qoruqlarıdır. Vətənimizdə qiymətli, 

nadir, nəsli kəsilməkdə olan flora və fauna növlərini mühafizə etmək məqsədilə on 

altı dövlət qoruğu və on altı yasaqlıq yaradılmışdır: Zaqatala, İlisu, Qəbələ, İsmayıllı, 

Pirqulu, Altıağac, Türyançay, Qobustan, Şirvan, Qarayazı, Qaragül, Bəsitçay, Ağ göl, 

Hirkan, Qızılağac, Göygöl qoruqlarına, təbiət abidələrinə məktəblilərin tez-tez 

ekskursiyaya aparılması, qoruqlardakı muzeylərlə tanışlıq, məktəblilərin mənəvi 

tərbyiəsinə, o cümlədən, onlarda milli-vətənpərvərlik hisslərinin inkişafına müsbət 

təsir göstərər. Bu həm də coğrafiyadan müvafiq mövzuların səmərəli şəkildə tədrisinə 

imkan verir. Müəllimlər, yeri gəldikcə, fənlərarası əlaqələrin imkanlarından da 

faydalanırlar. Belə ki, coğrafiya dərslərində ədəbiyyatdan əldə edilmiş biliklərin 

tətbiqi yaxşı nəticə verir. «Azərbaycanın qoruqları» mövzusunun tədrisi zamanı 

S.Vurğunun, Məmməd Arazın şerlərinə müraciət edilməsi bu qəbildəndi.  

Xalqımız təbiətin şah əsəri olan çinarı kəsməyi günah saymış, onu xan çinar 

adlandırmışdır. Çinar, sözün geniş mənasında, həmişə vüqar, əzəmət rəmzi 

sayılmışdır. 1925-ci ildə Gəncə şəhərində tramvay xətti çəkiləndə böyük şairimiz 

S.Vurğun çinarın müdafiəsinə qalxmış və onu kəsilməyə qoymamışdır.  

Coğrafiya dərslərində Qarabağ bölgəsi materiallarından istifadə etməklə 

yeniyetmələri milli-mənəvi dəyərlərə məhəbbət ruhunda tərbiyə etmək imkanları 

daha genişdir. Müşahidə edilib toplanmış diyarşünaslıq materialları coğrafiya 

dərslərinin əyani, maraqlı, sözlü-söhbətli qurulmasına şərait yaradır.  

Coğrafi istiqamətdə aparılan diyarşünasılığın qarşısında iki mühüm vəzifə durur:  

1. Doğma diyarı, yurdu, coğrafi cəhətdən öyrənmək; 

2. Toplanmış yerli və ölkə materiallarından dərslərdə istifadə etməkdir.  

Göründüyü kimi, bu vəzifələrin müvəffəqiyyətlə həyata keçirilməsi, ilk növbədə, 

coğrafiya müəllimlərinin nəzəri və metodik hazırlığından çox asılıdır. Hər bir tarix və 

coğrafiya müəllimi çalışdığı kəndin, şəhərin, qəsəbənin ərazisinə, relyefinə, iqlim 

şəraitinə və başqa coğrafi komponentlərinə, yerli əhalinin məşğulliyətinə, maddi-

mədəni irsinə dərindən bələd olmalı, Qarabağ bölgəsi materialları ilə əlaqələndirməli 

və şagirdlərinə aşılamağa çalışmalıdır.  

Coğrafiya fənninin tədrisinin Qarabağ bölgəsi ilə əlaqələndirilməsi yeniyetmə və 

gənclərdə milli qürur, doğma diyara və Vətənə məhəbbət hissi oyadır. Yeniyetmələr 

dərk etməlidirlər ki, Vətən onların öz evlərindən, öz həyətlərindən, küçələrindən, 

məhəllələrindən, kənd və şəhərlərindən, meşə və bağlarından, tarla və dağlarından, 

çay və göllərindən başlanır. Bunun üçün müəllimlər yeniyetmələri, ilk növbədə, 

mühitlə, onun təbiəti, flora və faunası və təbii şəraiti, sərvətləri ilə tanış etməlidir. Bu 

tanışlıq gənclərin doğma yurdu qızğın məhəbbətlə sevmək hissini artırır. 

İnkaredilməz həqiqətdir ki, doğma elə, obaya, respublikaya dərindən bələd olmadan, 

onun zənginliklərini və gözəlliklərini dərk etmədən milli-mənəvi dəyərlərə 

məhəbbətdən, ümumiyyətlə, vətənpərvərlikdən danışmaq mümkün deyildir.  

Coğrafiya dərslərinin tədrisi zamanı öyrənilən diyara aid materiallardan müxtəlif 

formada istifadə etmək mümkündür. Aparılan müşahidə və sorğular bunu deməyə 

əsas verir. 

VI sinif Сoğrafiya dərsliyi «Azərbaycan – mənim Vətənimdir» mövzusu ilə 

başlayır. Müəllim (M.İsmayılzadə) mövzunun tədrisinə motivasiya yaratmaqla 

başladı. O, «Mikrofon» metodundan istifadə etdi. Müraciət olunan şagirdlər mikrofon 

qarşısında ölkəmizi, onun coğrafi mövqeyini şərh etdilər. Şagirdlər coğrafiya fənninin 

əhəmiyyəti, onun insan həyatındakı rolu, ölkəmizin quru səthinin əsas relyef 

formaları, iqlimi, çayları, gölləri, yeraltı su ehtiyatları, əhalisi, sərhədləri haqqında 

biliklərini ifadə etdilər. Fiziki və siyasi xəritələrdə respublikamızın Qarabağ 

bölgəsinin mövqeyini təyin etməyə istiqamətləndirildilər. Dünyanın siyasi xəritəsində 

respublikamızın coğrafi mövqeyini şərh edərkən şagirdlərin diqqəti ölkənin Avropa 

və Asiya arasında, «Böyük İpək yolu» üzərində yerləşməsinə, dünya okeanına çıxışa 

malik olmasının respublika iqtisadiyyatına və mədəniyyətinə təsirinə yönəldildi. 

Qarabağ bölgəsinin, coğrafi mövqeyinin özünəməxsusluğu, quru və su sərhədlərinin 

mövcudluğuna dair istiqamətləndirici suallarla şagirdlər fəallaşdırıldı. Dərsin 

sonunda dörd, beş dəqiqə vaxt ayrıldı və qısa esse yazıldı.  

Şagirdlərin milli-mənəvi dəyərlərə məhəbbət ruhunda tərbiyəsi üçün müəllim 

“Xəzər dənizi” mövzusunun tədrisi üzrə eksperiment aparmağı lazım bildi. 262 saylı 

məktəbin VIIIa sinfi eksperiment, VIIIb sinfi isə kontrol olaraq müəyyənləşdirildi. 

Məsləhətimizlə müəllim şagirdləri Qarabağ Bərgüşad, Həkəri timsalında Xəzərin 

sahilinə apardı və dərsə giriş müsahibəsi ilə  başladı.  

- Uşaqlar, Xəzər dənizi dünyanın ən böyük qapalı su hövzəsi, gölüdür. Onu 

ərazisinin böyüklüyünə, hidrocoğrafi xüsusiyətlərinə görə dəniz adlandırırlar. Xəzər 

dənizi respublikamızın təsərrüfat həyatında önəmli rol oynayır. Ölkəmizdə neft və 

qaz sənayesinin, balıq istehsalının, su nəqliyyatının inkişafı Xəzərlə bağlıdır. Abşeron 

Xəzərin ən mühüm yarımadasından biridir. Biz həmin yarımadada yaşayırıq. Başqa 

dənizlərdən fərqli olaraq, Xəzərin səviyyəsi çox dəyişkəndir. O gah qalxır, gah da 

enir. Xəzər sahilində yaşayan xalqlar dənizin səviyyə tərəddüdlərindən tarix boyu 

zərər çəkmişlər. Rəvayətə görə, Qız qalası Xəzərin lap sahilində, ləpədöyən dağların 

üzərində inşa edilmişdir. Hələ də tarixçilərimiz üçün açılmaz sirr olan Səbayıl Xəzər 

sahilində əzəmətli tikinti olmuş, sonralar, illər boyu Xəzər suları altında qalmışdır. 

Son illərdə Xəzərdə suyun səviyyəsinin qalxması nəticəsində dəniz sahillərində dörd 

min hektardan çox ərazi su altında qalmış və bu proses indi də qalmaqdadır.  

İzahatından sonra müəllim suallarla şagirdlərə müraciət edir: 

M – Kim deyər, Xəzərin səviyyəsinin dəyişməsinə təsir edən əsas amillər 

hansılardır? 

Ş (Hüseyn) – Xəzər dənizinin səviyyəsinin dəyişməsi ilə bağlı çoxlu mülahizələr 

var. Bir qrup alim Xəzər dənizinin səviyyəsinin dəyişməsini, enib-qalxmasını yer 

qabığının tektonik hərəkətləri ilə bağlayır. Məlumdur ki, yeni tektonika ilə əlaqədar 

dənizin dibinin qalxması, xüsusilə baş Qafqaz sıra dağlarının sualtı qabığı olan 

mərkəzi hissə də onun səviyyəsinə təsir göstərir.  

Ş (Səbinə) – Digər alimlər Xəzərin səviyyəsinin qalxmasında əsas amil kimi 

iqlim dəyişmələrini göstərirlər. Planetimizdə vaxtaşırı olaraq günəş aktivlərinin 

dəyişməsi nəticəsində atmosferdə dünya okeanının təsirlərindən kiçik dəyişmələr 

yaranır. Yağışların son illərdə nisbətən çox olması, Xəzər dənizinə axan suların 

həcminin artması da bu dəyişikliklərə aiddir.  

Ş (Nihat) – İnsanların təsərrüfat fəaliyyəti də Xəzərin səviyyəsinin dəyişməsində 

az rol oynamır. Bu işdə Xəzərin çirklənməsinin fəlakətli dərəcədə artması da təsir 

göstərir. Xəzərdə qorxulu və zəhərli maddələr, xüsusən, çoxlu miqdarda turşular, 

qələvilər, duzlar, fenol, xrom, ftor, neft mənşəli məhsullar, sintetik fəal maddələr 

axıdılır.  

Çirklənmə nəticəsində neft daşları, Bakı buxtası, Sumqayıt sahilləri ölü zonalara 

çevrilmişdir.  

M – Hazırda Xəzər problemlərinin həlli üçün hansı addımlar atılır? 

Ş (Gülbəniz) – Rusiya Federasiyası və Xəzər sahili ölkələrlə hökümətlərarası 

birgə əməkdaşlıq sazişləri imzalanmış, beynəlxalq konvensiyalara qoşulmuşuq.  

Ş (Əli) – Ətraf mühitin mühafizəsi üzrə milli fəaliyyət planı qəbul edilmiş, 

Xəzər dənizi üzrə beynəlxalq ekoloji proqramı həyata keçirmək üçün Bakı şəhərində 

Xəzər Ekoloji Mərkəzi yaradılmışdır.  

Ş (Həzi) – Abşeronda olan doqquz göl, gölməçələr qurudulur, həmin ərazilər 

yaşıllaşdırılır və istirahət zonaları yaradılır.  

Ş (Fidan) – Xəzərin zəngin sərvətlərindən daima istifadə etmək üçün dənizin 

suyu ciddi qorunmalıdır. Bu, ümumxalq işinə çevrilməlidir.  

Müəllim uşaqların irəli sürdüyü mülahizələri ümumiləşdirərək: Uşaqlar, 

görürsünüz ki, Xəzər dənizi ölkəmizin həm maddi, həm də mənəvi sərvətidir. 

Xəzərdə yüz on bir balıq növü yaşayır. Xəzər dənizi zəngin neft və qaz yataqlarına 

malikdir. Son illərdə Xəzərin Abşeron sahilləri, Xəzər sahilində yerləşən 

rayonlarımız, Sumqayıt şəhəri istirahət zonasına çevrilmişdir. Bu sahillərin xüsusi 

gözəlliyi vardır. Xəzərin saf havası, gözəl mənzərəsi, əlverişli iqlim şəraiti, narın 

qumlu çimərlikləri onun sahillərindən istirahət üçün daha səmərəli istifadə etməyə 

imkan verir. Buna görə də, biz qoynunda boya-başa çatdığımız Qarabağ, Abşeron 

torpağını, doğma Xəzərimizi ürəkdən sevməli, onu mənəvi dəyər kimi sevməli, 

məhəbbətlə qorumalıyıq.  

Sonra müəllim şagirdlərə: 

- Xəzər dənizi Respublikamız üçün hansı əhəmiyyət daşıyır? 

- Xəzər dənizini hansı dənizlə tutuşdura bilərsiniz? 

- Xəzər dənizinin beynəlxalq əhəmiyyəti nədən ibarətdir? 

- Şagirdlərin suallara verdikləri cavablar diqqətə layiqdir. Bunlardan Leylanın 

cavabı sevindiricidir.  

- Xəzər dənizi ilk növbədə vətənin yayda sərin olmasına, onun havasının hər 

zaman təmiz olmasına səbəb olur. Fauna və floramızın rəngarəngliyi ilə bu baxımdan 

dəyişir. Mən Xəzəri sevirəm, onu Qara dənizlə tutuşdururam. Hər ikisinin 

çimərlikləri mövcuddur və hamını sevindirir. Baxmayaraq, Qara dəniz böyükdür, 

mən Xəzəri də elə hesab edirəm. Xəzər dənizi ilə turizm böyük rol oynayır. Cavablar 

da göstərdi ki, eksperimentin nəticəsi uğurlu olmuşdur. Nəticəyə nəzər salaq.  

-  

Cədvəl 2.2.3 

Xəzər dənizi üzrə aparılan eksperimentin nəticələri 

Siniflər Şagirdlərin 

sayı 

Suallar Cavablar Faizlə 

ifadə dolğun qaneedici yanlış Pis 

VIIIa -

eksperiment 

 

29 

1 20 6 3 - 

100 2 21 5 3 - 

3 24 4 1 - 

VIIIb -

kontrol 
28 

1 5 6 10 7 

74 2 6 4 10 8 

3 9 6 11 2 

Cədvəldən də göründüyü kimi hər hansı bir mövzunu tədris edərkən onu yerli 

materiallarla əlaqələndirmək uğurlu nəticə verə bilir. 

Ölkəmiz əlverişli coğrafi mövqe və təbii sərvətlərə malikdir. Bunun üçün də 

bədxahlarımız əsrlər boyu torpaqlarımıza, sərvətlərimizə yiyələnməyə çalışmışdır. 

Hər bir dərsdə, hər bir mövzunun tədrisində belə hallara münasibət bildirilməsi 

vacibdir. VIII sinifdə «Azərbaycanın coğrafi mövqeyi, sahəsi, sərhədləri» mövzusu 

tədris edilərkən göstərilməlidir ki, bugünkü Ermənistan Azərbaycan torpaqlarının 

hesabına yaradılmışdır. Həmin ərazinin səksən altı faizi əzəli Azərbaycan torpaqları 

olub. Bu torpaqlar ruslar 1828-ci il müqaviləsindən sonra müxtəlif vaxtlarda, 

müxətlfi yollarla Azərbaycandan qoparılıb ermənilərə verilmişdir. Ermənistan 

deyilən ərazidə xalqımızın tarixini əks etdirən abidələri mənfur qonşularımız 

tərəfindən ya özününküləşdirilib, yaxud da məhv edilmişdir. Şuşadakı «Gövhərağa» 

məscidi, İrəvandakı «Göy məscid» 1988-ci ildə erməni vandalları tərəfindən 

yandırılmışdır. 1791-ci ildə İrəvan xanı Hüseynəli xanın oğlu Məhəmməd xan 

tərəfindən tikdirilimiş Güzgülü salonu və yay imarəti də (1913-1918) erməni 

vandallarının qurbanı olmuşdur. Şagirdlərə həm də bildirilməlidir ki, Zəngəzurda 

xalqımızın çox zəngin sərvətləri öyrənilməmiş qalmaqdadır.  

Mənəvi dəyərlərimizin oğruları olan ermənilər onlarla tarixi abidənin yazılı 

lövhələrini sındırmış, qiymətli abidələrin özülünü qazıb, müxtəlif toxunma əşyaları 

mənimsəyib, dünya muzeylərinə erməni əşyaları kimi satılmışdır. Əsrlər boyu 

yadellilərin təcavüzünə məruz qalmış və bu sınaqlardan şərəflə çıxan doğma 

Qarabağımızın başına nə oyunlar açmışlar. Üzdən iraq mənfur, əsil insanlıq sifətini 

itirmiş ermənilər ölkəmizə havadarlarının əli ilə təcavüz edib, Qarabağı və ona yaxın 

rayonlarını işğal etmişlər. Qarabağ özünün tarixi abidələri ilə bütün dünyada 

məşhurdur. 

Azərbaycanın füsunkar və təkrarsız təbii gözəlliyə malik Qarabağdakı tarixi 

abidələrdən Şuşa qalası, Əsgəran qalası və Taclar mağarası kimdə qürur və iftixar 

hissi doğurmaz. Uzaq və yaxın keçmişimizin  yadigarları olan bu abidələrə 

yeniyetmələr laqeyd qalmamalıdır. Gələcək nəsil bunu bizə bağışlamaz. Bütünlükdə  

vətənimizi, insan əli ilə yaradılmış bu tarixi abidələri dərindən öyrənməli, tədqiq 

etməli və gələcək nəsillərə çatdırmalıyıq. Bu sahədə Respublika Prezidentinin 

müvafiq qərarları diqqətəlayiqdir. Bu gün təbiətimizlə, flora, faunamızla yanaşı tarixi 

abidələrimizi də yaşatmaq, açıq səma altında muzeylər yaratmaq haqqında 

düşünməliyik.  

Qayaların başında qərar tutan Qalaboyun, Uluxan, Qalala, Lövəc kimi qalaları 

görəndə insanı qürur hissi bürüyür.  

Təəssüf ki, bu tarixi abidələri, gözəl Qarabağın özəlliklərini vəhşi ermənilər 

məhv etmiş, xalqımızın mənəvi dəyərlərini, mədəniyyətini, musiqisini, abidələrini 

saxta dəlillər və sübutlarla öz adlarına çıxmış, çıxa bildmədiklərini isə məhv etmişlər. 

Təbiət hadisələrini, vətənin, diyarın, bölgənin təbiətini öyrənməklə şagirdlər həm də 

bütün vətəni öyrənmiş olurlar. Məktəb, ailə və ictimaiyyət yeniyetmə və gənclərə 

Vətən sevgisi, doğulduğu və böyüdüyü torpağa məhəbbət duyğusu, öz davranışları 

üçün ən yüksək məsuliyyət hissi aşılamalı, yeniyetmələri milli-mənəvi dəyərlərə 

məhəbbət ruhunda tərbiyə etməlidir.  

Beləliklə, aparılan araşdırma və təhlillərin, sorğu, müşahidə və eksperimentlərin 

nəticələri göstərir ki, ümumtəhsil məktəblərinin V-IX sinif şagirdlərinin diyarşünaslıq 

materialları əsasında yeniyetmələrin milli-mənəvi dəyərlərə məhəbbət ruhunda 

tərbiyə edilməsində Azərbaycan ədəbiyyatı, Azərbaycan tarixi və milli coğrafiya 

fənləri geniş imkanlara malikdirlər. Əsas məsələ onlardan məktəb təcrübəsində 

səmərəli istifadə etməkdir.  

III fəsil 

 

DİYARŞÜNASLIQ MATERİALLARINDAN İSTİFADƏ ETMƏKLƏ 

YENİYETMƏLƏRİN MİLLİ-MƏNƏVİ DƏYƏRLƏR ƏSASINDA 

TƏRBİYƏSİNDƏ SİNİFDƏNXARİC TƏDBİRLƏRDƏN İSTİFADƏNİN 

ƏHƏMİYYƏTİ 

 

3.1.  Bədii əsərlərin müzakirəsi zamanı şagirdlərin milli-mənəvi dəyərlər 

əsasında tərbiyəsində diyarşünaslıq materiallarından istifadənin 

imkanları 

 

Yeniyetmələrin milli-mənəvi dəyərlərə məhəbbət ruhunda tərbiyə edilməsində 

sinifdənxaric tərbiyəvi tədbirlərin səmərəli istifadəsinin böyük rolu vardır. 

Ümumtəhsil məktəblərində bu proses iki formada: ya təlim xarakterli, ya da sırf 

tərbiyəedici xarakter daşıyan sinifdənxaric işlər formasında həyata keçirilir. Təlim 

xarakterli sinifdənxaric tədbirlər əsasən fənn dərnəkləri formasında təşkil olunmur. 

Bu dərnəklər tədris olunan fənlərin bilavasitə dərindən mənimsənilməsinə xidmət 

edir. Fənn dərnəklərində təlim xarakterli mövzular, problemlər seçilir, təhlil olunur, 

mülahizələr və baxışlar bildirilir. Əsas məqsəd şagirdlərdə fənlərə marağı artırmaq, 

onların dərslərdə əldə etdikləri bilikləri daha da dərinləşdirməkdən ibarətdir.  

Sinifdənxaric tərbiyəedici iş əslində dərs zamanı həyata keçirilən işlərin davamı 

kimi başa düşülməlidir.  

Yalnız dərs müddətində hər hansı qarşıya qoyulmuş məqsədə maksimum 

effektliklə çatmaq bir sıra səbəblərdən mümkün olmur.  

- dərs prosesində vaxt məhdudiyyətinin olması; 

- proqram materiallarına ciddi əməl edilməsi; 

- qiymətləndirmə sisteminin hələlik mütləqliliyi; 

- vaxt məhdudiyyətinə görə şagirdlərlə fərdi məşğul olmaq imkanlarının 

olmaması.  

Məktəblərdə sinifdənxaric tərbiyəedici tədbirlər peşəkar fənn müəllimləri və 

sinif rəhbərləri ilə, həm də nümunəvi tərbiyə proqramları əsasında könüllülük prinsipi 

əsasında həyata keçirilir. Sinifdənxaric iş məktəblilərin ahəngdar inkişafına xidmət 

edir və müasir tərbiyənin bütün məsələlərinin optimal həllinə şərait yaradır. 

Sinifdənxaric işin başlıca vəzifəsi məktəblilərin mənafelərinin, meyl və maraqlarının 

təmin edilməsindən ibarətdir. Siniflənxaric tərbiyə işləri düzgün təşkil edildikdə 

məktəblilərin təlim müvəffəqiyyətlərinin artmasına yardım göstərir, yeniyetmə 

gənclərin milli-mənəvi dəyərlərə məhəbbət ruhunda tərbiyəsi üçün geniş imkanlar 

açır. Təlim fəaliyyəti çərçivəsindən kənarda yeniyetmələrin mənəvi və fiziki inkişafı 

davam edir, onların çox vaxt nə müəllim, nə də valideynlərə məlum olmayan 

potensial imkanları aşkara çıxır, onların şəxsi xüsusi keyfiyyətləri müəyyən olunur.  

Müasir şəraitdə sinifdənxaric tərbiyə işləri hansı xüsusiyyətlərə malikdir? 

Əvvəla, sinifdənxaric iş məktəblə həyat arasında bağlayıcı həlqədir. Sinifdənxaric 

tərbiyəvi işin könüllü xarakteri məktəblilərin orada istədikləri işdə müstəqil iştirak 

etmələrinə, öz maraqlarını təmin etmək cəhdlərinə kömək göstərir. Sinifdənxarix iş 

dinamik və mütəhərrik xarakterə malikdir. Sinifdənxaric işdə şagirdləri çox vaxt yaş 

və fərdi, hətta hazırlıq səviyyəsi deyil, işlə maraqlanmaq, aşkara çıxarılan meylləri 

birləşdirir, onun müxtəlif yaşlı tərkibi kollektiv fəaliyyətin başqa cür təşkil 

edilməsini, başqa vasitələri və başqa münasibətlər üslubunu tələb edir. Sinifdənxaric 

iş uşaqlarda olan qapalılığı aradan qaldırır, əlaqələri daha da möhkəmlədir, onlarda 

işgüzar və yaradıcı münasibətləri zənginləşdirir.  

Sinifdənxaric tərbiyə işlərinin müxtəlif formalarından yaradıcı istifadə edilməsi 

məktəbdə təlim-tərbiyənin yüksək səviyyədə qurulmasına, onların görüş dairəsinin 

genişlənməsinə, təşkilatçılıq, fəallıq və müstəqil yaradıcılıq qabiliyyətinin inkişafına 

təsir göstərir, onlarda milli-mənəvi dəyərlərə hörmət, məhəbbət tərbiyə etməyin 

optimal vasitələrindən birinə çevrilir.  

Müasir məktəbdə və ailədə sinifdənxaric tərbiyə işlərinin müxtəlif formalarından 

istifadə olunur: fərdi iş formaları, qrup halında iş formaları, kollektiv iş formaları, 

kütləvi iş formaları, səciyyəvi iş formaları.  

Fərdi iş formaları əsasən ayrı-ayrı məktəblilərlə ünsiyyətə girmək, subyekt-

subyekt münasibətlərini təmin etmək, məktəblilərlə açıq, səmimi və işgüzar əlaqələr 

yaratmağa xidmət edir.  

Bu iş formasına söhbət, müsahibə, fikir mübadiləsi, problemin həlli yollarının 

axtarılması, fərdi, konkret yardım göstərilməsi və s. üsullardan istifadə etməklə, 

sinifdənxaric oxunu, şagirdin ədəbi yaradıcılıqla, idmanla, rəsm və musiqi ilə məşğul 

olmasını, əyani vəsait hazırlanmasını, sinif divar qəzetinə məqalə yazmaq, çıxış və 

məruzə üçün müvafiq mövzuda material toplamasını, referat yazmasını daxil etmək 

olar. İşin bu formada təşkil edilməsində əsas məqsəd şagirdlərin fəaliyyət və 

istedadlarını üzə çıxarmaq, onların yaradıcılıq qabiliyyətlərini və intellektual 

səviyyələrini inkişaf etdirməkdir.  

Qrup halında sinifdənxaric iş formalarına müxtəlif istiqamətli dərnəklər, 

komandalar, studiyalar, muzeylər, ədəbi-bədii klublar, lektoriyalar, sənətsevərlər 

cəmiyyəti və s. işlər daxildir. Bu tip işləri həm də sinif fəalları ilə aparılan 

seminarları, sinifdə olan kiçik yaradıcılıq qrupları ilə işi, özünüidarə orqanları ilə 

aparılan işləri və s. göstərmək olar. Burada əsas diqqət kiçik qruplarda ünsiyyət 

münasibətlərinin yaradılmasına, fərdi, qrup və kollektivdə aparılan tərbiyəvi işlərin 

koordinasiya edilməsinə yönəldilməlidir.  

Sinifdənxaric tərbiyə işinin kütləvi forması müxtəlif səviyyəli tərbiyəvi 

söhbətlərin aparılmasını, sinif saatlarının, bayramların, ekskursiyaların təşkilini; 

müsabiqələrin keçirilməsini, səhnəciklər, səhərlər və gecələr, yarışlar, disputlar, yürüş 

və toplantıların təşkili və aparılmasını; konfransları, iməcilikləri, oyun və krosları, 

turist gəzintilərini, mədəni yarışları, teatr və kino tamaşalarına kütləvi baxışları, 

ədəbi-bədii əsərlərin müzakirəsini, qabaqcıl sənət adamları, yazıçı və şairləri, elm 

xadimləri, əmək veteranları, müharibə qəhrəmanları ilə görüşləri və s. əhatə edir.  

Məktəblərdə aparılan sinifdənxaric tərbiyə işlərinin məzmun, mahiyyət, 

metodika və tətbiqi metodları elmi-pedaqoji ədəbiyyatlarda bu və ya digər şəkildə 

geniş dəyərləndirilmişdir.  

Ədəbiyyatların bir çoxunda (N.Kazımov, Ə.Həşimov «Pedaqogika» (1996), 

Ə.Həşimov, F.Sadıqov «Pedaqogika» (1996), İ.Talıbov, Ə.Ağayev, A.Eminov və 

İ.İsayev «Pedaqogika» (1993), Q.Şukana, T.İlyina, Y.Babanski «Pedaqogika», 

F.Məmmədov və N.İmamverdiyevanın yazdıqları «Pedaqogika» (2015), F.İbrahimov 

və R.Hüseynzadə «Pedaqogika» (2003) dərsliklərində bu məsələyə xüsusi yaırmfəsil 

ayrılmış, prof.A.Abbasov və prof.H.Əlizadə «Pedaqogika» dərs vəsaitində (73), 

prof.L.Qasımova və dos.R.Mahmudova «Pedaqogika» (2012) dərsliyində 

sinifdənxaric və məktəbdənkənar tərbiyə işlərindən ayrı-ayrı fəsillərdə bəhs etmişlər. 

M.Muradxanov, B.Əhmədov, R.Mustafayeva, İ.Talıbov tədqiqat işlərində və 

məqalələrində sinifdənxaric işlərdən xüsusi bəhs etmişlər. Ə.Xəlilovun, 

B.Həsənovun, M.Əbdülovun, A.Axundovanın namizədlik dissertasiyaları bilavasitə 

sinifdənxaric tərbiyəvi tədbirlərin təşkili formalarının nəzəriyyə və təcrübəsinə həsr 

olunmuşdur.  

Yeniyetmələrin milli-mənəvi dəyərlərə məhəbbət ruhunda tərbiyə edilməsində 

ədəbi-bədii əsərlərin müzakirəsinin rolu əvəzsizdir.  

Apardığımız tədqiqat aydın göstərir ki, ədəbi-bədii əsərlərin müzkirəsini 

səmərəli təşkil etdikdə, bunları diyarşünaslıq materialları ilə sıx əlaqələndirdikdə 

uşaqlarda yurda, ocağa, vətənə, elə, obaya, milli-mənəvi dəyərlərimizə dərin 

məhəbbət hissi oyatmaq imkanı xeyli çoxalır. Yeniyetmələr müzakirə prosesində 

bədii ədəbiyyatdan təbiət və cəmiyyət hadisələri ilə bağlı mənimsədikləri bilikləri 

yaşadıqları diyarda görüb müşahidə etdiklərini təcrübə ilə müqayisə edir və bunun 

əsasında müəyyən əqli nəticə çıxarırlar. Ədəbi-bədii əsərlərin müzakirəsi mütəşəkkil 

və ardıcıl aparılmalıdır. Yalnız belə olduqda məktəblilərin bədii əsərlər üzərində 

düşünmək qabiliyyətləri inkişaf edir, idrak prosesləri fəallaşır, onların bədii təfəkkürü 

dərinləşir.  

Yeniyetmə oğlan və ya qız özünün yaş və bilik səviyyəsinə uyğun gələn, onu 

maraqlandıran hər hansı bir şeri, roman və povesti oxuduqda həmin əsərin baş 

qəhrəmanı və orada təsvir olunan digər həyat hadisələrini yaşadığı şəhərin, kəndin, 

qəsəbə və rayonun reallığında axtarmalı olur, o, yaşadığı real həyatla bədii əsərdən 

öyrəndiyi qəhrəman prototipini tapmağa çalışır. O, əsərdəki müsbət qəhrəmanla real 

həyatda gördüyü, tanıdığı adamlar arasında olan oxşar və fərqli cəhətləri müqayisə 

edir. Əqidə və məsləkləri, keyfiyyətləri üst-üstə düşdükdə özünü ona oxşatmağa 

çalışır, o, onun üçün nümunəyə çevrilir, davranışlarını saf-çürük edir, əxlaq və 

mənəvi dəyərlər haqqında bilik və təsəvvürləri dəqiqləşir. Müəllim V sinifdə 

Gülhüseyn Hüseynoğlunun «Bərk ayaqda» mənzum hekayəsinin müzakirəsini 

keçiricəyini bildirir. Şagirdlər elə həmin gün bu əsəri əldə edir, onu tam halda 

(dərslikdə hekayə ixtisarla verilmişdir) oxuyurlar.  

Əsərdə təsvir olunan yaxşı yoldaşın (Arifin) müsbət kefiyyətlərini, dostluğun 

həyati zəruriliyini, çətinliyə düşən yoldaşın (Vaqifin) «dostu dar gündə qoyub qaçan» 

(Vaqifə görə) ona köməklik göstərməməsinin yaxşı cəhət olmadığını, dosta köməyin 

təmənnasızlığını və yaxşı dostluğa məxsus digər cəhətlərin yüksək əxlaqilik olduğunu 

dərk edir. Bu zaman o, (Vaqif) məhəllə yoldaşlarını gözü önünə gətirir, özünün lovğa 

və dəymədüşər xasiyyətindən əl çəkib, Arifə haqq qazandırır.  

Yeniyetmələrin milli-mənəvi dəyərlərə hörmət ruhunda tərbiyə edilməsində 

müzakirə üçün əsərlərin seçilməsinə ciddi diqqət yetirilməlidir. Təbii ki, müzakirənin 

yeniyetmələrə göstərəcəyi tərbiyəvi təsir, onlarda milli-mənəvi dəyərlərə məhəbbət 

hissinin aşılanması bundan çox asılıdır. Bədii əsərlərin müzakirəsinə sadə məsələ 

kimi yanaşmaq düzgün olmazdı. Ona ciddi və məsuliyyətli münasibət tələb olunur. 

Müzakirə üçün əsər seçilərkən:  

- Əsərin tərbiyəvi gücü duyulmalıdır; 

- Seçilmiş əsər elmi-pedaqoji mahiyyət daşımalıdır; 

- Qaldırılan problemin aktuallığı ilə seçilməlidir; 

- Bədii əsərlər seçilərkən milli-mənəvi dəyələri daha çox özündə əks etdirən 

materiallara üstünlük verilməlidir; 

- Müzakirə üçün bilavasitə öyrənilən bölgə ilə bağlı əsərlər seçilməlidir; 

- Bölgədə yaşayan müəlliflərin əsərlərindən istifadə daha məqsədəmüvafiq hesab 

edilməlidir; 

- Seçilən əsərlər sinfin təlim materialı ilə uzlaşdırılmalıdır;  

- Bədii əsərlərin müzakirəsi il ərzində müntəzəm keçirilməli, yeniyetməlik 

yaşına uyğun olmalıdır; 

- Müzakirə üçün əsərlər şagirdlərin özləri tərəfindən seçilməsinə üstünlük 

verilməlidir; 

- Müzakirə tam müstəqillik şəraitində keçirilməli, şagirdlərin rəy və mülahizələri 

dəyərləndirilməlidir; 

- Müzakirənin nəticəsi düzgün qiymətləndirilməlidir.  

Bu tələblər əsasında apardığımız anket sorğuları, inşa yazıları və eksperimentlər 

müşahidə etdiyimiz qabaqcıl müəllimlərin təcrübəsi tədqiqatın gedişində 

müəyyənləşdirdiyimiz bu fikri müəyyən mənada təsdiq edir. Müşahidələr göstərir ki, 

bir çox məktəblərdə bu tələblər nəzərdən qaçırılır, onlara düzgün əməl edilmir. 

Nəticədə müzakirə olunan əsərlərin məzmununun mənimsənilməsi çətin və onun 

yeniyetmələrin milli-mənəvi dəyərlərə məhəbbət ruhunda tərbiyəsinə təsiri səmərəsiz 

olur. Milli-mənəvi dəyərlərin yeniyetmələr tərəfindən bir anlayış kimi dərk 

olunmasına imkan vermir. Bədii əsərlərin müzakirəsi zamanı doğma diyarın 

öyrənilməsi imkanları və məktəblilərin milli-mənəvi dəyərlərdən onların istifadə 

məsələlərini araşdırmaq məqsədilə apardığımız müşahidələr və təcrübə əsasında 

müəyyən etmişik ki, bu sahədə irəli sürdüyümüz optimal yolların tətbiqi çox böyük 

səmərə verərdi.  

Müzakirə üçün bilavasitə bölgəyə həsr olunan bədii əsərləri seçmək daha 

məqsədəuyğun olardı. Burada doğma diyarda bilavasitə yaşayan, həm də doğma 

diyardan olan müəlliflərin əsərlərindən istifadə edilə bilər. Tədqiqatla bağlı təcrübə 

apardığımız məktəblərdə müzakirə üçün əsasən doğma diyarda yaşayan (İsi 

Məlikzadə, Təvəkkül Yanar, Əhməd Elbrus (Ağcabədi) və doğma diyardan kənarda 

yaşayıb yaradan (Y.Çəmənzəminli, M.P.Vaqif, B.Bayramov, Xudu Məmmədov, Aqil 

Abbas, Mustafa Çəmənli) və b. söz ustalarının Qarabağın həyatından, orada baş verən 

hadisələrdən bəhs edən əsərlərin, həmçinin F.B.Köçərlinin uşaq və yeniyetmələrin 

həyatını işıqlandıran əsərlərdən istifadə etməyi məsləhət bilmişik. Görkəmli yazıçı-

publisist Mustafa Çəmənlinin Qarabağ xanlarının tarixindən bəhs edən, hər bir 

oxucuda güclü Vətən, torpaq duyğusu oyadan «Xallı gürzə» romanının müzakirəsi 

fikrimizcə, çox əhəmiyyətli olardı. Bu roman başıbəlalı Qarabağ xanlığının 

tarixindən, Şuşanın təməlini qoyan Pənah xan Cavanşirdən bədii şəkildə söhbət 

açırsa, yenə də onun başqa bir romanı «Fred Asif» oxucunu müasir dövrümüzə 

gətirir, Milli Qəhrəmanlarımızın örnək olan həyatından söhbət açılır. Aqil Abbasın 

tək ədəbi aləmdə deyil, cəmiyyətimizdə həqiqətən dolu effekti yaradan «Dolu» 

romanı oxucuları çox sarsıtmışdı.  

Hələ də bitməyən Qarabağ müharibəsinə həsr olunmuş «Dolu» romanı bu gün 

oxucuların ixtiyarına verilib. «Dolu» romanında rəsmi vəzifə daşıyan insanlardan 

tutmuş kriminal qurumun nümayəndələrinə qədər hər kəsin, hətta müdaxiləyə məruz 

qalan şəhərin – dünyanın ən varlı şəhərinin özünün də, yağan güllələrin də obrazı var. 

Bu kitab bizim müharibəmizin həqiqəti, sözün ən gerçəyidir. Mənim aləmimdə biz 

azərbaycanlılara xas olan unutqanlığa bir yaddaş zəlzələsi, «Unutma! Unutmaq 

olmaz!» hökmüdü bu kitab. Arzu edək ki, igid ataların layiqli övladları – orxanlar, 

tuncaylar, toğrullar, əşrəflər, həsənlər Azərbaycan bayrağını daim Şuşada, Ağdamda, 

bütün Qarabağda dalğalandırsınlar. Daha sonra Mövlud Süleymanlının «Erməni 

adındakı hərflər» analitik romanı tarixi düşmənlərimizin xislətini öyrənmək, tanımaq, 

ermənilik sindromunu bilmək və düşmənə münasibətdə özünü də tanımaq 

baxımından faydalı əsərlərdir. M.S.Ordubadinin «Qanlı illər», İ.Əliyevin «Qanlı 

günlərimiz», B.Vahabzadənin «Şəhidlər» poeması, Ramiz Novruzun «Hələ sevirəm 

deməmişdilər», Hüseynbala Mirələmovun «Xəcalət» pyesləri, «Fəryad», «Ağ atlı 

oğlan» və b. əsərləri də məsləhət bilinmişdir.  

Müzakirələr yeniyetmələrdə vətəndaşlıq keyfiyyətlərinin tərbiyə edilməsi, 

Vətənə bağlılıq, onu sevən, özünü Vətənə borclu bilən, onun çiçəklənməsinə çalışan, 

onu qoruyan və qorumağa hazır olan, onun çörəyini yeyən, suyunu içən şəxs kimi 

deyil, Vətən, xalq üçün hər şeyi etməyə çalışan vətən övladı kimi formalaşmasına 

imkan yaradır. Düşməndən azad edilən torpaqlarımızın qorunması yeniyetmə və 

gənclərdə Vətənə, torpağa, elə, obaya sevgi, milli-mənəvi dəyərlərimizə məhəbbət 

hissinin aşılanması bu şerdə öz əksini tapmışdır. Bu, yeniyetmələrə faciə kimi deyil, 

bu faciəni törədənlərə nifrət hissi kimi aşılanmalıdır. Vətənin dar günündə Vətən 

harayına yollanan övladlarımız, cavan ömürlərini qurban verən oğullarımızın hər biri 

yeni nəsillər üçün qiymətli örnəkdir. Mübariz İbrahimov, Fərid Əhmədov, Cavanşir 

Rəhimov  kimi gənc şəhidlərimiz bu günkü yeniyetmə və gənclərə vətən sevgisi, 

vətənpərvərlik hissini aşılamaq üçün canlı bir məktəbdir. R.Rzanın «Şuşa» şeri də bu 

qəbildəndir.  

Burda nəğmə yaz çiçəyi kimidir: 

Tez dayanır, tez gül açır, boy atır, 

Burda səhər yuxusundan adamı,  

Bülbüllərin cəh-cəh səsi oyadır.  

Burda hava körpə uşaq kimidir,  

Gah tutulur, gah ağlayır, gah gülür, 

Burda səhər buludların döşündən. 

Qayalara qızıl güllər tökülür.  [129, səh.74] 

«Şuşa» şerində böyük şövq ilə təsvir olunan lövhələr bütünlükdə Qarabağlılara 

hətta Qarabağdan kənarda yaşayan uşaqlara da tanışdır.  

Yeniyetmə bu şeri dinləyərkən Qarabağ diyarının yaz çiçəyini, körpə uşaq kimi 

saf havasını, nərgizini, laləsini, otların, ağacların xoş rayihəsini qoxlayır, onun min 

bir bərəkətli təamını dadaraq, hər səhər dəstə-dəstə sərin sulu bulaqlarından atlanaraq 

keçdikləri, füsunkar təbiətinə, torpağın qüdrətinə heyran qalmaya bilmir, özlərində 

torpaq qüdrəti, gücü hiss edir, fərəhlənirlər. Şerdə çox şövq ilə tərənnüm edilən 

Qarabağ diyarının onların doğma vətəni, böyük Azərbaycanın gözəl bir parçası 

olması ilə fəxr edirlər. Müəllim şerin müzakirəsini, «Qarabağ şikəstəsi»nin sədaları 

altında müşayiət etdirir. Qarabağ Şuşa haqqında çəkilmiş sənədli, bədii filmlərdən 

fraqmentlər göstərilir. Yeniyetmələr böyük fərəhlə doğma diyarın haqqında fikirlərini 

söyləyir, arzu və təkliflərini bildirirlər. Bu, sözsüz ki, şarin tərbiyəvi təsirini qat-qat 

artırır.  

Apardığımız müşahidələrdən və anket sorğusuna aldığımız cavablardan belə 

qənaətə gəlmək olur ki, keçirilmiş müzakirələr yeniyetmələrin doğulduğu, boya-başa 

çatdığı bölgənin, şəhərin və ya kəndin xüsusiyyətləri, adət-ənənələri, psixologiyasına 

uyğun gəldikdə daha səmərəli nəticə verə bilir. Deyə bilərik ki, yeniyetmələrin milli-

mənəvi dəyərlərə məhəbbət ruhunda tərbiyəsinə müzakirə olunan əsərlərin onların 

yaşına, arzu və istəklərinə, psixologiyasına, həyat tərzinə, yaşadığı mühitə uyğun 

gəlməsi və yaxın olması da güclü təsir göstərən amillərdəndir. Nəsillərin varisliyini, 

vicdanı saflığını göstərən, atalardan oğullara, babalardan nəvələrə ən böyük irs olan 

mənəvi dəyərlərin yaşadılması, qorunub saxlanılmasında bədii əsərlərin 

müzakirəsinin, demək olar ki, rolu əvəzsizdir. Hər bir bədii əsər milli-mənəvi 

dəyərlərin bədii obrazların simasında ümumiləşdirilmiş inikasıdır. Yazıçı faktları, 

adamları, hadisələri sadəcə olaraq qələmə almır, bədii təxəyyülünün köməyi ilə 

xarakterlərin və hadisələrin baş verdiyi şəraiti ümumiləşdirilmiş formada təcəssüm 

etdirmir, həm də insanların mənəvi dünyasının oxucu qarşısında mənzərəsini açır. 

Düşünülmüş və ustalıqla aparılan müzakirələr yeniyetmələrin milli-mənəvi dəyərlərə 

məhəbbət ruhunda tərbiyəsində müstəsna rol oynayır.  

Sinifdənxaric tədbirlərin söhbət, albom və stendlərin hazırlanması, hər hansı bir 

teatr tamaşası, «Xoca», «Dolu» və s. bədii filmlərin, «Haray», «Xocalı harayı» və s. 

sənədli filmlərə tamaşa və onların müzakirəsi, yeniyetmələrdə vətənpərvərlik hissinin 

formalaşmasında, onlarda torpağa, yurda, doğma ocağa bağlılıq hissinin 

aşılanmasına, bütünlükdə milli-mənəvi dəyərlərə məhəbbət hissinin yaranmasına 

güclü təsir göstərən ən sınanmış vasitələrdəndir.  

«Vətənin sadiq oğulları» mövzusunda hər hansı bir filmə, məsələn, «Xoca», 

«Uzaq sahillərdə» bədii filmlərinə baxış və onların müzakirəsini təşkil etmək olar. 

«Xoca» bədii filminin müzakirəsi zamanı nankor qonşularımız ermənilərin 1992-ci il 

fevralın 25-dən 26-na keçən gecə Xocalıda törətdiyi soyqırımda Azərbaycan xalqının, 

Azərbaycan əsgərinin mərdanəliyi, vətənpərvərliyi ön plana çəkilməli, ermənilərin 

törətdikləri vəhşiliklər, öz çirkin niyyətlərinə nail olmaq üçün hər cür alçaqlığa əl 

atmaları qabarıq şəkildə yeniyetmələrin nəzərinə çatdırılmalıdır. Bu məqsədlə 

müzakirə zamanı düşündürücü suallardan istifadə olunması məsləhətdir: 

1. Filmin mövzusunu nə təşkil edir? 

2. Ələkbərin simasında Azərbaycan əsgərinə xas hansı yüksək mənəvi 

keyfiyyətləri görürsünüz?  

3. Filmdə ermənilərin çirkin niyyəti, onların əsl siması necə açılır və 

azərbaycanlılara qarşı törətdikləri vəhşiliklər zamanı hansı vasitələrdən 

istifadə edirlər? 

4. Xocalının ermənilər tərəfindən mühasirəyə alındığını görən Ələkbər hansı 

seçim qarşısında qalır? Onun yerində olsaydınız Siz necə hərəkət edərdiniz? 

5. Erməni – rus silahlı birləşmələri ilə qeyri-bərabər vuruşmada Azərbaycan 

döyüşçülərinin göstərdikdəri igidlik necə əks olunmuşdur? 

6. «Uzaq sahillərdə» partizan Mixaylo ilə «Xoca» filmindəki Ələkbər obrazı 

arasında oxşar və fərqli cəhətlər hansılardır? 

7. Ermənilərin qədim Xocalı şəhərində törətdikləri qətlqiyamdan bəhs edən 

filmdə müharibənin bütün dəhşətlərinin tamaşaçıya çatdırılmasına nə 

dərəcədə nail olunmuşdur? və s.  

 Göstərilən filmlərdə vətən torpaqlarının azad edilməsi, qaçqınlarımızın öz ata-

baba yurdlarına dönəcəklərinə inam kimi böyük amala çağırış diqqəti cəlb edir. 

«Xocalı» ekran əsərində müqəddəs ideyaya böyük inamla yanaşı, erməni faşistlərinin 

xalqımıza qarşı törətdikləri vəhşiliklər də öz əksini tapmışdır. Bu fildə xalqımızın 

qəhrəmanlıq, igidlik, qorxmazlıq kimi milli-mənəvi dəyərləri ifadə olunmuşdur.  

Təəssüf hissi ilə qeyd edirəm ki, nədənsə hazırda ümumtəhsil məktəblərində 

müharibə və əmək qəhrəmanları ilə bağlı müzakirələrin keçirilməsi əsasən 

unudulmuşdur. Müəllimlərin özlərinin etiraf etdiyini həqiqət kimi qəbul etsək, deyə 

bilərik ki, məktəblərimizdə bu istiqamətdə müzakirələr keçirilmir. Halbuki, iyirmi 

yanvar şəhidlərinin valideynləri, məcburi köçkünlərlə, Milli Qəhrəmanlarla, tanınmiş 

şəxsiyyətlərlə, elm və iş adamları ilə bağlı keçirilən müzakirələrdə yeniyetmələr ata-

babalarının, böyük qardaşlarının igidlik yolu, zəhmət dünyası, canlı mənəvi həyatı ilə 

tanış olur, onlarda məhəbbət və rəğbət hissini formalaşdırır.  

 

3.2. Yeniyetmələrin milli-mənəvi dəyərlərə məhəbbət ruhunda tərbiyəsinə 

disputların təsiri 

 

Yeniyetmələrin milli-mənəvi dəyərlərə məhəbbət ruhunda tərbiyəsində 

disputların roluda böyükdür. Yeniyetmələrin milli-mənəvi dəyərlərə məhəbbət 

ruhunda tərbiyəsində sinifdənxaric tədbirlərin ən təsirli formalarından biri kimi 

disputlar da az rol oynamır. Disput latın sözü olub, mübahisə etmək mahiyyətini ifadə 

edir. Disput məzmununa görə müxtəlif mövzuları əhatə edə bilər. Məsələn: 

«Nəzakətli olmaq nə deməkdir?», «Qəhrəmanlıq nədir?», «Sən dostluğu necə başa 

düşürsən?», «Müasir gəncləri hansı problemlər düşündürür?», «Gözəlliyi necə başa 

düşürsən?», «Kimə oxşamaq istərdin?», «Vicdan mənəvi nəzarətçi kimi», «Hünərdir 

ən böyük gözəlliyimiz», «Təbiət bizimlə durub üz-üzə», «Vətən mənə oğul desə», 

«Mənlik şüuru nədir?» və s.  

Müasir ümumtəhsil məktəblərində disputlar üç istiqamətdə təşkil edilir: əxlaqi, 

etik, estetik və estetik zövq, ictimai-siyasi. Disputlar yeniyetmələri düşündürmək və 

fəallaşdırmaqla bərabər, həm də onları ölkəmizin şərəfli tarixi ilə tanış etmək, 

müxtəlif etik, estetik məsələləri təhlil etmək, həmin hadisələr haqqında müstəqil 

mühakimə yürütmək məqsədilə təşkil edilir. Düzgün təşkil edilən disputlar 

yeniyetmələrdə ətrafda, cəmiyyətdə və ailədə baş verən mənəvi hadisələrə marağı 

artırır, gerçəkliyi dərk etməyə, əxlaqi-etik normaları mənimsəməyə imkan verir. 

Disputlar formal xarakterli olmamalı, işgüzar səciyyə daşımalıdır. Disputlar o zaman 

faydalı olar ki, qarşıya qoyulan məqsəd aydın olsun, idraki mübahisə doğursun, 

müstəqillik təmin olunsun. Disputun səmərəsi ona hazırlaşmaqdan və düzgün 

planlaşdırmadan çox asılıdır. Disput üçün seçilmiş mövzular müasir tələblərə cavab 

verməli, ziddiyyətli fikirlər yaradan problem diskussiya yaradılmaqla həll edilməlidir. 

Disput yeniyetmətlərin doğma vətənin, doğma diyarın, ocağın tarixini, görkəmli 

şəxsiyyətlərin həyat və fəaliyyətini öyrənməyə imkan verir, sərbəst mübahisə etmək 

qabiliyyətini artırır, konkret şəraitdə: rayon (şəhər), kənd və bölgədə, ümumiyyətlə 

ölkədə və dünyada baş verən hadisələrə marağını gücləndirir.  

Disputu aşağıdakı plan  üzrə təşkil etmək və keçirmək nəzərdə tutulan nəticəni 

verə bilər:  

- disputun mövzusunu müəyyən etmək; 

- disputa aid ədəbiyyatın müəyyən edilməsi, sualların tərtibi; 

- məktəbliləri disputa hazırlamaq; 

- disputun keçirilməsi; 

- disputla əlaqədar şagirdlərin əməli işlərdə iştirakını təmin etmək; 

- disputun yekunlaşdırılması.  

Disputun mövzusu müəyyən edilərkən məktəblilərin yaş və fərdi xüsusiyyətləri, 

tərbiyəlilik səviyyələri, idrak və fəallıq xüsusiyyətləri, əhval-ruhiyyələri, disputa 

ciddi hazırlıq imkanları, öz fikirlərinin doğruluğunu sübut etmək, israr etmək 

keyfiyyətləri nəzərə alınmalıdır. Əsasən milli-mənəvi dəyərlərlə zəngin olan 

mövzulara üstünlük verilməlidir.  

Disputlar hazırlıq, keçirilmə, praktik iş və yekunlaşdırma mərhələlərindən 

ibarətdir. Hazırlıq mərhələsində məktəblilər disputun keçirilmə qaydaları ilə tanış 

edilir, təlimatlandırılır.  

Disputda məktəblilərin yüksək əhval-ruhiyyəsi və müstəqilliyi, söz demək 

xatirinə yox, düşünülmüş fikir söyləmək, öz fikirlərində haqlı olduğunu sübut etmək, 

başqalarının fikirlərinə hörmətlə yanaşmaq, boş cəhd etməkdən çəkinmək, 

başqalarının dediklərini sadəcə təkrar etməmək, davranışlarını tənzimləmək və s. 

təmin olunmalıdır.  Seçilmiş mövzu ilə bağlı ədəbiyyat siyahısı düzgün seçilməli, 

suallar mövzuya uyğun hazırlanmalı, məntiqi ardıcıllıq gözlənilməli, sualdan yeni 

sualların yaranmasına şərait yaradılması tələb olunur. Disputun keçirilmə vaxtı və 

yeri dəqiq göstərilməlidir. Disputun keçirilməsi prosesində şagirdlər etik təsəvvürlər, 

anlayışlar, mühakimələr və əqli nəticələrlə qarşılaşır, onlara düzgün münasibət 

göstərməyə çalışırlar.  

İkinci mərhələdə tədbiri aparan məsul şəxs (direktor, təşkilatçı, sinif rəhbəri, 

valideyn komitəsinin sədri, məktəb psixoloqu və b.) nəzərdə tutulan problemin 

mahiyyəti barədə iştirakçılara qısa məlumat verir. Sonra şagirdlərə söz verilir. 

Şagirdlər problem məsələ barədə öz fikirlərini söyləyir, problemə öz münasibətlərini 

bildirirlər, problem həll edilir. Bu mərhələdə həm də disputa yekun vurulur. 

Şagirdlərin fikirləri saf-çürük edilir, onların rəy və çıxışları əsasında həqiqət üzə 

çıxarılır, onların əməli fəaliyyəti qiymətləndirilir. Ona görə də disputda mövzu 

seçilərkən yeniyetmələrin mənəvi tərbiyəsinə üstünlük verilməli, onların milli-

mənəvi dəyərlərə məhəbbət ruhunda tərbiyəsinə, onlarda mənəvi əqidənin 

formalaşdırılmasına xüsusi diqqət yetirilməlidir. Disputlar mütəşəkkil, sistemli, təşkil 

edilməli və keçirilməlidir. Cansıxıcı və monoton olmamalıdır. Müzakirə olunan 

problem şagirdlərin tədris fəaliyyəti ilə üzvi surətdə bağlı olmalı, biri digəri üçün 

şərtə çevrilməlidir. Yaxşı təşkil edilmiş disput uşaqlarda təşəbbüskarlığın tərbiyəsinə 

imkan yaradır. Disput şagirdlər arasında dostluq münasibətini inkişaf etdirir, prosesdə 

yoldaşlarının rəyini qiymətləndirmək bacarığı aşılayır. Disputda yeniyetmələrə tam 

müstəqillik verilir. Onlar nə deyəcəyini, necə hərəkət edəcəyini şüurlu sürətdə dərk 

edir və onlarda düşüncələrini həyata keçirmək arzusu və meyli yaranır.  

Disputun gedişində məktəblilər öz təsəvvürlərində müzakirə edilən bu və ya 

digər məsələ ətrafında cəmləşdirir, fikrində olan dolaşıqlığı aradan qaldırır, elmi və 

psixoloji cəhətdən fikrini qaydaya salır, təfəkkür əməliyyatlarını işə qoşur, istədiyi 

nəticə əldə edilir. Yeniyetmələr disputda fəal iştirak etmək üçün öz biliklərini 

artırmalı, yoxlamalı və möhkəmləndirməlidirlər. Belə olduqda onlarda tam sərbəstlik, 

təfəkkür çevikliyi, natiqlik qabiliyyəti, həmyaşıdlarını dinləmək mədəniyyəti 

formalaşır.  

Disputun uğuru, onun düzgün təşkilindən, onu bacarıqla idarə etməkdən, çıxış 

edənləri mövzuya istiqamətləndirməkdən, sualların müzakirəsinə nəzarətdən, 

mövzudan uzaqlaşmağa yol verməməkdən çox asılıdır. Müəllim mümkün qədər 

mübahisələrin prinsipial xarakterdə olmasına, çıxışların əsaslandırılmasına 

çalışmalıdır. Disputda iştirak edən digər şəxslərin çıxış etməsi də təmin olunmalıdır. 

Disputda iştirak edən direktor, dəvət olunmuş pedaqoji işçilər və məktəbin fənn 

müəllimləri yığcam şəkildə şagirdlərin rəy və fikirlərinə öz münasibətlərini 

bildirməli, uşaqların fikirlərini ümumiləşdirməlidirlər. Disputun rəhbəri (sinif rəhbəri, 

təşkilatçı, fənn müəllimləri) disput haqqında son sözündə disputa yekun vurur, 

çıxışları qiymətləndirir, yanlış müsahibə və fikirləri ustalıqla, heç kimin xətrinə 

dəymədən göstərir, disputun qənaətbəxş keçdiyini söyləyir və iştirakçılara öz 

təşəkkürünü bildirir.  

Yeniyetmələr bilməlidirlər ki, disput hər hansı nəzərdə tutulmuş planın həyata 

keçirilməsi olmayıb, hər hansı vacib bir mənəvi problemin geniş auditoriya qarşısında 

müzakirəsi, sinifdənxaric aparılan əsas iş forması kimi canlı və fəal fikir forması, irəli 

sürülən problemin və prosesdə ortaya çıxan bütün sualların düzgün həlli və həll 

yollarının aydınlaşdırılması, mübahisə doğuran ziddiyyətli fikirlərin toqquşması, 

müzakirə olunan problemin iştirakçılar tərəfindən mübahisə yolu ilə həlli və mədəni 

inkişaf məsələlərinin kollektiv müzakirəsi metodudur. Müxtəlif məzmunlu mövzulara 

həsr olunmuş disputların hər biri yeniyetmələrin milli-mənəvi dəyərlərə məhəbbət 

ruhunda tərbiyəsinə xidmət etdiyindən böyük üstünlüyə malikdir.  

Disputların təşkili və keçirilməsində məktəb kitabxanasının rolu danılmazdır. 

Doğma vətənin, onun qəhrəman övladlarının zəngin sərvətlərinin qürur hissi ilə 

təbliği məqsədilə kitabxanalar və kitabxanaçılar böyük tərbiyə işləri aparırlar. 

Diyarşünaslığın təbliği ölkənin hər bir guşəsinin öyrənilməsindən başlayır, vətəni, 

onun övladlarını yaxşı tanımadan onu sevmək çətindir. Odur ki, yeniyetmə və 

gənclərin şəxsiyyət kimi, vətəndaş kimi formalaşması üçün onların doğulduğu, 

anadan olduğu diyarın tarixi, maddi-mənəvi sərvətləri, yetişdirdiyi şəxsiyyətlər, 

onların ictimai fəallığı, təbiət, cəmiyyət, insan gözəlliklərinə münasibətini öyrənmək 

böyük əhəmiyyətə malikdir. Məktəb kitabxanaçısı fənn müəllimləri, sinif rəhbərləri 

və təşkilatçı ilə planlı şəkildə məktəblilərin, bütün cəhətlərdən, o cümlədən, milli-

mənəvi dəyərlərə hörmət və ehtiram ruhunda tərbiyəsində vacib tədbirlərin həyata 

keçirilməsində fəal iştirak edirlər.  

Xətai rayonu, 269, 261, 95, 138, 7 saylı məktəblərdə kitabxana xətti ilə 

müntəzəm olaraq disputlar keçirilir. Məktəbliləri dünyada və ölkədə baş verən 

yeniliklərlə, elmi-texniki nailiyyətlərlə, pedaqoji texnologiyalara aid ədəbiyyatlarla, 

son informasiyalarla və məktəbin uğurları ilə tanış etmək məqsədilə «Kitabxana 

bülleteni» buraxılır.  

Məktəb kitabxanalarının yeniyetmələrin milli-mənəvi dəyərlərə məhəbbət 

ruhunda tərbiyə olunmasında rolunu müəyyənləşdirmək məqsədilə 269 və 7 saylı 

məktəbdə (Sumqayıt şəhəri) eksperiment aparmağı vacib bildik. Disput üçün 

«Gözəllik milli dəyər kimi», mövzusu disput kimi müəyyən edildi. Eksperimentin iki 

mərhələdə keçirilməsi vacib bilindi. Məktəb kitabxanasının müdiri Maqsudova 

Minaxanım giriş sözü ilə tədbiri açdı. Disputu aparmaq üçün sözü ədəbiyyat müəllimi 

Cəmilə Əliyevaya verdi. Şagirdlər siniflər üzrə əyləşdirildilər. Disputda 150 nəfər VII 

və IX sinif şagirdləri iştirak edirdi. Müəllim disputun mövzusunu elan etdikdən sonra 

mövzu ətrafında fikirləşmək üçün ilkin suallar qoyuldu: 

1. Gözəlliyi milli-mənəvi dəyər hesab etmək olarmı? Gözəllikdə milli-mənəvi 

dəyər özünü necə təzahür etdirir? 

2. Sizin şəxsiyyət kimi formalaşmanızda onun rolu nədən ibarətdir? 

Suallar ətrafında qızğın fikir mübadiləsi başlandı. Şagirdlərin əhval-ruhiyyəsi 

yüksək idi.  

Azərbaycan xadqının milli-mənəvi dəyərləri, adət-ənənələri çoxdur. Gözəllik 

həm ümumbəşəri, həm də milli dəyərlərdəndir. Xalqımızın gözəlliyə münasibəti 

başqa xalqlardan fərqlənirlər. «Gözəllik ondur, doqquzu dondur», «Gözəllik insanın 

baş tacıdır, hər adama qismət olmaz», «Hər çiçəyin öz ətri var», «Könül sevən 

göyçək olar» kimi aforizmlərdə xalq gözəlliyə bütöv, tam yanaşır, təbiət, cəmiyyət və 

insan gözəlliyində ahəngdarlıq axtarır.  

Müəllim – Gözəllik nədir, Siz ona necə baxırsınız?  

Ş – Həyatda gözlə görünən hər şeydə gözəllik elementləri vardır. Məsələ ona 

hansı cəhətdən baxmaqdadır. Mənə gözəl görünən başqasına çirkin görünə bilər. Mən 

insanda olan gözəlliyi daha yüksək qiymətləndirirəm (IX sinif).  

Ş – Deyirlər, həyatı gözəllik xilas edəcək. Bu hökmün nə məqsədlə deyildiyini 

başa düşmürəm. Onu bilirəm ki, gözəl görünən hər şey insana müsbət təsir göstərir. 

Məsələn: mən dostluğu gözəl nemət sayıram (IX sinif).  

M – Kimin əlavəsi var? 

Ş – Mənə belə gəlir ki, gözəllik hisslərlə bağlıdır. Hisslərdən kasıb olanlar 

gözəlliyi düzgün qiymətləndirə bilməzlər (VII sinif).  

M – «Gözəllik ondur, doqquzu dondur». Uşaqlar, deyin görüm, o doqquz 

gözəlliyə nələr daxildir? 

Ş – Səliqəli geyinmək (VII sinif); 

Ş – Nəciblik, nəcabət (IX sinif); 

Ş – İnsanpərpərlik, nəzakətlilik (IX sinif); 

Ş – Qəhrəmanlıq, vətənə, torpağa, doğma diyara bağlılıq (VII sinif); 

Ş – Mədəni hərəkət, pis işlərdən çəkinmək (VII sinif).  

M – Uşaqlar, hamınız düz deyirsiniz. Gözəllik, doğrudan da, ən ali hissdir. 

Gözəllik xalqımıza xas olan ən ülvi mənəvi dəyərdir. Bu, xalqımızın böyüklüyündən 

irəli gəlir. Gözəlliyə münasibət nisbi xarakter daşıyır. Fərid düz dedi ki, ona gözəl 

görünən, başqasına çirkin görünə bilər. Biz təbiətdə, cəmiyyətdə və insanda olan 

gözəllikləri duymadan, dərk etmədən və qiymətləndirmədən yaşaya bilmərik. Mən də 

Sevinclə razıyam. Dünyanı gözəllik xilas edəcək.  

M – Bilmək istəyirəm mənəvi dəyər olan gözəllik sizin həyatınızda, 

fəaliyyətinizdə, münasibətinizdə nə kimi rol oynaya bilər? 

Ş – Şəxsən mən təbiətdə olan gözəlliyin vurğunuyam, təbiəti çox sevirəm. O 

mənim həyatımın bir parçasıdır.  

Ş – Mən insanda səliqə-səhmanı çox yaxşı hal hesab edirəm. Səliqəli geyinmək 

uşaqların davranışına da güclü təsir göstərir. Yoldaşlarım səliqəsiz geyinəndə mən 

narahat oluram.  

Ş – Yaxşı bir misal var. «Biz insanı paltarla qəbul edir, ağılla yola salırıq».  

M – Yoldaşınız hər iki qoluna qolbaq, qulaqlarına sırğa taxıb, yaxası düymə ilə 

dolu neylon kofta, çal-çarpaz zolaqlı ala-bəzək don geyib. Ayağına geydiyi ayaqqabı 

paltarları ilə ziddiyyət təşkil edir. Onu estetik zövqlü gənc adlandırmaq olarmı?  

Ş – Müəllim, sizin həyatdan gətirdiyiniz nümunələrdən belə başa düşdük ki, 

gözəllik ahəngdarlıqdır, bütövlük və kamillikdir. Əlbəttə ki, şagird yoldaşım bu 

prinsipi pozub.  

Ş – Gənclər gərək şit geyimlərə üstünlük verməsinlər. Bu, onun 

zövqsüzlüyündən xəbər verir.  

Ş – Mən yoldaşımın fikri ilə razılaşmıram. Dəbdən geri qalmaq olmaz.  

Ş – Bu barədə hər kəsin öz fikri vardır. Hər fikrə hörmətlə yanaşmaq lazımdır.  

M – «İnsanda hər şey hökmən gözəl olmalıdır. Onun üzü də, geyimi də, qəlbi də, 

fikri də» fikri kimə aiddir? 

Ş – Bu fikir böyük rus yazıçısı A.P.Çexova aiddir.  

M – Fikrin gözəlliyi deyəndə nə başa düşürsünüz?  

Ş – Fikrin səliqəliliyi, emosionallığı, fikrin gözəl ifadəsi.  

Ş – Fikrin yığcamlılığı, təsirliliyi. Elə müəllimlərimiz var ki, gözəl bir fikri bizə 

əzə-əzə, çeynəyə-çeynəyə çatdırırlar. Biz onun dediyindən heç nə başa düşmürük.  

Ş – Fikrin, atalar demişkən, zahiri lətif, batini lətif olmalıdır.  

M – Uşalqlar, mən nümunələri ona görə gətirdim ki, sizdə gözəlliyə mənəvi 

dəyər kimi, yüksək məhəbbət hissi aşılayım. Bəzi gənclər xarici modaya, çoxlu daş-

qaşa, səliqəsiz, dəbə uyğun olmayan geyimə üstünlük verir, əşyalara kor-koranə 

aludəçilik göstərirlər, zövqsüzlüyə yol verirlər, çox vaxt moda xatirinə 

sağlamlıqlarını qurban verirlər. Zövqdə bir ahəngdarlıq olmalıdır. Doğrudan da 

insanın üzündə də, təbəssümündə də, gülüşündə, danışığında, fikrində də bir səliqə-

səhman olmalıdır. Zahiri parlaqlığa məftun olan gənci zövqlü adam adlandırmaq 

olmaz. Gözəllik, həqiqətən də baş tacıdır, mənəvi kamillikdir. Axı, gözəlliyi, onu hiss 

etmək, qavrayıb dərk etmək və düzgün qiymətləndirib gələcək nəslə ötürmək üçün 

onu qoruyub saxlamalıyıq. Bu ideallıq siz gənclərə nəsib olacaqdır, gələcək sizin 

əlinizdədir. Gözəllik xeyirxahlıqdır, şərəf və ləyaqətdir, özünə və başqalarına 

humanist münasibətdir. Yeniyetmələr davranışlarında, adət-ənənələrimizdə, 

ünsiyyətdə, münasibətlərdə, geyimdə və məişətdə olan gözəllikləri dərk edib 

anladıqca özlərində bir rahatlıq hiss edir, bu hissi təkrar-təkrar yaşamağa çalışırlar.  

M – İndisə, gəlin bir neçə vacib suallara cavab verək: 

1. Gözəllik ən bəşəri və milli dəyərdir. Siz bu milli-mənəvi dəyəri necə başa 

düşür və qiymətləndirirsiniz? 

2. Başqa milli-mənəvi dəyərlərimiz haqqında nələri bilirsiniz? Onları gözəlliklə 

necə əlaqələndirmək olar? 

3. Nə üçün gözəlliyi milli-mənəvi dəyər hesab edirik? 

4. Milli-mənəvi dəyərlərimizdə olan gözəlliyi seçə bilirsinizmi? 

5. Yeniyetmələrə gözəlliyi aşılamağın əhəmiyyətini nədə görürsünüz? İnsan 

gözəlliyində siz hansı cəhətləri (xarici və ya daxili) dəyərləndirirsiniz? 

M – Əziz yeniyetmə və gənclərimiz, sizinlə keçirdiyimiz bu disput milli-mənəvi 

dəyərlərimizdən olan gözəlliyə olan bilik və münasibətinizi üzə çıxartdı. 

Cəmiyyətimizi narahat edən başlıca məsələ milli-mənəvi dəyərlərimizə olan gözəllik 

elementlərinin hələ də yeniyetmə və gənclərin tam mənəvi sərvətinə çevirə 

bilməməsidir. Bir çox yeniyetmə və gənclər çox vaxt özlərinin davranışını tənzimləyə 

bilmir, davranış gözəlliyinə əhəmiyyət vermir, evdə ailə üzvlərinə, məktəbdə isə 

müəllimlərə və yoldaşlarına kobudluq edirlər. Ata və babalarımızın yaratdıqları və 

yaddaşlarında yaşatdıqları hər hansı bir adət və ənənə bu gün, sabah bizlər, sizlər 

üçün gözəl rəftara və davranışa çevrilməsə, nə həyatda, nə təbiətdə, nə də insanda 

olan gözəllikləri dərk edib, dəyərləndirə bilməyəcəyik. Bu unutqanlıq sizin mənəvi 

yoxsulluğunuza gətirib çıxara bilər.  

İkinci mərhələdə eksperiment Sumqayıt şəhər 7 saylı məktəbin səkkiz və IX 

siniflərində (60 nəfər şagird) aparılmışdır.  

Bakı şəhər, Xətai rayonu 269 saylı məktəbin şagirdlərinə verilən beş sual 

Sumqayıt şəhər 7 saylı məktəbin şagirdlərinə də ünvanlandı.  

Suallara verilən cavablar müəyyən qədər üst-üstə düşmüşdür. Cavablardan o da 

məlum oldu ki, Sumqayıt şəhər 7 saylı məktəbin (həmin məktəbdə Qarabağ 

bölgəsindən olan şagirdlər də oxuyur) şagirdlərinin cavablarında yaşadıqları diyarın, 

bölgənin təsiri hiss olunurdu.  

Hər iki məktəbdə «Gözəllik milli dəyər kimi» mövzusunda keçirilən disputun 

nəticəsi çox səmərəli olmuşdur. Disputun əhəmiyyəti ondan ibarət idi ki, bir tərəfdən 

yeniyetmələrin, ümumiyyətlə, milli-mənəvi dəyərlərə məhəbbət ruhunda tərbiyəsi 

aşılanırdı, digər tərəfdən, onların milli-mənəvi və ümumbəşəri dəyər olan gözəlliyə 

münasibətlərinin formalaşmasına kömək edirdi.  

Hər  iki məktəbdə sorğuya aldığımız cavabların nəticəsi cədvəldə göstərilmişdir 

(cədvəl 3.2.1).  

Cədvəl 3.2.1  

 

Məktəblər 

Şagirdlərin 

sayı 

 

Suallar 

Suallar üzrə cavablar 

Tam Yarımçıq Cavab 

verməyənlər 

269 saylı 

məktəb   

Bakı şəhəri  

150 1 120 30 - 

2 100 40 10 

3 110 30 10 

4 100 35 15 

5 90 45 25 

7 saylı 

məktəb 

Sumqayıt 

şəhəri  

60 1 41 10 9 

2 52 8 - 

3 36 10 14 

4 40 20 - 

5 35 15 10 

Cədvəldən göründüyü kimi, yeniyetmələrin, ümumiyyətlə, milli-mənəvi 

dəyərlərə, o cümlədən gözəlliyə münasibətlərində belə disputların keçirilməsinin rolu 

əvəzsizdir. Məqsədyönlü, planlı, mütəşəkkil, maraqlı və məktəblilərin yaşına uyğun 

aparılan disputlar və şer müsabiqələri qaldırılan problemin həllində xüsusi əhəmiyyət 

kəsb edə bilər. Belə nəticəyə gəlmək olar ki, yeniyetmələrin milli-mənəvi dəyərlərə 

məhəbbət ruhunda tərbiyəsində sinifdənxaric tədbirlər əhəmiyyətli rol oynayır. 

Xüsusən, bu sahədə ədəbi-bədii əsərlərin müzakirəsinin keçirilməsi, doğma diyarın, 

bölgənin, bütünlükdə ölkənin döyüş və əmək qəhrəmanları, böyük şəxsiyyətləri ilə 

canlı görüşlərin təşkili, rəngarəng mövzularda aparılan disputlar və poeziya 

gecələrinin keçirilməsi böyük tərbiyəvi imkanlara malikdir. 

 

3.3. Ailədə diyarşünaslıq materialları əsasında yeniyetmələrin milli-mənəvi 

dəyərlərə məhəbbət ruhunda tərbiyə olunması imkanları 

 

Yeniyetmələrin milli-mənəvi dəyərlərə məhəbbət ruhunda tərbiyə edilməsində 

ailənin xüsusi payı vardır. Yeniyetmələrin və gənclərin yaşadığı cəmiyyətin mənəvi 

tələbatına cavab verə biləcək şəxsiyyət kimi formalaşması ailənin başlıca 

funksiyalarından biridir. Kimliyindən, sosial vəziyyətindən, savadlılıq səviyyəsindən 

və ictimai mövqeyindən asılı olmayaraq heç bir ailədə uşaq kortəbii şəkildə tərbiyə 

edilmir. Hər bir valideyn kim olursa olsun, o, övladlarının tərbiyəsində mütləq 

müəyyən sosial və pedaqoji məqsədi rəhbər tutur. Ailə səciyyəvi sosial-pedaqoji 

institutdur. Sosioloqlar ailəni tam sosial-pedaqoji orqanizmin bir hissəsi, cəmiyyətin 

hüceyrəsi, sosial tərbiyəedici kollektiv hesab edirlər. Ailə tərbiyəsinin nəzəri və 

psixoloji əsasları, ailə tərbiyəsi ilə bağlı konsepsiyalar müxtəlif tarixi dövrlərdə və 

müxtəlif ictimai quruluşlarda zahirən dəyişməmiş qalmışdır. Ailə başqa sosial 

qruplardan fərqli olaraq birbaşa yeniləşməyə məruz qalmır. Ailənin əxlaqi, psixoloji 

cəhətdən dəyişməsi  uzun sürən, ziddiyyətli və mürəkkəb prosesdir. O da danılmazdır 

ki, ailə həm ümumbəşəri, həm də   milli-mənəvi dəyərləri: doğruçuluq və düzgünlük, 

şərəf və ləyaqət, xeyirxahlıq, əl tutmaq, səmimilik və təvazökarlıq, səbirlilik insanlara 

məhəbbət, əməksevərlik, vətənpərvərlik, dostluq və yoldaşlıq, ədalətlilik, ismətlilik, 

namus, qeyrət, vicdan, nəzakətlilik, böyüyə, ata-anaya hörmət, ehtiram, xeyirxahlığa 

minnətdar olmaq, abır-həya, dövlətçilik, azərbaycançılıq, humanizm kimi milli-

mənəvi dəyərləri gənc nəsildə formalaşdırmağı özündə birləşdirir. Ailə tərbiyəsinin 

əsasında ailə hüququ dayanır. Bu hüquq ölkənin konstitutsiyasında nigah, ailə, uşağın 

hüquqları haqqında qanunvericilik və normativ sənədlərdə təsbit olunmuşdur.  

Ailə uşaqların həyat yolunu təyin edir. Bu yol düzgün olduqca, sözdə və 

davranışda doğru olduqda, gizli və aşkar hallarında gözəl əxlaq və təmiz bir keçmişə 

sahib olduqda, ailə nur qaynağı olub, uşaqların həyat yolunu işıqlandırır. Ailə 

başçıları hər zaman öz münasibətləri, əxlaqi davranışları və görünüşləri ilə 

övladlarına bir nümunədirlər.  

Araşdırmalar, müşahidələr göstərir ki, ata-ananın yaratdığı psixoloji atmosfer 

yeniyetmə və gənclərin ailə tərbiyəsinin emosional, ilkin şərtidir. Ailə uşaqları 

həyatın bütün qaydası, hətta bütün xırdalıqları ilə tərbiyə edir. Ailə, uşağı həyatın lap 

astanasında qarşılayır, uşaq onun vasitəsi ilə ilk dəfə sosial sərvətlərə qovuşur, ailənin 

formalaşdırdığı psixoloji yönəlislik insanı bütün sonrakı tərbiyə işlərinə, onun seçmə 

və üstün tutma meyarlarına münasibətini, xarakterini bir çox cəhətdən əvvəldən 

müəyyən edir.  

Yeniyetmələrin milli-mənvi dəyərlərə məhəbbət ruhunda tərbiyə edilməsində 

ailə ənənələrinin rolu əvəzsizdir. Yeniyetmə ilk əxlaqi təcrübəni, yaxşılıq, pislik, 

xeyirxahlıq, bədxahlıq, şərəf, ləyaqət, vicdan, namus, dostluq, sədaqət, etibarlılıq, 

mübarizlik, əməyə məhəbbət, doğruluq, düzlük, yalan, doğru, işgüzarlıq, tənbəllik və 

s. anlayışların mahiyyəti ilə ailə mühitində dərk edib, başa düşür, bu da onun idealına, 

əqidəsinə çevrilir. Yeniyetmələr adətən hər şeydə böyükləri təqlid etmək, yaşlılıq 

hissi nümayiş etdirməyə çalışırlar. Təbii ki, valideynlərin şəxsi nümunəsi, ailədə 

davranışı, zəhmətsevərliyi, ictimai yerdə və ailədə özünü aparması yeniyetmələrin 

tərbiyəsində qüvvətli tərbiyəvi amilə çevrilir.  

Sağlam nəsil tərbiyə etməkdə ailə ənənələri özünün həyatiliyini çoxdan sübut 

etmişdir. Ailə ənənələri müasir qloballaşma şəraitində öz xarakterini dəyişib 

beynəlmiləl xarakter daşısa da, özünün milli-mənəvi hüququnu hələ də qoruyub 

saxlamaqdadır. Hər bir xalqın həyat tərzi, mədəni əlaqələri nə qədər genişlənsə də, 

yenə milli səciyyə daşıyır. Ailədə nigah gününün, toy mərasiminin hər il qeyd 

olunması, atanın anaya qayğıkeş münasibəti, ananın ataya sadiqliyi, vəfalılığı, ata-

ananın, uşaqların, yaxın qohumların ad gününün təntənəli qeyd edilməsi, gənclərin 

hərbi xidmətə yola salınması və xidmətdən sonra qarşılanması, ilk maaş gününün, 

təqaüdə yola salma mərasimlərinin, birgə yaşamanın gümüş, qızıl, brilliant günlərinin 

xatırlanması, gənclərin nişan, toy mərasimlərinin, bahar bayramı, novruz şənliyinin 

təşkili yeniyetmələrdə həyatsevərliyi, nikbin əhval-ruhiyyəni, sevinc və şadlıq 

hisslərinin, qürur, iftixar, ailəyə bağlılıq keyfiyyətlərinin formalaşmasında bilavasitə 

böyük rol oynayır. Nigah və toy mərasimləri yeniyetmələrin estetik zövqünün, 

mənəvi təsəvvür və milli-mənəvi dəyərlərə məhəbbət hissinin genişlənməsinə və 

zənginləşməsinə güclü təsir göstərir. Toy günü hamı evini, özünü, həyatını estetik 

cəhətdən xoşa gəlimli edir, toyda insanlar öz rəftarı, davranışı, hərəkəti ilə nəcibləşir, 

mülayimləşir, hamıya yovuşan olur. Açılan süfrələrin gözəlliyi, bişirilən xörəklərin 

keyfiyyəti, səliqəsi, estetikliyi hamıya zövq verir.  

Ulu xalq adət-ənənələrindən sayılan toy özünün düşünülmüş mərasim və 

rituallarının kamilliyi, zənginliyi, xəlqiliyi və milli özünəməxsusluğu ilə fərqlənir. 

Toy mərasimi ailə qurmaq işinin ailə nigah məsələsinin son kulminasiya 

mərhələsidir. Buna qədər razılıq almaq, hərisini vermək icra olunur. Toy günü gəlinin 

güzgü, şam ilə müşayiət edilməsi, gəlinin ayağının altında nəlbəki, boşqab sındırması 

və başından noğul, şəkər tökülməsi, qıza hədiyyə və daş-qaş, üzük verilməsi nə qədər 

simvolikdir. Bu mərasimlər yeniyetmələrdə paklıq, təmizlik, səadət, nurlu gələcək, 

həyatınız şəkər kimi şirin olsun kimi, rəmzi mənalar verir.  

Ailə üzvlərinin doğum tarixinin, ad günlərinin qeyd olunması ailədə bir bayrama 

çevrilir. Ailə üzvlərindən başqa, yaxın qohumlar, dostlar, qonşular, tanışlar gəlib 

günün səbəbkarını təbrik edir, müəyyən hədiyyələr bağışlayırlar. Tərbikə gələnlər 

ailədə xoş əhval-ruhiyyə yaradır, zarafat, ağıllı söhbətlər edir, musiqi sədaları bir-

birinə qarışır, yaddaşlarda əbədi həkk olunan bir xatirə kimi qalır. Xüsusi bayram 

libası geyinmiş bu şənlik ailə məişətinə xoş canlanma, işgüzarlıq gətirir, onu daha 

cazibədar və gözəl edir. Belə bayram şənliklərinin keçirilməsində uşaqların hazırlıq 

işlərinə cəlb edilməsi ailəni bir kollektiv kimi birləşdirir, onun qarşısında daha 

maraqlı perspektivlər qoyur. Bu, növbəti bayram şənliyini daha cazibədar təşkil 

etməkdə yeniyetmələrə müəyyən həyati təcrübə qazandırır, bir sınaq məktəbinə 

çevrilir. Bu bayram  adətində uşaqların fəal iştirakı təmin edilməlidir. Elə etmək 

lazımdır ki, belə tədbirləri uşaqlar özləri təşkil etsin, qonaqların dəvət edilməsi, 

onların qarşılanması, müəyyən tədbirlərin keçirilməsinin hazırlanması və şənliyin 

daha maraqlı keçirilməsi məsələsi uşaqların özlərinə həvalə edilsin. Bu, uşaqlarda 

təşkilatçılıq qabiliyyətlərini inkişaf etdirir, onların mədəni inkişafına şərait yaradır.  

Ailə üzvlərini qarşılıqlı dostluq və qayğı, ev işlərində birgə iştirak birləşdirir, 

yaranmış sağlam psixoloji mühit, onun üzvləri arasında qayğıkeş, həssas, səmimi 

münasibət yaradır, işgüzar, mehriban bir ittifaqda birləşdirir, bu mühitin uşaqlara 

yaxşı təsir göstərəcəyi əsla şübhə doğurmur.  

Demoqrafik məsələlərin həllində də Azərbaycan Respublikası dünya miqyasında 

öncül yerdədir. Hər ailədə gənc nəsil formalaşır. Yaşı çatanda onların hərbi xidmət 

keçməsi hər bir ailənin sevincinə səbəb olur. Hərbi xidmətə çağırışda valideynlər fəal 

iştirak edir, oğlanlarının vətən müdafiəsinə yola salma mərasimi onlarda sevinc və 

qürur hissi doğurur, onlar oğullarının kişi məktəbi keçməsi ilə fəxr edirlər. Bu milli-

mənəvi dəyər, ənənə özünün yüksək ideya-tərbiyəsi, bədii-estetik, forma-məzmun və 

təşkilati cazibədarlığı ilə ilbəil daha geniş vüsət alaraq yeniyetmə və gənclərin 

qəlbində, şüurunda, yaddaşında silinməz izlər buraxır. Hər bir ailədə, məhəllədə, 

kənddə, şəhərdə bayram əhval-ruhiyyəsi yaradan «Çağırışçılar günü» evlərdə, 

klublarda, mədəniyyət saraylarında, idarə və müəssisələrdə yola salma mərasiminə 

çevrilir. Çox vaxt ailə şənliyi ilə başlanan bu ənənəvi tədbirdə gəncin şərəfinə evdə 

təntənəli ziyafət verilir, yaxın qohum, dost və tanışlar hərbi xidmətə gedən gəncə 

uğurlar arzulayır, ailə, el-oba, xalq, Vətən şanına-şərəfinə layiq xidmət göstərməyi 

tövsiyə edirlər. Milli orduda xidmət gənclərdə Vətəni qorumaq kimi müqəddəs şərəfli 

və çətin işlərdə mərdlik, mətanət, qəhrəmanlıq göstərməyi, ata-babalarının şanlı 

inqilab, əmək, döyüş ənənələrinə sadiq olmağı, onu daha da zənginləşdirməyi arzu 

edirlər. Şübhəsiz müasir qloballaşma şəraitində bu gözəl milli ənənənin özünü də 

təkmilləşdrmək, forma və məzmununda daha təsirli vasitələr axtarıb tapmaq, onu 

yeknəsəklikdən xilas etmək lazımdır. Bu işdə ailənin üzərinə böyük məsuliyyət 

düşür. Gənclər ailədə gərək Vətənə, vətənin müdafiəsinə, vətənpərvərlik, 

azərbaycançılıq və dövlətçilik kimi ali amala hazırlansınlar. Hər bir ailədə formalaşan 

gənc gərək vətəndaşlıq əqidəsinə, öz soykökünə, doğma yurdun, ocağın, doğma 

torpağın yadellilərin təcavüzündən qorunmasına hazır olsunlar. Bu nümunəvi xidmət 

hərbi xidmətdən qayıtmış hər bir gəncin hesabatına çevrilməlidir.  

Hər bir gəncin, ailənin həyatında ilk maaş gününün, sevincinin böyük tərbiyəvi 

əhəmiyyəti vardır. Güclü mənəvi təsirə malik olan bu ənənə ailədə böyük sevincə, 

şadlığa, kiçik ailə bayramına və gəncin işlədiyi əmək kollektivində ictimai hadisəyə 

çevrilir. Özünün məhsuldar əməyinin real maddi dəyərə – pula çevrildiyini görən 

gəncin mənəvi aləmində, psixologiyasında əsil keyfiyyət dəyişməsi baş verir, onda 

vətəndaş iftixarına çevrilir, özünü əsil hüquqlu vətəndaş kimi hiss edir. Ailədə bu 

hadisə böyük sevinclə qarşılanır. Bu münasibətlə ailədə təşkil edilən şirin süfrə 

arxasında oturanlar ilk maaş alan gənci təbrik edir, ailənin, onun özünün nicatı, 

tərəqqisi, səadəti yolunu daima maddi və mənəvi yaradıcılıq nuru ilə işıqlandıran 

vicdanlı, namuslu, əməyin naminə gəncə yeni-yeni nailiyyətlər və uğurlar 

arzulayırlar.  

Hər bir Azərbaycan ailəsində milli-mənəvi dəyər kimi, nənə-babanın, ata-ananın, 

oğul və qızın təqaüdə çıxması ənənəsi böyük hadisə kimi qeyd olunur. Böyük fərəh 

və iftixar hissi, həm də müəyyən dərəcədə məyusluq doğuran bu ənənəvi mərasim 

bütün şüurlu həyatını, gəncliyini, yetkinlyini vətənin çiçəklənməsi naminə məhsuldar 

əməyə sərf etmiş hər bir adamın müəyyən olunmuş yaş dövrüdür, onun qanunu 

təqaüdə yola salınmasına həsr olunmuş sevinc günüdür. Nə qədər fərəhli, sevincli, 

iftixarlı səciyyə daşısa da, insanın on illərlə ikinci doğma ailəsi hesab etdiyi, 

sevincinə, fərəhinə, kədərinə daima şərik olduğu bir kollektivdən, yaxın dostdan, 

tanışdan, sevib ülfət bağladığı insanlardan ayrılmaq məyusluq hissi doğurur.  

Təqaüdə çıxdıqdan sonra da özünün zəngin həyat təcrübəsini yeniyetmə və 

gənclərə verməyi, doğma kollektivinin, istərsə də yaşayış ərazisinin, binanın ictimai-

mədəni və siyasi həyatında yaxından fəal iştirak etməyi özünün müqəddəs vəzifəsi 

sayır. Övladın orta məktəbi qurtarması və ali məktəbə daxil olması da xüsusi qeyd 

olunur. Bu, ailədə sonrakı uşaqlar üçün də bir sevinc mənbəyi olur, onlar da bu 

bayram mərasimini səbirsizliklə gözləyirlər.  

Ailədə Bahar – Novruz bayramı adət-ənənələri, fikrimizcə, sırf milli-mənəvi 

xarakter daşıyır, həm də min illərdir ki, xalqın məişətinə, mənəviyyatına, 

psixologiyasına nüfuz etmiş, qəlbinə, ürəyinə hakim kəsilmişdir. Elə azərbaycanlı 

tapmaq olmaz ki, həmin Bahar – Novruz bayramı mərasimlərinə biganə qalsın, o 

günün sevincləri, qayğıları, arzuları ilə yaşamasın. Müstəqilik əldə edildikdən sonra 

bu müqəddəs bayramın xalqımıza qaytarlırması böyük sevincə səbəb olmuşdur. Axı, 

Novruz bayramı sevinc, şənlik bayramıdır. Mehribançılığın, dostluğun bərpa 

olunması ənənəsi bu günümüzdə də öz nəcib, xeyirxah xüsusiyytələrini və 

niyyətlərini saxlamaqdadır. Bu bayram şənliklərində qohumlar, dostlar və tanışlar bir-

birinə qonaq gedir, hədiyyələr verirlər. Yeniyetmələr çox vaxt bu bayramı, sadəcə 

olaraq seyr etmirlər, həm də onun fəal iştirakçılarına çevrilirlər. Min illərin 

sınağından keçmiş bu ənənənin böyük ibrət və tərbiyə gücünü heç nə əvəz edə 

bilməz. Onun hər bir kəsə, hər bir evə, ailəyə, elə-obaya və bütünlükdə xalqa gətirdiyi 

sevinci, sadəcə, sözlə ifadə etmək mümkün deyil. Bahar bayramı həm də ən gözəl 

tərbiyə məktəbidir, yaşlılar tarix boyu əldə etdikləri bilik və bacarıqlarını gənc nəslə 

verir, onlara ibrət, xeyirxahlıq, alicənablıq, dostluq, qonaqpərvərlik, nəciblik, saflıq, 

səmimilik, şərəf, ləyaqət, ülfət, sadiqlik, hörmət, ehtiram, əməksevərlik, 

azərbaycançılıq, vətənpərvərlik və s. mənəvi keyfiyyətlər aşılayır.  

Beləliklə, ailədə yeniyetmələrin milli-mənəvi dəyərlərə məhəbbət ruhunda 

tərbiyə edilməsi, onlarda müsbət emosiyalar, intizam, məsuliyyət, fəallıq, humanizm, 

qürur hissi, alicənablıq, dostluq, qonaqpərvərlik, xeyirxahlıq, şərəf, ləyaqət, namus, 

vicdan, vətənpərvərlik, azərbaycançılıq kimi müqəddəs hisslər aşılayır. Bu sahədə 

dünyanın heç bir xalqında hiss edilməyən, yalnız xalqımıza xas olan adət-

ənənələrimiz, sözün həqiqi mənasında, mənəviyyat tərbiyəsi məktəbidir.  

Nəticə  

 

Müasir dövrdə ən aktual problemlərdən biri qloballaşma prosesi ilə milli-mənəvi 

dəyərlər arasında optimal nisbətin tapılmasıdır. Qloballaşma prosesi elm – texnika, 

texnologiya ilə ümumbəşəri dəyərlərlə yanaşı, milli kimliyi müəyyən edən mədəni-

mənəvi amillərə də düşünülmüş şəkildə, ya da qərəzsiz - sirayət etməyə cəhd göstərir. 

Belə bir şəraitdə, ilk növbədə, nələri qorumaq lazım olduğunu, məhz hansı 

məsələlərdə məqsədyönlü surətdə adət-ənənələri saxlamaq, hansı yerdə isə yenilikləri 

qəbul edib tətbiqinə nail olmaq düşünülmüş konsepsiya tələb edir. Müstəqilliyini əldə 

etmiş gənc bir dövlət üçün qloballaşma adı altında milli-mənəvi dəyərləri 

sıxışdırmaqla onun məhvinə səbəb ola bilər. Qloballaşma beynəlxalq aləmdə labüd 

olan bir proses kimi ölkəmizin həyatından da yan keçə bilməz. Xalqın 

mövcudluğunun əsas göstəricisi olan milli-mənəvi dəyərlər onun ən qiymətli 

sərvətidir. Şübhə yoxdur ki, hər bir xalqın ən böyük sərvəti onun milli-mənəvi 

dəyərləri, bu dəyərlərdən formalaşan adət-ənənələri, mədəniyyət nümunələridir. Milli 

mentalitetin, milli-mənəvi dəyərlərin qorunub saxlanması və inkişafı xalqın, millətin 

tarixi keçmişini, bu günkü və gələcəyini müəyyən edən mühüm şərtlərdəndir. Müasir 

dövrdə məktəbin və ailənin ən mühüm vəzifələrindən biri də yeniyetmələrin milli-

mənəvi dəyərlərə məhəbbət ruhunda tərbiyə edilməsidir. Müəllif, məhz, bu vəzifənin 

həyata keçirilməsi istiqamətində müəyyən addımlar atmağa səy göstərmişdir. 

Ümumtəhsil məktəblərinin V-IX siniflərində ədəbiyyat, tarix və coğrafiya fənlərinin 

tədrisi zamanı, sinifdənxaric tədbirlərdə  ailədə yeniyetmələrin diyarşünaslıq 

materialları əsasında milli-mənəvi dəyərlərə məhəbbət ruhunda tərbiyə edilməsinin 

nəzəriyyə və təcrübəsini öyrənib ümumiləşdirməyə çalışmışdır.  

Mövzu ilə bağlı aparılmış tədqiqat işi aşağıdakı nəticələri və tövsiyələri 

söyləməyə imkan verir:  

1. Ümumtəhsil məktəblərinin V-IX siniflərində yeniyetmələrin milli-mənəvi 

dəyərlərə məhəbbət ruhunda tərbiyə edilməsində təlimin və sinifdənxaric tədbirlərin 

diyarşünaslıq materialları ilə əlaqələndirilməsinin, diyarşünaslıq anlayışının 

öyrənilməsinin çox böyük sosial-siyasi, didaktik və tərbiyəvi əhəmiyyəti vardır. Bu, 



 158 

bir tərəfdən, diyarşünaslıq materiallarından istifadənin əhəmiyyətini, təlim 

materialının mənimsənilməsini əyaniləşdirir, onun dərk olunub tez və əsaslı 

qavranılmasını təmin edir, digər tərəfdən, materialların məzmunundakı tərbiyəvi 

rəngarəngliyin yeniyetmələrin əxlaqilik tərbiyəsini, xüsusən milli-mənəvi dəyərlərə 

məhəbbət, hörmət və ehtiram hisslərini bütün incəlikləri ilə dərinləşdirməyə imkan 

yaradır [142,150].  

2. Ümumtəhsil məktəblərinin V-IX sinifləri üçün mövcud proqram və 

dərsliklərində yeniyetmələrin milli-mənəvi dəyərlərə məhəbbət ruhunda tərbiyəsində 

diyarşünaslıq materiallarından istifadə imkanları çoxdur. Lakin bu imkanları 

məhdudlaşdıran amillər də az deyil. Bu, birinci növbədə, proqram və dərsliklərlə 

bağlıdır. Belə ki, V-IX siniflərdə doğma diyarın öyrənilməsinin yeniyetmələrin milli-

mənəvi dəyərlərə məhəbbət ruhunda tərbiyəsinə təsirini artıran mətnlərin proqram və 

dərsliklərə az və sistemsiz salınması (son proqram və dərsliklərdə), həmçinin ayrı-

ayrı fənlər (ədəbiyyat, Azərbaycan tarixi və coğrafiya)  üzrə dərsliklərdəki mətnlərin 

(şer, hekayə, dastan, əfsanə) sonunda şagirdləri və müəllimləri diyarşünaslıq 

materiallarına, xüsusən (mədəni irsi) öyrənməyə təhrik edən sual və tapşırıqlara, 

çalışmalara ötəri yer verilməsi, fənn müəllimlərinin yeniyetmələrin milli-mənəvi 

dəyərlərə məhəbbət ruhunda tərbiyəsində diyarşünaslıq materiallarından istifadəyə az 

əhəmiyyət vermələridir. Dərsliklərdəki mətnlərin sonunda şagirdləri və müəllimləri 

diyarşünaslıq materiallarına, fənn müəllimlərinin yeniyetmələrin milli-mənəvi 

dəyərlərə məhəbbət ruhunda tərbiyəsində diyarşünaslıq materiallarından istifadəyə az 

əhəmiyyət vermələridir [142,144,164]. 

3. Məktəb ictimai təşkilatları yeniyetmələri doğma diyarın öyrənilməsi 

tədbirlərinə (diyarşünaslıq muzeylərinin təşkilinə, diyarşünaslıq dərnəklərinə, 

diyarşünaslığa aid foto-montaj, albom və stendlərin sərgiləri və s.) ya cəlb etmir, ya 

da az cəlb edirlər. Yeniyetmələr bu tədbirlərdə çox vaxt passiv müşahidəçi kimi 

iştirak edirlər. Məktəblərdə bu sahədə texniki vasitələrin (səs yazıları, ekran 

vasitələri, televiziya verilişləri və s.) azlığı və onlardan məqsədəmüvafiq istifadə 

olunmaması da bu işə mənfi təsir göstərir [149,152].  

4. Yeniyetmələrin milli-mənəvi dəyərlərə məhəbbət ruhunda tərbiyəsində 

ədəbiyyat, Azərbaycan tarixi və coğrafiya fənlərinin  proqram və dərsliklərində 

kifayət qədər material vardır. Lakin o da məlum həqiqətdir ki, bunlar öz-özünə 

yeniyetmələri doğma diyarla tanış edə bilməz. Bunun üçün dərsin optimal yol və 

vasitələrini müəyyələşdirmək, onlardan müntəzəm, həm də səmərəli istifadə etmək 

lazımdır [144,147].  

5. Aparılan tədqiqatlar, araşdırma və axtarışlar göstərir ki, ümumtəhsil 

məktəblərinin V-IX siniflərində ədəbiyyat, Azərbaycan tarixi və coğrafiya fənlərinin  

tədrisi prosesində yeniyetmələrin xalqımızın milli-mənəvi dəyərlərə məhəbbət 

ruhunda tərbiyəsi üçün geniş imkanlar və zəngin materiallar vardır. Azərbaycan 

ədəbiyyatı, Azərbaycan tarixi və coğrafiyası milli-mənəvi dəyərlərimizin əvəzsiz 

salnaməsidir. Ədəbiyyatımızın, tariximizin və coğrafiyamızın hər sətri, aqillərin 

hikmətli sözləri, nağıl və dastanlarımız, atalar sözü və məsəllərimiz, tapmacalarımız, 

bayatı və laylalarımız xalqımızın fəxr etdiyi qürur və iftixar gətirən mənəvi 

dəyərlərindən xəbər verir. Təbii ki, ədəbiyyat fənninin tədrisi zamanı yeniyetmələrin 

diqqəti milli-mənəvi dəyərlərimizin təmsil olunduğu bədii əsərlərə, poeziyaya, xalq 

yaradıcılığı (nağıllara, dastan, atalar sözləri və məsəllərə, layla və bayatılara, şer, 

hekayə və nəsr əsərlərinə və s.) nümunələrinə yönəldilir. Bədii ədəbiyyatımızın hər 

bir nümunəsi şərəf, ləyaqət, vətəndaşlıq əzmi, namus, ismətlilik, abır-həya, doğma 

elə, doğma torpağa, dilə, dinə vətənə bağlılıq, xeyirxahlıq, əliaçıqlıq, qonaqpərvərlik, 

milli mətbəximiz, dostluq və yoldaşlıq, saflıq və təvazökarlıq, əməksevərlik, ədəb-

ərkan, böyüklərə, yaşlılara hörmət, ehtiram və qayğı, qadına hörmət və humanistlik 

kimi milli-mənəvi dəyərlərimizlə səciyyələnir. Azərbaycan tarixi fənninin tədrisi 

zamanı yeniyetmələr torpağa, elə, obaya, vətənə bağlılıq, millilik, milli dövlətçilik, 

azərbaycançılıq ideologiyası, dini etiqad, dəyanətlilik, cəsurluq, qorxmazlıq, 

mübarizlik, qəhhəmanlıq, müdriklik, yadellilərə qarşı mübarizə, vətənpərvərlik kimi 

dəyərlər əsas meyar kimi götürülür [142,146,148].  

Azərbaycan coğrafiyasının tədrisi zamanı yeniyetmələr ölkəmizin fiziki-coğrafi 

mövqeyi, coğrafi quruluşu, iqlimi, təbiəti, flora və faunası, əhalisi, əmək ehtiyatları, 

təbii şəraiti, yeraltı sərvətləri, bütünlükdə ölkəmiz, yaşadığımız kənd, şəhər, qəsəbə, 

rayon, türk dünyası, islam aləmi, milli irsimiz (qalalar, məscidlər, saraylar, 

karvansaralar, türbələr, körpülər və s.) haqqında geniş bilik alırlar. Coğrafiya fənninin 

tədrisinin diyarşünaslıqla əlaqələndirilməsi yeniyetmələrdə milli qürur, iftixar, doğma 

diyara, Vətənə məhəbbət hissi oyadır [143].  

6. Yeniyetmələrin milli-mənəvi dəyərlərə məhəbbət ruhunda tərbiyə edilməsində 

sinifdənxaric disputların, tərbiyəvi tədbirlrin, o cümlədən, sinifdənxaric oxunun, 

ədəbi-bədii əsərlərin, kinofilmlərin, teatr tamaşalarının müzakirəsi, tematik gecələrin, 

müharibə və əmək veteranları, elm və incəsənət xadimləri ilə görüşlərin, 

ekskursiyaların, diyara, onun sosial-iqtisadi, mədəni inkişafına, böyük şəxsiyyətlərinə 

həsr olunmuş foto-montaj və stendlərin və s. böyük əhəmiyyəti vardır. Bu tədbirlərin 

doğma diyara aid diyarşünaslıq materiallarla sıx əlaqələndirilməsi tərbiyəvi nöqteyi-

nəzərdən daha təsirli olur [152].  

7. Milli-mənəvi dəyərlərə  məhəbbət tərbiyəsində doğma diyarın həyatına həsr 

olunmuş müasir texnologiyalardan: filmlərdən, diafilmlərdən, internet və 

komputerdən, sənədli səs yazılarından istifadə etmək daha çox fayda verə bilər. Bu 

vasitələr diyarşünaslıq materiallarının yeniyetmələr tərəfindən asan mənimsəmələrinə 

və onların vətən haqqında biliklərinin daha da dərinləşməsinə kömək edər [142,151].  

8. Uşaq ilk əxlaqi təcrübəni: yaxşılıq, xeyirxahlıq, əldən tutmağı, pislik və 

bədxahlığı, şərəf, ləyaqət, namus, vicdan, yalan, doğru, işgüzar, tənbəl, ata-anaya, 

yaşlılara, böyüklərə hörmət, ehtiram, nəzakət, doğma torpağa, elə, obaya bağlılıq, 

dostluq, mərdlik, igidlik, qeyrət, sadəlik və təvazökarlıq, mübarizlik, ismətlilik, 

azərbaycançılıq kimi mənəvi dəyərlərə məhəbbəti və s. ailə mühitində dərk edib başa 

düşür, bu isə onun əqidəsinə, amalına və idealına çevrilir. Ona görə də uşaqların 

mənəvi saflığı qayğısına qalmaq valideynlərin və məktəbin müqəddəs vətənpərvərlik 

borcudur [146,164,165].  

Apardığımız tədqiqatın ümumi nəticələri əsasında aşağıdakı təklifləri irəli 

sürürük:  

- bütün Respublika məktəblərində diyarşünaslıq nümunələrinin, diyarşünaslıq 

muzeylərinin yaradılması şagirdlərin milli-mənəvi dəyərlərə məhəbbət ruhunda 

tərbiyəsində önəmli vasitələrdən biridir; 

- yerli əraziyə, bölgəyə, məktəbə aid materailların şəhərin, qəsəbənin, rayonun, 



 161 

kəndin tarixinə, sənaye və kənd təsərrüfatına aid məlumatların toplanıb, diyarşünaslıq 

guşə və muzeylərində saxlanılması, müvafiq diyarşünaslıq muzeylərində tədrisi 

məqsədəuyğundur;  

- məktəblərdə doğma vətənlə bağlı, milli-mənəvi dəyərlərə məhəbbət, hörmət və 

iftixar hissi tərbiyə etmək məqsədilə hər bir məktəbdə «Gənc diyarşünaslar» dərnəyi, 

yaxud «Gənc diyarşünaslar dəstəsi» yaradıb yeniyetmə və gəncləri diyarşünaslıq 

fəaliyyətinə qoşmaq məsləhətdir; 

- V-IX siniflər üçün proqram və dərsliklər hazırlanarkən doğma diyara aid 

diyarşünaslıq materiallarına daha çox üstünlük verilməlidir; 

- ali məktəblərin «Müəllim qrupları»nda pedaqogika kursu üzrə proqramda 

diyarşünaslıq materiallarından istifadə edilməsi və onun pedaqoji, sosial, psixoloji 

əsaslarının öyrənilməsi imkanları diqqətlə nəzərdən keçirilməsi məqsədəuyğundur; 

- kütləvi təsir vasitələri: xüsusən, televiziya, radio və mətbuat, məktəb 

kitabxanaları yeniyetmə və gənclərdə milli-mənəvi dəyərlərə məhəbbət ruhunda 

tərbiyəsi məsələlərinə diqqəti daha da gücləndirməlidirlər.  

Fikrimizcə, bu təkliflərin müasir şəraitdə ümumtəhsil məktəblərində 

müvəffəqiyyətlə həyata keçirilməsi, doğma diyarın öyrənilməsi vasitəsilə yeniyetmə 

və gənclərin milli-mənəvi dəyərlərə məhəbbət ruhunda tərbiyəsi sayəsində pedaqoji 

kollektivlərin, ailənin işini dövlətin müəyyən etdiyi tədbirlər səviyyəsinə qaldırmağa 

təminat verə bilər.  

 



 162 

İstifadə edilmiş ədəbiyyat siyahısı 

 

Azərbaycan dilində 

 

1. Abbaslı, B.B. Ümumtəhsil məktəblərinin V-XI sinifləri üçün ədəbiyyatdan 

proqram materiallarının planlaşdırılması (metodik tövsiyyə). – Bakı: Çaşıoğlu, – 

2004. – 52 s.  

2. Abbasov, A.N. Milli əxlaq və ailə etikası / A.N.Abbasov – Bakı: Mütərcim, – 

2010. – 320 s.  

3. Abbasov, A.N. Pedaqogika / A.N.Abbasov, H.Ə.Əlizadə – Bakı:  Renessas, – 

2000.  – 200 s.  

4. Abbasov, A.N., Məmmədzadə, R.R. Pedaqogika: müntəxəbat / A.N.Abbasov, 

R.R.Məmmədzadə  – Bakı: Mütərcim, 2021. – 608 s.  

5. Abbasov, A.N. Ailə pedaqogikası: müntəxəbat / A.N.Abbasov – Bakı: Mütərcim, 

2020. – 272 s.  

6. Abdulla, B.  Ədəbiyyat. 5-ci sinif. Dərslik / B.Abdulla, S.Rüstəmov, S.Hüseynov 

– Bakı: Çaşıoğlu, – 2003.  – 272 s.  

7. Ağayev, Ə.A.  Vətəndaş olmağa borclusan /  Ə.A.Ağayev  – Bakı: Maarif,  – 

1979. – 84 s.  

8. Ağayev, Ə.A. Həyatın astanasında /  Ə.A.Ağayev   – Bakı: Maarif, – 1983. – 100 

s.  

9. Ağayev, Ə.A. Seçilmiş əsərləri / Ə.A.Ağayev   – Bakı: Mütərcim, – 2013. – 400 s. 

10. Ağayev, İ. Uşaqlarda mədəni adət və vərdişlər tərbiyəsi / İ. Ağayev. – Bakı: 

Azərnəşr,  – 1961. – 59 s.  

11. Ağayev, M.M. Yuxarı sinif şagirdlərinin Azərbaycan xalqının inqilabi və döyüş 

ənənələri əsasında tərbiyəsi: / pedaqogika üzrə fəlsəfə doktoru dis. /, – Bakı, 1970. 

– 368 s.  

12. Ağayev, M.N. Humanitar fənlərin «Tədrisi prosesində məktəblilərin 

vətənpərvərlik tərbiyəsi» / M.N.Ağayev  – Bakı: Müəllim, – 2004. – 114 s.  

13. Ağayev, R.Ə.  Kiçikyaşlı məktəblilərin xeyirxahlığı tərbiyəsi (I-IV siniflər): / 



 163 

pedaqogika üzrə fəlsəfə doktoru dis. /   – Bakı,  1993. – 154 s.  

14. Axundov, M.F.  Komediyalar. Povestlər, şerlər / M.F.Axundov – Bakı: Yazıçı, – 

1982. –  271 s.  

15. Allahverdiyeva, F.M.  Kiçikyaşlı məktəblilərin mənəvi tərbiyəsində məktəb və 

ailənin əlbir işi: / pedaqogika üzrə fəlsəfə doktoru dis. /, – Bakı,  2004. – 168 s.  

16. Allahverdiyeva, S.B. Tələbə gənclərin ləyaqət tərbiyəsinə bədii ədəbiyyatın təsiri:  

/ pedaqogika üzrə fəlsəfə doktoru dis. /,  – Bakı, 1996. – 164 s.  

17. Allahverdiyeva, S.B.  Bədii ədəbiyyatın tələbə gənclərin ləyaqət tərbiyəsinə təsiri / 

S.B.Allahverdiyeva – Bakı: BDU, – 2004. – 107 s.  

18. Asudə vaxt və mənəvi tərbiyə. – Bakı: Azərnəşr, – 1981. – 290 s.  

19. Aşıq Ələsgər. Seçilmiş əsərləri, şerləri / – Bakı: Elm, – 1973. – 390 s.  

20. Atalar sözü, ikinci nəşr / – Bakı: Yazıçı, – 1982.  – 366 s.  

21. Azərbaycan klassik ədəbiyyatı kitabxanası: [20 cilddə]. – Bakı: Elm, – c.2. – 

1989. – 424 s.  

22. Azərbaycan nağılları: [5 cilddə]. / tərt. ed. Ə.Cəfərli, S.Əhliman qızı – Bakı: 

Çıraq, – c. 1. – 2004. – 351 s.  

23. Azərbaycan nağılları: [5 cilddə]. / tərt. ed. Ə.Cəfərli, S.Əhliman qızı – Bakı: 

Çıraq, – c. 2. – 2004. – 351 s. 

24. Azərbaycan nağılları: [5 cilddə]. / tərt. ed. Ə.Cəfərli, S.Əhliman qızı – Bakı: 

Çıraq, – c. 3. – 2004. – 351 s. 

25. Azərbaycan nağılları: [5 cilddə]. / tərt. ed. Ə.Cəfərli, S.Əhliman qızı – Bakı: 

Çıraq, – c. 4. – 2004. – 343 s. 

26. Azərbaycan nağılları: [5 cilddə]. / tərt. ed. Ə.Cəfərli, S.Əhliman qızı – Bakı: 

Çıraq, – c. 5. – 2004. – 343 s. 

27. Azərbaycan Respublikasının Konstitusiyası // 12 noyabr 1995-ci ildə qəbul 

edilmişdir (24 avqust 2002-ci il tarixdə olan dəyişiklik və əlavələr). – Bakı: 

Qanun, – 2002, – 48 s. 

28. Azərbaycan Respublikası Təhsilin inkişafı üzrə Dövlət Strategiyası // Xalq. –  

2013, 25 oktyabr, –  s. 2.   

29. Azərbaycan tarixi: ali məktəblər üçün dərslik / Z.Bünyadov və Y.B.Yusifovun 



 164 

redaktəsi ilə). – Bakı: Azərnəşr, – 1994. – 687 s.  

30. Azərbaycan tarixi. Ən qədim dövrlərdən XX əsrin əvvəlinə qədər (İ.Əliyevin 

redaktəsi ilə. – Bakı: Elm, – 1993. – 282 s.  

31. Azərbaycan tarixi. Uzaq keçmişdən 1870-ci illərə qədər  / Süleyman Əliyarovun 

redaktəsi ilə. – Bakı: Azərbaycan, – 1998.  – 869 s.  

32. Bağırova, L.Ş. “Məktəbəqədər yaşlı uşaqlarda mənəvi keyfiyyətlərin 

formalaşdırılmasının psixoloji xüsusiyyətləri: / pedaqogika üzrə fəlsəfə doktoru 

dis. avtoreferatı / – Bakı, – 2004. – 26 s.  

33. Bayramov, Ə.S. Etnik psixologiya məsələləri / Ə.S. Bayramov. – Bakı: Elm və 

həyat, – 1996. – 202 s.  

34. Bayramov, Ə.S.  «Kitabi-Dədə Qorqud» dastanında etnik psixoloji xüsusiyytələrin 

inikası / Ə.S.Bayramov. – Bakı: Elm, – 2000. – 137 s.  

35. Cavadov, Q.C.  Azərbaycanda el köməyi adətləri / Q.C.Cavadov. – Bakı: 

Azərnəşr, – 1993. – 102 s.  

36. Cəbrayılov, İ.H. Tarixi abidələr şagirdlərdə milli mənlik şüuru formalaşdırmasının 

vasitəsi kimi: / pedaqogika üzrə fəlsəfə doktoru dis. / – Bakı, 1994. – 158 s.  

37. Əbdülov, M.M.  Azərbaycan dili üzrə sinifdənkənar işlərin nitq mədəniyyətinin 

yüksəldilməsində rolu: / pedaqogika üzrə fəlsəfə doktoru dis.avtoreferatı / – Bakı, 

1980. – 19 s.  

38. Əhmədov, İ.H. Pedaqogika / İ.H.Əhmədov. – Bakı: Elm və təhsil, – 2019. – 352 s.  

39. Əhmədov, H.M.  Nəriman Nərimanovun pedaqoji fikirləri / H.M.Əhmədov. – 

Bakı: Maarif, – 2000. – 139 s.  

40. Əhmədov, H.M.  Azərbaycanda məktəb və pedaqoji fikir tarixi / H.M.Əhmədov. – 

Bakı: ABU, – 2001. – 320 s.  

41. Əliyeva, C.B.  Yeniyetmələrin mənəvi tərbiyəsində cinsi xüsusiyyətlərin nəzərə 

alınmasının psixoloji əsasları: / pedaqogika üzrə fəlsəfə doktoru dis. avtoreferatı / 

– Bakı, 1996. – 20 s.  

42. Əliyeva, S. Tarix dərlərində vətənpərvərlik tərbiyəsi // – Bakı: Azərbaycan 

məktəbi, – 2003.  № 4, – s.50-51.  

43. Əliyev, Ə.  Mənəviyyatımız bu gün // Bakı: Azərbaycan məktəbi, – 2001. № 6, – 



 165 

s.35-41. 

44. Əliyev, İ.İ. Təlim-tərbiyə işlərində etnopedaqoji materiallardan istifadə / İ.İ. 

Əliyev.  – Bakı: Gənclik, – 1997. – 135 s.  

45. Əliyev, İ.İ. Orta ümumtəhsil məktəblərində təlim-tərbiyənin keyfiyyətinin 

yüksəldilməsinə etnopedaqoji materiallardan istifadənin təsiri: / pedaqogika üzrə 

elmlər doktoru dis. / – Bakı,  2003. – 332 s.  

46. Əliyev, R.Z.  Xalq müdrikliyi / R.Z.Əliyev. – Bakı: Azərnəşr, – 1986.  – 288 s.  

47. Əliyev, R.İ. Şagird şəxsiyyətinin formalaşmasında milli xüsusiyyətlərin nəzərə 

alınması / R.İ. Əliyev. – Bakı: Maarif, – 1995. – 240 s.  

48. Əliyev, S. Ədəbiyyat, 7-ci sinif. Dərslik / S.Əliyev, B.Həsənov, A.Mustafayeva, S. 

Məmmədova. – Bakı: Şərq-Qərb, – 2016. – 208 s.  

49. Əlizadə, H.Ə. Sosial pedaqogika. Dərslik, / H.Ə.Əlizadə, R.M.Mahmudova. –  

Bakı: BDU,  –  2013. –  420 s.  

50. Əlizadə, Ə.Ə. Psixopedaqogika  / Ə.Ə.Əlizadə, S.M.Əlizadə  – Bakı: Ecoprint, – 

2019. – 368 s.  

51. Əzizov, Q.E. Kiçik məktəbyaşlı şagirdlərdə hörmət hissinin inkişafı və tərbiyəsi: / 

pedaqogika üzrə fəlsəfə doktoru dis.  / – Bakı, 1987. – 197 s.  

52. Əzizov, Z.M. Orta ümumtəhsil məktəbinin IX-XI siniflərində şajirdlərə milli-

mənəvi tərbiyənin aşılanmasının səmərəli yolları (İctimai-humanitar fənlərin 

maetrailları əsasında): / pedaqogika üzrə fəlsəfə doktoru dis. avtoreferatı / – Bakı, 

1998. – 18 s.  

53. Fətəliyev, X.Q. Ailədə milli tərbiyə / X.Q. Fətəliyev. – Bakı: Maarif, – 1996.  

– 185 s.  

54. Fərhadova, S. Qədim ənənələrin genoloji kökləri  // S. Fərhadova. – Bakı: 

Qobustan, – 1985. № 3, – s.50-54.  

55. Fərzəliyev, Ə.  Dədə Qorqud yurdu: [2 cilddə] / Ə.Fərzəliyev. – Bakı: Azərnəşr, – 

c.1. – 1989. – 182 s.  

56. Fərzəliyev, Ə.  Dədə Qorqud yurdu: [2 cilddə] / Ə.Fərzəliyev. – Bakı: Azərnəşr, – 

c.2. – 1995. – 358 s.  

57. Göyüşov, Z.B. Əxlaqi sərvətlər / Z.B. Göyüşov. – Bakı: Azərnəşr, – 1966. – 308 s.  



 166 

58. Göyüşov, Z.B. Səadət düşüncəsi / Z.B. Göyüşov. – Bakı: Azərnəşr, – 1983.  

– 220 s. 

59. Həsənli, B.  Ədəbiyyat. 6 sinif. Dərslik. / B.Həsənli,  Ə.Nəcəfov, S.Hüseynoğlu  – 

Bakı: Çaşıoğlu, – 2004. – 288 s.  

60. Həsənli, B.  Ədəbiyyat. 5 sinif. Müəllimlər üçün metodik vəsait /  B.Həsənli, 

S.Hüseynoğlu, Ə.Səfərova, Ə.Quliyev – Bakı: Nasir, – 2012.  – 207 s.  

61. Həsənli V. Ədəbiyyat, 9 sinif. Dərslik. / V.Həsənli, N.Nəcəvof – Bakı: Əlfərul, – 

2004.  – 320 s.  

62. Həsənov, A.M. Azərbaycan uşaq ədəbiyyatındakı mənəvi dəyərlərdən kiçikyaşlı 

məktəblilərin əxlaq tərbiyəsində istifadə / A.M.Həsənov – Bakı: İşıq, – 1997. – 

238 s.  

63. Həsənov, A.Ş.  Azərbaycan uşaq ədəbiyyatında əks olunmuş mənəvi dəyərlərdən 

kiçikyaşlı məktəblilərin əxlaq tərbiyəsində istifadə üzrə işin sistemi: / pedaqogika 

üzrə fəlsəfə doktoru dis.  / – Bakı, 1999. – 350 s.  

64. Həsənov, O.Q.  Diyarşünaslıq materiallarından istifadə şagirdlərin mənəvi tərbiyə 

vasitəsi kimi: / pedaqogika üzrə fəlsəfə doktoru dis.  / – Bakı, 1992. – 186 s.  

65. Həşimov, Ə.Ş., Sadıqov F.B.  Pedaqogtikakursunun tədrisində xalq 

hikmətlərindən istifadə / Ə.Ş. Həşimov, F.B. Sadıqov  –  Bakı: Maarif, – 2000.  

– 272 s.  

66. Həşimov, Ə.Ş.  Azərbaycan Xalq Pedaqogikası / Ə.Ş.Həşimov, F.B.Sadıqov – 

Bakı: Patrionat, – 1993.  – 275 s.  

67. Həşimov, Ə.Ş.  Azərbaycan Xalq Pedaqogikası / Ə.Ş.Həşimov, F.B.Sadıqov  –  

Bakı: Ünsiyyət, – 2000. – 207 s.  

68. Həşimov, İ.B.  Xalqın tərbiyəvi ideya, adət və ənənələrinin Azərbaycan pedaqoji 

fikrinin formalaşmasına təsiri (Kitabi-Dədə Qorqud» materialları üzrə): / 

pedaqogika üzrə fəlsəfə doktoru dis. avtoreferatı / – Bakı, –1987.  – 29 s.  

69. Hüseynova, L. Azərbaycan tarixi. Müəllimlər üçün metodik vəsait / Hüseynova 

L., S.Bəhramova  – Bakı: Təhsil, – 2014.  – 112 s.  

70. Hüseynoğlu G.  Ədəbiyyat. 6 sinif. Dərslik / G. Hüseynoğlu, Ə. Quliyev, B. 

Həsənov, – Bakı: Çaşıoğlu, – 2004. – 270 s.  



 167 

71. Xubanlı, F. Bəxtiyar Vahabzadə yaradıcılığı və şagirdlərin milli ruhda tərbiyəsi 

məsələləri / F.Xubanlı – Bakı: Adiloğlu, – 2005.  – 170 s.  

72. Hüseynzadə, R.C. Ailə pedaqogikası / R.C.Hüseynzadə, İ.Z.Allahverdiyeva – 

Bakı: ADPU, – 2016.  – 240 s.  

73. İlyasov, M. Müəllimin pedaqoji ustalığı  / – Bakı: Elm və təhsil, – 2013.  – 314  

s.  

74. İsyaslı, H.B.  Ailədə uşaqlarla aparılan vətəndaşlıq tərbiyəsi işinin sistemi: / 

pedaqogika üzrə fəlsəfə doktoru dis.avtoreferatı / – Bakı, 1998. – 18 s.  

75. İpə-sapa düzülmüş incilər / tərt. ed. B. Qubatoğlu – Bakı: Azərnəşr, – 1993.  

– 272 s.  

76. İsmayılov, A.M. Şifahi xalq ədəbiyyatında tərbiyə məsələləri. / A.M. İsmayılov. 

– Bakı: Azərnəşr, – 1976, – 140 s.  

77. İsmixanov, M.A. Sosial pedaqogika / M.A. İsmixanov, S.Vəliyeva  – Bakı: 

ADPU, – 2014. – 304 s. 

78. İsmixanov, M.A. Pedaqogikanın əsasları / M.A.İsmixanov.  – Bakı: ADPU,  – 

2013.  – 300 s.  

79. Kazımov, N.M. Məktəb pedaqogikası / N.M.Kazımov. Bakı: “Çıraq”, – 2011.  

– 440 s.  

80. Kərimova, Z.M. Diyarşünaslıq materialları vasitəsilə məktəblilərin 

vətənpərvərlik ruhunda tərbiyəsi: / pedaqogika üzrə fəlsəfə doktoru dis. 

avtoreferatı / – Bakı,  2004. – 22 s.  

81. Kərimova, Z.M. Diyarşünaslıq materiallar vasitəsilə məktəblilərin vətənpərvərlik 

ruhunda tərbiyəsi:  / pedaqogika üzrə fəlsəfə doktoru dis./ – Bakı,  2004. – 274 s. 

82. Kitabi-Dədə Qorqud / tərt. ed. T.Hacıyev   – Bakı: “Yazıçı”, – 1988, – 140 s.  

83. Qaralov, Z.İ.  Tərbiyə: [3 cilddə] / Z.İ.Qaralov. – Bakı: Pedaqogika, – c.1. – 

2003.  – 268 s.  

84. Qaralov, Z.İ.  Tərbiyə: [3 cilddə] / Z.İ.Qaralov. – Bakı: Pedaqogika, – c.2. – 

2003.  – 304 s.  

85. Qaralov, Z.İ.  Tərbiyə: [3 cilddə] /   Z.İ.Qaralov. – Bakı: Pedaqogika, – c.3. – 

2003.  –  320 s.  



 168 

86. Qasımova, L.N.  Doğma diyarın öyrənilməsi ibtidai sinif şagrdlərində 

vətənpərvərlik tərbiyəsinin vasitəsi kimi (Naxçıvan MSSR materialları 

əsasında): / pedaqogika üzrə fəlsəfə doktoru dis. avtoreferatı / – Bakı, 1986. – 

171 s. 

87. Qasımova, L.N.  Ədəbiyyatın tədris prosesində şagrdlərin milli-mənəvi dəyərlər 

əsasında tərbiyə edilməsi / L.N.Qasımova. – Bakı: BDU, – 2003. – 122 s.  

88. Qasımova, L.N. Azərbaycan tarixi fənninin tədrisi prosesində şagirdlərin milli-

mənəvi dəyərlər əsasında tərbiyəsi / L.N.Qasımova. – Bakı: BDU, – 2003. – 159 

s.  

89. Qasımova, L.N. Məktəblilərin milli-mənəvi dəyərlər əsasında tərbiyəsi 

təcrübəsindən / L.N. Qasımova. – Bakı: Nurlan, – 2004. – 220 s. 

90. Qasımova, L.N. Ümumtəhsil məktəbləri şagirdlərinin milli-mənəvi dəyərlər 

əsasında tərbiyəsinin nəzəriyyə və təcrübəsi (V-IX siniflərin ədəbiyyat və 

Azərbaycan tarixi fənləri üzrə):  / pedaqogika üzrə fəlsəfə doktoru dis. / – Bakı, 

2005. – 303 s. 

91. Qasımova, L.N.  Pedaqogika / L.N.Qasımova, R.M.Mahmudova  – Bakı: 

Çaşıoğlu,  – 2021, – 546 s.  

92. Qasımov, S.H. Kiçikyaşlı məktəblilərin vətənpərvərlik tərbiyəsində tarix və 

mədəniyyət abidələrindən istifadə: / pedaqogika üzrə fəlsəfə doktoru dis. / – 

Bakı, 1999. – 121 s. 

93. Qəribov, Y. Coğrafiya. Müəllimlər üçün metodik vəsait / Y.Qəribov, 

N.Süleymanova, J.Şabanova, Ş.Hümbətova, T.İsmayılova. – Bakı: Bakı 

nəşriyyatı, – 2014. –144 s.  

94. Fərhadova, S. Qədim ənənələrinin genoloji kökləri / S.Fərhadova, – Bakı: 

Qobustan,  – 1989. № 3, – s.16-18  

95. Quliyev, H. Məktəbimizdə adət və ənənələr / H. Quliyev.  Bakı: Azərnəşr, – 

1980. – 110 s.  

96. Quliyev, S.M. Məktəblilərin mənəvi siması /  S.M.Quliyev – Bakı: Maarif, – 

1990. – 90 s.  

97. Quliyev, S.M.  Gəncliyin tərbiyəsində aqillərin nəsihəti və vəsiyyətləri. Dərslik. 



 169 

/ S.M.Quliyev, M.A.Quliyeva –  Bakı: ADPU, – 2011. – 250 s.  

98. Quliyev, S.M. Şərq mütəfəkkirlərinin əsərlərində ailədə övlad tərbiyəsi. Dərslik. 

/ S.M.Quliyev, M.A.Quliyeva  – Bakı: Nurlan, – 2008. – 404 s.  

99. Quliyev, S.  Gəncliyin davranış və nəzakət dəyərləri. Dərslik. / S.,Quliyev, 

T.Hüseynova – Bakı: Maarif, – 1997. – 130 s.  

100. Quliyev, S.M.  Müasir gəncliyin əxlaq normaları. Dərslik. / S.M.Quliyev, 

İ.S.Quliyeva  – Bakı: Ünsiyyət, –  2002. – 72 s.  

101. Quliyev, S.M.  Qloballaşma və müasir gəncliyin tərbiyə problemləri. Dərslik. / 

S.M.Quliyev, M.A.Quliyeva –  Bakı: ADPU,  – 2013. – 266 s.  

102. Mahmudov, Y.M. Azərbaycan tarixi. 8-ci sinif. Dərslik. / Y.M.Mahmudov,  

S.A.Məmmədov, V.Piriyev  –  Bakı:  Öyrətmən, – 1995. – 208 s.  

103. Mahmudov, Y.M.  Azərbaycan tarixi. 8-ci sinif. Dərslik. / Y.M.Mahmudov,  

S.A.Məmmədov, V.Z.Piriyev, Ə.Ə.Qocayev  – Bakı: Təhsil, – 2001, – 272 s.  

104. Makarenko, A.S. Seçilmiş pedaqoji əsərləri: [3 cilddə] / tərt. ed. A.S. Makarenko 

– Bakı: Azərnəşr, – c. 2. – 1986. – 500 s.  

105. Məhəmməd, F. Seçilmiş əsərləri / F.Məhəmməd – Bakı: Yazıçı, – 1984. – 172 s.  

106. Məhəmməd, F. Seçilmiş əsərləri, [2 cilddə] / F.Məhəmməd, Bakı: Yazıçı, – c.2,  

– 1988. – 465 s.  

107. Məhəmmədhüseyn Şəhriyar. Gəldim sizi görməyə / Şəhriyar Məhəmmədhüseyn 

– Bakı: Gənclik, – 1991. – 63 s.  

108. Məhəmməd Peyməğbərin həyatı / tərtib edən R.Əyyubov – Bakı: Azərnəşr, – 

1990. – 33 s.  

109. Məmməd Araz. Dünya sənin, dünya mənim / Araz Məmməd. – Bakı: Yazıçı, –

1983. – 310 s.  

110. Məmməd Əfşan.  Mən görən kişilər / Əfşan Məmməd. – Bakı: Azərbaycan, – 

2002. – 704 s.  

111. Məmmədov, F.M.  Pedaqogika: [2 cilddə] / F.M. Məmmədov, N.B. 

İmamverdiyeva, İ.V. Şıxəlyieva. Bakı: Sabah, – 2015. – c.1, – 975 s.  

112. Məmmədov, F.M. Pedaqogika: [2 cilddə] / F.M.Məmmədov, N.B. 

İmamverdiyeva, İ.V. Şıxəliyeva. Bakı: Sabah, – 2015. –  c.2, – 760 s.  



 170 

113. Məmmədov, F.M. Pedaqoji düşüncələr / F.M.Məmmədov. –Bakı: Sabah, – 

2015. – 287 s.  

114. Məmmədov, İ.M. Ənənələr tərbiyə edir / İ.M. Məmmədov, H.R. Səfərov. Bakı: 

Bilik, – 1989. – 59 s.  

115. Məmmədov, M. Azərbaycanda yeni adət və ənənələr / M. Məmmədov. Bakı: 

Bilik, – 1986. – 30 s.  

116. Məmmədov, S.N. Şagirdlərin əxlaq tərbiyəsində milli dəyərlərdən istifadə 

(Humanitar fələr üzrə): / pedaqogika üzrə fəlsəfə doktoru dis. / – Bakı, – 1996. – 

148 s. 

117. Məmmədova, A.İ.  Ana dili təlimi prosesində kiçikyaşlı məktəlilərn milli ruhda 

tərbiyə edilməsi üzrə işin təşkili: / pedaqogika üzrə fəlsəfə doktoru dis. 

avtoreferatı / – Bakı, 1998. – 26 s. 

118. Mirzəyev, A.H. Bayramlar, mərasimlər, ənənələr / A.H. Mirzəyev. Bakı: 

Gənclik, – 1983. – 72 s. 

119. Muxtarova, Ə.İ.  Türk xalqlarının dövlətçilik tarixi / Ə.İ.Muxtarova. – Bakı: 

BDU, – 2002.  –136 s.  

120. Muxtarova, N.M. Məktəblilərdə milli şüurun və milli ləyaqətin tərbiyə edilməsi / 

N.M.Muxtarova – Bakı: Gənclik, – 1993. – 298 s. 

121. Muradova, Z.  Mədəniyyət və vətənpərvərlik tərbiyəsi // Bakı: Azərbaycan 

məktəbi, – 2002.  № 4, –s.47-51. 

122. Müsəlman bayramları / tərcümə edən A.Qəhrəmanov  – Bakı: Azərbaycan, – 

1993.  – 42 s.  

123. Nəsirəddin Tusi. Əxlaqi-Nasiri / Tusi Nəsirəddin – Bakı: Elm, – 1989.  – 253 s.  

124. Nəsirov, V.Q.  İnsan insanın dostu, yoldaşı və qardaşıdır. – Bakı: Azərnəşr, – 

1965. – 78 s.  

125. Nizami Gəncəvi. Lirika, sirlər xəzinəsi, Şərəfnamə / Gəncəvi Nizami – Bakı: 

Yazıçı, – 1988. – 621 s.  

126. Novruz bayramı / Redaktor M.Şükür  – Bakı: Yazıçı, – 1990. – 224 s.  

127. Orucov, S.B.  Böyük Vətən  müharibəsi illərində V-X sinif şagirdlərinin 

vətənpərvərlik tərbiyəsi: / pedaqogika üzrə fəlsəfə doktoru dis. / –  Bakı, 1975. – 



 171 

172 s. 

128. Paşayev, Ə.T. Diyarşünaslıq materialları əsasında gənc nəslin vətənpərvərlik 

tərbiyəsi / Ə.T. Paşayev. – Bakı: Nərgiz, – 2002. – 157 s. 

129. Rəsul Rza.   Seçilmiş əsərləri:  [5 cilddə] / R.Rəsul. – Bakı: Yazıçı, c. 5. – 1983. 

– 282 s.   

130. Rüstəmxanlı, S.X.  Ömür kitabı / S.X..Rüstəmxanlı  – Bakı: Gənclik, – 1988. – 

368 s.  

131. Rüstəmov, F.A. Pedaqogika tarixi / F.A. Rüstəmov. – Bakı: Nurlan, – 2006.  

– 748 s.   

132. Rüstəmov, F.A. Şərəf pedaqogika tarixi / F.A.Rüstəmov  – Bakı, Nasir, – 2002. 

– 222 s.  

133. Sadıqov, F.B. Dərsdənkənar tədbirlərdə diyarşünaslıq materialları vasitəsilə 

şagirdlərin mənəvi tərbiyəsinin formalaşdırılması / F.B. Sadıqov, İ.İ. Əliyev, 

O.Q. Həsənov. – Bakı: APİ, – 1993. – 60 s. 

134. Səməd Vurğun. Milli qürur və gənclik / Vurğun Səməd  – Bakı: Gənclik, – 1972. 

– 360 s.  

135. Səmədov, Y.B. Azərbaycan xalq oyun ənənələri və orta ümumtəhsil 

məktəblərində onlardan istifadə edilməsinin imkan və yolları: / pedaqogika üzrə 

fəlsəfə doktoru dis. / –  Bakı, 2003. – 139 s. 

136. Sərvət və səxavətlə məşhur cənab Hacı Zeynalabdin Tağıyevin tərcümeyi-halı / 

Tərtib edən Ə.Həşimoğlu, Ə.Bağırov, P.Əlioğlu – Bakı: İşıq, – 1993. – 43 s.  

137. Suxomlinski, V.A. Ürəyimi uşaqlara verirəm / V.A. Suxomlinski – Bakı: Maarif, 

– 1979. – 322 s.  

138. Süleymanova, A. Ədəbiyyat. 6 sinif. Dərslik / Afət Süleymanova, Təranə 

Bağırova – Bakı: Altub kitab,  – 2013.  – 229 s.  

139. Seyfullayeva, N. Coğrafiya. Müəllimlər üçün metodik vəsait / N.Seyfullayeva, 

Y.Şabanova, İ.Rakçayeva  – Bakı: Bakı nəşriyyatı, – 2013. – 160 s.   

140. Süleymanova Afət, Bağırova Təranə, Muradova İlhamə. Ədəbiyyat. V sinif. 

Dərslik. Bakı: Altun kitab, – 2016, – 207 s.  

141. Şükürov, A.  İslam, adət və ənənə / A.Şükürov – Bakı: Maarif, – 1981. – 90 s.  



 172 

142. Şərifova, G.R. Diyarşünaslıq anlayışı və milli-mənəvi dəyərlərdə onun yeri // – 

Naxçıvan: Naxçıvan Müəllimlər İnstitutunun Xəbərləri, – 2014, № 4, – s. 77-81 

143. Şərifova, G.R. Coğrafiya dərslərində şagirdlərin milli-mənəvi dəyərlərə 

məhəbbət ruhunda tərbiyyəsi imkanları // – Bakı: Pedaqoji Universitetin 

xəbərləri, – 2017. № 3, – s. 241-248. 

144. Şərifova, G.R. Pedaqoji tədqiqatlarda Milli-Mənəvi dəyərlərin yeri  // Naxçıvan: 

Naxçıvan Müəllimlər İnstitutunun Xəbərləri, – 2017. № 3, – s. 35-38. 

145. Şərifova, G.R. Uşaqların məktəb təlimində hazırlanmasının başlıca istiqamətləri 

haqqında // Humanitar elmlərin öyrənilməsinin aktual problemləri. – Bakı: 

Mütərcim, – 2012. № 4, – s. 278-281. 

146. Şərifova, G.R. Nizami Gəncəvi ailə tərbiyyəsi haqqında // – Bakı: Azərbaycan 

məktəbi, – 2012. № 6, – s. 78-83. 

147. Şərifova, G.R. N.Tusinin “Əxlaqi-Nasiri” də əxlaq normaları // Ümummilli lider 

Heydər Əliyevin 90 illik yubileyinə həsr olunmuş “Təhsil və cəmiyyət” V 

Respublika elmi-praktik konfransının materialları, – Bakı: – 2013, – s. 71-73.  

148. Şərifova, G.R. Doğma diyara məhəbbət tərbiyyəsi // Ümummilli lider Heydər 

Əliyevin 92 illik yubileyinə həsr olunmuş “Təhsilin inkişaf strategiyası və onun 

reallaşdırılması” VII Respublika elmi-praktik konfransının materialları, – Bakı: 

– 2015, – s. 501-502. 

149. Şərifova, G.R. Milli-mənəvi dəyərlərimizdən // Sosial elmlər və psixologiya 

fakültəsinin 25 illik yubileyinə həsr olunmuş  “Çağdaş dövr və sosial elmlərin 

aktual problemləri” mövzusunda Ümumrespublika elmi-praktik konfransının 

materialları, – Bakı: – 2016, – s. 213-214. 

150. Şərifova, G.R. Milli-mənəvi dəyərlər diyarşünaslıq materiallarında // Bakı: – 

2014, – s. 373-374. 

151. Şərifova, G.R. Səbirlik, dözümlülük və müdriklik milli-mənəvi dəyərlərimizdən 

biri kimi // Ümummilli lider Heydər Əliyevin 94 illik yubileyinə həsr olunmuş 

“Çağdaş dövr və təhsil mövzusunda” IX Respublika elmi-praktik konfransının 

materialları, Bakı: – 2017, – s. 213-214. 

152. Şərifova, G.R. Sinifdənxaric tədbirlər zamanı, şagirdlərin milli-mənəvi dəyərlər 



 173 

əsasında tərbiyəsində diyarşünaslıq materiallarının əhəmiyyəti // Ümummilli 

lider Heydər Əliyevin 95 illik yubileyinə həsr olunmuş “Təhsildə tarixlik və 

müasirlik” X Respublika elmi-praktik konfransının materialları, – Bakı: – 2018, 

– s. 294-295.  

153. Tağıyeva, Q.H. Məktəblilərin mənlik hissinin tərbiyəsində milli və ümumbəşəri 

dəyərlərin əlaqələndirilməsi: / pedaqogika üzrə fəlsəfə doktoru dis. avtoreferatı / 

– Bakı, 1998. – 16 s.  

154. Talıbov, Y.R. Məhəmməd Peyğəmbərin kəlamlarında tərbiyə məsələləri //  

– Bakı: Azərbaycan məktəbi, – 1992. № 12, – s.14-16. 

155. Təhsil haqqında Azərbaycan Respublikasının Qanunu // – Bakı: Qanun, – 2009, 

– 39 s.   

156. Uşinski, K.D. Seçilmiş pedaqoji əsərləri / K.D. Uşinski. – Bakı: Azərnəşr,  

– 1953. – 314 s.  

157. Vahabova, T.Ə. Yuxarı sinif şagirdlərində mərdlik və qəhrəmanlıq tərbiyəsi: / 

pedaqogika üzrə fəlsəfə doktoru dis. / – Bakı, 1998. – 150 s.  

158. Yusifova, N. Vətənpərvərlik tərbiyəsinin mahiyyəti, məzmunu və vəzifələri // - 

Bakı: Təhsil, mədəniyyət, incəsənət, – 2003. № 4, – s. 61-64. 

Rus dilində 

159. Алиева, С.А. Основы процесса нравственного воспитания и развития 

подростков (по материалам школ Азербайджанской ССР): / aвтореф.дис. 

канд.пед.наук / – Баку, 1979. – 22 с.  

160. Бабанский, Ю.К.  Оптимизация учебно-воспитательного процесса / 

Ю.К.Бабанский  – Москва: Просвешение, – 1982.  – 192 с.  

161. Гусейнзаде, Р.Н. Педагогика / Р.Н.Гусейнзаде, Т.М.Мамедова – Баку: 

АГПИ, – 2015.  – 318 c.  

162. Коджаспирова, Г.М.  Педагогика / Г.М.Коджаспирова – Москва: Кнорис, – 

2013.  – 480 с.  

163. Лихачев, Б.Г. Общения проблемы воспитания школьников / Б.Г.Лихачев, 

Москва: Просвещение, – 1979.  – 168 с.  

164. Шарифова, Г.Р. Национально-нравственные ценности в учебниках // 



 174 

Научен вектор на балканите, – Болгария: – 2020. № 4, – s. 31-33. 

165. Шарифова, Г.Р. Использование этнографических материалов в воспитании 

детей в семье  в духе любви к  национально-духовным ценностям //  – 

Москва: Азимут научных исследований: педагогика и психология – 2021. 

№ 2, – s. 325-327. 

166. Шарифова, Г.Р. Национально-нравственные ценности в семейном 

воспитании // Обмен научными знаниями в условиях 

глобализации,  Сборник научных трудов,  – Казань: – 2021, – s. 136-139.  

https://elibrary.ru/title_about.asp?id=38917

